
ᓇᐃᓈᖅᓯᒪᓂᖏᑦ 
ᐅᓂᒃᑳᓕᐊᕆᔭᐅᓯᒪᔪᑦ

ᐃᓛᒃᑰᖓᔪᒧᑦ 
ᖃᐅᔨᓴᖅᑕᐅᔾᔪᓯᖅ

ᐃᓛᒃᑰᖓᔪᒧᑦ 
ᖃᐅᔨᓴᖅᑕᐅᔾᔪᓯᕐᒥᒃ 

ᐅᐊᑦᑎᔩᑦ 
ᑲᑎᒪᔨᕋᓛᖏᑦ

2021



ᐋᓐᓂᐊᕈᕕᑦ ᐅᕝᕙᓘᓐᓃᑦ ᐊᒃᓱᕈᕐᓇᑐᒃᑰᓗᐊᓕᕈᕕᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᓂᕐᓄᑦ
ᐅᖄᓚᒍᓐᓇᖅᑐᑎᑦ 24−ᓄᑦ ᐃᑲᕐᕋᓄᑦ ᐊᑐᐃᓐᓇᐅᒪᓲᖑᓪᓗᑎᑦ ᖃᖓᑐᐃᓐᓇᒃᑯᑦ ᐅᕗᖓ 1-866-925-4419



ᓯᖑᐊᐅᒃ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕝᕕᒋᕙᓚᐅᖅᓯᒪᔭᖓ ᓴᐅᓪ 
ᓴᐃᓐᑦ. ᒪᕇᒥ ᐊᐅᓚᑕᐅᓚᐅᖅᓯᒪᕗᖅ 1878 ᐊᒻᒪᓗ 1970−ᒧᑦ. 
ᒫᓐᓇᐅᔪᖅ ᐃᓕᓐᓂᐊᕐᕕᒃ ᐊᖏᓛᖑᖃᑕᐅᕗᖅ ᓄᐊᑦᑎᓯᒪᓪᓗᑎᑦ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᒥᒃᓵᓄᑦ ᑲᓇᑕᒥ.

1 ᑲᓇᑕᒥ ᓯᕗᓕᖅᑎᕐᔪᐊᖓ ᓯᑏᕙᓐ ᕼᐊᕐᐳᕐ, ᑲᓇᑕᒥ ᓯᕗᓕᖅᑎᕐᔪᐊᖅ, “ᐅᖃᐅᓯᒃᓴᖏᑦ ᒪᒥᐊᓐᓂᕐᒥᓄᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᓪᓚᐃᑦ ᐃᓕᓐᓂᐊᕐᕕᖏᖕᓄᑦ”, ᒐᕙᒪᒃᑯᑦ ᐅᓂᒃᑳᓕᐊᖏᑦ (ᒪᓕᒐᓕᐅᕐᕕᕐᔪᐊᕐᒥ ᑲᑎᒪᔾᔪᑎᒥᓃᑦ),  
 ᑲᓇᑕ, ᒪᓕᒐᓕᐅᕐᕕᕐᔪᐊᖅ, ᒪᓕᒐᓕᐅᕐᕕᒃ. 39th ᒪᓕᒐᓕᐅᕐᕕᕐᔪᐊᕐᒥ ᑲᑎᒪᓂᖏᑦ., 2nd ᑲᑎᒪᓂᖏᑦ., ᐊᕕᑦᑐᖅᓯᒪᓂᐊ. 142, ᓈᓴᐅᑎᖓ 110 (ᐋᑐᕚ: ᑲᓇᑕᒥ ᒪᓕᒐᓕᐅᕐᕕᕐᔪᐊᖅ, 11 ᔫᓂ 2008).
2 ᑎᑎᖅᑲᓕᒫᑦᑎᐊᖏᑦ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᑦᑐᒥᓃᑦ ᐃᓕᓐᓂᐊᕐᕕᓄᑦ ᐃᓱᒪᓕᐅᖃᑎᒌᓚᐅᖅᑐᑎᑦ ᐊᖏᖃᑎᒌᒍᑎᖓ ᐊᑐᐃᓐᓇᐅᒪᕗᖅ ᐅᖃᓕᒫᕋᒃᓴᐅᓪᓗᓂ ᐅᕙᓂ: http://www.residentialschoolsettlement.ca/settlement.html
3 ᖄᖓᒍᒃᑲᓐᓂᖅ ᑖᒃᑯᓄᖓ ᐊᒥᓲᓂᖏᖕᓄᑦ ᐊᑭᓕᖅᓱᖅᑕᐅᔪᒪᔾᔪᑏᑦ ᓈᓚᒃᑕᐅᔾᔪᑎᒥᓂᖏᑦ ᐃᖅᑲᖅᑐᐃᕕᒃᑯᑎᒍᑦ, ᐃᓛᒃᑰᖓᔪᕐᒥᒃ ᖃᐅᔨᓴᕈᓯᕐᒥᒃ ᐊᐅᓚᓂᖓᒎᖅᑐᖃᖃᑦᑕᓚᐅᕐᒥᔪᑦ ᐃᓛᒃᑰᖓᔪᓂᑦ ᓈᓚᒃᑐᑎᑦ ᑕᐅᑐᑦᑐᒥᓂᐅᔪᓄᑦ ᐊᒻᒪᓗ  
 ᑕᐃᒃᑯᓄᖓ ᐋᓐᓂᖅᓯᔪᒥᓂᐅᓂᕋᖅᑕᒥᓂᕐᓄᑦ, ᐊᒻᒪᓗᑦᑕᐅᖅ ᑮᓇᐅᔭᖅᑎᒍᑦ ᐊᑭᓕᐅᑕᐅᔭᕆᐊᖃᕐᓂᕋᐃᔪᑦ ᑲᔪᓯᓂᖃᖅᑎᑕᐅᓪᓗᑎᑦ ᑕᐃᒪᐃᒋᐊᖃᖅᑎᓪᓗᒋᑦ. ᑲᑎᓕᒫᖅᑐᒋᑦ ᐊᒥᓲᓂᑦ ᑮᓇᐅᔭᖅᑖᖅᑎᑕᐅᔾᔪᑏᑦ ᐱᖃᓯᐅᔾᔨᔪᑦ ᑕᐃᒃᑯᐊ  
 ᐃᓱᒪᓕᐅᕈᑕᒥᓃᑦ ᓈᓚᒃᑕᐅᑎᓪᓗᒋᑦ ᐋᖅᑭᒃᓱᐃᔨᐅᔪᑦ (23,425) ᐊᒻᒪᓗ ᑕᐃᒃᑯᐊ ᓴᖅᑭᖅᑐᒥᓂᐅᔪᑦ ᐋᔩᕋᖃᑎᒌᓐᓂᖏᖕᓄᑦ ᐃᓱᒪᓕᐅᖃᑎᒌᖑᓯᑎᒍᑦ (4,144). ᑲᑎᓕᒫᖅᑐᒋᑦ ᐊᒥᓲᓂᖏᑦ ᐊᑭᓕᖅᓱᖅᑕᒥᓂᐅᔪᑦ ᐱᖃᓯᐅᔾᔨᔪᑦ  
 ᑮᓇᐅᔭᖅᑖᖅᑎᑕᐅᓯᒪᔪᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᔪᒥᓂᐅᔪᑦ ᐊᑭᓕᖅᑕᐅᔪᒪᓪᓗᑎᑦ, ᑐᓂᐅᖅᑲᖅᑕᒥᓃᑦ ᐊᒻᒪᓗ ᐱᓇᓱᐊᖅᑐᓄᑦ ᓴᐳᓐᓂᐊᖅᑎᖏᑕ ᐱᖁᔭᓕᕆᓂᖏᖕᓄᑦ ᐊᑭᓕᖅᑕᐅᔾᔪᑏᑦ ᐊᑭᓕᐅᑕᒥᓂᐅᓪᓗᑎᑦ ᑲᓇᑕᒥ ᒐᕙᒪᒃᑯᓐᓄᑦ. 
4 ᓴᓇᔪᓕᕆᓂᕐᒧᑦ ᒥᓂᔅᑕ ᕼᐃᐊᒃᑐᕐ ᓛᖏᕕᓐ, ᑲᑎᒪᔾᔪᑎᒥᓃᑦ, 22 ᒪᐃ 1883; ᑕᓐᑲᓐ ᑲᒻᕗᓪ ᔅᑳᑦ, ᐊᖓᔪᖅᑳᑉ ᑐᖏᓕᐊ, ᐊᓪᓚᐃᑦ ᑲᒪᒋᔭᐅᓂᖏᑕ ᐱᓕᕆᕝᕕᐊᓂ, (1920), ᑲᓇᑕᒥ ᑐᖅᑯᐃᕕᒃ, ᓂᐱᓕᐅᖅᑕᐅᓯᒪᓂᖓ 10 ᑲᑎᙵᐅᖅᑐᑦ,  
 ᐊᕕᑦᑐᖅᓯᒪᓂᖓ 6810, ᐸᐃᑉᐹᒃᑯᕕᖓ 470-2-3, ᐊᕕᑦᑐᖅᓯᒪᓂᖓ 7 ᒪᑉᐱᒐᖏᑦ 55 (L-3) ᐊᒻᒪᓗ 63 (N-3), ᐅᖃᐅᑕᐅᓯᒪᓪᓗᓂ ᔮᓐ ᓕᐊᔅᓕᒧᑦ, ᐅᐊᑦᑎᐊᕈᕐᓂᓴᐃᑦ ᐱᕙᓪᓕᐊᔾᔪᑕᒥᓂᐅᔾᔪᑎᖏᑦ ᐊᓪᓚᐃᑦ ᐱᖁᔭᖓᓄᑦ, ᑭᖑᓪᓕᖅ  
 ᑎᑎᕋᖅᑕᐅᓯᒪᓂᖏᑦ. (ᐋᑐᕚ: ᐊᓪᓚᐃᑦ ᐱᓪᓗᒋᑦ ᐱᓕᕆᕝᕕᐊ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ, ᓄᓇᐃᑦ ᐊᖏᕈᑕᐅᓂᖏᑦ ᐊᒻᒪᓗ ᐅᐊᑦᑎᐊᕈᕐᓂᓴᓂᑦ ᖃᐅᔨᓴᕐᕕᒃ ᐊᕕᑦᑐᖅᓯᒪᓂᖓ, 1978) ᒪᑉᐱᒐᖅ 114.
5 ᐊᕐᕌᒍᒐᓴᐅᓕᖅᑐᓂᑦ, ᐊᒥᓱᓂᑦ ᖃᐅᔨᓴᖅᑕᐅᓯᒪᔪᖃᖃᑦᑕᕐᓂᑰᕗᖅ ᐊᒃᓱᒻᒪᕆᒃ ᐊᓪᓚᐃᑦ ᐃᓕᓐᓂᐊᕆᐊᕐᕕᒋᕙᓚᐅᖅᓯᒪᔭᖏᖕᓂᑦ ᑲᓇᑕᒥ: ᑕᑯᓂᐊᕐᓗᒍ ᐆᑦᑑᑎᐅᔪᖅ ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ,  
 ᓱᓕᓂᖅ ᐃᑉᐱᒋᑦᑎᐊᕐᓗᒍ ᓴᖅᑭᖅᑎᑕᐅᓗᓂ, ᓴᐃᒻᒪᖃᑎᖃᕐᓂᖅ ᓯᕗᓂᒃᓴᒧᑦ. ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥ ᐅᓂᒃᑳᓕᐊᖏᑦ ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ ᑭᒡᓕᓯᓂᐊᖅᑎᖏᑦ (ᑐᕌᓐᑐ: ᔭᐃᒥᓯ ᓗᐊᕆᒧᕐ & ᑲᒻᐸᓂᖓ, 2015).

ᐅᓇᒻᒥᓇᙱᑐᒻᒪᕆᒻᒥᒃ ᑲᑉᐱᐊᑦᑕᐃᑦᑑᓕᖅᓯᒪᕗᑦ ᑕᐅᓴᖏᓐᓃᑦᑐᑦ ᐊᓐᓇᐅᒪᔪᒥᓃᑦ ᖃᐃᔪᒥᓂᐅᓪᓗᑎᑦ 
ᐅᖃᐅᓯᖃᕐᓗᑎᑦ ᐃᓄᓕᒫᓄᑦ ᐋᓐᓂᑎᖅᑕᐅᖃᑦᑕᕐᓂᑯᒥᓂᖏᖕᓂᑦ ᐃᓕᓐᓂᐊᕆᐊᖅᑎᑕᐅᓯᒪᓪᓗᑎᑦ. ᓇᓗᓇᐃᒃᑯᑕᐅᕗᖅ 

ᒪᑭᒃᑲᓐᓂᕈᓐᓇᕐᓂᖏᖕᓂᑦ ᐃᓅᓪᓗᑎᑦ ᐊᒻᒪᓗ ᓇᓗᓇᐃᒃᑯᑕᐅᕗᕐᓗ ᓴᙱᔫᓂᖏᖕᓂᑦ ᐃᓕᖅᑯᓯᖏᑦ.1

ᑏᕝᕙ 19, 2007-ᖑᑎᓪᓗᒍ, ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᑦᑐᒥᓃᑦ 
ᐃᓕᓐᓂᐊᕐᕕᓄᑦ ᐃᓱᒪᓕᐅᖃᑎᒌᓚᐅᖅᑐᑎᑦ ᐊᖏᖃᑎᒌᒍᑎᖓ (ᐊᓪᓚᐃᑦ 

ᐃᓕᓐᓂᐊᕆᐊᖅᑎᑕᐅᕙᑦᑐᒥᓃᑦ ᐃᓕᓐᓂᐊᕐᕕᓄᑦ ᐃᓱᒪᓕᐅᖃᑎᒌᓚᐅᖅᑐᑎᑦ 
ᐊᖏᖃᑎᒌᒍᑎᖓ ᐅᕝᕙᓘᓐᓃᑦ ᐃᓱᒪᓕᐅᖃᑎᒌᓚᐅᖅᑐᑎᑦ ᐊᖏᖃᑎᒌᒍᑎ) 
ᐊᑐᓕᖅᑎᑕᐅᓚᐅᖅᓯᒪᕗᖅ.  ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᑦᑐᒥᓃᑦ 
ᐃᓕᓐᓂᐊᕐᕕᓄᑦ ᐃᓱᒪᓕᐅᖃᑎᒌᓚᐅᖅᑐᑎᑦ ᐊᖏᖃᑎᒌᒍᑎᖓ ᐊᑕᐅᑦᑎᒃᑯᑦ 
ᓇᓗᓇᐃᒃᑯᑕᒻᒪᕆᐅᓚᐅᖅᓯᒪᕗᖅ ᓄᐊᑉᐸᓪᓕᐊᑐᐃᓐᓇᓕᕐᓂᖏᑦ, ᑲᔪᓯᓂᖃᕈᑎᒋᔭᐅᓪᓗᓂ, 
ᐊᒻᒪᓗ ᐱᒋᐊᖅᑎᑦᑎᓪᓗᓂ ᐱᓇᓱᐊᒐᖃᕐᓂᐊᓕᖅᑐᑎᑦ ᐋᖅᑭᒃᓱᐃᖃᑎᒌᑉᐸᓪᓕᐊᓗᑎᑦ 
ᐊᒻᒪᓗ ᓴᐃᒻᒪᖃᑎᒌᓪᓗᑎᑦ ᐅᐊᑦᑎᐊᕈ ᐅᓪᓗᒥᐅᔪᕐᓗ ᐊᑦᑐᐃᓂᖃᖅᓯᒪᓕᕐᓂᖏᑦ ᑲᓇᑕᒥ 
ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᐃᓕᓐᓂᐊᕐᓂᓕᕆᓂᖏᑦ.2

ᐃᓚᖓᓪᓗ ᐊᖏᕈᑎᒦᑦᑐᖅ ᐱᖃᓯᐅᔾᔭᐅᓯᒪᔪᖅ ᐃᓛᒃᑰᖓᔪᕐᒥᒃ ᖃᐅᔨᓴᕈᓯᕐᒥᒃ 
ᐊᐅᓚᓂᖅᑕᖃᕐᓗᓂ ᐃᓱᒪᓕᐅᕈᑕᐅᓂᐊᕐᒪᑕ ᐊᑭᓕᖅᑕᐅᔾᔪᑕᐅᓗᑎᓪᓗ 
ᖁᓄᔪᕐᓂᐊᖅᑕᐅᓯᒪᓂᕋᖅᑐᒥᓃᑦ, ᑎᒥᒃᑯᑦ ᐋᓐᓂᑎᖅᑕᐅᓗᐊᖅᑐᒥᓃᑦ, ᐅᕝᕙᓘᓐᓃᑦ 
ᐊᓯᐊ ᐱᑦᑎᐊᙱᑦᑐᒥᓂᐅᑎᓪᓗᒋᑦ ᐋᓐᓂᕈᑎᒋᔭᐅᓯᒪᔪᑦ ᐃᓕᓐᓂᐊᖅᑎᓄᑦ 
ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᒋᑦ. 13 ᐊᕐᕌᒎᓕᖅᑐᓄᑦ, ᐃᓛᒃᑰᖓᔪᕐᒥᒃ ᖃᐅᔨᓴᕈᓯᕐᒥᒃ 
ᐊᐅᓚᓂᖓᒎᖅᓯᒪᓕᖅᑐᑦ 26,700 ᖃᓄᐃᑕᒥᓂᐅᓂᕋᖅᑕᒥᓃᑦ ᓈᓚᒃᑕᐅᓪᓗᑎᑦ, 
ᐅᖓᑖᓃᑦᑐᓂᓪᓗ 27,800−ᖑᔪᓂᑦ ᐱᔾᔪᓯᐊᖅᑖᑎᑦᑎᔪᒥᓂᐅᓪᓗᑎᑦ, ᐊᒻᒪᓗ 
ᐊᑭᓖᔪᒥᓂᐅᓪᓗᑎᑦ $3.23 ᕕᓕᐊᓐ ᑮᓇᐅᔭᓂᑦ ᐋᓐᓂᖅᓯᔪᖃᖅᑐᒥᓂᐅᓂᖓᓄᑦ.3 
ᓇᓗᓇᐃᒃᑯᓯᐅᓚᐅᖅᐳᖅ ᐊᔾᔨᐅᙱᑦᑐᒥᒃ ᐊᑐᖃᑦᑕᕐᓂᑯᒥᓂᖏᖕᓂᑦ ᐅᐊᑦᑎᐊᕈ ᐊᒻᒪᓗ 
ᕿᒪᐃᔪᒥᓂᐅᖓᓂ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᐃᓕᓐᓂᐊᕐᕕᖏᖕᓄᑦ 

ᑲᓇᑕᒥ, ᐊᒻᒪᓗ − ᓯᕕᑐᓂᖓ ᐊᒻᒪᓗ ᐱᓕᕆᐊᕆᔭᐅᒐᓱᐊᕐᓂᖓ ᐱᓪᓗᒍ − ᐊᔾᔨᐅᙱᑦᑐᒥᒃ 
ᐱᓕᕆᐊᖃᓚᐅᖅᑐᑦ ᐋᖅᑭᒍᑎᖃᖅᑎᓪᓗᒋᑦ ᐃᓄᐃᑦ ᐃᖅᑲᖅᑐᐃᕕᒻᒨᕈᓐᓇᑎᑦᑎᓂᖏᑎᒍᑦ. 

ᖃᓄᐃᓕᐅᕈᑕᐅᓯᒪᓂᖏᑦ − 
ᐊᑐᖅᑕᐅᖃᑦᑕᖅᑐᒥᓂᐅᓂᖏᑦ ᐊᒻᒪᓗ 
ᕿᒪᐃᓂᖃᖅᑐᒥᓂᐅᓂᖏᑦ ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᕝᕕᒋᕙᓚᐅᖅᓯᒪᔭᖏᑦ ᐃᓕᓐᓂᐊᕐᕖᑦ:

1883-ᖑᑎᓪᓗᒍ, ᑲᓇᑕᒥ ᒐᕙᒪᒃᑯᑦ ᐋᖅᑮᓚᐅᖅᓯᒪᕗᑦ ᐊᑐᐊᒐᕐᒥᒃ ᐋᖅᑮᓪᓗᑎᑦ 
ᐃᓕᓐᓂᐊᕐᕕᐅᒐᔭᖅᑐᓂᑦ ᐊᓪᓚᐃᑦ ᓱᕈᓯᖏᖕᓄᑦ. ᐃᓕᓐᓂᐊᕆᐊᕐᕕᐅᖃᑦᑕᕐᓂᖅ 
− ᑮᓇᐅᔭᖃᖅᑎᑕᒥᓂᐅᓪᓗᑎᑦ ᒐᕙᒪᑐᖃᒃᑯᓐᓄᑦ ᐊᒻᒪᓗ ᐊᐅᓚᑕᐅᓪᓗᑎᑦ 
ᑯᕆᔅᑎᐊᓐ ᑐᒃᓯᐊᕐᕕᖏᓐᓄᑦ − ᐋᖅᑭᓱᖅᑕᐅᓚᐅᖅᓯᒪᕗᑦ ᓱᕈᓰᑦ ᐃᓚᒥᓂᒃ 
ᐊᖅᓵᖅᑕᐅᓂᐊᕐᓗᑎᑦ “ᐃᓅᒍᓐᓇᑦᑎᐊᓕᖁᓪᓗᒋᑦ”, ᐊᒻᒪᓗ “ᐲᖅᑕᐅᓇᓱᐊᖅᑐᓂ ᐊᓪᓚᐃᑦ 
ᐊᑲᐅᙱᓕᐅᕈᑎᓕᐊᕆᕙᑦᑕᖏᑦ” ᐃᓕᖅᑯᓯᖃᕐᓂᐊᕈᓐᓃᕐᒪᑕ.4 1900-ᖑᑎᓪᓗᒍ, 61−
ᖑᔪᑦ ᐃᓕᓐᓂᐊᕐᕖᑦ ᐊᐅᓚᓂᖃᓚᐅᖅᑐᑦ ᑕᒪᐃᓐᓂ ᑲᓇᑕᑉ ᐊᕕᑦᑐᖅᓯᒪᔪᖏᖕᓂ ᐊᒻᒪᓗ 
ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᖕᓂ ᑭᓯᐊᓂᓕ ᐱᑕᖃᕋᓂ ᓂᐅ ᕗᕋᓐᔅᕕᒃ−ᒥ 
ᐊᒻᒪᓗ ᐳᕆᓐᔅ ᐃᐊᑦᕗᑦ ᐊᐃᓚᓐ−ᒥ. 1997−ᖑᑎᓪᓗᒍ, ᑭᖑᓪᓕᖅᐹᖅ ᐃᓕᓐᓂᐊᕆᐊᕐᕕᐅᔪᖅ 
ᒪᑐᔭᐅᒐᒥᒃ, ᐅᖓᑖᓃᑦᑐᑦ 150,000-ᖑᔪᑦ ᐊᓪᓚᐃᑦ, ᐃᓄᐃᑦ, ᐊᒻᒪᓗ ᐊᓪᓚᖓᔪᑦ ᓱᕈᓰᑦ 
ᐃᓕᓐᓂᐊᕆᐊᖅᑐᒥᓂᐅᓯᒪᓕᓚᐅᖅᓯᒪᔪᑦ 140−ᖏᖕᓂ ᑕᐃᑲᓂ ᐃᓕᓐᓂᐊᕐᕕᓂ..5

ᓯ

3ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



6 ᑭᓯᐊᓂᓕ, ᐃᓱᒪᓕᐅᖃᑎᒌᖕᓂᕐᒧᑦ ᐊᖏᕈᑎᓕᐅᓚᐅᖅᑎᓐᓇᒋᑦ, ᐊᑕᐅᓯᑐᐊᑦ ᐊᒥᓱᒡᒍᑕᐅᓪᓗᑎᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᔪᑦ ᓇᓗᓇᐃᖅᑕᐅᓚᐅᖅᐳᑦ ᐃᖅᑲᖅᑐᐃᕕᒃᑯᓐᓄᑦ: ᒫᕐᓖᓐ ᑲᓚᐅᑦ ᐊᓯᖏᓪᓗ ᐃᖅᑲᖅᑐᐃᕕᒻᒨᖅᑎᑕᐅᓪᓗᑎᑦ ᑲᓇᑕᑉ  
 ᒪᓕᒐᓕᕆᔨᒃᑯᑦ ᐊᖓᔪᖅᑳᖓ ᐊᓯᖏᓪᓗ (2004), 73 O.R. (3rd) 401 (CA).
7 ᑕᒪᒃᑯᐊ ᕆᖃᓯᐅᔾᔭᐅᓯᒪᕗᑦ ᐃᒃᓯᕋᕐᔪᐊᑦ ᒥᐊᕆ ᐃᒫᑯᓚᑦ (1991); ᐋᓐᓕᑲᓐ ᑐᒃᓯᐊᕐᕕᖓ ᑲᓇᑕᒥ (1993); ᐳᕆᐊᔅᕕᑎᐅᕆᔭᓐ ᑐᒃᓯᐊᕐᕕᖏᑦ ᑲᓇᑕᒥ (1994); ᑲᑎᓯᒪᔪᑦ ᑐᒃᓯᐊᕐᕕᖏᑦ ᑲᓇᑕᒥ (1998); ᐳᑭᖅᑕᓕᒃᑯᑦ ᑲᓇᑕᒥ (2004).  
 1998-ᖑᑎᓪᓗᒍ, ᒥᓂᔅᑕᐅᔪᖅ ᐊᓪᓚᐃᑦ ᐱᓪᓗᒋᑦ ᐊᒻᒪᓗ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓᓄᑦ (ᐃᓄᓕᕆᔨᑐᖃᒃᑯᑦ) ᑎᑎᕋᓚᐅᖅᓯᒪᔪᑦ “ᐅᓂᒃᑳᕐᒥᒃ ᓴᐃᒻᒪᖃᑎᒌᓐᓂᕐᒧᑦ” ᒐᕙᒪᑐᖃᒃᑯᒡᒎᖅ “ᒪᒥᐊᑦᑐᒻᒪᕆᐅᒻᒪᑕ” ᑕᐃᒃᑯᓄᖓ  
 “ᐋᓐᓂᖅᑐᒥᓂᐅᔪᑦ ᑖᔅᓱᒧᖓ ᖃᓄᐃᓕᐅᓗᐊᖅᑕᒥᓂᐅᔪᒧᑦ” ᑎᒥᒃᑯᑦ ᐋᓐᓂᑎᖅᑕᒥᓂᐅᓂᖏᑦ ᐊᒻᒪᓗ ᖁᓄᔪᕐᓂᐊᖅᑕᒥᓂᐅᔪᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᓂᑦ.
8 ᑲᓇᑕ, ᑭᒡᓕᓯᓂᐊᖅᑎᖏᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ, ᐅᓂᒃᑳᖏᑦ ᑭᒡᓕᓯᓂᐊᖅᑎᖏᑦ ᓄᓇᖃᖅᑳᖅᓯᒪᔪᓄᑦ ᐃᓄᐃᑦ (ᐋᑐᕚ: ᒥᓂᔅᑕ ᓱᓇᒃᑯᑖᖅᑖᖅᑎᑦᑎᓂᕐᒧᑦ ᐊᒻᒪᓗ ᐱᔨᑦᑎᕋᕐᓂᕐᒧᑦ, 1996).
9 ᑲᓇᑕ, ᒥᓂᔅᑕᐅᔪᖅ ᐊᓪᓚᐃᑦ ᐱᓪᓗᒋᑦ ᐊᒻᒪᓗ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓᓄᑦ (ᐃᓄᓕᕆᔨᑐᖃᒃᑯᑦ), ᓴᙵᑦᑎᑉᐸᓪᓕᐊᓂᖅ: ᑲᓇᑕᒥ ᓄᓇᖃᖅᑳᖅᓯᒪᔪᖁᑎᖏᑦ ᖃᓄᐃᓕᐅᕈᑕᐅᓂᖏᖕᓄᑦ ᐸᕐᓇᐅᑎ (ᐋᑐᕚ: ᒥᓂᔅᑕ  
 ᓴᓇᔪᓕᕆᔨᒃᑯᓐᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑎᖏᑦ ᑲᓇᑕᒥ, 1998).
10 ᓇᐃᓈᖅᓯᒪᔪᑦ ᑕᒪᒃᑯᐊ ᐅᖃᖃᑎᒌᒍᑕᐅᓯᒪᓂᖏᑦ ᓴᖅᑭᖅᑎᑕᐅᓯᒪᕗᑦ ᑲᓇᑕᒥ, ᒥᓂᔅᑕᐅᔪᖅ ᐊᓪᓚᐃᑦ ᐱᓪᓗᒋᑦ ᐊᒻᒪᓗ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓᓄᑦ (ᐃᓄᓕᕆᔨᑐᖃᒃᑯᑦ), ᓴᐃᒻᒪᖃᑎᒌᖕᓂᖅ ᐊᒻᒪᓗ ᒪᒥᓴᕐᓂᖅ: ᐊᓯᐊᒍᖔᖅ  
 ᐊᖏᖃᑎᒌᒍᑎᒋᔭᐅᔪᑦ ᐃᓱᒪᓕᐅᖅᑐᑎᑦ ᖃᓄᖅᑑᕈᑎᐅᔪᑦ ᑲᒪᒋᔭᖃᖅᑎᓪᓗᒋᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓂᑦ ᐊᑭᓕᖅᓱᖅᑕᐅᔪᒪᔾᔪᑎᓂᑦ (ᐋᑐᕚ: ᒥᓂᔅᑕᐅᔪᖅ ᐊᓪᓚᐃᑦ ᐱᓪᓗᒋᑦ ᐊᒻᒪᓗ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓᓄᑦ  
 (ᐃᓄᓕᕆᔨᑐᖃᒃᑯᑦ), 2000).
11 ᑖᒪᔅ ᑲᐅᑉᒪᓐ & ᐱᓕᕆᖃᑎᖏᑦ, ᕿᒥᕐᕈᔭᐅᓂᖏᑦ ᐊᓪᓚᐃᑦ ᐃᓕᓐᓂᐊᕆᐊᕐᕕᒋᑎᑕᐅᕙᓚᐅᖅᓯᒪᔪᖏᑦ ᐊᐃᕙᐅᑎᓂᕐᒧᑦ ᐋᖅᑮᖃᑎᒌᒍᑏᑦ ᐱᓕᕆᐊᖏᑦ: ᑭᖑᓪᓕᖅᐹᒥᒃ ᐅᓂᒃᑳᓕᐊᖅ (ᑐᕌᓐᑐ: ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ  
 ᐊᖏᖃᑎᒌᒍᑎᖏᑦ ᐃᓱᒪᓕᐅᖃᑎᒌᑦᑐᑎᑦ ᑲᓇᑕᒥ, 11 ᐊᒃᑑᕝᕙ 2002).

ᐃᑯᒻᒪᒃᓴᐃᓂᖅ ᐃᓄᐃᑦ ᖁᓪᓕᖓᓂᒃ

ᖓᑖᓄᑦ 100 ᐊᕐᕌᒎᓗᐊᖅᑐᓂᒃ ᐊᒻᒪᓗ ᐅᖓᑖᓃᓗᐊᖅᑐᑎᑦ 100 
ᐃᓕᓐᓂᐊᕐᕕᐅᓪᓗᑎᑦ, ᐃᓕᓐᓂᐊᕆᐊᖅᑎᑕᐅᓂᑯᒥᓃᑦ ᐊᑐᖅᓯᒪᔭᖏᑦ 

ᐊᔾᔨᓕᒌᙱᑦᑐᒡᒍᑕᐅᒻᒪᑕ ᑕᒪᐃᓐᓄᑦ ᓱᕈᓯᕐᓄᑦ ᐅᕝᕙᓘᓐᓃᑦ ᐊᓯᖏᖕᓃᑦᑐᑦ 
ᐃᓕᓐᓂᐊᕐᕕᓂ ᐊᑐᖃᑦᑕᕐᓂᑯᒥᓂᖏᑦ ᐊᔾᔨᒌᒃᓴᐃᓐᓇᕋᑎᓪᓗ. ᐊᒥᓲᔪᓄᓪᓕ, 
ᐃᓕᓐᓂᐊᕆᐊᖅᑎᑕᐅᕝᕕᐅᖃᑦᑕᕐᓂᑯᑦ ᐱᐅᙱᑦᑐᒻᒪᕆᐊᓘᓯᒪᕗᖅ ᐊᒻᒪᓗ 
ᐊᑯᓂᐊᓗᒃ ᐊᑐᐃᓂᖃᖅᓯᓪᓗᓂ ᓄᑕᖅᑲᓄᑦ, ᐃᓚᖏᖕᓄᑦ, ᐊᒻᒪᓗ ᐃᓕᖅᑯᓯᖏᖕᓄᑦ. 
ᐊᒥᓱᑦ ᐃᓕᓐᓂᐊᖅᑏᑦ ᐋᓐᓂᑎᖅᑕᐅᕙᓚᐅᖅᓯᒪᕗᑦ ᑎᒥᒃᑯᑦ, ᐃᓱᒪᒥᒍᑦ, ᐊᒻᒪᓗ 
ᖁᓄᔪᕐᓂᐊᖅᑕᐅᖃᑦᑕᕐᓂᑯᒥᓂᐅᓪᓗᑎᑦ.

ᑕᐃᒪᐃᓐᓂᖓᓄᑦ, ᐃᓄᐃᑦ ᐃᖅᑲᖅᑐᐃᕕᒻᒨᑎᑦᑎᒍᓐᓇᐅᑎᖏᑎᒍᑦ ᐱᖁᔭᖓᒍᑦ 
ᐃᖅᑲᖅᑐᐃᕕᒻᒨᖅᑎᑦᑎᓕᓚᐅᖅᓯᒪᕗᑦ ᑕᐃᒃᑯᐊ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓃᑦ 
ᐊᑭᓕᖅᓱᖅᑕᐅᓇᓱᐊᖅᑐᑎᑦ ᑲᓇᑕᒥ ᒐᕙᒪᖏᖕᓄᑦ ᐊᒻᒪᓗ/ᐅᕝᕙᓘᓐᓃᑦ ᑐᒃᓯᐊᕐᕕᓄᑦ. 
ᓯᕗᓂᐊᒍᑦ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ 
ᐊᖏᕈᑎᖓ ᐋᖅᑭᒃᑕᐅᓚᐅᖅᑎᓐᓇᒍ, ᐃᒪᓐᓇᒻᒪᕆᐊᓗᐃᑦ 20,000−ᖑᔪᑦ 
ᐃᖅᑲᖅᑐᐃᕕᒃᑯᑎᒎᖅᑎᑦᑎᓕᓚᐅᖅᓯᒪᔪᑦ ᐊᑭᓕᖅᑕᐅᓇᓱᐊᖅᑐᑎᑦ ᐊᒻᒪᓗ 
ᐃᒪᓐᓇᐸᓗᒃ 12 ᐊᒥᓱᒡᒍᑕᐅᔪᑦ ᐃᖅᑲᖅᑐᐃᕕᒻᒨᖅᑎᑦᑎᒋᐊᓯᓪᓗᑎᑦ ᑭᒡᒐᖅᑐᐃᓪᓗᑎᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑐᖃᕐᓄᑦ.6 ᐊᒥᓱᕈᖅᐸᓪᓕᐊᓪᓗᓂᓗ ᑕᒪᓐᓇ, 
ᑭᓯᐊᓂ, ᐃᓄᐃᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᒍᓐᓇᕐᓂᖏᑦ ᐊᑭᓕᖅᓱᖅᑕᐅᔪᒪᓗᑎᑦ 
ᐋᖅᑭᒍᑎᒋᔭᐅᓂᐊᕋᓱᒋᔭᐅᓚᐅᖅᓯᒪᙱᓚᖅ ᐋᖅᑭᒍᑎᒋᔭᐅᓇᓱᐊᕐᓗᑎᑦ 
ᐊᑭᓕᖅᓱᖅᑕᐅᔪᒪᔾᔪᑏᑦ ᐃᖅᑲᖅᑐᐃᕕᒃᑯᑎᒍᑦ. ᐊᑭᑐᓚᐅᖅᑐᖅ, ᐊᑯᓂᐊᓘᓚᐅᖅᑐᖅ, 
ᐊᒻᒪᓗ ᐱᖁᔭᖅᑎᒍᑦ ᐊᒃᓱᕉᑎᒋᔭᐅᕙᓚᐅᖅᑐᖅ ᐱᔭᕆᐊᑐᓂᖓᓄᑦ.

ᑕᐃᒫᑎᒍᓪᓗ ᐱᖁᔭᖅᑎᒍᑦ ᐊᐅᓚᔾᔪᓯᒃᑰᖅᑎᓪᓗᒋᑦ, ᐊᒥᓱᑦ ᐃᓄᐃᑦ ᐊᒻᒪᓗ ᑲᑐᔾᔨᖃᑎᒌᑦ 
ᖃᐅᔨᓴᖅᓯᒪᕗᑦ ᐊᓯᐊᑎᒍᑦ ᐃᓕᓴᕆᔭᐅᔪᒪᓪᓗᑎᑦ ᐊᒻᒪᓗ ᑲᒪᒋᔭᐅᓗᓂ ᕿᒪᐃᓂᑯᒥᓂᖓ 
ᐃᓕᓐᓂᐊᕐᕕᐅᕙᓚᐅᖅᓯᒪᔪᑦ.  ᐊᒥᓱᑦ ᐊᕐᕌᒎᓕᖅᑐᑦ ᐊᓂᒍᖅᓯᒪᓕᖅᑎᓪᓗᒋᑦ, 
ᐊᔾᔨᒌᙱᑦᑐᑦ ᑎᒥᐅᔪᑦ ᒪᒥᐊᓐᓂᕋᓚᐅᖅᓯᒪᕗᑦ ᐃᓚᐅᖃᑕᐅᔪᒥᓂᐅᓂᖏᖕᓄᑦ 
ᐃᓕᓐᓂᐊᕆᐊᕐᕕᐅᖃᑦᑕᓚᐅᖅᓯᒪᔪᓂᑦ.7 1998−ᖑᑎᓪᓗᒍ, ᒐᕙᒪᑐᖃᒃᑯᑦ 
ᐊᖅᑮᓚᐅᖅᓯᒪᔪᑦ ᑭᒡᓕᓯᓂᐊᖅᑎᖏᑦ ᓄᓇᖃᖅᑳᖅᓯᒪᔪᓄᑦ, ᐅᓂᒃᑳᖓᓗ 
ᐅᖃᐅᓯᖃᓚᐅᖅᑐᖅ “ᑕᒻᒪᕈᑎᒋᔭᒥᓂᐅᔪᑦ ᐋᖅᑭᑦᑎᐊᖅᑕᐅᓗᑎᑦ ᑐᕌᖓᔪᑦ 
ᐃᓕᓐᓂᐊᕆᐊᖅᑎᑕᐅᓯᒪᕙᓚᐅᖅᓯᒪᔪᓂᑦ ᑕᒪᐃᓐᓄᑦ ᖃᓄᐃᓕᐅᕈᑎᒋᔭᐅᔭᕆᐊᕆᐊᓖᑦ 
ᐊᒥᓱᑎᒍᑦ ᖃᓄᐃᓕᐅᕈᓘᔭᕈᑎᒋᔭᐅᓗᑎᑦ” ᐊᒻᒪᓗ ᐋᖅᑮᖁᔨᔪᒥᓂᐅᓪᓗᑎᑦ ᐃᓄᓕᒫᓄᑦ 
ᓈᓚᒃᑕᐅᒍᓐᓇᕐᓗᑎᑦ ᑭᒡᓕᓯᓂᐊᕐᓗᑎᑦ, ᐊᑭᓕᖅᑕᐅᓗᑎᑦ ᓄᓇᓖᑦ ᐃᑲᔪᖅᑕᐅᖁᓪᓗᒋᑦ 

ᒪᒥᓴᕐᓂᖏᖕᓄᑦ, ᐊᒻᒪᓗ ᑮᓇᐅᔭᖃᖅᑎᑕᐅᓗᑎᑦ ᒪᒥᓴᕐᓂᖏᑦ ᐃᓄᐃᑦ ᐊᒻᒪᓗ 
ᐃᓚᖏᑦ.8 ᑭᐅᔾᔪᑎᖓᓂᒃ, ᒐᕙᒪᑐᖃᒃᑯᑦ “ᑲᒪᓂᐊᕐᓂᕋᖅᓯᒪᕗᑦ ᐃᑲᔪᕐᓗᑎᑦ ᓄᓇᓕᐅᔪᑦ 
ᒪᒥᓴᕐᓗᑎᑦ ᑲᒪᒋᔭᐅᖁᓪᓗᒋᑦ ᐊᑦᑐᐃᓂᖃᓗᐊᖅᓯᒪᓂᖏᑦ ᐋᓐᓂᑎᖅᑕᐅᖃᑦᑕᖅᑐᒥᓃᑦ 
ᐃᓕᓐᓂᐊᕐᕕᐅᔪᓂᑦ” ᐊᒻᒪᓗ “ᐋᔩᕋᖃᑎᒌᖔᕐᓗᑎᑦ ᐃᖅᑲᖅᑐᐃᕕᒃᑯᑎᒎᙱᖔᖅᑐᖅ 
ᐊᑭᓕᖅᑕᐅᓇᓱᐊᕐᓗᑎᑦ”.”.9 

1998-99-ᖑᑎᓪᓗᒍ, ᒐᕙᒪᒃᑯᓐᓂᑦ ᑭᒡᒐᖅᑐᐃᔨᐅᔪᑦ, ᑐᒃᓯᐊᕐᕕᓕᕆᔨᐅᔪᑦ, 
ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
“ᖃᐅᔨᓴᖅᑐᑎᑦ ᐅᖃᖃᑎᒌᓐᓂᖃᓚᐅᖅᓯᒪᕗᑦ” ᑐᙵᕕᓕᐅᖅᑐᑎᑦ 
ᐃᓱᒪᓕᐅᖃᑎᒌᓐᓂᐊᕐᒪᑕ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐊᑭᓕᖅᓱᖅᑕᐅᔾᔪᑎᒃᓴᖏᖕᓂᑦ ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ.10 ᑕᐃᒪᐃᓚᐅᖅᑎᓪᓗᒋᑦ 
ᐆᑦᑐᕋᐅᑕᐅᔪᓂᑦ ᑲᔪᓯᓂᖃᑦᑎᐊᕈᓐᓇᕐᒪᖔᑕ ᐱᓕᕆᐊᓕᐅᓚᐅᖅᓯᒪᔪᑦ 
ᖃᐅᔨᓴᖅᑐᑎᑦ ᐊᓯᐊᒍᖔᖅ ᖃᓄᐃᓕᐅᕈᑎᖃᕆᐊᕈᓐᓇᕐᒪᖔᕐᒥᒃ ᐊᐃᕙᐅᑎᔾᔪᑕᐅᔪᑦ 
ᐋᖅᑭᒍᑎᒋᔭᐅᖁᓪᓗᒋᑦ ᐋᓐᓂᑎᖅᑕᐅᓂᕋᖅᓯᒪᔪᒥᓂᕐᓄᑦ ᐊᒥᓱᓂᑦ ᐊᑐᕋᒃᓴᖃᐅᖅᑐᓂᑦ 
ᐊᑐᓕᖅᑐᒥᓂᐅᓪᓗᑎᑦ ᐊᔾᔨᒌᙱᓐᓂᖏᖕᓂᑦ ᐋᖅᑮᓂᖃᖅᑐᒥᓂᐅᓪᓗᑎᑦ 
ᐃᖅᑲᖅᑐᐃᕕᒃᑯᑎᒎᙱᖔᖅᑐᖅ ᐊᑭᓕᖅᑕᐅᓇᓱᐊᕐᓗᑎᑦ. ᕿᒥᕐᕈᔭᐅᓂᖏᑦ 
ᑕᒪᒃᑯᐊ ᐆᑦᑐᕋᐅᑕᐅᔪᑦ ᐱᓕᕆᐊᑦ ᐊᑐᓕᖁᔨᔾᔪᑎᓂᑦ ᓴᖅᑮᑎᑦᑎᓂᖃᓚᐅᖅᓯᒪᔪᑦ 
ᐋᖅᑭᓱᖅᓯᒪᓂᒃᓴᖓᓂᒃ ᓯᕗᓂᒃᓴᒥ ᐊᐃᕙᐅᑎᓂᕐᒧᑦ ᐋᖅᑮᖃᑎᒌᖕᓂᐅᔪᒥᒃ.11

2001-ᖑᑎᓪᓗᒍ, ᑲᓇᑕ ᐋᖅᑮᓚᐅᖅᓯᒪᕗᖅ ᑲᓇᑕᒥ ᐊᓪᓚᒡᕕᖓ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐃᓱᒪᓕᐅᖃᑎᒌᑦᑎᖏᑦ, 
ᐋᖅᑮᖃᑎᒌᑦᑎᑦᑎᖃᑦᑕᕐᓗᑎᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐋᓐᓂᑎᖅᑕᒥᓂᐅᔪᓄᑦ ᐊᒻᒪᓗ, ᑐᓴᕆᐊᕐᕕᖃᒃᑲᓐᓂᓚᐅᖅᑎᓪᓗᒋᑦ, 
2003-ᖑᑎᓪᓗᒍ, ᓴᖅᑮᓕᓚᐅᖅᓯᒪᕗᑦ ᐊᓯᐊᒍᖔᖅ ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ 
ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓᓂᒃ. ᐊᓪᓚᐃᑦ 
ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊ, 
ᐊᖓᔪᖅᑳᖃᖅᑐᓂ ᑭᒡᓕᓯᓂᐊᖅᑎᒻᒪᕆᒻᒥᒃ, ᐋᖅᑭᒃᑕᐅᓚᐅᖅᓯᒪᕗᖅ ᑲᓇᑕᒥ 
ᐊᓪᓚᒡᕕᖓ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐃᓱᒪᓕᐅᖃᑎᒌᓐᓂᖏᖕᓄᑦ 
ᐊᐅᓚᑦᑎᓂᐊᖅᑐᓂ ᐊᐃᕙᐅᑎᔪᑦ ᐋᖅᑮᖃᑎᒌᓐᓂᖏᑦ ᐃᓱᒪᓕᐅᖃᑎᒌᓪᓗᑎᑦ 
ᐊᐅᓚᓂᖓᓂᒃ. ᐅᖓᑖᓃᑦᑐᑦ 7,600 ᐊᓯᐊᒍᖔᖅ ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ 
ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓᑎᒎᓚᐅᖅᓯᒪᕗᑦ ᓄᕖᕝᕙ 2003-ᖑᑎᓪᓗᒍ 
ᐊᒻᒪᓗ ᒫᑦᓯ 2007−ᖑᑎᓪᓗᒍ.

ᐅ

4 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



12 ᐊᓪᓚᐃᑦ ᑲᑎᒪᔨᕐᔪᐊᖏᑦ, ᐅᓂᒃᑳᖏᑦ ᑲᓇᑕᑉ ᐊᐃᕙᐅᑎᔪᑦ ᐋᖅᑮᖃᑎᒌᒍᓐᓇᖁᓪᓗᒋᑦ ᐸᕐᓇᐅᑎᖓ ᐊᑭᓕᖅᓱᖅᑕᐅᖁᓪᓗᒋᑦ ᐋᓐᓂᑎᖅᑕᐅᕙᑦᑐᒥᓃᑦ ᐊᓪᓚᐃᑦ ᐃᓕᓐᓂᐊᕆᐊᕐᕕᒋᓚᐅᖅᓯᒪᔭᖏᖕᓄᑦ (ᒪᑉᐱᒐᖓ ᓈᓴᐅᑎᖃᙱᑦᑐᖅ: ᐊᓪᓚᐃᑦ  
 ᑲᑎᒪᔨᕐᔪᐊᖏᑦ, 2004). ᑕᑯᓂᐊᕐᒥᓗᒍ ᑭ. ᒪᕼᐆᓂ, “ᐃᓱᒪᓕᐅᖃᑎᒌᖕᓂᕐᒧᑦ ᐊᖏᖃᑎᒌᑦᑐᑎᑦ ᐊᐅᓚᓂᖓ: ᐃᓄᑉ ᐃᓱᒪᒋᔭᖏᑦ.”
13 ᓇᐃᓈᖅᓯᒪᓂᖏᑦ ᑕᐅᑐᑦᑐᒥᓃᑦ ᐅᓂᒃᑳᓕᐅᕈᑎᒥᓂᖏᑦ ᑲᑎᒪᔨᕋᓛᕐᓄᑦ ᐅᖃᓕᒫᖁᓪᓗᑎᑦ, ᑕᑯᓂᐊᕐᓗᒍ ᐹᓕᐊᑦ ᕇᒐᓐ, ᐃᓱᒫᓗᓕᖅᑎᑕᐅᓗᓂ ᑲᓇᑕᒨᖅᓯᒪᔪᑦ ᐃᓕᖅᑯᓯᓖᑦ: ᐊᓪᓚᐃᑦ ᐃᓕᓐᓂᐊᕆᐊᕐᕕᒋᔭᐅᕙᓚᐅᖅᓯᒪᔪᖏᑦ, ᓱᓕᔪᓂᑦ  
 ᐅᖃᓪᓚᓐᓂᖅ, ᐊᒻᒪᓗ ᓴᐃᒻᒪᖃᑎᒌᖕᓂᖅ ᑲᓇᑕᒥ (ᕚᓐᑰᕗᕐ: ᕗᕆᑎᔅ ᑲᓇᒻᐱᐊᒥ ᓯᓚᑦᑐᓴᕐᕕᕐᔪᐊᖓᓂ ᑎᑎᕋᖅᑕᐅᓯᒪᔪᑦ ᒪᑉᐱᒐᖏᑦ 125-136.
14 “ᑐᑭᓯᒋᐊᕈᑏᑦ ᓄᑖᕈᕆᐊᖅᑎᑕᐅᓂᖏᑦ ᑕᒪᐃᓐᓄᑦ ᐊᑐᖅᑕᐅᖃᑦᑕᖅᑐᒥᓂᖏᖕᓄᑦ ᐃᓕᓐᓂᐊᕆᐊᖅᑎᑕᐅᓪᓗᑎᑦ ᐊᑭᓕᖅᑕᐅᔾᔪᑏᑦ ᓯᑏᕝᕙ 19, 2007-ᒥ ᑎᑭᑦᑐᒍ ᒫᑦᓯ 31, 2016-ᒧᑦ,” ᑭᒡᓕᓯᓂᐊᖅᑕᐅᓂᖏᑦ ᐊᑐᓕᖅᑎᑕᐅᓂᖓᓄᑦ  
 ᐊᓪᓚᐃᑦ ᐃᓕᓐᓂᐊᕐᕕᖏᖕᓅᖅᑎᑕᐅᕙᓚᐅᖅᓯᒪᔪᑦ ᐊᖏᕈᑎᖓᓄᑦ, ᑲᓇᑕ, ᒐᕙᒪᑐᖃᒃᑯᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ, 19 ᕖᕝᕗᐊᕆ 2019, https://www.rcaanc-cirnac.gc.ca/eng/1315320539682/15715 
 90489978. ᐊᒥᓲᓂᖏᑦ ᓴᓂᕐᕙᖅᑕᐅᒋᐊᙵᓚᐅᖅᓯᒪᔪᑦ ᑕᒪᐃᓐᓄᑦ ᐊᑐᖅᑕᐅᖃᑦᑕᖅᑐᒥᓂᖏᖕᓄᑦ ᐃᓕᓐᓂᐊᕆᐊᖅᑎᑕᐅᓪᓗᑎᑦ ᐊᑭᓕᖅᑕᐅᔾᔪᑏᑎᖏᖕᓄᑦ ᐊᓯᔾᔨᖅᑕᐅᔭᕆᐊᖃᓚᐅᙱᓚᑦ  
 ᐊᐃᑦᑑᓯᖓᑦ $1.9 ᕕᓕᐊᙳᓪᓗᑎᑦ ᑮᓇᐅᔭᑦ. ᓇᓗᓇᐃᕋᒃᓴᐅᓗᓂ ᓈᒻᒪᙱᑦᑐᒥᓂᐅᓂᖏᖕᓄᑦ, ᐃᓚᐅᔭᕆᐊᖃᓚᐅᖅᓯᒪᔪᑦ ᐊᒥᓲᓂᖏᑦ ᐱᔭᐅᔭᕆᐊᓖᑦ ᑮᓇᐅᔭᑦ ᒪᓕᓪᓗᒋᑦ.  ᑕᐃᒪᐃᑲᓪᓚᓐᓂᕈᑎᑦ, ᐊᒻᒪᓗ ᑕᐃᒪᐃᑦᑐᒥᓂᐅᓕᖅᑐᓂ,  
 ᐊᒥᓲᓗᐊᖅᑐᑎᑦ ᐱᔭᕆᐊᖃᕐᓂᖏᑦ ᒪᓕᑦᑐᒋᑦ ᐊᑐᓂ ᑕᒪᐃᓐᓄᑦ ᐊᑐᖅᑕᐅᖃᑦᑕᖅᑐᒥᓂᖏᖕᓄᑦ ᐃᓕᓐᓂᐊᕆᐊᖅᑎᑕᐅᓪᓗᑎᑦ ᐊᑭᓕᖅᑕᐅᔾᔪᑏᑦ ᐊᑭᓕᐅᑕᐅᔪᑦ, ᐊᒥᐊᒃᑯᖏᑦ ᓴᓂᕐᕙᖅᑕᐅᓯᒪᔪᒥᓂᐅᕗᑦ ᐃᓕᓐᓂᐊᕈᑎᒃᓴᓕᐊᕆᔭᐅᓗᑎᑦ  
 ᐃᑲᔫᑕᐅᒐᔭᕐᒪᑕ ᐊᑐᐃᓐᓇᐅᓗᑎᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᐊᒻᒪᓗ ᐃᓚᖏᖕᓄᑦ.
15 ᐃᓛᒃᑰᖓᔪᖅ ᖃᐅᔨᓴᕐᓂᕐᒧᑦ ᐊᐅᓚᓂᖓ ᐃᓗᓕᖃᓚᐅᖅᓯᒪᒋᕗᖅ ᑮᓇᐅᔭᖅᑖᕋᓱᐊᖅᑐᒥᒃ ᑲᔪᓯᓗᓂ ᐃᖅᑲᖅᑐᐃᕕᑎᒍᑦ ᐃᒪᐃᓐᓂᕈᑎᑦ ᐱᖓᓲᔪᑦ ᐊᑐᖅᑕᐅᓂᖏᑦ ᒪᓕᑦᑐᒋᑦ: ᑮᓇᐅᔭᖅᑖᕋᓱᐊᖅᑐᑦ ᑮᓇᐅᔾᔭᒃᓵᖏᑦ ᐊᓯᐅᔭᒥᓂᓪᓚᑦᑖᕆᓪᓗᓂᒋᑦ;  
 ᓈᒻᒪᑦᑐᒥᒃ ᓇᓗᓇᐃᕈᓐᓇᕐᓗᑎᑦ ᑮᓇᐅᔭᖅᑖᕋᓱᐊᖅᑐᖅ ᐊᒃᓱᕐᔪᐊᒻᒪᕆᐊᓗᒃ ᑎᒥᒃᑯᑦ ᐋᓐᓂᖅᑕᒥᓂᐅᓂᖓᓂᒃ ᑮᓇᐅᔭᖅᑖᕆᔭᒃᓴᑦ ᐊᑐᐃᓐᓇᐅᒪᔪᑦ ᐃᖅᑲᖅᑐᐃᕕᑎᒍᑦ ᐅᖓᑕᐅᔨᒐᔭᖅᑐᑎᑦ ᑮᓇᐅᔭᖅᑖᕆᔭᐅᔪᓐᓇᖅᑐᑦ ᐃᓛᒃᑰᖓᔪᑦ  
 ᖃᐅᔨᓴᖅᑕᐅᓂᖏᖕᓄᑦ ᐊᐅᓚᓂᖓᒍᑦ; ᐅᕝᕙᓘᓐᓃᑦ “ᐊᓯᐊ ᐱᑲᒻᒪᑦᑕᒥᓂᐅᓂᖓᓄᑦ” ᑮᓇᐅᔭᖅᑖᕆᔭᐅᓇᓱᐊᕈᑎᒋᔭᐅᓕᖅᑐᓂ, ᐅᑉᐱᕆᔭᐅᔪᓐᓇᓕᖁᓪᓗᒋᑦ ᓇᓗᓇᐃᒃᑯᑕᖃᕆᐊᓕᒃ ᑲᒪᒋᔭᐅᒐᓱᐊᕐᓗᑎᑦ ᐋᓐᓂᖅᓯᓂᕋᐃᔪᒥᓂᐅᓂᖏᑦ  
 ᐱᔭᕆᐊᑐᔪᒻᒪᕆᐅᓂᖓᓄᑦ ᐊᒻᒪᓗ ᓯᕕᑐᓗᐊᕐᓂᖓᓄᑦ ᐃᖅᑲᖅᑐᐃᕕᒃᑯᑎᒎᖔᕐᓗᑎᑦ ᐱᐅᓂᖅᓴᐅᒐᔭᕐᒪᑦ ᐊᐅᓚᓂᖏᑎᒍᑦ ᐊᑐᕐᓗᑎᑦ. ᐃᖅᑲᖅᑐᐃᕕᒃᑯᑎᒎᕈᑕᐅᔪᑦ ᒪᓕᒃᑲᔭᙱᑦᑐᑦ ᑭᒡᓕᖃᕐᓂᖓᓂᒃ ᑮᓇᐅᔭᖅᑎᒍᑦ  
 ᐊᑭᓕᐅᑕᐅᔾᔪᑎᒃᓴᐅᔭᕇᖅᑐᑦ. ᑮᓇᐅᔾᔭᒃᓵᖏᑦ ᐊᓯᐅᔭᒥᓂᓪᓚᑦᑖᕆᓪᓗᓂᒋᑦ ᑮᓇᐅᔭᖅᑖᕋᓱᐊᖅᑐᑦ ᐅᖓᑖᓂ $250,000 ᐊᒻᒪᓗ ᐅᖓᑖᓅᙱᓪᓗᒋᑦ ᑲᒪᒋᔭᐅᔪᓐᓇᕐᒥᔪᑦ ᐋᔩᕋᖃᑎᒌᓐᓂᕐᒧᑦ ᐊᖏᖃᑎᒌᒍᑕᐅᔪᑦ ᐊᑭᓕᖅᑕᐅᔾᔪᑏᑦ ᐊᐅᓚᓂᖓᒍᑦ.
16 ᑲᒪᔪᑦ ᐃᖅᑲᖅᑐᐃᕕᒃᑯᑦ ᑎᓕᓯᓕᓚᐅᖅᓯᒪᕗᑦ ᐱᓇᓱᐊᖅᑕᐅᔪᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᐱᔭᒥᓂᐅᔪᑦ ᓯᑏᕝᕙ 2, 2013-ᕈᓚᐅᖅᑎᓐᓇᒍ,  
 ᐃᓕᓐᓂᐊᕐᕕᒃᑲᓐᓂᖅ (ᒥᔅᑕᔅᓯᓂ) ᐱᔭᒥᓂᐅᔪᕆᔭᐅᔪᓐᓇᕋᔭᕐᒪᑕ ᑕᐃᑲᓂ ᐅᕝᕙᓘᓐᓃᑦ ᓯᕗᓂᐊᒍᑦ ᓯᑏᕝᕙ 19, 2012. 2018-ᖑᑎᓪᓗᒍ, ᐃᖅᑲᖅᑐᐃᕕᒃᑯᑦ ᐃᓚᓯᒃᑲᓐᓂᓕᓚᐅᖅᓯᒪᔪᑦ ᑭᕙᓪᓕᖅ ᐃᓕᓐᓂᐊᕐᕕᖓ ᑎᑎᖅᑕᐅᖃᓯᐅᔾᔭᐅᓗᓂ  
 ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔫᓗᓂ ᐊᒻᒪᓗ ᐋᖅᑭᒃᑕᒥᓂᐅᓪᓗᓂ ᐅᓪᓗᖓ ᔮᓐᓄᐊᕆ 25, 2020, ᐱᓇᓱᐊᕈᓐᓇᕋᔭᕐᒪᑕ ᓈᑎᕆᐊᓕᓕᐅᕐᓗᑎᑦ ᐊᑭᓕᖅᑕᐅᔪᑦ ᐃᓱᓕᕝᕕᒋᓗᓂᐅᒃ ᐅᓪᓗᖅ ᑕᐃᑯᖓ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ.   
 ᐅᐊᑦᑎᔪᑦ ᐃᖅᑲᑐᖅᑕᐅᔾᔪᑎᒥᒃ ᐃᖅᑲᖅᑐᐃᕕᒃᑯᑦ ᐃᓱᒪᓕᐅᓚᐅᖅᓯᒪᒋᕗᑦ ᑮᓇᐅᔭᖅᑖᕈᑎᒋᔭᐅᓇᓱᐊᖅᑐᑦ ᑲᒪᒋᔭᐅᔪᑦ ᒪᓕᒐᓕᕆᔨᒃᑯᓐᓄᑦ ᕙᓚᑦ & ᑲᒻᐸᓂᖓ (ᐃᖅᑲᖅᑐᐃᕕᕐᔪᐊᒃᑯᑦ ᐊᓪᕘᑕᒥ, 2012) ᑐᓂᔭᒥᓂᐅᓂᕋᐃᓯᒪᒻᒪᑕ  
 ᐱᓇᓱᐊᕈᑎᖏᖕᓂᑦ ᐅᓪᓗᖅ ᐃᓱᓕᕝᕕᖓ ᑎᑭᓚᐅᖅᑳᖅᑎᓐᓇᒍ.

ᒥᓱᑦ ᑕᐃᒃᑯᐊ ᐃᖅᑲᓇᐃᔭᖃᑎᖃᓚᐅᖅᓯᒪᔪᑦ ᐊᓯᐊᒍᖔᖅ 
ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ 

ᐱᓕᕆᐊᖓᓂᒃ ᐱᓕᕆᔨᐅᔪᓂᑦ ᐃᓱᒪᒋᔭᖃᓚᐅᖅᑐᑦ ᐱᐅᓂᖅᓴᒻᒪᕆᐊᓘᒻᒪᒡᒎᖅ ᐊᑐᕐᓗᒍ 
ᐃᖅᑲᖅᑐᐃᕕᒃᑯᑎᒎᖅᑎᑦᑎᙱᖔᕐᓗᓂ. ᐊᓪᓚᐃᑦ ᑲᑎᒪᔨᕐᔪᐊᖏᑦ ᐅᖃᐅᓯᖃᖅᓯᒪᔪᑦ 
ᐱᐅᔪᓂᒃ ᓲᕐᓗᒃ ᐱᖃᓯᐅᑎᓪᓗᒋᑦ ᐊᓯᐊᒍᖔᖅ ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ 
ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓᑕ ᓇᓗᓇᐃᖅᓯᓇᓱᐊᕐᓂᖏᑦ 
ᑮᓇᐅᔭᖅᑎᒍᑦ ᐊᑭᓕᖅᑕᐅᔪᒪᔾᔪᑎᓂᑦ ᐊᐃᕙᐅᑎᓂᒃᑰᙱᑦᑐᖅ, ᐊᑭᓖᓗᓂ 
ᐊᐅᓚᓂᖓ ᓱᒃᑲᓕᓂᖅᓴᐅᓚᐅᖅᑐᓂ ᐊᒃᓱᕈᕐᓇᙱᓐᓂᖅᓴᐅᓪᓗᓂ ᐊᒻᒪᓗ 
ᐊᑭᑭᓐᓂᖅᓴᐅᓪᓗᓂ ᐃᖅᑲᖅᑐᐃᕕᒃᑯᑎᖒᖔᕐᓂᕈᑎᑦ, ᐊᒻᒪᓗ ᐊᑐᕈᓐᓇᑎᑦᑎᓚᐅᕐᒪᑕ 
ᐃᖅᑲᐅᒪᑦᑎᒍᑎᒃᓴᐅᒐᔭᖅᑐᓂᑦ ᖃᓄᐃᓕᐅᕈᑕᒃᓴᓂᑦ. ᑭᓯᐊᓂᓕ, ᐊᓪᓚᐃᑦ 
ᑲᑎᒪᔨᕐᔪᐊᖏᑦ ᓇᓗᓇᐃᖅᓯᓚᐅᕐᒥᔪᑦ ᐊᑲᐅᓈᙱᒍᑎᖏᖕᓂᑦ ᐊᓯᐊᒍᖔᖅ 
ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓᑕ 
ᐱᖃᓯᐅᑎᓪᓗᒋᑦ ᐊᑭᖏᑦ, ᐅᖓᕙᕆᐊᖅᓯᒪᓗᐊᕐᓂᖏᑦ, ᐊᔾᔨᒌᙱᓐᓂᖏᑦ 

ᐊᑭᓕᖅᓱᖅᑕᐅᓪᓗᑎᑦ ᓱᑯᑦᑎᐊᓃᓐᓂᖏᑦ ᒪᓕᑦᑐᒋᑦ, ᐊᒻᒪᓗ ᐊᔾᔨᒌᙱᑦᑐᑦ 
ᐅᑉᐱᕐᓂᓖᑦ ᑐᒃᓯᐊᕐᕕᐅᔪᑦ ᐃᓕᓐᓂᐊᕐᕕᐅᕙᓚᐅᖅᓯᒪᓪᓗᑎᑦ, ᐱᖃᓯᐅᔾᔨᒐᑎᓪᓗ 
ᐃᓚᖏᖕᓂᑦ ᐋᓐᓂᖅᑎᕆᓂᔾᔪᑕᐅᕙᓚᐅᖅᓯᒪᔪᑦ ᖃᓄᐃᑦᑑᓂᖏᖕᓂᑦ ᐃᓚᖏᖕᓂᑦ, 
ᐊᒻᒪᓗ ᐃᓛᒃᑰᖓᙱᓗᐊᖅᑑᔮᕐᓂᖏᑦ ᒐᕙᒪᒃᑯᓐᓂ.12

ᑕᒪᒃᑯᐊ ᖃᐅᔨᔭᒥᓂᐅᔪᑦ ᐅᖃᐅᑕᐅᒃᑲᓐᓂᖅᓯᒪᒋᕗᑦ ᑕᐅᑐᑦᑐᒥᓂᐅᔪᓄᑦ 
ᓵᖓᓅᖅᑐᒥᓂᐅᓪᓗᑎᑦ ᒪᓕᒐᓕᐅᕐᕕᕐᔪᐊᕐᒥ ᑲᑎᒪᔨᕋᓛᑦ ᓄᓇᖃᖅᑳᖅᑐᓕᕆᓂᕐᒧᑦ 
ᐊᒻᒪᓗ ᐅᑭᐅᖅᑕᖅᑐᓕᕆᓂᕐᒧᑦ. 2005-ᒥ ᑲᑎᒪᔨᕋᓛᑦ ᐅᓂᒃᑳᖓ 
ᐊᑐᓕᖁᔨᓚᐅᖅᐳᖅ ᐊᓯᐊᒍᖔᖅ ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ 
ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓ ᓄᖅᑲᖅᑎᑕᐅᓗᓂ.13 ᒪᓕᒐᓕᐅᕐᕕᕐᔪᐊᕐᒥ 
ᓂᕈᐊᓚᐅᖅᐳᑦ ᐃᓇᖏᖅᑕᐅᖁᔭᐅᔾᔪᑎᓕᐊᕆᔭᐅᓕᖅᑐᒥᒃ ᐊᓯᐊᒍᖔᖅ 
ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᕐᒥᒃ, ᐊᒻᒪᓗ 
ᒐᕙᒪᒃᑯᑦ ᑐᒃᓯᕋᐅᑎᓕᐅᖁᔭᐅᓕᖅᑐᑎᑦ 40 ᐅᓪᓗᐃᑦ ᐃᓗᐊᓂ.

ᐊ

ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ

ᐅᑯᐊ ᐱᕙᓪᓕᐊᓯᒪᔪᑦ, ᒪᐃ 2005-ᖑᑎᓪᓗᒍ ᒐᕙᒪᑐᖃᒃᑯᑦ ᐊᒻᒪᓗ ᐊᓪᓚᐃᑦ ᑲᑎᒪᔨᕐᔪᐊᖏᑦ 
ᐊᑎᓕᐅᓚᐅᖅᓯᒪᔪᑦ ᐊᖓᔪᖅᑳᒡᒍᑏᑦ ᓂᕈᐊᖅᑕᐅᓯᒪᔪᑦ ᐊᖏᕈᑎᖓᓂ ᐃᖅᑲᖅᑐᐃᕕᒃᑯᑎᒎᖅᑕᐅᓯᒪᔪᑦ ᑕᒪᐃᓐᓄᑦ 
ᐃᓱᒪᓕᐅᖃᑎᒌᒍᑕᐅᓕᕐᓗᑎᑦ ᑕᒪᐃᓐᓄᑦ ᐃᓱᒪᓕᐅᕈᑕᐅᓯᒪᙱᑦᑐᓄᑦ ᐊᑭᓕᖅᑕᐅᔪᒪᔾᔪᑎᓄᑦ. ᐅᑯᐊ 
ᐋᔩᕋᖃᑎᒌᓚᐅᖅᓯᒪᔪᑦ ᒐᕙᒪᑐᖃᒃᑯᓐᓄᑦ, ᑭᒡᒐᖅᑐᐃᔨᖏᑦ ᐊᓪᓚᐃᑦ ᑲᑎᒪᔨᕐᔪᐊᖏᑕ ᐊᒻᒪᓗ ᐃᓄᐃᑦ ᓄᓇᓕᖏᑦ, 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐅᓪᓗᒥ ᓱᓕ ᐃᓅᔪᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᐱᖁᔭᓕᕆᔩᑦ ᑭᒡᒐᖅᑐᐃᔪᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓂᑦ ᐊᒻᒪᓗ ᑐᒃᓯᐊᕐᕕᓂᑦ, ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᐊᑎᓕᐅᖅᑕᐅᓕᓚᐅᖅᓯᒪᓪᓗᓂ ᒪᐃ 10, 2006-ᖑᑎᓪᓗᒍ. 
ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪᓗ ᑲᓇᑕᑉ ᐅᑭᐅᖅᑕᖅᑐᖓᓂ ᐊᕕᑦᑐᖅᓯᒪᔪᑦ ᐊᖏᖅᓯᓚᐅᖅᓯᒪᕗᑦ 
ᐊᖏᕈᑎᒥᒃ ᐊᒻᒪᓗ ᐱᖓᓲᔪᖅᑐᓄᑦ ᑕᖅᑭᓄᑦ ᖁᔭᓈᕈᓐᓇᕐᕕᒋᔭᐅᔪᖅ ᐊᓂᒍᖅᓯᒪᓕᖅᑎᓪᓗᒋᑦ, ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ − ᑕᐃᑲᓂ ᐊᖏᓛᖑᓚᐅᖅᓯᒪᕗᖅ 
ᐃᖅᑲᖅᑐᐃᑯᒃᑯᑎᖒᖅᓯᒪᙱᑦᑐᑎᑦ ᐊᖏᖃᑎᒌᒍᑎᓕᐊᕆᔭᐅᓯᒪᓪᓗᑎᑦ ᐊᑭᓕᖅᓱᖅᑕᐅᔭᕆᐊᓖᑦ 
ᐊᑐᖅᑕᐅᓚᐅᖅᓯᒪᙱᑦᑐᖅ ᑲᓇᑕᒥ − ᐊᑐᓕᖅᑎᑕᒃᓴᐅᓕᓚᐅᖅᓯᒪᕗᖅ ᓯᑏᕝᕙ 19, 2007−ᖑᑎᓪᓗᒍ.

ᐊᓪᓚᐃᑦ ᐃᓕᓐᓂᐊᕐᕕᒋᕙᓚᐅᖅᓯᒪᔭᖏᑦ ᐃᓱᒪᓕᐅᖃᑎᒌᓐᓂᕐᒧᑦ ᐊᖏᕈᑎ ᐊᑑᑕᐅᑎᒋᔭᐅᓇᓱᐊᓚᐅᖅᓯᒪᕗᖅ 
ᓇᓕᒧᒌᑦᑐᒃᑯᑦ ᐊᑯᓂᐅᔪᒧᓪᓗ ᐃᓱᒪᓕᐅᕈᑕᐅᓗᓂ ᑮᓇᐅᔭᖅᑎᒍᑦ ᐊᒻᒪᓗ ᑮᓇᐅᔭᖅᑎᒎᙱᑦᑐᖅ 
ᐃᑲᔫᑎᒋᔭᐅᔪᓐᓇᕐᓗᓂ ᑕᐃᒃᑯᓄᖓ ᐊᑦᑐᖅᑕᐅᓯᒪᔪᓄᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ. 
ᐃᓗᓕᖃᓚᐅᖅᓯᒪᕗᖅ ᐊᒥᓱᓂᑦ ᐊᔾᔨᒌᙱᑦᑐᓂᑦ ᐊᑐᕋᒃᓴᓂᑦ, ᐱᖃᓯᐅᔾᔨᓪᓗᓂᓗ ᓱᓕᔪᕐᓂᐊᕐᓂᕐᒧᑦ 

ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ ᑭᒡᓕᓯᓂᐊᖅᑎᖏᑦ ᐊᒻᒪᓗ ᑮᓇᐅᔭᖃᖅᑎᑕᐅᓗᑎᑦ ᐃᖅᑲᐅᒪᑦᑎᓪᓗᑎᑦ ᓇᓗᓇᐃᒃᑯᑕᓕᐅᕈᑎᒃᓴᐅᔪᓂᑦ ᐱᓕᕆᐊᒃᓴᓂᑦ, ᓄᓇᖃᖅᑳᖅᓯᒪᔪᑦ 
ᒪᒥᓴᖅᑎᑕᐅᓂᖏᖕᓄᑦ ᑐᙵᕕᖓ, ᐊᒻᒪᓗ ᐃᑲᔪᖅᑐᖅᑕᐅᓗᑎᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑲᓇᑕᒥ ᐱᔨᑦᑎᕋᕈᑎᖏᖕᓄᑦ. 

ᒪᕐᕈᐃᓕᖅᑲᖓᓚᐅᕆᕗᖅ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᑮᓇᐅᔭᖅᑖᑎᑦᑎᓗᑎᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ. 
ᑕᒪᐃᓐᓄᑦ ᐊᑐᖅᑕᐅᖃᑦᑕᖅᑐᒥᓂᖏᖕᓄᑦ ᐃᓕᓐᓂᐊᕆᐊᖅᑎᑕᐅᓪᓗᑎᑦ ᐊᑭᓕᖅᑕᐅᔾᔪᑏᑦ ᐃᓕᓴᖅᓯᓚᐅᖅᓯᒪᕗᑦ ᐊᑐᖃᑦᑕᖅᑐᒥᓂᐅᓂᖏᑦ ᑮᓇᐅᔭᖅᑖᖅᑎᑕᐅᔪᓐᓇᕐᓗᑎᑦ 
ᐊᓪᓚᐃᑦ ᐃᓕᓐᓂᐊᕐᕕᒋᕙᓚᐅᖅᓯᒪᔭᖏᖕᓄᑦ ᐃᓕᓐᓂᐊᕆᐊᖅᑎᑕᐅᔪᒥᓃᑦ ᓇᔪᒐᖃᖅᑐᑎᑦ ᓇᓕᐊᓐᓂᑐᐃᓐᓇᖅ ᐊᓪᓚᐃᑦ ᐃᓕᓐᓂᐊᕐᕕᒋᕙᓚᐅᖅᓯᒪᔭᖏᖕᓄᑦ ᑎᑭᓚᐅᖅᑎᓐᓇᒍ 
ᑎᓰᕝᕙ 31, 1997−ᖑᑎᓪᓗᒍ, ᐊᒻᒪᓗ $1.6 ᕕᓕᐊᓐᓂᒃ ᑮᓇᐅᔭᓂᒃ ᐊᑭᓖᓚᐅᖅᓯᒪᓪᓗᑎᑦ, ᐊᑐᓂ ᐃᓕᓐᓂᐊᕆᐊᖅᐸᓚᐅᖅᓯᒪᔪᖅ ᓇᔪᒐᖃᖅᑐᓂᓗ ᐃᓕᓐᓂᐊᕐᕕᒻᒥ ᑐᓂᔭᐅᓪᓗᑎᑦ 
ᐃᒪᓐᓇᐃᓐᓇᐸᓘᓪᓗᑎᑦ $20,457.14

ᐃᓛᒃᑰᖓᔪᖅ ᖃᐅᔨᓴᕐᓂᕐᒧᑦ ᐊᐅᓚᓂᖓ ᐊᐅᓚᓂᕆᔭᐅᓚᐅᖅᓯᒪᕗᖅ ᐃᓱᒪᓕᐅᕈᑎᒋᔭᐅᓗᓂ ᑮᓇᐅᔭᖅᑎᒍᑦ ᐊᑭᓕᖅᑕᐅᔪᒪᔾᔪᑎᓄᑦ ᖁᓄᔪᕐᓂᐊᖅᑕᐅᕙᓚᐅᖅᓯᒪᔪᓄᑦ, ᑎᒥᒃᑯᑦ 
ᐋᓐᓂᑎᖅᑕᐅᓗᐊᖅᑐᒻᒪᕆᐅᓯᒪᔪᓄᑦ, ᐊᒻᒪᓗ ᐊᓯᖏᖕᓄᑦ ᐱᑦᑎᐊᕋᑎᑦ ᖃᓄᐃᓕᐅᖅᑐᒥᓂᕐᓄᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ. ᐊᑐᓂ ᐊᑭᓕᐅᑕᐅᔪᑦ ᑎᑭᑦᑐᒋᑦ ᐃᒪᓐᓇ 
$275,000 ᑐᓂᔭᐅᓚᐅᖅᓯᒪᓪᓗᑎᑦ, ᒪᓕᑦᑐᒋᑦ ᖃᓄᐃᑦᑑᓂᖏᑦ ᐋᓐᓂᑎᖅᑕᐅᓯᒪᓂᖏᑦ ᐊᒻᒪᓗ ᖃᓄᑎᒋ ᐋᓐᓂᖅᑕᒥᓂᐅᓂᖏᑦ ᐊᑐᓂ ᐃᓕᓐᓂᐊᖅᑎᐅᔪᑦ.15 ᐃᓛᒃᑰᖓᔪᖅ 
ᖃᐅᔨᓴᕐᓂᕐᒧᑦ ᐊᐅᓚᓂᖓᒍᑦ ᐱᓇᓱᐊᖅᑐᑦ ᐊᖏᖅᑕᐅᓚᐅᖅᓯᒪᕗᑦ ᕿᒥᕐᕈᔭᐅᔪᓐᓇᕋᔭᕐᓂᖏᖕᓄᑦ ᓯᑏᕝᕙ 19, 2007-ᒥ ᐱᒋᐊᖅᑐᒍ ᑎᑭᑦᑐᒍᓗ ᓯᑏᕝᕙ 19, 2012-ᒧᑦ.16

Phil Fontaine

5ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



17 ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊ, ᐊᕐᕌᒍᑕᒫᑦ ᐅᓂᒃᑳᓕᐊᖅ 2008 (ᐋᑐᕚ: ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊ, 2008), ᒪᑉᐱᒐᖅ 11

26,000-ᕌᖅᑎᖅ ᐅᖓᑖᓄᑦ ᓈᓚᒃᑐᖃᓚᐅᖅᐳᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 

ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ.

ᐱᓇᓱᐊᒐᖏᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ:

ᖏᖃᑎᒌᒍᑎ ᑎᑭᑦᑎᒍᓐᓇᒻᒪᕆᑦᑎᓪᓗᒍ ᑖᒃᑯᓄᖓ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 

ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓄᑦ 
ᐊᔾᔨᒌᙱᑦᑐᓂᑦ ᐱᓇᓱᐊᒐᖃᓚᐅᖅᐳᖅ ᑕᐃᒃᑯᐊ 
ᐊᔾᔨᒌᙱᑦᑐᓂᑦ ᐱᔭᕆᐊᓖᑦ ᐃᓗᓕᖃᐅᖅᑐᓂ ᐊᒻᒪᓗ 
ᓂᕆᐅᒋᔭᖏᖕᓂᑦ ᐊᖏᖃᑎᒌᒐᓱᐊᖅᑐᑦ, ᐊᒻᒪᓗ 
ᐊᖏᓂᖅᓴᐅᓪᓗᓂ ᐃᓅᓯᕐᒨᖓᔪᑦ, ᒐᕙᒪᓕᕆᓂᕐᒧᑦ, 
ᐊᒻᒪᓗ ᐱᖁᔭᓕᕆᓂᕐᒧᑦ ᐃᓱᒪᒋᔭᐅᒋᐊᕐᔫᒥᓪᓗᑎᑦ 
ᑐᙵᕕᑖᖅᑎᑕᐅᓚᐅᖅᐳᖅ. ᐊᔾᔨᐸᓗᐊᓗ, 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᔨᖏᑦ ᐊᒥᓱᓂᑦ ᐱᓇᓱᐊᒐᖃᓚᐅᕐᒥᔪᑦ 
ᑐᑭᒧᐊᑦᑎᑕᐅᓪᓗᑎᑦ ᑐᙵᕕᒃᓴᖏᑦ ᐅᐊᑦᑎᔩᑦ 
ᑲᑎᒪᔨᕋᓛᖏᑦ ᐊᑐᓕᖅᑎᑕᐅᑎᓪᓗᒍ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᔨᖏᑦ:

ᐋᖅᑭᒍᑎᖃᖅᑎᑦᑎᓗᑎᑦ ᑮᓇᐅᔭᖅᑖᕋᓱᐊᖅᑐᓂᑦ 
ᐃᖅᑲᖅᑐᐃᕕᒃᑯᑎᒍᑦ: ᐃᓚᒋᔭᐅᓪᓗᓂ ᑖᔅᓱᒧᖓ 
ᐊᖏᕈᑎᒧᑦ ᐃᓱᒪᓕᐅᖃᑎᒌᖁᔭᐅᓪᓗᑎᑦ 
ᐊᖏᖃᑎᒌᓐᓂᖏᑎᒍᑦ ᖃᑦᑎᓂᑦ 
ᑮᓇᐅᔭᖅᑖᖅᑐᖃᕆᐊᖃᕐᒪᖔᖅ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᔨᖏᑦ ᐋᖅᑭᒃᑕᐅᓚᐅᖅᐳᖅ ᐃᒪᓐᓇ 
ᐊᑐᖅᑕᐅᒍᓐᓇᕋᔭᕐᒪᑦ:

• ᓇᓕᒧᒌᑦᑐᒥᒃ ᐊᒻᒪᓗ ᐊᑑᑕᐅᑦᑎᐊᕈᓐᓇᖅᑐᒥᒃ  
 ᑮᓇᐅᔭᖅᑎᒍᑦ ᐊᑭᓕᖅᓱᖅᑕᐅᓗᑎᑦ ᖁᓄᔪᕐᓂᐊᖅᑕᒥᓃᑦ,  
 ᐊᒻᒪᓗ ᐊᒃᓱᒻᒪᕆᐊᓗᒃ ᑎᒥᒃᑯᑦ ᐋᓐᓂᑎᖅᑕᒥᓂᐅᔪᑦ  
 ᐊᒻᒪᓗ ᐊᓯᐊᒍᑦ ᐱᕋᔭᒃᑕᒥᓂᐅᔪᑦ ᐃᓄᒻᒧᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ;

• ᑲᑎᖅᓱᖅᑕᐅᓗᑎᑦ ᐊᒻᒪᓗ ᐱᔭᕇᖅᑕᐅᓗᑎᑦ  
 ᐃᓄᐃᑦ ᐃᖅᑲᖅᑐᐃᕕᒻᒨᖅᑎᑦᑎᒍᓐᓇᕐᓂᖏᖕᓄᑦ  
 ᐃᖅᑲᖅᑐᐃᔾᔪᑕᐅᔪᑦ ᐊᑭᓖᑎᑦᑎᓇᓱᐊᖅᑐᑎᑦ  
 ᑕᐃᑲᙵᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᑎᓪᓗᒋᑦ  
 ᐱᑲᒻᒪᕝᕕᐅᖃᑦᑕᖅᑐᒥᓂᐅᓪᓗᑎᑦ, ᐊᒻᒪᓗ;

• ᖃᐅᔨᒪᑦᑎᐊᕐᓗᑎᑦ ᐊᑭᓕᖅᑕᐅᔾᔪᑎᒋᔭᐅᓇᓱᐊᖅᑐᑦ  
 ᒪᓕᑦᑐᒥᓂᐅᒻᒪᖔᑕ ᓇᓗᓇᐃᖅᑕᐅᓗᑎᑦ  
 ᓱᓕᒻᒪᖔᑕ ᐊᐅᓚᓂᖓᒍᑦ, ᐱᖃᓯᐅᑎᓪᓗᒍ  
 ᐱᔪᓐᓇᐅᑎᖓ ᐱᕋᔭᓐᓂᕋᖅᑕᒥᓂᖅ ᑐᓴᖅᑎᑕᐅᓗᓂ  
 ᐋᓐᓂᖅᓯᓂᕋᖅᑕᒥᓂᐅᓂᖓᓄᑦ ᐊᒻᒪᓗ  
 ᓈᓚᒃᑕᐅᔪᓐᓇᕐᓗᓂ

ᓴᐃᒻᒪᖃᑎᒌᖕᓂᖅ: ᐊᒃᓱᕈᕐᓇᓚᐅᕐᒪᑦ 
ᓴᐃᒻᒪᖃᑎᒌᒐᓱᐊᕐᓗᓂ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓃᑦ 
ᐊᑭᓕᖅᓱᖅᑕᐅᔾᔪᑎᑎᒎᕋᓱᐊᖅᓯᓐᓈᖅᑐᑎᑦ 
ᐊᐃᕙᐅᑎᓂᒃᑯᑦ ᐃᖅᑲᖅᑐᐃᕕᒻᒨᖅᑎᑦᑎᓯᒪᓪᓗᑎᑦ. 
ᑭᒡᓕᓯᓂᐊᖅᑎᒃᑯᑦ ᓄᓇᖃᖅᑳᖅᓯᒪᔪᓄᑦ 
ᐅᖃᖅᓯᒪᓪᓗᑎᑦ, “ᓴᐃᒻᒪᖃᑎᒌᑦᑐᖃᕈᓐᓇᙱᓚᖅ 
ᐊᒻᒪᓗ ᓴᐃᒪᔪᖅᑕᖃᕈᓐᓇᙱᓚᖅ ᑭᓯᐊᓂᓕ 
ᐃᖅᑲᖅᑐᐃᕕᒃᑯᑎᒎᖅᑎᑦᑎᔪᖃᓚᐅᖅᑎᓪᓗᒍ.” 

ᒪᒥᓴᕐᓂᖅ − ᐊᑭᓕᖅᑕᐅᔪᒪᔪᖅ ᑲᒪᒋᔭᐅᓂᖅᓴᐅᓗᓂ 
ᐊᐅᓚᓂᖅ: ᑐᙵᕕᒋᔭᐅᓪᓗᐊᖅᑐᖅ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᐋᖅᑭᓱᖅᑕᐅᓯᒪᓂᖃᓚᐅᕐᒪᑦ 
ᐊᑭᓕᖅᑕᐅᔪᒪᔪᑦ ᑲᒪᒋᔭᐅᓂᖅᓴᐅᓗᑎᑦ ᐊᐅᓚᓂᐅᓗᓂ.  
ᓯᕗᓪᓕᖅᐹᕐᒥ ᐊᕐᕌᒍᑕᒫᑦ ᐅᓂᒃᑳᓕᐊᕐᒥᖕᓂᒃ, ᐊᓪᓚᐃᑦ 
ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ 
ᓈᓚᒃᑎᖏᑕ ᐊᓪᓚᒡᕕᐊ ᐅᖃᓚᐅᖅᓯᒪᕗᑦ: 
“ᓈᓚᓐᓂᐅᔪᖅ ᐱᕙᓪᓕᐊᓂᐅᑐᐃᓐᓇᙱᓚᖅ 
ᐊᑭᓕᖅᓱᖅᑕᐅᑐᐃᓐᓇᕋᓱᐊᕐᓗᑎᑦ ᐱᕋᔭᑦᑕᒥᓃᑦ: 
ᐱᕕᖃᖅᑎᑕᐅᕗᑦ ᐊᐃᕙᐅᑎᔪᑦ ᒪᒥᓴᖃᑎᒌᓕᕐᓗᑎᑦ 
ᐃᓚᖓᒍᑦ ᐊᒻᒪᓗ ᓴᐃᒻᒪᖃᑎᒌᒐᓱᓕᕐᓗᑎᑦ 
ᑎᑎᕋᖅᑐᑦ ᐃᓱᒪᓕᐅᖃᑎᒌᖕᓂᕐᒧᑦ ᐊᖏᕈᑎᒥ 
ᐊᑑᑎᖃᖅᑎᓐᓇᓱᐊᓚᐅᖅᑕᖏᑦ ᐋᖅᑭᒃᓱᐃᓪᓗᑎᑦ 
ᐊᖏᕈᑎᒥ.”17

ᐃᑲᔪᖅᑕᐅᔭᕆᐊᓕᖕᓄᑦ ᐅᖄᓚᕕᒃᓴᖅᑕᖃᓚᐅᕆᕗᖅ 
ᐃᑲᔪᖅᑕᐅᖁᓪᓗᒋᑦ ᑕᐃᒃᑯᐊ ᐊᑦᑐᖅᑕᐃᓐᓇᓕᒫᒥᓃᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᕐᓂᑯᒥᓂᖏᖕᓄᑦ. 
ᐊᑭᓕᖅᑕᐅᓇᓱᐊᖅᑐᑦ ᐊᑐᕈᓐᓇᖅᑎᑕᐅᓚᐅᕆᕗᑦ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᑲᔪᖅᑎᓄᑦ ᐊᒻᒪᓗ 
ᓈᓚᒃᑐᓅᕐᓂᐊᖅᑎᓪᓗᒋᑦ ᐊᐃᑉᐸᖃᕈᓐᓇᓚᐅᖅᑐᑎᑦ 
ᐃᓐᓇᑐᖃᕐᒥᒃ, ᑐᓵᔨᓂᑦ, ᐊᒻᒪᓗ/ᐅᕝᕙᓘᓐᓃᑦ ᐃᓚᒥᓂᒃ 
ᐅᕝᕙᓘᓐᓃᑦ ᓄᓇᖅᑲᑎᒥᓂᒃ. ᐊᑭᓕᖅᑕᐅᓇᓱᐊᖅᑐᑦ 
ᓂᕈᐊᖅᑐᒥᓃᑦ ᒪᓕᒐᓕᕆᔨᒥᒃ ᑭᒡᒐᖅᑐᐃᔨᖃᕈᒪᙱᒃᑯᑎᑦ 
ᑐᓂᔭᐅᕙᓚᐅᖅᐳᑦ ᐊᑭᓕᖅᑕᐅᓇᓱᐊᖅᑐᓄᑦ 
ᐃᑲᔪᖅᑎᖏᖕᓂᑦ ᐃᑲᔪᖅᑕᐅᓂᐊᕐᒪᑕ. ᐊᑐᓂ 
ᐊᑭᓕᖅᑕᐅᓇᓱᐊᖅᑐᖅ ᓇᓗᓇᐃᖅᓯᔪᓐᓇᓚᐅᖅᐳᖅ 
ᓱᑯᑦᑎᐊᓂ ᐅᓂᒃᑳᕆᐊᖅᑐᕈᒪᒻᒪᖔᖅ ᐊᒻᒪᓗ 
ᐊᕐᓇᐅᖁᒍᓂᐅᒃ ᐊᖑᑕᐅᖁᒍᓂᐅᓪᓗ ᓈᓚᒃᑎᖓ 
ᐃᓱᒪᓕᐅᕈᓐᓇᓚᐅᖅᐳᖅ. ᓈᓚᑦᑐᖃᖃᑦᑕᓚᐅᖅᑐᖅ 
ᐃᓄᖕᓄᑦ ᑐᓵᔭᐅᙱᑦᑐᑎᑦ ᐊᒻᒪᓗ 
ᐃᖅᑲᖅᑐᐃᕕᒻᒦᑦᑐᖅᑎᑑᖓᒐᑎᑦ ᐊᒻᒪᓗ 
ᐊᑐᓕᖅᑎᑦᑎᕙᓚᐅᖅᑐᑎᑦ ᐱᖅᑯᓯᑐᖃᖅᑎᒍᑦ 
ᐊᒻᒪᓗ ᐱᖅᑯᓯᖏᖕᓂᑦ ᐃᓕᖅᑯᓯᖏᖕᓂᑦ 
ᐊᑐᓲᖏᖕᓂ ᐊᑐᕈᓐᓇᖅᑎᑕᐅᓪᓗᑎᑦ ᓲᕐᓗᒃ 
ᐳᔪᖅᑎᕆᓗᑎᑦ, ᐃᙱᖅᑐᖃᕈᓐᓇᖅᑐᓂ, 
ᐊᒻᒪᓗ/ᐅᕝᕙᓘᓐᓃᑦ ᑐᒃᓯᐊᖅᑐᖃᕈᓐᓇᖅᑐᓂ. 

ᓈᓚᒃᑕᐅᑎᓪᓗᒋᑦ ᐊᓯᔾᔩᒍᓐᓇᕐᓂᖃᖅᑎᑦᑎᓚᐅᕐᒪᑦ 
ᑕᒪᐃᓐᓄᑦ ᓈᓚᑦᑐᓃᑦᑐᓄᑦ, ᐊᑭᓕᖅᑕᐅᔪᒪᔪᑦ 
ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᒥᓃᑦ ᐱᕕᖃᓚᐅᕐᒪᑕ 
ᐃᖅᑲᐅᒪᑦᑎᓗᑎᑦ ᐊᑐᓚᐅᖅᓯᒪᔭᕐᒥᖕᓂᒃ ᐊᒻᒪᓗ 
ᐊᑐᓚᐅᖅᓯᒪᔭᖏᑦ ᓇᓗᓇᐃᖅᑕᐅᔪᓐᓇᓚᐅᖅᑐᑎᑦ 
ᐃᓱᒪᓕᐅᖅᑐᖃᖅᑐᓂ ᓱᓕᓂᖏᖕᓄᑦ. ᐃᓱᓕᑦᑎᒐᐃᒻᒪᑕ 
ᐊᑐᓂ ᓈᓚᓚᓐᓂᐅᔪᑦ, ᑲᓇᑕᒥ ᑐᒃᓯᐊᕐᕕᒻᒥᓗ 
ᑭᒡᒐᖅᑐᐃᔨᖏᑦ ᐅᓂᒃᑲᐅᓯᖃᓚᐅᖅᑐᑦ ᐃᓕᓴᕆᔭᐅᓪᓗᑎᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᕐᒥᒃ 
ᐅᕝᕙᓘᓐᓃᑦ ᒪᒥᐊᕝᕕᐅᓪᓗᑎᑦ ᐊᑭᓕᖅᑕᐅᓇᓱᐊᖅᑐᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐊᑐᖃᑦᑕᓚᐅᖅᓯᒪᓂᖏᖕᓄᑦ. ᐊᒻᒪᓗᑦᑕᐅᖅ, 
ᐊᑭᓕᖅᑕᐅᔾᔪᑎᖏᑕ ᖄᖓᒍᑦ ᐊᑭᓕᖅᑕᐅᓇᓱᐊᖅᑐᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑉ 
ᑕᐃᒪᐃᖁᔨᓐᓂᕋᐃᒍᓂ ᐊᒻᒪᓗ ᐋᖅᑭᓱᖅᓯᒪᓗᓂᐅᒃ, 
ᐃᓚᓯᔪᓐᓇᓚᐅᕐᒥᔪᑦ “ᓯᕗᓂᒃᓴᒥ ᐸᖅᑭᔭᐅᔾᔪᑎᒃᓴᖏᖕᓄᑦ” 
ᑮᓇᐅᔭᓂᑦ ᐃᑲᔪᖅᑕᐅᖁᓪᓗᒋᑦ ᒪᒥᓴᕋᓱᐊᕐᓂᖏᖕᓂ.

ᐊᑭᓕᖅᑕᐅᓇᓱᐊᖅᑐᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐅᖃᖃᑎᒋᔭᐅᖃᑦᑕᕐᓂᖏᑦ: ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ 
ᐱᓇᓱᐊᖅᑐᖃᖃᑦᑕᕆᐊᖃᖅᑎᑦᑎᕙᓚᐅᕐᒪᑦ 
ᖃᐅᔨᒪᓇᑦᑎᐊᖁᓪᓗᒋᑦ ᐊᑭᓕᖅᓱᖅᑕᐅᓇᓱᐊᖅᑐᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᒥᓱᒡᒍᑏᑦ 
ᑖᒃᑯᓂᖓᒃᓴᐃᓐᓇᖅ ᐱᓇᓱᓐᓂᖏᖕᓄᑦ 
ᐊᑕᐅᑦᑎᒦᑎᑕᐅᔪᑦ ᓇᓕᒧᓐᓂᖃᕈᑎᖏᑦ 
ᑐᓴᖅᑎᑕᐅᓚᐅᖅᐳᑦ ᐃᓱᒪᓕᐅᖃᑎᒌᖕᓂᕐᒧᑦ 
ᐊᑭᓕᖅᑕᐅᓗᑎᑦ ᐊᖏᕈᑎᖓᓂᒃ. ᑕᒪᓐᓇ 
ᐊᐅᓚᓂᖓ ᐱᖃᓯᐅᔾᔨᕙᓚᐅᖅᐳᖅ ᑐᓴᖅᑎᑦᑎᒍᑎ 
ᐸᕐᓇᐅᑎᓕᐅᕐᓂᐊᕐᓂᕐᒧᑦ, ᐊᑭᖃᙱᑦᑐᒥᓪᓗ 
ᐅᖄᓚᒍᓐᓇᖅᑐᑎᑦ ᑐᑭᓯᒋᐊᕐᓗᑎᑦ, 
ᐊᒻᒪᓗ ᐅᖃᖃᑎᖃᕐᕕᒃᓴᐅᔪᑦ ᐱᓕᕆᐊᖓ 
ᐅᔾᔨᕈᓱᓕᕐᓂᖅᓴᐅᖁᓪᓗᒋᑦ ᐊᑭᓕᖅᑕᐅᔪᒪᔾᔪᑎᑉ 
ᐃᓱᓕᕝᕕᖓᓂᒃ ᐊᒻᒪᓗ ᖃᐅᔨᒪᑦᑎᐊᕐᓗᑎᑦ ᐃᓄᐃᑦ 
ᖃᐅᔨᒪᒐᓗᐊᕐᒪᖔᑕ ᐃᑲᔪᖅᑐᐃᔾᔪᑎᒃᓴᖅᑕᖃᕐᒪᑦ 
ᐊᑐᐃᓐᓇᐅᔪᓂᑦ. 

ᐊ

6 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒎᖁᔨᔾᔪᑎᓄᑦ 
ᑐᑭᒧᐊᕈᑎ ᐃᑲᔪᓚᐅᖅᐳᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ 
ᐊᑭᓕᖅᑕᐅᔪᒪᔪᓄᑦ ᑐᑭᓯᓗᑎᑦ 
ᓈᓚᒃᑕᐅᔪᓐᓇᕋᔭᕐᒪᖔᕐᒥᒃ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑎᒍᑦ, ᐊᒻᒪᓗ ᑐᑭᒧᐊᑦᑎᑦᑎᕙᖦᖢᑎᑦ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑎᒎᒪᓗᓂ ᓈᑎᖅᑕᐅᔭᕆᐊᓕᖕᓂᒃ.

ᑕᕐᕆᔮᒃᓴᖅ, “Telling Your 
Story” (ᐅᓂᒃᑳᑦ ᐅᓂᒃᑲᐅᓯᕆᓗᒍ), 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐊᑭᓕᖅᑕᐅᔪᒪᔪᓂᑦ 
ᑐᑭᓯᒋᐊᖅᑎᑦᑎᒍᑕᐅᕙᓚᐅᖅᐳᖅ 
ᑭᓱᓂᑦ ᓂᕆᐅᑦᑐᒃᓴᐅᒐᔭᕐᒪᖔᑕ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐊᑭᓕᖅᑕᐅᔪᒪᔪᑦᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑎᒎᖅᑎᓪᓗᒋᑦ ᓈᓚᒃᑕᐅᓗᑎᑦ.

ᐅᓚᑦᑎᓂᕐᒧᑦ ᐱᓇᓱᐊᒐᖏᑦ: ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 

ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ 
ᐱᔭᕆᐊᖃᖅᑎᑦᑎᓚᐅᕆᕗᖅ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᔪᑦ ᑕᐃᒃᑯᐊ ᐊᑭᓕᖅᑕᐅᓇᓱᐊᖅᑐᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᑭᓕᖅᑕᐅᔪᒪᔾᔪᑎᖏᑦ 
ᑲᒪᒋᔭᐅᒐᔭᕐᒪᑕ ᐊᑭᖏᑦ ᑐᖔᓃᒃᑲᔭᙱᒻᒪᑕ 2,500 ᐊᕐᕌᒍᒧᑦ 
ᐊᑭᓕᖅᓱᖅᑕᐅᒍᓐᓇᕐᓗᑎᑦ. ᐊᒻᒪᓗᑦᑕᐅᖅ ᐅᖃᖅᓯᒪᓚᐅᕆᕗᑦ 
ᐊᑭᓕᖅᑕᐅᓇᓱᐊᖅᑐᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐅᓂᒃᑳᖏᑕ ᓈᓚᒃᑕᐅᔪᓐᓇᕋᔭᕐᓂᖓ ᐅᓪᓗᖅ 
ᐃᓗᐊᓃᒃᑲᔭᕐᒪᑦ ᑎᓴᒪᐅᔪᖅᑐᑦ ᐊᑕᐅᓯᕐᓗ ᑕᖅᑭᓂᑦ 
ᐱᓇᓱᐊᒐᖓ ᑐᓂᔭᒥᓂᕆᓚᐅᖅᑐᓂᐅᒃ “ᐅᕝᕙᓘᓐᓃᑦ 
ᑭᖑᕙᓗᐊᕌᓗᙱᓪᓗᒋᑦ ᓈᓚᒃᑕᐅᔭᕆᐊᖃᓕᕐᓗᓂ ᑭᖑᓂᐊᒍᑦ” 
ᐊᒻᒪᓗ ᑕᒪᐃᓐᓂ ᐊᑭᓕᖅᑕᐅᔪᒪᔾᔪᑏᑦ ᑲᒪᒋᔭᐅᒐᔭᕐᒪᑕ 
ᐃᓗᐊᓂ ᐊᕐᕌᒍ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᖁᔭᐅᓂᖕᑕ ᐅᓪᓗᖅ ᐃᓱᓕᕝᕕᖓ ᐊᓂᒍᓚᐅᖅᑎᓪᓗᒍ.18 
ᐊᒻᒪᓗᑦᑕᐅᖅ, ᐅᖃᖅᓯᒪᓚᐅᕐᒥᔪᑦ ᓈᓚᒃᑏᑦ 
ᐃᓱᒪᓕᐅᕈᑎᖏᓐᓂᒃ ᑎᑎᕋᕋᔭᕐᒪᑕ ᐊᑭᓕᖅᑕᐅᓇᓱᐊᖅᑐᒧᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒧᑦ 30 ᐅᓪᓗᐃᑦ 
ᐃᓗᐊᓂ ᓈᓚᓚᐅᖅᑎᓪᓗᒋᑦ ᐊᔾᔨᒌᑦᑐᒡᒍᑕᐅᔪᓄᑦ 
ᐱᔭᕆᐊᑐᓗᐊᙱᑦᑐᓅᖓᔪᓂᑦ, ᐅᕝᕙᓘᓐᓃᑦ 45 ᐅᓪᓗᐃᑦ 
ᑕᐃᒃᑯᓄᖓ ᐱᔭᕆᐊᑐᓂᖅᓴᓄᑦ, ᐊᑭᓕᖅᑕᐅᔪᒪᔾᔪᑎᓄᑦ.19 
ᐃᖅᑲᖅᑐᐃᕕᒃᑯᑦ ᐊᑐᓕᖅᑎᑦᑎᔪᖃᕆᐊᖃᕐᓂᕐᒧᑦ 
ᑎᓕᓯᔾᔪᑎᖓᓗ ᐊᑭᓕᖅᑕᐅᔭᕆᐊᓖᑦ ᐊᑭᓕᖅᑕᐅᓇᓱᐊᖅᑐᑉ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑉ ᒪᓕᒐᓕᕆᔨᖓ 
ᕿᒥᕐᕈᔭᐅᔪᓐᓇᕐᒥᒻᒪᑦ ᓈᓚᒃᑎᒧᑦ “ᓈᒻᒪᑦᑑᖁᓪᓗᒋᑦ ᐊᒻᒪᓗ 
ᐊᑭᑐᓗᐊᖁᓇᒋᑦ.”20

ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ

ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ ᐊᑭᓕᖅᑕᐅᓇᓱᐊᖅᑐᑦ ᐱᓇᓱᐊᕈᑎᖏᑦ ᐊᒻᒪᓗ 
ᓯᕗᓂᐊᒍᑦ ᓈᓚᑦᑕᐅᓂᖏᖕᓄᑦ ᐊᐅᓚᓂᖓ: ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ ᐊᑭᓕᖅᑕᐅᔪᖃᕋᓱᐊᕐᓂᕈᓂ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒧᑦ ᓈᑎᕆᐊᓕᑎᒍᑦ 
ᑐᓂᓯᔪᒥᓂᐅᓪᓗᓂ ᓇᓗᓇᐃᖅᓯᓯᒪᔭᕆᐊᖃᓚᐅᖅᑐᖅ 
ᓇᓕᐊᓐᓄᑦ ᐃᓕᓐᓂᐊᕐᕕᒻᒧᑦ ᐃᓕᓐᓂᐊᕆᐊᖅᓯᒪᓐᓂᕐᒪᖔᖅ, 
ᐋᓐᓂᑎᖅᑕᒥᓂᐅᓂᖓ ᓇᓗᓇᖅᑕᐅᒻᒥᓗᓂ, ᐊᒻᒪᓗ 
ᐋᓐᓂᖅᑕᒥᓂᐅᓂᖓᓗ ᐋᓐᓂᖅᑕᒥᓂᐅᓂᖓᓄᑦ. 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᒃ, ᐊᔪᕐᓇᙱᑦᑎᓪᓗᒍ, 
ᐊᑎᖏᖕᓂᑦ ᑐᓂᓯᔭᕆᐊᖃᓚᐅᕐᒥᔪᑦ ᐋᓐᓂᖅᓯᔪᒥᓂᑉ, 
ᑐᓴᖅᑎᑕᐅᓇᓱᐊᖃᑦᑕᕋᔭᕐᒪᑕ ᐊᑭᓕᖅᑕᐅᔪᒪᔾᔪᑎᒥᒃ 
ᐱᓇᓱᐊᖅᑐᖃᕋᒥ. 

ᐊᑐᓕᖁᔭᒻᒪᕆᐅᓚᐅᖅᐳᖅ (ᑭᓯᐊᓂᓕ ᑕᐃᒪᐃᒋᐊᖃᕐᓇᑎᑦ 
ᑕᐃᒪᐃᒍᒪᙱᑦᑎᓪᓗᒋᑦ) ᐊᑭᓕᖅᑕᐅᔪᒪᔪᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ ᒪᓕᒐᓕᕆᔨᑖᕐᓗᓂ 
ᑭᒡᒐᖅᑐᐃᔨᒃᓴᕆᒐᔭᖅᑕᖓᓂᒃ. ᐱᓇᓱᐊᕈᑏᑦ ᓈᑎᕆᐊᓖᑦ 

ᕿᒥᕐᕈᔭᐅᕙᓚᐅᖅᑐᑦ ᑲᒪᒋᔭᐅᔪᓐᓇᕋᔭᕐᒪᖔᑦ ᓇᓕᐊ 
ᓯᕗᓪᓕᐅᑎᑕᐅᓗᑎᑦ ᐋᖅᑭᒃᑕᐅᓯᓂᖏᑦ ᒪᓕᑦᑐᒋᑦ 
ᑕᐃᑲᓃᑦᑐᑦ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓂᒃ. 
ᓯᕗᓪᓕᖅᐹᕆᔭᐅᖁᔭᐅᓚᐅᖅᓯᒪᔪᖅ ᑕᐃᒃᑯᐊ ᐊᑭᓕᖅᑕᐅᔪᒪᔪᑦ 
ᐋᓐᓂᐊᖅᑐᓕᒻᒪᕇᑦ ᐃᓅᔪᓐᓃᓛᓕᖅᑐᑎᑦ ᐅᕝᕙᓘᓐᓃᑦ 
ᐅᓂᒃᑳᕆᐊᖅᑐᕈᓐᓇᕋᔭᙱᑦᑐᑦ ᓈᓚᑦᑐᖃᖅᑎᓪᓗᒍ.

ᓯᕗᓂᐊᒍᑦ ᓈᓚᒃᑐᖃᓚᐅᙱᑦᑎᓪᓗᒍ, ᐊᑭᓕᖅᑕᐅᔪᒪᔪᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ ᐊᒥᓱᓂᑦ 
ᐃᑲᔪᖅᑐᐃᔾᔪᑎᓂᑦ ᑎᑎᖅᑲᓂᒃ ᑐᓂᓯᔭᕆᐊᖃᓚᐅᖅᓯᒪᔪᖅ, 
ᓲᕐᓗᒃ ᑎᑎᖅᑲᒥᒃ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓂᑦ 
ᓇᓪᓕᐅᒃᑯᒫᓕᕆᔨᒃᑯᓐᓂᓗ, ᑮᓇᐅᔾᔭᒃᓵᑦ 
ᑖᒃᓯᓕᕆᔭᐅᓂᖏᑦ, ᐃᑲᔪᖅᑕᐅᕝᕕᒻᒥ, ᐅᕝᕙᓘᓐᓃᑦ 
ᐋᓐᓂᐊᕐᕕᒻᒥ ᐃᓅᓕᓴᖅᑕᒥᓂᐅᔾᔪᑎᖏᑦ. ᑲᓇᑕ 
ᑲᒪᒋᐊᖃᓚᐅᖅᑐᑦ ᑐᓂᓯᓗᑎᑦ ᑎᑎᖅᑲᓂᒃ ᑐᕌᖓᔪᑦ 
ᐊᑭᓕᖅᑕᐅᔪᒪᔪᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑉ 
ᐃᓕᓐᓂᐊᕆᐊᖅᑎᑕᐅᖃᑦᑕᕐᓂᑯᒥᓂᖓᓄᑦ ᐊᒻᒪᓗ 
ᑎᑎᖅᑲᖏᑦ ᑐᕌᖓᔪᑦ ᓇᓕᐊᓐᓄᑐᐃᓐᓇᖅ ᐊᑦᑎᖅᑕᒥᓂᐅᔪᑦ 
ᐱᕋᔭᓐᓂᕋᖅᑕᒥᓂᐅᔪᓄᑦ.21

ᐃᓛᓐᓂᒃᑯᓪᓗ, ᓯᕗᓂᐊᒍᑦ ᓈᓚᒃᑕᐅᖅᑳᖃᑦᑕᓚᐅᖅᐳᑦ 
ᐊᑭᓕᖅᑕᐅᔪᒪᔾᔪᑏᑦ ᐅᖄᓚᐅᑎᒃᑯᑎᒍᑦ ᑲᒪᒋᔭᐅᖁᓪᓗᒋᑦ 
ᐱᔾᔪᑏᑦ ᐊᑭᓕᖅᑕᐅᔪᒪᔾᔪᑏᑦ ᓇᓕᐊᓐᓄᑦ ᓴᙱᓂᖃᖅᑐᓄᑦ 
ᑲᒪᒋᔭᐅᒐᔭᕐᒪᖔᕐᒥᒃ ᒪᓕᑦᑐᒍ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ, ᐱᔭᕆᐊᑐᓂᖅᓴᐃᓪᓗ 
ᐊᑭᓕᖅᑕᐅᔪᒪᔾᔪᑏᑦ ᐊᒻᒪᓗ, ᐃᓛᓐᓂᒃᑯᑦ, ᐃᓅᒍᓐᓃᖅᑐᒥᓂᐅᔪᑉ 
ᕿᒪᒃᑲᑯᖏᑦ ᑲᒪᒋᔭᐅᑎᓪᓗᒋᑦ ᑭᒡᒐᑐᖅᑕᐅᓪᓗᓂ 
ᐃᓅᒍᓐᓂᖅᓯᒪᔪᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ.

ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᐱᔪᓐᓇᑎᑦᑎᓚᐅᖅᐳᖅ 
ᐃᓱᒪᖅᓲᑕᐅᓗᓂ ᐊᑭᓕᖅᑕᐅᔪᒪᔾᔪᑏᑦ ᐃᓱᒪᓕᐅᕈᑎᒋᔭᐅᑎᑦ 
ᐊᖏᖅᑕᐅᓗᑎᑦ ᓈᓚᒃᑕᐅᙱᒃᑲᓗᐊᕐᓗᑎᑦ 
ᑕᐃᒃᑯᑎᒎᓈᖅᓯᒪᖔᕐᓗᑎᓪᓗ ᐋᔩᕋᖃᑎᒌᓚᐅᖅᑐᑎᑦ 
ᐃᓱᒪᓕᐅᖃᑎᒌᑦᑐᑦ ᑮᓇᐅᔭᖅᑎᒍᑦ ᐊᑭᓕᖅᑕᐅᔾᔪᑎᒃᓴᖏᖕᓄᑦ 
ᐊᐅᓚᔾᔪᓯᖓᒍᑦ, ᑕᒪᒃᑮᒃ ᐊᑭᓕᖅᑕᐅᓇᓱᐊᖅᑐᑉ ᓴᐳᓐᓂᐊᖅᑎᖓ 
ᐊᒻᒪᓗ ᑲᓇᑕ ᐊᖏᖃᑎᒌᒃᓯᒪᑐᐊᕈᑎᑦ ᐊᓯᔾᔨᕈᑎᖓᓄᑦ.22 
ᐊᖏᖃᑎᒌᒍᓐᓇᙱᑦᑎᓪᓗᒋᑦ ᐋᔩᕋᖃᑎᒌᓚᐅᖅᑐᑎᑦ 
ᐃᓱᒪᓕᐅᖃᑎᒌᑦᑐᑦ ᑮᓇᐅᔭᖅᑎᒍᑦ ᐊᑭᓕᖅᑕᐅᔾᔪᑎᒃᓴᖏᖕᓄᑦ 
ᐊᐅᓚᔾᔪᓯᖓᒍᑦ, ᐊᑭᓕᐅᑕᐅᓇᓱᐊᕈᑎ ᐅᑎᖅᑎᑕᐅᓕᕋᔭᖅᐳᖅ 
ᓈᓚᒃᑎᖃᕐᓗᑎᑦ ᐃᓱᒪᓕᐅᕆᔨᒧᑦ ᐊᖏᖃᑎᒌᒐᓱᐊᓕᕐᓗᑎᑦ.

ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ ᓈᓚᑦᑕᐅᓂᖏᑦ: ᐋᖅᑭᓱᖅᓯᒪᓂᖏᑦ 
ᖃᖓᒃᑯᑦ ᓈᓚᒃᑲᔭᕐᒪᖔᕐᒥᒃ ᑐᙵᕕᖃᓚᐅᖅᑐᑦ ᐊᒥᓱᑦ 
ᒪᓕᑦᑕᐅᔭᕆᐊᖃᖅᑐᒡᒍᑕᐅᓪᓗᑎᑦ, ᐱᖃᓯᐅᔾᔭᐅᓪᓗᓂ 
ᐊᑭᓕᖅᑕᐅᒐᓱᐊᖅᑐᑉ ᓱᑯᑦᑎᐊᓂ ᓈᓚᖁᔨᓂᖓ ᐊᒻᒪᓗ/
ᐅᕝᕙᓘᓐᓃᑦ ᐊᕐᓇᒥᒃ ᐊᖑᑎᒥᓪᓘᓐᓃᑦ ᓈᓚᒃᑎᖃᕈᒪᓂᖓ, 
ᐊᒻᒪᓗ ᐊᑐᐃᓐᓇᐅᒪᓂᖏᑦ ᑕᒪᐃᓐᓂ ᓈᓚᒃᑕᐅᔭᕆᐊᓖᑦ. 
ᓯᕗᓂᐊᒍᑦ ᓈᓚᒃᑕᐅᓚᐅᙱᑦᑎᓪᓗᒋᑦ, ᐊᑭᓕᖅᑕᐅᓇᓱᐊᖅᑐᑦ 
ᕿᒥᕐᕈᒍᓐᓇᓚᐅᖅᑐᑦ ᑕᕐᕆᔮᒃᓴᓂᑦ ᐊᒻᒪᓗ ᐅᖃᓕᒫᕐᓗᑎᑦ 
ᐃᓚᓕᐅᑎᓯᒪᔪᓂᑦ ᐅᖃᓕᒫᒐᕋᓛᕐᓂᑦ ᑐᑭᓯᒋᐊᕈᑎᓖᑦ 
ᓈᓚᓐᓂᐅᒐᔭᖅᑐᒧᑦ.23

ᐊ

18 ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ, ᑎᑎᕋᖅᓯᒪᓂᖓ 6.03
19 ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ, ᐋᖅᑭᓱᖅᓯᒪᓂᖓ ᑭ, ᐃᓚᖓ III (k) (ii). ᐱᔭᕆᐊᑐᓂᖅᓴᑦ ᑲᑎᙵᐅᖅᑐᒡᒍᑏᑦ ᐊᑐᖅᑕᐅᖔᕆᐊᖃᓚᐅᖅᐳᖅ ᐊᑭᓕᖅᑕᐅᓇᓱᐊᖅᑐᖅ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ ᐊᑭᓕᖅᑕᐅᔪᒪᓐᓂᕈᓂ ᑮᓇᐅᔾᔭᒃᓵᒥᖕᓂᒃ ᐊᓯᐅᔨᔪᒥᓂᐅᓂᖏᖕᓄᑦ ᐅᕝᕙᓘᓐᓃᑦ ᐊᓯᖏᖕᓄᑦ ᐱᕋᔭᒃᑕᐅᓯᒪᑎᓪᓗᒋᑦ, ᒪᓕᑦᑐᒍ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ  
 ᐊᖏᕈᑎᖓ, ᐋᖅᑭᓱᖅᓯᒪᓂᖓ ᑭ, ᐃᓚᖓ III (b) (ii)).
20 ᕙᓐᑕᐃᓐ ᐊᒻᒪᓗ ᑲᓇᑕ (ᒪᓕᒐᓕᕆᔨᒃᑯᑦ ᒥᓂᔅᑕᖓ), ᐃᖅᑲᖅᑐᐃᕕᒻᒥ ᐸᐃᑉᐹᖃᕐᕕᖓᑕ ᓈᓴᐅᑎᖓ 00-CV-192059CP, ONSC, 8 ᒫᑦᓯ 2007, ᑎᑎᕋᖅᓯᒪᓂᖏᑦ ᑲᑎᙵᐅᖅᑐᑦ 18 ᐊᒻᒪᓗ 19.
21 ᑕᒪᓐᓇ ᐊᐅᓚᓂᖓ ᐋᖅᑭᒋᐊᖅᑕᐅᓚᐅᖅᓯᒪᔪᖅ 2013-ᖑᑎᓪᓗᒍ, ᑕᐃᒃᑯᐊ ᐅᐊᑦᑎᔩᑦ ᑲᑎᒪᔨᕋᓛᖏᑦ ᐊᖏᖅᓯᒐᒥ “ᓱᒃᑲᓕᓂᖅᓴᒃᑯᑦ ᓈᓚᓪᓗᑎᑦ ᐊᐅᓚᓂᖓᓂᒃ” ᐊᑭᓕᖅᑕᐅᔪᒪᔾᔪᑏᑦ ᕿᒥᕐᕈᓇᒃᑕᐅᒍᓐᓇᕋᔭᖅᑐᑎᑦ ᐱᖃᓯᐅᑎᙱᓪᓗᒋᑦ  
 ᑕᒪᐃᓐᓂᓕᒫᖅ ᑎᑎᖅᑲᑦ ᑐᓂᔭᐅᓯᒪᙱᒃᑲᓗᐊᖅᑎᓪᓗᒋᑦ.
22 ᐋᔩᕋᖃᑎᒌᓚᐅᖅᑐᑎᑦ ᐃᓱᒪᓕᐅᖃᑎᒌᑦᑐᑦ ᑮᓇᐅᔭᖅᑎᒍᑦ ᐊᑭᓕᖅᑕᐅᔾᔪᑎᒃᓴᖏᖕᓄᑦ ᐊᐅᓚᔾᔪᓯᖓᒍᑦ ᐊᑐᖅᑕᐅᔪᓐᓇᓚᐅᖅᐳᖅ ᑕᐃᒃᑯᓄᖓᑐᐊᖅ ᓴᐳᓐᓂᐊᖅᑎᓕᓐᓄᑦ. ᐋᔩᕋᖃᑎᒌᓚᐅᖅᑐᑎᑦ ᐃᓱᒪᓕᐅᖃᑎᒌᑦᑐᑦ ᑮᓇᐅᔭᖅᑎᒍᑦ  
 ᐊᑭᓕᖅᑕᐅᔾᔪᑎᒃᓴᖏᖕᓄᑦ ᐊᐅᓚᔾᔪᓯᖓ ᐊᑐᐃᓐᓇᐅᒪᓚᐅᙱᑦᑐᑦ ᐊᑭᓕᖅᑕᐅᓇᓱᐊᖅᑐᓄᑦ ᐃᓚᐅᖃᑕᐅᔪᒪᑎᓪᓗᒋᑦ ᐱᕋᔭᓐᓂᕋᖅᑕᒥᓂᐅᔪᑦ.
23 ᑕᕐᕆᔮᒃᓴᖅ ᐊᑐᐃᓐᓇᐅᒪᓚᐅᙱᑦᑐᖅ ᓴᖅᑭᕋᑖᖅᑐᒥᓂᐅᑎᓪᓗᒍ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑕ ᐱᓕᕆᐊᖓ ᑭᓯᐊᓂᓕ ᑭᖑᓂᐊᒍᑦ ᓴᖅᑭᖅᑎᑕᐅᓕᓚᐅᖅᓯᒪᕗᖅ  
 ᐃᑲᔪᖅᑕᐅᖁᓪᓗᒋᑦ ᐊᑭᓕᖅᑕᐅᓇᓱᐊᖅᑐᑦ ᐅᐸᓗᖓᐃᔭᕐᓗᑎᑦ ᓈᓚᒃᑕᐅᓂᐊᕐᓂᕐᒥᖕᓄᑦ ᐊᒻᒪᓗ ᓯᕘᕋᓗᐊᕐᔭᐃᖁᓪᓗᒋᑦ ᐊᐅᓚᓂᒃᑰᕐᓂᐊᖅᑎᓪᓗᒋᑦ.

7ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



24 ᑕᒪᐃᓐᓂ ᐊᑭᖏᑦ ᑐᕌᖓᔪᑦ ᐊᑐᓕᖅᑕᐅᓂᖓᓄᑦ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓄᑦ, ᐱᖃᓯᐅᑎᓪᓗᒋᑦ ᑕᐃᒃᑯᐊ ᐊᑐᖅᑕᒥᓂᖏᑦ ᐊᑭᓕᐅᑎᒥᓂᕆᓪᓗᓂᒋᑦ ᓈᓚᒃᑏᑦ ᐊᓪᓚᒡᕕᖓᓄᑦ,  
 ᐊᑭᓕᖅᑕᐅᓚᐅᖅᐳᑦ ᒐᕙᒪᑐᖃᒃᑯᓐᓄᑦ.
25 ᑐᑭᓯᒋᐊᒃᑲᓐᓂᖁᓪᓗᑎᑦ ᐃᓚᐅᖃᑕᐅᓂᖏᖕᓂᑦ ᐊᔾᔨᒌᙱᑦᑐᑦ ᑐᒃᓯᐊᕐᕖᑦ ᑎᒥᐅᔪᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓄᑦ ᓈᓚᒃᑐᖃᖅᑎᓪᓗᒍ, ᑕᑯᓂᐊᕐᓗᒍ  
 “ᐱᓕᕆᐊᒃᓴᖏᑦ ᑐᒃᓯᐊᕐᕖᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᑎᓪᓗᒋᑦ”, ᓴᖅᑭᖅᑎᑕᐅᓂᖏᑦ: ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᑐᑭᓯᒋᐊᕈᑏᑦ, ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊ, 12 ᒫᑦᓯ 2014, http://www.iap-pei.ca/pub-eng.php?act=factsheets/church-role-eng.php.
26 ᓈᓚᓐᓂᐅᔪᑦ ᐊᑭᓕᖅᑕᐅᔪᒪᑎᓪᓗᒋᑦ ᐊᑭᓕᖅᑕᐅᓇᓱᐊᖅᑐᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓃᑦ ᑮᓇᐅᔾᔭᒃᓵᒃᓴᒥᓂᕋᓗᐊᖏᑦ ᐊᓯᐅᔨᔪᒥᓂᐅᓂᕋᐃᓪᓗᑎᑦ ᑎᓴᒪᓄᑦ ᑕᓪᓕᒪᓄᓪᓗ ᐅᓪᓗᓂᑦ ᐊᑯᓂᐅᑎᒋᔪᖅ ᓈᓚᒃᑕᐅᔭᕆᐊᖃᖅᐸᓚᐅᖅᐳᑦ  
 ᐅᖃᓪᓚᑦᑎᓪᓗᒋᑦ.

ᓈᓚᒃᑕᐅᓚᐅᖅᑎᓪᓗᒋᑦ ᐊᐅᓚᓃᑦ: ᐃᓛᓐᓂᒃᑯᑦ ᐃᓚᖏᑦ, ᐱᔾᔪᑏᑦ ᓱᓕ ᑲᒪᒋᔭᐅᒃᑲᓐᓂᕆᐊᖃᖅᐸᓚᐅᕐᒪᑕ ᓈᓚᒃᑕᐅᔭᕇᕋᓗᐊᖅᑎᓪᓗᒋᑦ, ᓲᕐᓗᒃ ᑐᓂᓯᔭᕆᐊᖃᖅᑐᑎᑦ 
ᑐᓂᔭᐅᓯᒪᙱᑦᑐᓂᑦ ᓱᓕ ᑎᑎᖅᑲᓂᑦ ᐅᕝᕙᓘᓐᓃᑦ ᐅᖃᐅᓯᒃᓴᖏᑦ ᐃᓱᒪᓕᕆᔩᑦ ᐅᕝᕙᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒻᒪᕇᑦ ᐅᓂᒃᑳᖏᑦ. ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᐊᑐᖅᑕᐅᑎᓪᓗᒍ ᐊᑭᑦᑐᕋᐅᑎᔪᓂᑦ ᐅᓂᒃᑳᕐᓂᒃ ᐱᓇᓱᐊᖅᐸᓚᐅᙱᑦᑐᑦ ᑕᐃᒃᑯᓇᙵᑦ 
ᖃᐅᔨᒪᔨᒻᒪᕆᐅᔪᓄᑦ, ᑭᓯᐊᓂᓕ ᑕᐃᒪᐃᑉᐸᓚᐅᖅᐳᑦ ᐅᓂᒃᑳᓂᒃ ᐱᔪᒪᓪᓗᑎᑦ ᖃᐅᔨᒪᔨᒻᒪᕆᒻᒧᑦ, ᑎᓕᔭᐅᓗᑎᑦ ᐊᐃᕙᐅᑎᔪᓅᙱᖔᖅᑐᖅ ᑭᓯᐊᓂᓕ ᓈᓚᒃᑎᒧᑦ ᑭᒡᓕᓯᓂᐊᖅᑎᒧᑦ, 
ᐃᓱᒪᓕᐅᕐᓂᕋᐃᒐᒥᒃ ᑐᑭᓯᒋᐊᒃᑲᓐᓂᕈᑎᑦ ᐱᒻᒪᕆᐅᒐᔭᕐᓂᖏᖕᓂᑦ. ᐃᓱᒪᓕᕆᓂᕐᒧᑦ ᖃᐅᔨᓴᖅᑕᐅᔾᔪᑏᑦ ᐊᒻᒪᓗ ᐋᓐᓂᐊᕐᕕᒻᒥ ᖃᐅᔨᓴᖅᑕᐅᔾᔪᑏᑦ ᐊᒥᓱᓄᑦ ᑕᖅᑭᓄᑦ ᐊᑯᓂᐅᑎᒋᔪᖅ 
ᐱᔭᕇᖅᑕᐅᒐᓱᐊᖅᐸᓚᐅᖅᐳᑦ ᐃᓱᓕᓐᓂᕋᐃᒻᒪᑕ ᓈᓚᓐᓂᐅᔪᑦ.

ᐊᒥᓱᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᑭᓕᖅᑕᐅᔪᒪᔪᑦ ᓈᓚᖕᓂᖏᖕᓂᒃ 
ᐳᔪᖅᑎᑦᑎᕙᓚᐅᖅᐳᑦ ᐱᐅᙱᑦᑐᒥᒃ ᐊᓂᑎᑦᑎᓪᓗᑎᑦ ᐊᓪᓚᐃᑦ ᐃᓕᖅᑯᓯᖓᑎᒍᑦ.

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᑭᓕᖅᑕᐅᔪᒪᔪᑦ ᓱᓕᓂᐊᕐᓂᕋᕐᓂᖏᖕᓄᑦ ᐸᐃᑉᐹᖁᑎᒧᑦ 
ᐸᑎᒻᒥᔅᓯᓪᓗᑎᑦ ᐅᖃᕈᓐᓇᖅᐸᓚᐅᖅᐳᑦ ᐅᕝᕙᓘᓐᓃᑦ ᑕᐃᒪᐃᖔᕈᒪᒍᑎᑦ ᓇᖅᑐᕋᓕᑉ ᓱᓗᖓᓄᑦ 
ᓈᓚᓐᓂᖏᖕᓂᒃ ᓱᓕᓂᐊᕐᓂᕋᕐᓗᓂ ᐅᖃᕆᐊᖃᖅᑎᓪᓗᒍ.

ᓚᒃᑕᐅᕝᕕᑉ ᐊᓪᓚᒡᕕᖓ ᐋᖅᑮᖃᑦᑕᓚᐅᖅᓯᒪᕗᖅ ᐊᒻᒪᓗ ᐊᑭᓖᖃᑦᑕᖅᑐᑎᑦ 
ᐅᐸᒃᑕᐅᒐᓱᐊᕈᑎᓄᑦ ᐊᑭᓕᖅᑕᐅᔭᕆᐊᓖᑦ ᑐᕌᖓᔪᑦ ᓈᓚᒃᑕᐅᓂᐊᖅᑐᓄᑦ, 

ᐱᖃᓯᐅᑎᓪᓗᒋᑦ ᐊᐅᓪᓚᕈᑎᖏᑦ ᐊᑭᓕᖅᑕᐅᓇᓱᐊᖅᑐᑉ ᐊᒻᒪᓗ ᑎᑭᑦᑐᒍ ᒪᕐᕉᒃ 
ᐃᑲᔪᖅᑐᐃᔩᒃ ᐊᐃᑉᐸᕆᒐᔭᖅᑕᖏᒃ ᐊᑭᓕᖅᑕᐅᓇᓱᐊᖅᑐᑉ ᓂᕈᐊᖅᑕᖏᒃ ᐊᒻᒪᓗ 
ᐃᓐᓇᑐᖃᕐᒥᒃ ᐊᐃᑉᐸᖃᕈᒪᒍᓂ.24 ᓈᓚᒃᑕᐅᖃᑦᑕᓚᐅᖅᑐᑦ ᑐᔪᕐᒥᕕᑉ ᑲᑎᒪᕕᖏᖕᓂ, 
ᓇᖕᒥᓂᖁᑎᒋᔭᐅᔪᓂᑦ ᐊᖏᕐᕋᓂ, ᐃᑲᔪᖅᑕᐅᕝᕕᒻᒥ, ᐋᓐᓂᐊᕐᕕᒻᒥ, ᓈᓚᒡᕕᐅᔪᑦ 
ᐊᓪᓚᒡᕖᑦ ᕕᓂᐱᒡᒥ ᐊᒻᒪᓗ ᕚᓐᑰᕗᕐ−ᒥ, ᐅᕝᕙᓘᓐᓃᑦ ᐊᓯᖏᖕᓂ ᓄᓇᓕᐅᔪᓂᑦ 
(ᐱᖃᓯᐅᑎᓪᓗᒍ ᑲᓇᑕᑉ ᓯᓚᑖᓂ) ᑕᐃᒪᐃᒋᐊᖃᓚᐅᕐᒪᑕ ᐊᑭᓕᖅᑕᐅᓇᓱᐊᖅᑐᑉ 
ᖃᓄᐃᓐᓂᖏᑦ ᐃᓅᓯᖏᑕ ᒪᓕᑦᑐᒋᑦ. 

ᓈᓚᒃᑕᐅᔪᓅᖅᓯᒪᕙᓚᐅᖅᑐᑦ ᐊᑭᓕᖅᑕᐅᓇᓱᐊᖅᑐᖅ, ᒪᓕᒐᓕᕆᔨᖓ 
(ᑭᒡᒐᑐᖅᑕᐅᓐᓂᕈᑎᑦ), ᑭᒡᒐᖅᑐᐃᔨ ᒐᕙᒪᑐᖃᒃᑯᓐᓄᑦ ᐊᒻᒪᓗ ᓈᓚᒃᑎᐅᔪᖅ. 
ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ ᓂᕈᐊᕈᓂ, 
ᐃᑲᔪᖅᑐᐃᔨᖏᒃ, ᓴᐃᒻᒪᖃᑎᒌᓐᓂᕐᒧᑦ ᐋᓐᓂᐊᖅᑕᐃᓕᒪᔪᓕᕆᔨ ᐃᑲᔪᖅᑎ, 
ᐃᓐᓇᑐᖃᖅ, ᐊᒻᒪᓗ/ᐅᕝᕙᓘᓐᓃᑦ ᑐᓵᔨᓗ ᐱᖃᑕᐅᔪᓐᓇᓚᐅᖅᐳᑦ. 
ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ 
ᐊᐱᕆᔭᐅᕙᓚᐅᖅᐳᑦ ᓈᓚᒋᐊᖅᑐᓚᐅᙱᓐᓂᕐᒥᖕᓂᒃ ᐊᑭᕋᖅᑐᕋᔭᕐᒪᖔᑕ 
ᑐᒃᓯᐊᕐᕕᑉ ᐃᓚᐅᖃᑕᐅᒍᑎᑦ ᐊᒻᒪᓗ ᓇᓕᐊᑐᐃᓐᓇᑦ ᐊᐱᖅᓲᑕᐅᕙᓚᐅᖅᐳᑦ 
ᐃᓱᒪᒃᓴᖅᓯᐅᕈᑕᐅᓯᒪᓪᓗᑎᑦ ᖃᓄᐃᒃᑲᔭᙱᒃᑲᓗᐊᕐᒪᖔᖅ ᐊᑭᓕᖅᑕᐅᓇᓱᐊᖅᑐᒧᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᕐᒧᑦ. ᑕᒪᐃᓐᓂᓗ ᐃᓚᐅᖃᑕᐅᔪᑦ ᑕᐃᒃᑯᐊ 
ᐊᓯᖏᑦ ᐊᑭᓕᖅᑕᐅᓇᓱᐊᖅᑐᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓃᑦ, 
ᑐᒃᓯᐊᕐᕕᒻᒥ ᑭᒡᒐᖅᑐᐃᔨᖏᑦ ᐅᖃᓪᓚᑉᐸᓚᐅᙱᑦᑐᑦ ᓈᓚᒃᑐᖃᖅᑎᓪᓗᒍ 
ᕿᒥᕐᕈᔭᐅᓪᓗᑎᑦ ᐅᓂᒃᑳᖏᑦ; ᐅᖃᐅᓯᖃᕈᓐᓇᓚᐅᖅᑐᑦ ᐊᑭᓕᖅᑕᐅᓇᓱᐊᖅᑐᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᕐᒧᑦ ᒪᒥᓴᖅᑕᐅᓇᓱᐊᕈᑎᒃᓴᖏᖕᓄᑦ ᐊᒻᒪᓗ 
ᐊᔪᕆᖅᓱᐃᔨᒧᑦ ᑲᒪᒋᔭᐅᔪᒪᓐᓂᕈᓂᓗ, ᑕᐃᒪᐃᒍᒪᓐᓂᖅᐸᑦ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ.25 ᓈᓚᒃᑐᖃᖅᑎᓪᓗᒍ 
ᐃᓄᑐᐃᓐᓇᕐᓄᑦ ᓈᓚᒃᑕᐅᔪᓐᓇᓚᐅᙱᓚᑦ, ᐊᒻᒪᓗ ᑕᒪᐃᓐᓂ ᐃᓚᐅᖃᑕᐅᔪᑦ 
ᐊᑎᓕᐅᕆᐊᖃᖅᐸᓚᐅᖅᑐᑎᑦ ᑲᙳᓇᖅᑐᒦᑎᑦᑎᓂᐊᕐᓂᕐᒧᑦ ᐊᑎᓕᐅᕆᐊᓕᒻᒥᒃ.

ᐊᑭᓕᖅᑕᐅᔪᒪᔪᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ ᑕᐃᒪᐃᒍᒪᓐᓂᕈᓂ, 

ᓈᓚᓐᓂᐅᔪᑦ ᐱᒋᐊᖃᑦᑕᓚᐅᖅᐳᑦ ᖃᓄᐃᓕᐅᕈᑎᖃᖅᑐᑎᑦ 
ᐃᑉᐱᒍᓱᑦᑎᐊᕐᓂᖃᕋᔭᖅᑐᑦ ᐊᑭᓕᖅᑕᐅᔪᒪᔪᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑉ 
ᐅᑉᐱᕆᔭᖏᑦ ᐊᒻᒪᓗ ᐱᖅᑯᓯᖏᑦ, ᓲᕐᓗᒃ ᐃᙱᖅᑐᖃᖅᑐᓂ, ᖃᓄᐃᓕᐅᖅᑐᖃᖅᑐᓂ, 
ᐱᐅᔪᓂᑦ ᓴᖅᑭᑎᑦᑎᔪᒪᓪᓗᑎᑦ ᐱᐅᙱᑦᑐᓂᑦ ᐲᔭᐃᓪᓗᑎᑦ ᐅᕝᕙᓘᓐᓃᑦ 
ᐃᒡᓗᕈᓯᖅ ᐱᐅᙱᑦᑐᓂᑦ ᐲᔭᐃᕕᐅᓪᓗᓂ, ᐅᕝᕙᓘᓐᓃᑦ ᑐᒃᓯᐊᖅᑐᖃᖔᖅᑐᓂ. 
ᐊᑭᓕᖅᑕᐅᔪᒪᔪᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ ᐸᐃᑉᐹᖁᑎᒧᑦ 
ᐸᑎᒻᒥᑦᑎᔪᓐᓇᓚᐅᕆᕗᖅ ᓱᓕᔪᒥᒃ ᐅᖃᓪᓚᓐᓂᐊᕋᒥᒃ ᐅᕝᕙᓘᓐᓃᑦ ᓇᖅᑐᕋᓕᑉ ᓱᓗᖓ, 
ᐅᕝᕙᓘᓐᓃᑦ ᓱᓕᓂᐊᕐᓂᕋᑐᐃᓐᓇᕐᓂᓗ ᐅᖃᓪᓚᒋᐊᖃᖅᐸᓚᐅᖅᐳᖅ. 

ᓈᓚᒃᑐᖃᖅᑎᓪᓗᒍ, ᐊᑭᓕᖅᑕᐅᔪᒪᔪᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ 
ᐅᓂᒃᑲᐅᓯᖃᖅᐸᓚᐅᖅᐳᖅ ᐊᑐᖃᑦᑕᕐᓂᑯᒥᓂᕐᒥᖕᓂᒃ ᑭᒡᓕᓯᓂᐊᖅᑎᒧᑦ. 
ᑐᑭᓯᒋᐊᕈᓐᓇᕐᓗᓂ ᐋᖅᑭᓱᖅᓯᒪᔪᒥᒃ ᐊᑐᖅᑐᖃᖅᑎᓪᓗᒍ ᐃᓛᒃᑰᖓᔪᒧᑦ 
ᓈᓚᒃᑕᐅᔪᓐᓇᕐᒪᓗ ᖃᐅᔨᓴᖅᑕᐅᓪᓗᑎᑦ ᐊᐅᓚᓂᖓᒍᑦ, ᑕᐃᓐᓇᑐᐊᖅ ᑭᒡᓕᓯᓂᐊᖅᑎ 
ᐊᐱᖅᓱᕈᓐᓇᖅᑐᖅ ᐊᑭᓕᖅᑕᐅᔪᒪᔪᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒧᑦ 
ᐅᕝᕙᓘᓐᓃᑦ ᑕᐅᑐᑦᑐᒥᓂᕐᒧᑦ ᐊᒻᒪᓗ ᐊᐱᖅᓱᒃᑲᓐᓂᖅᑐᖃᕆᐊᖃᕋᓂ ᓱᓕᔪᓂᑦ 
ᐅᖃᓪᓚᓐᓂᕐᒥᖕᓂᒃ ᓇᓗᓇᐃᖅᓯᓇᓱᐊᕐᓗᑎᑦ. ᑕᐃᒪᐃᒃᑲᓗᐊᖅᑎᓪᓗᒋᑦ, 
ᓈᓚᓐᓂᐅᔪᑦ ᑕᒪᒃᑯᐊ ᐋᓐᓂᕈᑎᒋᔭᐅᔪᓐᓇᑐᒻᒪᕆᐅᒻᒪᑕ, ᐊᒻᒪᓗ ᐊᑭᓕᖅᑕᐅᔪᒪᔪᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ ᖃᖓᑐᐃᓐᓇᑦᑎᐊᒃᑯᑦ ᓄᖅᑲᖓᑲᐃᓐᓇᕈᒪᓐᓂᕈᓂ 
ᓄᖅᑲᑲᐃᓐᓇᕈᓐᓇᖅᐸᓚᐅᖅᐳᑦ ᐊᒻᒪᓗ, ᑕᐃᒪᐃᒍᒪᓐᓂᕈᑎᑦ, ᑲᑎᒪᖃᑎᒋᓗᓂᐅᒃ 
ᐃᑲᔪᖅᑐᐃᔨᓂ ᐅᕝᕙᓘᓐᓃᑦ ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᖅᑐᐃᔨᐅᔪᓄᑦ 
ᐅᖃᓪᓚᖃᑎᖃᕈᓐᓇᖅᐸᓚᐅᖅᐳᖅ. ᐃᓱᓕᓚᐅᖅᑎᓪᓗᒋᑦ ᓈᓚᓐᓂᐅᔪᑦ, ᐃᓚᐅᖃᑕᐅᔪᑦ 
ᒪᑐᓯᒍᑎᕐᒥᖕᓂᒃ ᐅᖃᓪᓚᒍᓐᓇᖅᐸᓚᐅᖅᐳᑦ ᑕᐃᔅᓱᒧᖓ ᐊᑭᓕᖅᑕᐅᔪᒪᔪᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒧᑦ ᖁᔭᓐᓇᒦᖅᑕᐅᓪᓗᑎᑦ ᐃᓚᐅᖃᑕᐅᓂᖏᖕᓄᑦ 
ᐊᒻᒪᓗ/ᐅᕝᕙᓘᓐᓃᑦ ᒪᒥᐊᕝᕕᐅᓗᑎᑦ. 

ᑕᐃᒪᐃᓲᖑᒐᓗᐊᕐᓗ, ᐊᔾᔨᒌᑦᑐᒃᑯᑦ ᑲᒪᒋᔭᐅᔪᓐᓇᖅᑐᑦ ᑲᑎᙵᐅᖅᑐᑦ ᑲᒪᒋᔭᐅᓂᖏᑦ 
ᐊᑭᓕᖅᑕᐅᓇᓱᐊᖅᑐᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓃᑦ ᐊᑕᐅᓯᕐᒥᒃ 
ᐅᓪᓗᕐᒥᒃ ᐅᖃᓪᓚᒋᐊᖅᑐᖅᓯᒪᒍᓐᓇᖅᐸᓚᐅᖅᐳᑦ ᑲᒪᒋᔭᐅᔭᕇᕐᓗᑎᑦ,  ᐊᓯᖏᓪᓗ 
ᐱᔭᕆᐊᑐᓂᖅᓴᑦ ᓈᓚᒃᑕᐅᔭᕆᐊᓕᖏᑦ ᒪᕐᕉᖕᓄᒃ ᐅᓪᓘᓐᓄᒃ ᐊᑯᓂᐅᑎᒋᔪᖅ 
ᓈᓚᒍᑎᒋᔭᐅᔪᓐᓇᖅᐸᓚᐅᖅᐳᑦ ᐱᔭᕇᖅᑕᐅᓇᓱᓪᓗᑎᑦ.26

ᓈ

8 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



27 ᑕᒪᒃᑭᑎᒎᖅᑐᒥᓃᑦ ᐊᔾᔨᒌᑦᑐᒡᒍᑕᐅᔪᓄᑦ ᐊᑐᖅᑕᐅᓪᓗᐊᓲᖅ ᐊᐅᓚᓂᒃᑯᑦ ᓱᑲᓐᓂᖓ ᐊᒻᒪᓗ ᐱᔭᕆᐊᑐᔫᓪᓗᑎᑦ ᐱᔾᔪᑏᑦ ᐊᑭᓕᖅᑕᐅᓇᓱᐊᕈᑎᖏᑦ, ᓇᓕᐊᑐᐃᓐᓇᖅ ᑐᒃᓯᕋᕈᓐᓇᕐᒥᔪᑦ ᕿᒥᕐᕈᔭᐅᓗᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᐋᖅᑭᓱᖅᑕᐅᓯᒪᓂᖓ ᐊᑐᓕᖅᑎᑕᐅᑦᑎᐊᙱᑦᑐᒥᓂᐅᒍᓂ ᓈᓚᓐᓂᐅᔪᒥᒃ ᐊᐅᓚᓂᕐᒥᓗ ᐊᑐᖅᑕᐅᑎᓪᓗᒍ. ᑕᐃᒃᑯᐊᑐᐊᖅ ᐊᑭᓕᖅᑕᐅᓇᓱᐊᖅᑐᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓃᑦ ᑐᒃᓯᕈᓐᓇᖅᑐᑦ ᕿᒥᕐᕈᔭᐅᖁᔭᐅᓗᓂ ᐊᔾᔨᒌᑦᑐᒡᒍᑏᑦ ᓱᑲᓐᓂᖏᑦ ᑲᒪᒋᔭᐅᓗᑎᑦ ᓈᓚᒃᑕᐅᓂᖏᑕ ᐃᓱᒪᓕᐅᕈᑕᒥᓂᐅᓂᖏᑦ ᓇᓗᓇᐃᖅᑕᐅᖁᓪᓗᒍ ᑕᒻᒪᓪᓚᑦᑖᖅᑐᒥᓂᐅᓂᖓᓄᑦ ᐊᒻᒪᓗ  
 ᐅᖓᑕᐅᔨᔪᒥᓂᐅᓂᖓᓄᑦ ᑕᒻᒪᖅᑐᑎᑦ. ᐸᓯᔭᐅᔪᖅ ᑐᒃᓯᕋᕈᓐᓇᕐᒥᔪᖅ ᕿᒥᕐᕈᔭᐅᖁᔨᓗᓂ ᓇᓗᓇᐃᖅᑕᐅᖁᓪᓗᒍ ᐃᓱᒪᓕᐊᒥᓂᐅᔪᖅ ᐃᓗᓕᖃᕐᓂᕐᒪᖔᖅ ᑕᒻᒪᓪᓚᑦᑖᖅᑐᒥᓂᐅᓂᖓᓄᑦ ᐊᒻᒪᓗ ᐅᖓᑕᐅᔨᔪᒥᓂᐅᓂᖓᓄᑦ ᑕᒻᒪᖅᑐᑎᑦ  
 ᐱᔭᕆᐊᑐᔪᓄᑦ ᓈᓚᒃᑕᐅᔭᕆᐊᓖᑦ ᐊᑭᓕᖅᑕᐅᓇᓱᐊᕈᑎᓄᑐᐊᖅ.
28 ᑕᐃᒪᐃᓗᐊᖅᐸᙱᓪᓚᕆᑦᑐᓪᓗ ᐊᒻᒪᓗ ᑲᒪᒋᔭᐅᔭᕆᐊᖃᖅᑐᑦ ᑕᐃᒪᐃᓗᐊᙱᓪᓚᕆᑉᐸᑦᑐᑎᑦ, “ᑭᒡᓕᖃᕐᓗᓂ ᐱᔪᓐᓇᐅᑎᖃᖅᑎᑕᐅᔪᓐᓇᕋᔭᕐᒥᔪᖅ ᓴᙱᓂᖃᕐᕕᖃᖅᑐᑦ ᐊᓯᐊᒎᖔᕐᓗᑎᑦ” ᐃᖅᑲᖅᑐᐃᕕᒻᒨᖅᑕᐅᖔᕐᓗᓂ  
 ᐃᓱᒪᓕᐅᕈᑕᐅᓂᐊᕐᒪᑦ ᑭᖑᓪᓕᖅᐹᒥ ᑕᐃᑰᓈᖅᑐᒥᓃᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ, ᑕᐃᓐᓇᓗ ᐃᓱᒪᓕᐊᒥᓂᐅᔪᖅ ᑲᔪᓯᓂᖃᑦᑎᐊᖅᑎᑕᐅᙱᑦᑐᒥᓂᐅᓂᖓᓄᑦ  
 ᐊᐅᓚᓂᖓ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᑎᓪᓗᒋᑦ ᒪᓕᑦᑕᐅᔭᕆᐊᓖᑦ ᐊᒻᒪᓗ ᐊᑭᓕᖅᓱᖅᑕᐅᔾᔪᑎᒃᓴᑦ ᒪᓕᒐᕋᓛᖏᑦ ᐊᑐᖅᑕᐅᓐᓂᙱᑉᐸᑕ ᑭᓯᐊᓂ.   
 ᐃᖅᑲᖅᑐᐃᕕᒃᑯᑎᒎᖅᑎᑦᑎᓕᖁᓪᓗᒋᑦ, ᐊᑭᓕᖅᑕᐅᓇᓱᐊᖅᑐᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓃᑦ ᓯᕗᓪᓕᖅᐹᒥᒃ ᕿᒥᕐᕈᓇᒃᑕᐅᒃᑲᓐᓂᖁᔨᓗᑎᑦ ᐱᔪᓐᓇᐅᑎᖏᖕᓂ ᐊᑐᖅᑳᖅᑕᐃᓐᓇᕆᒋᐊᓕᖏᑦ ᑕᐃᑲᓃᑦᑐᑦ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ.
29 ᑖᒃᓯᔅ ᐊᑭᓕᖅᑕᐅᔭᕆᐊᖃᙱᓚᑦ ᑕᒪᐃᓐᓄᑦ ᒪᓕᒐᓕᕆᐅᔪᑦ ᐃᖅᑲᓇᐃᔮᖏᑦ ᑲᒪᒋᔭᐅᓐᓂᕈᑎᑦ ᑕᐃᒃᑯᓄᖓ ᐊᓪᓚᐃᑦ ᓄᓇᖁᑎᖏᖕᓂ ᓄᓇᖃᐅᖅᑐᓄᑦ ᐊᓪᓚᐅᓂᕋᖅᑕᐅᔪᑦ.

ᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᑕᐃᒃᑯᓄᖓ 

ᐃᓄᖕᓄᑦ ᐊᑦᑎᖅᑕᐅᓯᒪᔪᓄᑦ ᐱᕋᔭᑦᑎᐅᓂᕋᖅᑕᒥᓂᐅᔪᑦ 
ᐱᔪᓐᓇᐅᑎᖃᖅᑎᑕᐅᕙᓚᐅᖅᐳᑦ ᑐᓴᖅᑎᑕᐅᖃᑦᑕᕐᓗᑎᑦ 
ᖃᓄᐃᓕᐅᖅᑐᒥᓂᐅᓂᕋᖅᑕᓂᖏᖕᓄᑦ 
ᐱᑲᒻᒪᓐᓂᕋᖅᑕᐅᓪᓗᑎᑦ ᐊᒻᒪᓗ ᓇᖕᒥᓂᖅ ᐅᓂᒃᑳᕐᓗᓂ 
ᓈᓚᒃᑎᒧᑦ ᑭᒡᓕᓯᓂᐊᖅᑎᒧᑦ. ᐱᕋᔭᓐᓂᕋᖅᑕᒥᓂᐅᔪᑦ 
ᐃᓱᒪᒋᔭᐅᕙᓚᐅᖅᐳᑦ ᑕᐅᑐᑦᑐᒥᓂᐅᓂᕋᖅᑕᐅᓪᓗᑎᑦ, 
ᐊᐃᕙᐅᑎᔭᐅᙱᓐᓂᕋᖅᑕᐅᓪᓗᑎᑦ ᐊᐅᓚᓂᕐᒧᑦ. 
ᐱᔪᓐᓇᐅᑎᖃᓚᐅᙱᓚᑦ ᐊᑭᓕᖅᑕᐅᓇᓱᐊᖅᑐᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓃᑦ 
ᐅᓂᒃᑳᓕᖅᑎᓪᓗᒋᑦ ᓈᓚᒃᑕᐅᓗᑎᑦ ᑭᓯᐊᓂᓕ ᓇᖕᒥᓂᖅ 
ᓈᓚᒃᑕᐅᔪᒪᒍᓐᓇᓚᐅᖅᐳᑦ ᓴᐳᓐᓂᐊᖅᑎᖃᕐᓗᑎᑦ ᐊᒻᒪᓗ 
ᐃᑲᔪᖅᑐᐃᔨᖃᕐᓗᑎᑦ ᐃᓄᖕᒥᒃ. 

ᐃᓱᒪᓕᐅᕈᑕᐅᓂᖏᑦ ᐊᒻᒪᓗ ᐊᑭᓕᖅᓱᖅᑕᐅᔾᔪᑎᒃᓴᑦ: 
ᓈᓚᒃᑏᑦ ᑭᒡᓕᓯᓂᐊᖅᑎᐅᔪᑦ ᐅᐸᓗᖓᐃᔭᖃᑦᑕᓚᐅᖅᐳᑦ 
ᐃᓱᒪᓕᐅᖅᑕᒥᓂᕐᒥᖕᓂᒃ ᐱᔭᐅᓚᐅᖅᑎᓪᓗᒋᑦ 
ᓈᓚᒃᑕᐅᔪᖃᖅᑎᓪᓗᒍ ᐃᓚᐅᖃᑕᐅᔪᑦ ᑭᖑᓪᓕᖅᐹᒥᒃ 
ᑐᓂᔭᕆᐊᓕᖏᑦ ᑐᓂᔭᐅᓚᐅᖅᑎᓪᓗᒋᑦ. 
ᐃᓱᒪᓕᐅᕈᑎᖏᔭᐅᔪᖅ ᐃᓗᓕᖃᖅᐸᓚᐅᖅᐳᖅ 
ᖃᓄᐃᓕᐅᕈᑕᐅᖃᑦᑕᖅᓯᒪᔪᑦ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ 
ᑐᑭᓯᒋᐊᕈᑎᖏᖕᓂᑦ, ᓇᐃᓈᖅᓯᒪᔪᑦ 
ᐱᑲᒻᒪᑦᑕᒥᓂᐅᓂᕋᐃᔾᔪᑏᑦ ᐊᒻᒪᓗ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ ᐅᓂᒃᑳᖏᑦ, 
ᐊᒻᒪᓗ ᓈᓚᒃᑐᑉ ᑭᒡᓕᓯᓂᐊᖅᑎᑉ ᐃᓱᒪᓕᐅᕈᑎᖏᑦ 
ᖃᓄᐃᑦᑐᖃᕐᓂᕋᐃᓗᓂ. (2009-ᖑᑎᓪᓗᖑ ᐊᐅᓚᓂᕐᒥᒃ 
ᓴᖅᑭᖅᑎᑕᐅᓚᐅᖅᓯᒪᕗᖅ, “ᓇᐃᑦᑐᖅ ᐅᓂᒃᑳᖏᑦ 
ᐃᓱᒪᓕᐅᕈᑎ” ᐃᓛᓐᓂᒃᑯᑦ ᓴᒃᑯᑕᐅᔪᓐᓇᖅᓕᓚᐅᖅᐳᖅ 
ᑭᒡᓕᓯᓂᐊᖅᑎᒧᑦ ᐃᓱᓕᑦᑎᑎᓪᓗᒍ ᓈᓚᓐᓂᐅᔪᖅ. 
ᑐᑭᓯᒋᐊᒃᑲᓐᓂᕈᑏᑦ ᓇᐃᑦᑐᖅ ᐅᓂᒃᑳᖏᑦ ᐃᓱᒪᓕᐅᕈᑏᑦ 
ᑎᑎᕋᖅᑕᐅᓯᒪᕗᑦ ᐅᐊᑦᑎᐊᕈᒃᑲᓐᓂᖅ ᑕᒡᕙᓂ 
ᓇᐃᓈᖅᓯᒪᔪᒥᒃ.)

ᐃᓱᒪᓕᐅᕈᑎᐅᔪᖅ ᓇᓗᓇᐃᖅᓯᓯᒪᒐᔭᖅᑐᖅ 
ᖃᑦᑎᓂᒃ ᑮᓇᐅᔭᖅᑖᖅᑎᑕᐅᒻᒪᖔᕐᒥᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ. 
ᑕᒡᕙᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᖕᓂᑦ ᐋᖅᑭᒃᑕᐅᓯᒪᔪᒥᒃ, ᐊᑭᓕᖅᑕᐅᓂᖏᑦ 

ᐃᓱᒪᓕᐅᕈᑕᐅᕙᓚᐅᖅᑐᑦ ᒪᓕᑦᑐᒋᑦ ᐊᒥᓲᓂᖏᑦ 
ᐊᑭᓕᐅᑕᐅᔾᔪᑎᒃᓴᑦ ᐋᖅᑭᓱᖅᑕᐅᓯᒪᔪᓂᑦ 
ᑕᐃᑲᓃᑦᑐᑎᑦ ᐃᓱᒪᓕᐅᖃᑎᒌᖕᓂᕐᒧᑦ 
ᐊᖏᕈᑎᒥᒃ, ᒪᓕᑦᑐᒍᓗ ᐋᓐᓂᑎᖅᑕᐅᓯᒪᓂᖏᑦ 
ᓇᓗᓇᐃᖅᑕᐅᓯᒪᔪᑦ, ᑭᖑᓂᐊᒍᑦ ᐋᓐᓂᕈᑎᒥᓂᖏᑦ, 
ᐱᔾᔪᑕᐅᓪᓗᐊᖅᑐᑦ, ᐊᒻᒪᓗ ᐊᓯᐅᔨᓯᒪᓂᖏᑦ 
ᐱᕕᖃᕈᓐᓇᕐᓂᕐᒥᓂᖏᑦ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ 
ᐋᓐᓂᑎᖅᑕᒥᓂᐅᓂᖓᓄᑦ ᐱᔾᔪᑕᐅᓪᓗᓂ. 
ᐃᓱᒪᖅᓱᖅᑎᑕᐅᕙᓚᐅᖅᐳᑦ ᓈᓚᒃᑎᐅᔪᑦ ᑭᒡᓕᓯᓂᐊᖅᑏᑦ 
ᐋᖅᑭᒋᐊᖅᓯᓗᑎᑦ ᐊᑭᓕᖅᑕᐅᔾᔪᑎᒃᓴᑦ ᐊᒥᓲᓂᖏᖕᓂᑦ 
ᑕᐃᑲᓃᑦᑕᑐᐊᕈᑎᑦ ᐋᖅᑭᒃᑕᐅᓯᒪᔪᑦ ᐊᑭᓕᐅᑕᐅᔾᔪᑎᒃᓴᑦ 
ᐊᐅᓚᓂᖅ ᐋᖅᑭᓱᖅᑕᐅᑎᓪᓗᒍ ᐃᓱᒪᓕᐅᕈᑕᐅᓯᒪᔪᒥᓃᑦ 
ᑮᓇᐅᔭᑦ ᐊᒥᓲᓂᖏᑦ ᑐᓂᔭᐅᔪᒃᓴᒫᑦ. 
ᐃᓱᒪᓕᐅᕈᑕᐅᔪᕐᓗ ᐅᖃᐅᓯᖃᕆᐊᖃᖅᑎᑕᐅᓯᒪᕗᖅ 
ᓯᕗᓂᒃᓴᒥ ᐸᖅᑭᔭᐅᓂᒃᓴᖓᓄᑦ ᐸᕐᓇᐅᑎᖓᓂᒃ 
ᑐᓂᔭᐅᔭᕆᐊᓕᒃ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᕐᒧᑦ ᐊᒻᒪᓗ 
ᐊᒥᓲᓂᖏᑦ ᑮᓇᐅᔭᑦ ᑐᓂᔭᒥᓂᐅᔪᑦ ᑕᐃᔅᓱᒧᖓ ᐸᕐᓇᐅᑎᑉ 
ᐊᑐᓕᖅᑎᑕᐅᓂᒃᓴᖓᓄᑦ ᐊᑐᖅᑕᐅᔪᒫᕐᓂᐊᖅᑐᑦ. 

ᐃᓱᒪᓕᐅᕈᑎᐅᔪᕐᓗ ᑐᓂᔭᐅᔭᕆᐊᓕᒃ 
ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᕐᒧᑦ 
ᐅᕝᕙᓘᓐᓃᑦ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ 
ᒪᓕᒐᓕᕆᔨᖓᓄᑦ ᑭᒡᒐᖅᑐᐃᔨᖓᓄᑦ ᐊᒻᒪᓗ 
ᒐᕙᒪᑐᖃᒃᑯᓐᓄᑦ. ᑕᒪᒃᑮᒃ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ ᐊᒻᒪᓗ 
ᒐᕙᒪᑐᖃᒃᑯᑦ ᐃᓱᒪᒃᓴᖅᓯᐅᕈᓐᓇᕋᔭᕐᒥᔫᒃ ᓈᒻᒪᒃᓴᕐᒪᖔᕐᒥᒃ 
ᐃᓱᒪᓕᐅᕈᑕᐅᔪᒥᒃ ᐅᕝᕙᓘᓐᓃᑦ ᑐᒃᓯᕋᕈᓐᓇᖅᑐᑎᒃ 
ᕿᒥᕐᕈᓇᒃᑕᐅᒃᑲᓐᓂᖁᓪᓗᒍ ᐃᓱᒪᓕᐅᕈᑕᒥᓂᐅᔪᖅ.27 
ᕿᒥᕐᕈᓇᒃᑕᐅᖁᔨᔪᖃᕐᓂᕈᓂ, ᐊᖓᔪᖅᑳᖅ ᑭᒡᓕᓯᓂᐊᖅᑎ 
ᐊᓯᐊᓂᒃ ᓈᓚᒃᑎᒥᒃ ᑭᒡᓕᓯᓂᐊᖅᑎᒧᑦ ᑎᓕᓯᒐᔭᖅᑐᖅ 
ᕿᒥᕐᕈᒐᔭᖅᑐᖅ ᑎᑎᖅᑲᓂᑦ ᐸᐃᑉᐹᒃᑯᕕᒻᒦᑦᑐᓂᑦ ᐊᒻᒪᓗ 
ᐅᓂᒃᑳᑦ ᓇᕿᑦᑕᖅᑕᐅᓯᒪᓂᖏᖕᓂᑦ ᓈᓚᒃᑐᖃᖅᑎᓪᓗᒍ 
ᓂᐱᓕᐊᒥᓃᑦ. ᕿᒥᕐᕈᓇᒃᑎᐅᔪᖅ ᓈᓚᒃᑎ ᐊᓯᔾᔩᓐᓂᕈᓂ 
ᐃᓱᒪᓕᐊᒥᓂᕐᒥᒃ, ᓇᓕᐊᑐᐃᓐᓇᖅ ᓈᓚᒃᑕᐅᔫᒃ 
ᑐᒃᓯᕋᖁᓐᓇᕐᒥᔫᒃ ᐊᑭᓕᑕᐅᔪᒪᔾᔪᑎᑉ ᐅᓂᒃᑳᖏᑦ 
ᕿᒥᕐᕈᔭᐅᒃᑲᓐᓂᒻᒪᕆᓐᓗᓂ ᐊᓯᐊᓄᑦ ᑭᒡᓕᓯᓂᐊᖅᑎᒧᑦ 
ᓈᓚᒃᑎᒧᑦ. ᕿᒥᕐᕈᔭᐅᒃᑲᓐᓂᒻᒪᕆᖕᓂᖓ ᐃᓱᒪᓕᐊᒥᓂᑉ 

ᐃᓱᒪᓕᐅᕈᑎᒥᓂᖏᑦ ᑭᖑᓪᓕᖅᐹᖑᒐᔭᖅᐳᑦ 
ᐊᔪᐃᓐᓈᕆᐊᕈᑎᒋᔭᐅᒃᑲᓐᓂᕈᓐᓇᙱᓪᓗᑎᑦ 
ᑕᐃᒃᑯᑎᒎᓇ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖓᓄᑦ ᐊᑭᓕᐅᑕᐅᓇᓱᐊᕈᑎᐅᔪᒧᑦ; 
ᐱᔪᓐᓇᐅᑎᖃᙱᑦᑐᑦ ᐊᔪᐃᓐᓈᕆᐊᕐᓗᑎᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑕ ᐃᓱᒪᓕᐊᒥᓂᖓ 
ᑕᐃᑯᙵᖅᑕᐅᓗᓂ ᐃᖅᑲᖅᑐᐃᕕᒃᑯᓐᓄᑦ.28

ᐃᓱᒪᓕᐅᕈᑕᐅᓯᒪᔪᖅ ᐊᖏᖅᑕᒥᓂᐅᒍᓂ 
ᐅᕝᕙᓘᓐᓃᑦ ᐱᔭᕇᖅᑕᒥᓂᐅᒍᓂ, ᒐᕙᒪᑐᖃᒃᑯᑦ 
ᑐᓂᓯᕙᓚᐅᖅᐳᖅ ᐊᑭᓕᖅᑕᐅᔭᕆᐊᖃᕐᓂᖏᑕ 
ᐊᒥᓲᓂᖏᖕᓂᑦ. ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ 
ᑭᒡᒐᑐᖅᑕᐅᓐᓂᙱᒃᑯᓂ ᒪᓕᒐᓕᕆᔨᒧᑦ ᓈᓚᒃᑕᐅᑎᓪᓗᒍ, 
ᒪᓕᒐᓕᕆᔨᒥᒃ ᑭᒡᒐᖅᑐᐃᔨᑖᕆᐊᖃᕋᔭᖅᑐᖅ ᑕᒫᓂ 
ᑲᒪᒋᔭᐅᓕᖅᑎᓪᓗᒋᑦ − ᐊᑭᓕᖅᑕᐅᓗᓂ ᒐᕙᒪᑐᖃᒃᑯᓐᓄᑦ 
− ᐃᓛᒃᑰᖓᔪᒥᒃ ᒪᓕᒐᓕᕆᔨᑉ ᐃᓱᒪᒋᔭᕐᒥᖕᓂᒃ ᑐᓴᖁᓪᓗᒋᑦ 
ᖃᓄᐃᑦᑕᕆᐊᖃᕐᓂᖏᖕᓂᑦ ᐊᑭᓕᖅᓱᖅᑕᐅᔾᔪᑏᑦ 
ᐊᖏᖅᑕᐅᓂᖏᖕᓂ. ᑮᓇᐅᔭᖅᑖᑎᑦᑎᒐᓱᐊᖅᐸᓚᐅᖅᑐᑦ 
ᑎᓴᒪᑦ ᐅᕝᕙᓘᓐᓃᑦ ᐱᖓᓲᔪᖅᑐᑦ ᐱᓇᓱᐊᕈᓰᑦ 
ᐊᑯᓂᐅᑎᒋᔪᖅ. ᑮᓇᐅᔭᖅᑖᖅᑎᑦᑎᔪᖃᕌᖓᑦ, ᓈᓚᒃᑎᐅᔪᑉ 
ᐊᓪᓚᒡᕕᐊ ᑐᓴᖅᑎᑦᑎᒋᐊᖃᖅᐸᓚᐅᖅᐳᖅ ᑐᒃᓯᐊᕐᕕᓂ, 
ᐱᕕᖃᖅᑎᑕᐅᓪᓗᑎᑦ ᑎᑎᕋᕐᓗᑎᑦ ᑐᒃᓯᐊᕐᕕᒻᒦᙶᖅᑐᑉ 
ᓯᕗᓕᖅᑎᖓᓂᒃ ᐊᒻᒪᓗ ᑐᒃᓯᐊᕐᕕᒃᑯᑦ ᒪᒥᐊᓐᓂᖓᓂᒃ 
ᑎᑎᕋᕐᓗᑎᑦ.

ᒐᕙᒪᑐᖃᒃᑯᑦ ᐊᑭᓖᒋᐊᖃᖅᐸᓚᐅᖅᑐᑦ 
15-ᐳᓴᓐᑎᒃᑲᓐᓂᐅᔪᓂᑦ ᑕᒪᐃᓐᓄᑦ 
ᐊᑭᓕᐅᑕᐅᔭᕆᐊᓕᒻᒧᑦ 
ᐃᑲᔪᖅᑕᐅᖁᓪᓗᒍ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ ᐱᖁᔭᓕᕆᓂᕐᒧᑦ 
ᐊᑭᓕᐅᑎᒋᒋᐊᓕᒥᓂᕐᒥᖕᓄᑦ. ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ 
ᐊᑭᓖᔭᕆᐊᓕᒃ ᑖᒃᓯᔅ ᐃᓚᒍᑎᖏᖕᓂᑦ 
ᐱᖁᔭᓕᕆᓂᕐᒧᑦ ᐊᑭᓕᑕᐅᔾᔪᑎᐅᔪᓄᑦ.29 
ᐅᖓᑕᐅᔨᔭᕆᐊᖃᙱᑦᑐᑦ ᐊᒥᓲᓂᖏᑦ ᒪᓕᒐᓕᕆᔨ 
ᐊᑭᓖᒋᐊᖃᓕᖅᑎᑦᑎᒍᓐᓇᖅᑐᖅ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᕐᒧᑦ 
30%−ᒋᕙᐃᑦ ᑕᒪᐃᓐᓂ 
ᐊᑭᓕᖅᑕᐅᔾᔪᑎᒥᓂᖏᑕ. ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ ᑲᒪᔭᕆᐊᖃᕐᒥᔪᖅ 
ᐊᑭᓖᓗᓂ ᓇᓕᐊᓐᓂᑐᐃᓐᓇᖅ ᐊᒥᓲᓂᖏᑦ 
ᐅᖓᑕᐅᔨᔪᑦ ᒐᕙᒪᑐᖃᒃᑯᑦ ᐃᑲᔫᑎᒥᓂᖏᖕᓂᑦ 
ᒪᓕᒐᓕᕆᔨᐅᔪᒧᑦ ᐊᑭᓕᖅᑕᐅᔭᕆᐊᓕᖁᑎᖏᖕᓂᑦ. 
ᒪᓕᒐᓕᕆᔩᑦ ᐲᖅᓯᑎᑦᑎᔭᕆᐊᖃᙱᑦᑐᑦ 
ᓇᓕᐊᓐᓂᑐᐃᓐᓇᖅ ᓯᓚᑖᓃᑦᑐᓄᑦ ᑎᒥᓄᑦ 
ᖃᓄᐃᓕᐅᕆᐊᖃᖅᑎᑦᑎᔭᒥᓂᖏᖕᓂᑦ, ᑮᓇᐅᔭᖅᑎᒍᑦ 
ᓯᕗᓂᐊᒍᑦ ᖃᓄᐃᓕᐅᓚᐅᙱᓐᓂᕐᒥᖕᓂᒃ 
ᐊᑭᓕᖅᑕᐅᔪᒪᔭᕆᐊᖃᕋᑎᑦ, ᐅᕝᕙᓘᓐᓃᑦ 
ᐊᑭᓕᖅᑕᐅᔭᕆᐊᖃᙱᑦᑐᑦ ᐊᑭᒋᔭᐅᔪᑦ ᑐᕌᖓᔪᒥᓃᑦ 
ᐊᐅᓚᑕᐅᓂᖓᓄᑦ ᐸᐃᑉᐹᒃᑯᕕᒃ ᑕᐃᑲᙵᑦ ᐊᒥᓲᓂᖏᑦ 
ᐊᑭᓕᐅᑕᐅᔭᕆᐊᓕᖕᓄᑦ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᕐᒧᑦ.

ᐊ

ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ ᓈᓚᓐᓂᐅᔪᑦ

9ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



30 ᑕᐃᒪᐃᓗᐊᖅᐸᙱᓪᓚᕆᑦᑑᒐᓗᐊᕐᓗ − ᐱᓕᕆᑦᑎᐊᙱᓗᐊᖅᑐᒥᓂᐅᑎᓪᓗᒍ ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ ᒪᓕᒐᓕᕆᔨᖓ − ᓈᓚᒃᑎᐅᔪᑦ ᑭᒡᓕᓯᓂᐊᖅᑏᑦ ᖃᑦᑏᓐᓇᕈᕆᐊᖅᓯᕙᓚᐅᖅᐳᑦ  
 ᒪᓕᒐᓕᕆᔨᐅᔪᓄᑦ ᐊᑭᓕᐅᑎᒃᓴᑦ ᑐᖔᓃᑎᑕᐅᓕᖅᑐᓂ ᒐᕙᒪᑐᖃᒃᑯᑦ 15% ᐃᑲᔫᑎᒥᓂᖏᖕᓄᑦ. 
31 ᐊᖏᖅᑕᐅᔪᑦ ᑎᓕᓯᔾᔪᑏᑦ ᐋᖅᑮᔾᔪᑕᐅᓚᐅᕆᕗᑦ ᐃᓕᖅᑯᓯᕆᔭᐅᔭᕆᐊᓖᑦ ᐊᐃᕙᐅᑎᔪᓄᑦ ᑐᒃᓯᕋᓕᕌᖓᑦ ᖃᓄᐃᓕᐅᖅᑐᒃᓴᐅᔭᕆᐊᖃᓕᕐᒪᖔᖅ ᐅᕝᕙᓘᓐᓃᑦ ᑎᓕᓯᔾᔪᑎᓕᐅᖁᔨᓪᓗᑎᑦ ᑕᐃᑲᙵᑦ ᐅᐊᑦᑎᔪᓂᑦ ᐃᖅᑲᖅᑐᐃᕕᓂᑦ.
32 ᐅᖃᐅᓯᐅᖅᑲᐅᓪᓗᓂ ᓯᕗᓂᐊᒍᑦ (ᑎᑎᖅᑲᑉ ᓇᓗᓇᐃᔭᖅᑕᐅᓯᒪᓂᖏᑦ 15), ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᑎᓪᓗᒋᑦ ᐃᓗᓕᖃᓚᐅᕆᕗᖅ ᐊᑭᓕᖅᑕᐅᓇᓱᐊᖅᑐᖅ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ ᐃᖅᑲᖅᑐᐃᕕᒃᑯᑎᒎᕐᓗᓂ ᐱᖓᓱᓂᑦ ᖃᓄᐃᑦᑐᖃᓕᖅᑎᓪᓗᒍ ᐋᖅᑭᒃᑕᐅᓯᒪᓪᓗᑎᓪᓗ ᐃᖅᑲᖅᑐᐃᕕᒃᑯᑎᒎᕈᓐᓇᓕᕋᔭᕐᓂᖓᑕ ᖃᓄᐃᑦᑑᓂᖏᑦ ᐅᖃᐅᑕᐅᓯᒪᓪᓗᑎᑦ ᐊᓪᓚᐃᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓂᒃ, ᐱᖃᓯᐅᑎᓪᓗᒍ ᐊᓯᐊᒍᖔᖅ ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓᑎᒍᑦ ᐊᑭᓕᖅᑕᐅᓇᓱᐊᕈᑎᐅᔪᑦ  
 ᐅᖓᑕᐅᔨᔪᓐᓇᕐᒪᑕ $250,000-ᓂᑦ. ᑕᓪᓕᒪᐅᔪᓂᑦ ᐊᑐᖅᑕᒥᓂᕐᓂᑦ, ᐊᑭᓕᖅᑕᐅᓇᓱᐊᖅᑐᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓃᑦ ᕿᒪᐃᓯᒪᔪᒥᓂᐅᕗᑦ ᐊᖓᔪᖅᑳᑉ ᓈᓚᒃᑎᖓᓂᒃ ᐊᑐᖔᓕᕐᓗᑎᑦ ᐃᖅᑲᖅᑐᐃᕕᒃᑯᓐᓂ ᐊᓯᐊᒍᖔᖅ  
 ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ ᐊᖏᖃᑎᒌᑦᑎᑕᐅᓇᓱᐊᖅᑐᓂᑦ ᐱᓕᕆᐊᖓᑎᒍᑦ ᐊᑭᓕᖅᑕᐅᓇᓱᐊᖔᕈᒪᓕᕐᓗᑎᑦ ᑲᒪᒋᔭᐅᓕᕐᓗᑎᑦ; ᐱᖓᓱᑦ ᑕᒪᒃᑯᐊ ᑐᒃᓯᕋᖅᑐᑦ ᐊᖏᖅᑕᒥᓂᐅᕗᑦ.
33 ᕙᓐᑕᐃᓐ ᐊᒻᒪᓗ ᑲᓇᑕ ᒐᕙᒪᖏᑦ (2007), ᑎᑎᕋᖅᓯᒪᔪᑦ ᑲᑎᙵᐅᖅᑐᑦ 1, 2, 4, 12 ᐊᒻᒪᓗ 13.

ᓚᒃᑏᑦ ᑭᒡᓕᓯᓂᐊᖅᑏᓪᓗ ᕿᒥᕐᕈᖃᑦᑕᓚᐅᕐᒥᔪᑦ 
ᒪᓕᒐᓕᕆᔨᓄᑦ ᐊᑭᓕᐅᑕᐅᔾᔪᑎᒃᓴᓂᑦ 

ᖃᐅᔨᒪᓇᑦᑎᐊᖁᓪᓗᒋᑦ ᐊᒥᓲᓂᖏᑦ 
ᐊᑭᓕᖅᑕᐅᔪᒪᔾᔪᑎᖏᑦ ᐅᖓᑕᐅᔨᓯᒪᙱᒃᑲᓗᐊᕐᒪᖔᑕ 
ᐋᖅᑭᒃᑕᐅᓯᒪᓪᓗᑎᑦ ᑭᒡᓕᖏᑦ ᐃᖅᑲᖅᑐᐃᔨᒃᑯᑦ 
ᑎᓕᓯᔾᔪᑎᖏᖕᓄᑦ ᐊᑐᓕᖅᑎᑕᐅᓇᓱᒃᑎᓪᓗᒍ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ, ᐅᕝᕙᓘᓐᓃᑦ 
ᓇᓗᓇᐃᖅᑕᐅᕿᖁᓪᓗᒋᑦ “ᐱᐅᔫᒐᓗᐊᕐᒪᖔᕐᒥᒃ 
ᐊᒻᒪᓗ ᐊᑭᑐᓗᐊᙱᒃᑲᓗᐊᕐᒪᖔᕐᒥᒃ”. ᓈᓚᒃᑎᐅᔪᖅ 
ᑭᒡᓕᓯᓂᐊᖅᑎ ᐃᓱᒪᓕᐅᕐᓂᕈᓂ ᐊᑭᓕᖅᑕᐅᔪᒪᔾᔪᑎᖏᑦ 
ᒪᓕᒐᓕᕆᔨᑉ ᐊᒥᓲᓗᐊᖅᑐᐊᓘᓐᓂᕈᑎᑦ, 
ᓴᙱᓂᖃᖅᐳᖅ ᖃᑦᑏᓐᓇᕈᕆᐊᖅᑎᓪᓗᓂᒋᑦ.30 
ᑕᒪᒃᑮᒃ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ ᐊᒻᒪᓗ 
ᒪᓕᒐᓕᕆᔨᖓ ᐊᔪᐃᓐᓈᕆᐊᕈᓐᓇᖅᐴᒃ ᒪᓕᒐᓕᕆᔨᐅᔪᓄᑦ 
ᐊᑭᓕᐅᑎᒃᓴᑦ ᐃᓱᒪᓕᐊᒥᓂᐅᓂᑦ, ᐃᓱᒪᓕᐊᒥᓂᖅ 
ᕿᒥᕐᕈᔭᐅᓕᖅᑎᑦᑎᕋᔭᖅᑐᓂ ᐊᓯᐊᓄᑦ ᓈᓚᒃᑎᒧᑦ 
ᑭᒡᓕᓯᓂᐊᖅᑎᒧᑦ.

ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑕ 
ᐊᐅᓚᑦᑎᒍᑎᖏᑦ ᐊᒻᒪᓗ 
ᐊᓪᓚᒡᕕᓕᕆᓂᕐᒧᑦ ᑐᙵᕕᖓ

ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᐊᒻᒪᓗ 
ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᓕᐊᒥᓂᖓᓂᒃ 
ᐋᖅᑮᓯᒪᕗᑦ ᐊᐅᓚᑦᑎᓂᕐᒧᑦ ᐋᖅᑭᓱᖅᓯᓂᒃᓴᖏᖕᓂᑦ 

ᐊᒥᓱᓂᑦ ᐱᔪᓐᓇᐅᑎᑖᖅᑎᑦᑎᓯᒪᓪᓗᑎᑦ ᑎᒥᐅᔪᓂᑦ 
ᐊᑐᓕᖅᑎᑕᐅᖁᓪᓗᒍ ᐊᒻᒪᓗ ᐅᐊᑦᑎᔭᐅᑦᑎᐊᖁᓪᓗᒍ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ.

ᐃᖅᑲᖅᑐᐃᕕᒃᑯᑦ: ᐃᖅᑲᖅᑐᐃᕕᒃᑯᑦ ᓴᙱᓂᖅᑖᖅᓯᒪᕗᑦ 
ᐅᐊᑦᑎᓗᑎᑦ ᐊᑐᓕᖅᑎᑕᐅᓂᖓᓂᒃ 
ᐃᓱᒪᓕᐅᖃᑎᒌᖕᓂᕐᒧᑦ ᐊᖏᕈᑎᒋᔭᐅᓯᒪᔪᒥᒃ.31 ᑭᓯᐊᓂᓕ, 
ᐃᖅᑲᖅᑐᐃᕕᒃᑯᑦ ᐊᖏᖅᓯᒪᕗᑦ ᐃᖅᑲᖅᑐᐃᕕᒃᑰᕈᒪᔪᓄᑦ 
ᑐᕌᖓᔪᑦ ᑭᖑᓪᓕᖅᐹᒥᒃ ᐃᓱᒪᓕᐅᕈᑕᐅᓯᒪᔪᑦ 
ᑲᒪᒋᔭᐅᖔᓕᕐᓗᑎᑦ ᑕᐃᑲᙶᖅᑐᒥᓃᑦ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᖕᓄᑦ ᐊᑭᓕᖅᑕᐅᓇᓱᐊᕈᒪᔾᔪᑏᑦ 
ᐃᖅᑲᖅᑐᐃᕕᒃᑯᑎᒎᕆᐊᖃᓪᓚᕆᑦᑎᓪᓗᒋᑦ 
ᑭᓯᐊᓂ. ᐊᑐᖅᑕᐅᓂᓕᒫᖔᓂᒃ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ, ᐱᖓᓲᔪᖅᑑᓚᐅᖅᐳᑦ 
ᐃᖅᑲᖅᑐᐃᕕᒃᑯᑎᒎᖔᓕᖅᑎᑕᐅᔪᑦ ᑕᐃᑲᙶᖅᑐᒥᓂᐅᔪᑦ 
ᓈᓚᒃᑎᐅᔪᖅ ᑭᒡᓕᓯᓂᐊᖅᑎᑉ ᐃᓱᒪᓕᐊᒥᓂᖓ ᐊᓯᐊᒍᖔᖅ 
ᐃᖅᑲᖅᑐᐃᔨᒧᑦ ᐃᓱᒪᓕᐅᕈᑎᒋᔭᐅᖔᓕᖅᑐᓂ.32 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ 
ᐊᑐᓕᖅᑎᑕᐅᓂᖓᓄᑦ ᑎᓕᓯᔾᔪᑎ 
ᑎᒃᑯᐊᖅᑎᓯᑎᑦᑎᒍᓐᓇᓚᐅᕆᕗᖅ ᐃᖅᑲᖅᑐᐃᕕᒃᑯᑎᒍᑦ 
ᒪᓕᒐᓕᕆᔨ−ᐅᔪᒥᒃ “ᐃᑲᔪᖅᑕᐅᖁᓪᓗᒋᑦ ᐃᖅᑲᖅᑐᐃᔨᒃᑯᑦ 
ᐅᐊᑦᑎᓂᖏᖕᓂ ᐊᑐᓕᖅᑎᑕᐅᓂᖓᓂᒃ ᐊᒻᒪᓗ 
ᐊᐅᓚᑕᐅᓂᖓᓂᒃ ᐊᖏᕈᑎ.”.33

ᐃᖅᑲᖅᑐᐃᕕᒻᒥ ᐅᐊᑦᑎᔨ: ᐊᑐᓕᖅᑎᑕᐅᓂᖓᓄᑦ 
ᑎᓕᓯᔾᔪᑎ ᐋᖅᑭᒃᑕᐅᓯᒪᔪᖅ ᐃᖅᑲᖅᑐᐃᔨᒃᑯᑦ 
ᐅᐊᑦᑎᔪᓄᑦ (ᑯᕌᕗᑦ ᐊᒥᓱᑦ ᐃᓄᐃᑦ 
ᐃᖅᑲᖅᑐᐃᕕᒃᑯᑎᒎᖅᑎᑦᑎᓂᖏᖕᓄᑦ ᐱᔨᑦᑎᕋᖅᑎᖏᑦ) 

ᐅᐊᑦᑎᔭᐅᖁᓪᓗᒍ ᐊᑐᓕᖅᑎᑕᐅᓂᖓ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ, ᐱᓗᐊᖅᑐᒥᒃ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᐊᒻᒪᓗ 
ᑕᒪᐃᓐᓄᑦ ᐊᑐᖅᑕᐅᖃᑦᑕᖅᑐᒥᓂᖏᖕᓄᑦ 
ᐃᓕᓐᓂᐊᕆᐊᖅᑎᑕᐅᓪᓗᑎᑦ. ᐃᖅᑲᖅᑐᐃᕕᒃᑯᑦ 
ᐅᐊᑦᑎᔨᖏᑦ ᐱᔪᓐᓇᐅᑎᖃᖅᑎᑕᐅᕙᓚᐅᖅᐳᑦ 
ᓄᐊᑦᑎᓗᑎᑦ ᑐᑭᓯᒋᐊᕈᑎᓂᑦ ᐊᒻᒪᓗ, 
ᑕᐃᒪᐃᑕᐅᖁᔭᐅᓯᒪᓪᓗᑎᑦ, ᐅᓂᒃᑲᐅᓯᐅᕐᓗᑎᑦ 
ᐃᖅᑲᖅᑐᕕᒃᑯᓐᓄᑦ ᐊᐅᓚᓂᖓᓂᖓᓂᒃ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ.

ᑲᓇᑕᒥ ᐊᐅᓚᑦᑎᔨᐅᔪᑦ ᑲᑎᒪᔨᕋᓛᖏᑦ: ᑲᓇᑕᒥ 
ᐊᐅᓚᑦᑎᔨᐅᔪᑦ ᑲᑎᒪᔨᕋᓛᖏᑦ ᐃᓚᒋᔭᐅᔪᖁᑎᖃᖅᑐᑦ 
ᐊᑕᐅᓯᕐᒥᒃ ᐊᑐᓂ ᑭᒡᒐᖅᑐᐃᔨᓂ ᒐᕙᒪᑐᖃᒃᑯᓐᓂ, 
ᑐᒃᓯᐊᕐᕖᑦ ᑲᑐᔾᔨᖃᑎᒌᖏᖕᓂᑦ, ᐊᓪᓚᐃᑦ 
ᑲᑎᒪᔨᒻᒪᕆᖏᑦ, ᐃᓄᐃᑦ ᑭᒡᒐᖅᑐᐃᔨᖏᑦ, ᒨᕐᑦᓴᓐᑦ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᐃᓛᒃᑰᖓᔪᖅ 
ᒪᓕᒐᓕᕆᔨᐅᔪᖅ. ᐱᓕᕆᐊᒃᓴᖃᖅᑎᑕᐅᓚᐅᖅᐳᑦ 
ᓈᓚᓪᓗᑎᑦ ᐊᔪᐃᓐᓈᕆᐊᕈᑎᓂᑦ ᑐᕌᖓᔪᑦ 
ᑕᒪᐃᓐᓄᑦ ᐊᑐᖅᑕᐅᖃᑦᑕᖅᑐᒥᓂᖏᖕᓄᑦ 
ᐃᓕᓐᓂᐊᕆᐊᖅᑎᑕᐅᓪᓗᑎᑦ ᐊᑭᓕᖅᑕᐅᓇᓱᐊᖅᑐᓄᑦ 
ᐊᑭᓕᐅᑏᑦ ᑭᓯᐊᓂᓕ ᖃᐅᔨᒪᑦᑎᐊᑎᑦᑎᓯᓐᓈᖅᑐᑎᓪᓗ 
ᑲᓇᑕᓕᒫᕐᒥ ᐊᔾᔨᓕᒌᔾᔪᒥᔪᒃᑯᑦ ᐊᑐᓕᖅᑎᑕᐅᒐᓗᐊᕐᒪᖔᖅ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ.  ᓇᓕᐊᑐᐃᓐᓇᑦ 
ᐊᓯᔾᔨᓗᐊᖅᑐᒻᒪᕆᐅᔪᑦ ᑖᔅᓱᒧᖓ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓄᑦ 
ᐊᖏᖅᑕᐅᖅᑳᕆᐊᖃᓚᐅᖅᐳᑦ ᑲᓇᑕᒥ ᐊᐅᓚᑦᑎᔨᐅᔪᑦ 
ᑲᑎᒪᔨᕋᓛᖏᖕᓄᑦ ᐃᖅᑲᖅᑐᐃᔨᑉ ᑎᓕᓯᔾᔪᑎᖓ 
ᐅᐸᓗᖓᐃᔭᖅᑕᐅᓚᐅᙱᓐᓂᖓᓂᒃ.

ᐅᐊᑦᑎᔩᑦ ᑲᑎᒪᔨᕋᓛᖏᑦ: ᓯᕗᓕᖅᑎᖃᖅᑐᑎᑦ 
ᐃᓛᒃᑰᖓᔪᒧᑦ ᐃᒃᓯᕙᐅᑕᖓᓂᒃ, ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓄᑦ ᐅᐊᑦᑎᔩᑦ 
ᑲᑎᒪᔨᕋᓛᖏᑦ ᒪᕐᕉᖕᓂᒃ ᑭᒡᒐᖅᑐᐃᔨᖃᖅᑐᑎᑦ 
ᐊᑐᓂ ᐅᑯᓇᙵᑦ ᐱᓕᕆᐊᖃᖃᑕᐅᔪᓂᑦ: 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ (ᐊᑐᓂ 
ᐊᓪᓚᐃᑦ ᐊᒻᒪᓗ ᐃᓄᐃᑦ), ᑮᓇᐅᔭᖅᑖᕋᓱᐊᖅᑐᑉ 
ᒪᓕᒐᓕᕆᔨᖓ (ᐊᑕᐅᓯᖅ ᐊᑐᓂ ᑕᐃᑲᙶᖓᔪᑦ 
ᑲᓇᑕᒥ ᑲᑎᒪᔨᖏᑦ ᐊᒻᒪᓗ ᐃᓛᒃᑰᖓᔪᖅ ᒪᓕᒐᓕᕆᔨ), 
ᑐᒃᓯᐊᕐᕕᐅᔪᑦ ᑎᒥᖏᑦ (ᐊᑐᓂ ᐊᑕᐅᓯᕐᒥᒃ 
ᐃᒃᓯᕋᕐᔪᐊᒃᑯᓐᓃᙶᖅᑐᑦ ᑎᒥᖏᖕᓂᑦ ᐊᒻᒪᓗ 
ᐳᕌᑎᔅᑎᐊᓐᑦ ᑐᒃᓯᐊᕐᕕᖏᖕᓂ), ᐊᒻᒪᓗ ᒐᕙᒪᑐᖃᒃᑯᓐᓂᑦ. 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ 
ᑎᓕᓯᑎᑦᑎᓂᖃᓚᐅᖅᐳᖅ ᐅᐊᑦᑎᔩᑦ ᑲᑎᒪᔨᕋᓛᖏᖕᓂᑦ 
ᐊᒥᓱᓄᑦ ᐱᓕᕆᐊᒃᓴᖃᖅᑎᑕᐅᓪᓗᑎᑦ 
ᖃᓄᐃᓕᐅᕆᐊᓕᒻᒥᖕᓂᒃ, ᐱᖃᓯᐅᑎᓪᓗᒋᑦ:

• ᐃᖅᑲᓇᐃᔭᖅᑎᑖᕐᓗᑎᑦ, ᑎᒃᑯᐊᖅᑕᐅᓗᓂ ᐊᒻᒪᓗ  
 ᓄᖅᑲᖅᑎᑕᐅᓂᖓ ᑎᒃᑯᐊᖅᑕᐅᓯᒪᓂᖓ ᓈᓚᒃᑎᐅᔪᖅ  
 ᑭᒡᓕᓯᓂᐊᖅᑎ ᐊᖓᔪᖅᑳᖅ

ᓈ

ᑲᓇᑕᒥ ᐃᖅᑲᖅᑐᐃᕕᕐᔪᐊᒃᑯᑦ ᖁᑦᑎᓂᖅᐹᖅ

10 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



34 ᔫᓂ 2008 ᓯᕗᓂᐊᒍᑦ, ᓈᓚᒃᑏᑦ ᑭᒡᓕᓯᓂᐊᖅᑏᑦ ᐊᓪᓚᒡᕕᖓ ᐃᓚᒋᔭᐅᓚᐅᖅᓯᒪᕗᖅ ᐊᓪᓚᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᖏᑕ ᐃᓱᒪᓕᐅᖃᑎᒌᖕᓂᒧᑦ ᑲᓇᑕᒥ. ᑲᓇᑕᒥ ᐊᓪᓚᒡᕕᖓ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ  
 ᐃᓱᒪᓕᐅᖃᑎᒌᓐᓂᖏᖕᓄᑦ ᑕᐃᑯᙵᕋᒥᒃ ᐊᓪᓚᐃᑦ ᐱᓪᓗᒋᑦ ᐊᒻᒪᓗ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓᓄᑦ ᐱᓕᕆᕝᕕᐊᓄᑦ (ᐃᓄᓕᕆᔨᑐᖃᒃᑯᑦ), ᑭᒡᓕᓯᓂᐊᕐᓂᕐᒧᑦ ᓈᓚᒡᕕᐅᔪᖅ ᐊᓪᓚᒡᕕᐊ ᑕᐃᑯᙵᖅᑐᒥᓂᐅᓐᓂᓚᐅᖅᓯᒪᕗᖅ  
 ᐊᓪᓚᐃᑦ ᐱᓪᓗᒋᑦ ᐊᒻᒪᓗ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓᓄᑦ ᐱᓕᕆᕝᕕᐊ (ᐃᓄᓕᕆᔨᑐᖃᒃᑯᓐᓄᑦ). ᐊᓪᓚᐃᑦ ᐱᓪᓗᒋᑦ ᐊᒻᒪᓗ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓᓄᑦ ᐱᓕᕆᕝᕕᐊ (ᐃᓄᓕᕆᔨᑐᖃᒃᑯᑦ) ᐊᑎᖅᑖᓕᓚᐅᖅᓯᒪᕗᑦ  
 ᐊᓯᐊᓂᒃ ᓄᓇᖃᖅᑳᖅᑐᑦ ᐃᓄᐃᑦ ᐊᒻᒪᓗ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓ ᐱᓕᕆᕝᕕᐅᓕᖅᑐᓂ, ᐊᒻᒪᓗ ᐊᑦᑎᖅᑕᐅᒃᑲᓐᓂᕆᓪᓗᓂ ᓄᓇᖃᖅᑳᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᓕᕆᓂᕐᒧᑦ ᑲᓇᑕᒥ. 2019-ᖑᑎᓪᓗᒍ, ᓄᓇᖃᖅᑳᖅᓯᒪᔪᑦ  
 ᐊᒻᒪᓗ ᐅᑭᐅᖅᑕᖅᑐᓕᕆᓂᕐᒧᑦ ᑲᓇᑕᒥ ᐊᕕᑕᐅᓕᓚᐅᖅᓯᒪᕗᖅ ᒪᕐᕉᓕᖅᑐᑎᒃ ᐱᓕᕆᕝᕕᕈᖅᑐᑎᒃ, ᑭᒡᓕᓯᓂᐊᓂᕐᒧᑦ ᓈᓚᒡᕕᐅᔪᖅ ᐊᓪᓚᒡᕕᐊ ᐃᓚᒋᔭᐅᓕᖅᑐᓂ ᑕᐃᒃᑯᓄᖓ ᒐᕙᒪᑐᖃᒃᑯᑦ−ᓄᓇᖃᖅᑳᖅᓯᒪᔪᑦ ᐱᓕᕆᖃᑎᒌᖕᓂᑦ ᐊᒻᒪᓗ  
 ᐅᑭᐅᖅᑕᖅᑐᓕᕆᓂᖅ ᑲᓇᑕᒥ 

ᑖᓐ ᓴᐱᐊᕈ (ᓴᐅᒥᐊᓂ, 2013-2021) ᐊᒻᒪᓗ ᑖᓐ ᐃᔅ (2007-2013) ᐊᖓᔪᖅᑳᖑᓪᓗᑎᒃ ᐋᔩᕋᖅᑎᑦᑎᔨᐅᓚᐅᖅᐴᒃ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑎᒍᑦ. ᑎᐊᑦ ᕼᐃᐅᔅ (ᕿᑎᐊᓃᑦᑐᖅ) ᐊᖓᔪᖅᑳᖑᓚᐅᖅᐳᖅ ᐊᓯᐊᒍᖔᖅ ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓᓂᒃ

ᖅᑲᓇᐃᔭᖅᑎᑖᕐᓗᑎᑦ, ᑎᒃᑯᐊᖅᑕᐅᓗᓂ ᐊᒻᒪᓗ ᐊᖏᖅᑕᐅᓗᑎᑦ 
ᐱᓕᒻᒪᒃᓴᖅᑎᑕᐅᓂᖏᑦ ᓈᓚᒃᑎᐅᔪᑦ ᑭᒡᓕᓯᓂᐊᖅᑏᑦ

• ᐅᖃᐅᔾᔨᒋᐊᓚᐅᖅᑎᓪᓗᒍ ᐊᖓᔪᖅᑳᖅ ᓈᓚᒃᑎ ᑭᒡᓕᓯᓂᐊᖅᑎ, ᓄᑖᕈᕆᐊᖅᑕᐅᓗᑎᑦ  
 ᐅᕝᕙᓘᓐᓃᑦ ᓄᖅᑲᖅᑎᑕᐅᓗᑎᑦ ᓈᓚᒃᑎᐅᔪᑦ ᑭᒡᓕᓯᓂᐊᖅᑏᑦ ᑳᑐᓐᕌᒃᑦ−ᖏᑦ

• ᐃᖅᑲᓇᐃᔭᖅᑎᑖᕐᓗᑎᑦ, ᑎᒃᑯᐊᖅᑕᐅᓗᑎᑦ ᐊᒻᒪᓗ ᐱᓕᕆᔨᒻᒪᕇᑦ ᐃᓱᒪᓕᕆᓂᕐᒧᑦ  
 ᖃᐅᔨᓴᖅᑕᐅᔾᔪᑎᒃᓴᓄᑦ ᐊᑐᖅᑕᐅᒐᔭᖅᑐᑦ

• ᐃᓱᒪᒃᓴᖅᓯᐅᕐᓗᑎᑦ ᓇᓕᐊᑐᐃᓐᓇᑦ ᑎᓕᓯᔾᔪᑎᒃᓴᕆᖁᔭᖏᑦ ᐊᖓᔪᖅᑳᑉ ᓈᓚᒃᑎᑉ  
 ᑭᒡᓕᓯᓂᐊᖅᑎᑉ ᐊᑐᓕᖅᑎᑦᑎᓂᖓᓄᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓄᑦ ᐊᒻᒪᓗ  
 ᐅᖃᐅᔾᔨᒋᐊᖃᑦᑕᕐᓗᓂ ᓇᓕᐊᓐᓄᑐᐃᓐᓇᖅ ᐱᔾᔪᑎᓄᑦ ᑐᓂᔭᐅᓯᒪᔪᓄᑦ

• ᐊᐅᓚᓂᕐᒥᒃ ᐱᐅᓯᕚᓪᓕᖅᑎᑦᑎᓗᑎᑦ ᐊᑐᓕᖁᔭᖏᑦ ᑲᓇᑕᒥ ᐊᐅᓚᑦᑎᔨᐅᔪᑦ  
 ᑲᑎᒪᔨᕋᓛᖏᑕ

• ᐅᐊᑦᑎᖃᑦᑕᕐᓗᑎᑦ ᐊᑐᓕᖅᑎᑕᐅᓂᖓᓂᒃ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑕ

ᐅᐊᑦᑎᔩᑦ ᑲᑎᒪᔨᕋᓛᖏᑦ ᐋᖅᑮᓚᐅᖅᐳᑦ ᐱᔭᕆᐊᑐᔪᓕᕆᒐᔭᖅᑐᑦ ᑲᑎᒪᔨᕋᓛᒃᑲᓐᓂᖏᖕᓂᑦ 
ᐅᖃᐅᑕᐅᖁᓪᓗᒋᑦ ᐱᔭᕆᐊᑐᔪᑦ ᐱᔾᔪᑏᑦ ᑐᕌᖓᔪᑦ ᐊᐅᓚᑕᐅᓂᖓᑕ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ 
ᐊᒻᒪᓗ ᒪᕐᕉᒃ ᑲᑎᒪᔨᕋᓛᒃᑲᓐᓂᐅᓗᑎᒃ ᐃᓚᒋᔭᐅᔪᖃᕐᓗᓂ ᒐᕙᒪᑐᖃᒃᑯᓐᓂᑦ ᐊᒻᒪᓗ 
ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ ᒪᓕᒐᓕᕆᔨᖓ 
ᑲᒪᒋᔭᐅᖁᓪᓗᒋᑦ ᐱᔾᔪᑏᑦ ᑐᕌᖓᓗᐊᖅᑐᑦ ᐊᐃᕙᐅᑎᒍᑎᒋᔭᐅᔪᓄᑦ ᑖᒃᑯᓄᖓ 
ᐊᑭᓕᖅᑕᐅᓇᓱᐊᖅᑐᒧᑦ ᐊᒻᒪᓗ ᐊᑭᓕᖅᑕᐅᕝᕕᐅᓇᓱᐊᖅᑐᒧᑦ. 

ᐊᖓᔪᖅᑳᖅ ᓈᓚᒃᑎ ᑭᒡᓕᓯᓂᐊᖅᑎ: ᑎᒃᑯᐊᖅᑕᐅᓯᒪᔪᖅ ᐅᐊᑦᑎᔩᑦ ᑲᑎᒪᔨᕋᓛᖏᖕᓄᑦ 
ᐊᒻᒪᓗ ᓇᓗᓇᐃᖅᑕᐅᓯᒪᓪᓗᑎᑦ ᐅᐊᑦᑎᔪᓄᑦ ᐃᖅᑲᖅᑐᐃᔨᓄᑦ, ᐊᖓᔪᖅᑳᖅ 
ᓈᓚᒃᑎ ᑭᒡᓕᓯᓂᐊᖅᑎ ᓵᑕᐅᓯᒪᖃᑦᑕᓚᐅᖅᐳᖅ ᐋᖅᑭᐅᒪᑎᑦᑏᓐᓇᖁᔭᐅᓪᓗᓂ 
ᑲᒪᒋᔭᐅᑦᑎᐊᕐᓂᖓᓂᒃ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑕ ᐊᒻᒪᓗ ᐋᖅᑮᓗᓂ 
ᐊᑐᐊᒐᕐᓂᑦ ᐊᒻᒪᓗ ᒪᓕᑦᑕᐅᔭᕆᐊᓕᖕᓂᒃ ᐋᔩᕋᖅᑐᓄᑦ ᓈᓚᒃᑎᑉ ᐊᓪᓚᒡᕕᐊᓄᑦ. ᑖᒃᑯᐊ 
ᓵᑕᐅᓯᒪᒐᔭᖅᑐᑦ ᐱᓕᕆᐊᒃᓴᖏᑦ ᐅᑯᐊᖑᓚᐅᖅᐳᑦ: 

• ᐃᑲᔪᕐᓗᑎᑦ ᓂᕈᐊᖅᓯᔪᖃᖅᑎᓪᓗᒍ, ᑎᓕᓯᔪᖃᖅᑎᓪᓗᒍ ᐃᖅᑲᓇᐃᔮᒃᓴᓂᑦ  
 ᐊᒻᒪᓗ ᐅᖃᐅᔾᔨᒋᐊᖃᑦᑕᕐᓗᓂ ᓈᓚᒃᑎᐅᔪᑦ ᑭᒡᓕᓯᓂᐊᖅᑎᓄᑦ;  
 ᐊᑐᓕᖅᑎᑦᑎᓗᑎᑦ ᐱᓕᒻᒪᒃᓴᕈᑎᒃᓴᑉ ᐃᓕᓐᓂᐊᒐᒃᓴᖏᖕᓂᑦ; ᐊᒻᒪᓗ ᑲᒪᒋᔭᖃᕐᓗᓂ  
 ᐱᓕᕆᑦᑎᐊᙱᑦᑐᖃᓕᖅᑎᓪᓗᒍ ᐱᔾᔪᑎᓂᑦ

• ᐅᐸᓗᖓᐃᔭᐃᑎᓪᓗᒍ ᐃᓕᓐᓂᐊᕈᑎᒃᓴᓂᑦ ᑖᒃᑯᓂᖓ ᑲᒪᔪᓐᓇᕐᓂᐊᕐᒪᑦ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
 ᑲᒪᒋᔭᐅᓂᖏᑦ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ ᐅᐊᑦᑎᔩᑦ ᑲᑎᒪᔨᕋᓛᖏᖕᓄᑦ

• ᕿᒥᕐᕈᓇᖃᑦᑕᕐᓗᑎᑦ ᓈᓚᒃᑎᐅᔪᑦ ᑭᒡᓕᓯᓂᐊᖅᑏᑦ ᐃᓱᒪᓕᐊᒥᓂᖏᑦ  
 ᕿᒥᕐᕈᖁᔭᐅᓕᕋᐃᒍᑎᑦ

• ᑐᑭᒧᐊᑦᑎᑦᑎᖃᑦᑕᕐᓗᑎᑦ ᕿᒥᕐᕈᓇᒃᑕᐅᓯᒪᔪᑦ ᓈᓚᒃᑎᐅᔪᑦ ᑭᒡᓕᓯᓂᐊᖅᑏᑦ ᐊᓪᓚᒡᕕᖓ

• ᓈᓚᖃᑦᑕᕐᓗᑎᑦ ᐊᔪᐃᓐᓈᕆᐊᕐᓂᑯᒥᓂᖏᑦ ᐊᑭᓕᖅᑕᐅᓇᓱᐊᖅᑐᖅ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ ᐊᑭᓕᖅᑕᐅᔾᔪᑎᒋᓇᓱᐊᖅᑕᖏᑦ  
 ᑐᓴᖅᑕᐅᔪᓐᓇᙱᓐᓂᕋᖅᑕᐅᑎᓪᓗᒋᑦ 

• ᐅᐸᓗᖓᐃᔭᐃᖃᑦᑕᕐᓗᑎᑦ ᐅᓂᒃᑳᕐᓂᒃ ᑖᒃᑯᓄᖓ ᐃᖅᑲᖅᑐᐃᔨᒃᑯᓐᑦ ᐊᒻᒪᓗ ᐅᐊᑦᑎᔩᑦ  
 ᑲᑎᒪᔨᕋᓛᖏᖕᓄᑦ

ᐅᖃᐅᑕᐅᓯᒪᙱᒃᑲᓗᐊᖅᑎᓪᓗᒍ ᑕᐃᑲᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᒃᓴᖏᑕ ᐋᖅᑭᓱᖅᓯᒪᔭᐅᔪᒥᒃ, 
ᐊᖓᔪᖅᑳᑦ ᑐᖏᓕᖏᑦ ᓈᓚᒃᑎᐅᔪᑦ ᑭᒡᓕᓯᓂᐊᖅᑏᑦ ᑎᒃᑯᐊᖅᑕᐅᕙᓚᐅᖅᐳᑦ 
ᐃᑲᔪᕋᔭᕐᒪᑕ ᐊᖓᔪᖅᑳᕐᒥᒃ ᓈᓚᒃᑎᐅᔪᒥᒃ ᐊᐅᓚᑦᑎᑎᓪᓗᒍ ᓈᓚᖃᑦᑕᕐᓂᐊᕐᓂᖏᖕᓂᑦ.

ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊ: 
ᓈᓚᒃᑏᑦ ᑭᒡᓕᓯᓂᐊᖅᑏᑦ ᐊᓪᓚᒡᕕᖓᑦ ᑲᒪᒋᔭᖃᓚᐅᖅᐳᖅ ᐊᐅᓚᑦᑎᓗᓂ ᐊᒻᒪᓗ 
ᑲᒪᒋᔭᖃᕐᓗᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓄᑦ ᐊᑐᖅᑕᐅᓲᕐᒥᒃ. ᑐᑭᒋᐊᖅᑎᑦᑎᓚᐅᖅᐳᖅ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑕ ᒥᒃᓵᓄᑦ; ᖃᐅᔨᓴᖅᑐᑎᑦ ᐊᑭᓕᖅᑕᐅᔪᒪᔪᑦ 
ᒪᓕᒃᑲᓗᐊᕐᒪᖔᕐᒥᒃ ᐊᑭᓕᖅᑕᐅᔪᓐᓇᕋᔭᕐᓂᖏᖕᓄᑦ ᐋᖅᑭᒃᑕᐅᓯᔪᓂᑦ; 
ᐃᑲᔪᖅᑐᐃᕙᓚᐅᖅᐳᑦ ᐃᒻᒥᖕᓂᒃ ᑭᒡᒐᖅᑐᐃᔪᑦ ᐊᑭᓕᖅᑕᐅᓇᓱᐊᖅᑐᓂᑦ; ᐋᖅᑮᕙᓚᐅᖅᐳᑦ 
ᐊᒻᒪᓗ ᐅᐸᓗᖓᐃᔭᐃᓪᓗᑎᑦ ᓈᓚᓐᓂᐅᔪᓄᑦ; ᐊᐅᓚᑦᑎᓪᓗᑎᑦ ᑲᑎᙵᐅᖅᑎᑦ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᒃᓴᖏᑕ ᐱᓕᕆᐊᖓᓂᒃ; ᐊᒻᒪᓗ ᖃᐅᔨᓴᖃᑦᑕᖅᑐᑎᑦ ᐊᒻᒪᓗ 
ᐅᓂᒃᑳᓕᐅᖅᐸᑦᑐᑎᑦ ᐱᓕᕆᑦᑎᐊᕈᑕᐅᓂᖓᓂᒃ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑕ.. ᑐᑭᒧᐊᑦᑎᑦᑎᔨᐅᔪᖅ 
ᓈᓚᒃᑏᑦ ᑭᒡᓕᓯᓂᐊᖅᑏᑦ ᐊᓪᓚᒡᕕᖓᓂ ᐅᓂᒃᑳᓕᐅᖅᐸᓚᐅᖅᐳᖅ ᐊᖓᔪᖅᑳᖃᑦᑐᓂ 
ᐊᖓᔪᖅᑳᖏᑕ ᓈᓚᒃᑎᐅᔪᑦ ᑭᒡᓕᓯᓂᐊᖅᑏᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓄᑦ ᐊᐅᓚᑕᐅᔪᑦ 
ᐊᐃᕙᐅᑎᒋᔭᐅᔪᓪᓗ ᐱᔾᔪᑎᑕᖃᓕᕌᖓᑦ, ᐊᒻᒪᓗ ᒥᓂᔅᑕᑉ ᑐᖏᓕᐊ ᑲᒪᒋᔭᖃᖅᑐᖅ 
ᑲᓇᑕᒥ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐊᒻᒪᓗ ᐊᑐᖅᑕᐅᔭᕆᐊᓕᖕᓂᒃ ᐊᐅᓚᑦᑎᔨᒧᑦ.34

ᓇᑕᒥ ᒐᕙᒪᒃᑯᑦ: ᖄᖓᒍᒃᑲᓐᓂᖅ ᐱᓕᕆᐊᒃᓴᖃᖅᑐᑎᑦ ᓴᐳᓐᓂᐊᖅᑎᐅᓪᓗᑎᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ ᐊᑭᓕᖅᑕᐅᓇᓱᐊᖅᑐᓄᑦ, ᑲᓇᑕᒥ ᒐᒪᒃᑯᑦ 

ᓈᒻᒪᑦᑐᓂᑦ ᑮᓇᐅᔭᖃᕆᐊᖃᖅᑎᑦᑎᕙᓚᐅᖅᐳᑦ ᑕᐃᑲᓂ ᑎᑎᕋᖅᓯᒪᓪᓗᑎᑦ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓂᒃ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ ᐊᐅᓚᑦᑎᓂᕐᒧᑦ ᑎᑭᓐᓇᓱᐊᖅᑕᖏᖕᓄᑦ. ᐊᓪᓚᐃᑦ 
ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊᓂ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᐅᓚᐅᖅᐳᑦ 
ᑲᓇᑕᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᖕᓄᑦ, ᒪᓕᒋᐊᖃᖅᑐᑎᑦ ᑲᓇᑕᒥ ᒐᕙᒪᒃᑯᑦ ᐊᐅᓚᑦᑎᓂᖏᖕᓂᑦ ᐊᒻᒪᓗ 
ᑮᓇᐅᔭᓕᕆᓂᕐᒧᑦ ᐊᑐᐊᒐᖏᖕᓂᑦ ᐊᒻᒪᓗ ᐊᐅᓚᑦᑎᒍᓯᖏᖕᓂᑦ. ᑕᐃᒪᐃᓐᓂᖓᓄᑦ, ᑲᓇᑕᒥ ᒐᕙᒪᒃᑯᑦ 
ᐱᓕᕆᐊᒃᓴᖃᓪᓚᑦᑖᖅᐸᓚᐅᙱᓚᑦ ᐊᐃᕙᐅᑎᔾᔪᑕᐅᔪᑦ ᓈᓚᒃᑕᐅᓂᖏᖕᓂᑦ, ᑲᒪᒋᔭᖃᕆᐊᖃᓚᐅᖅᐳᕐᓕ ᑖᒃᑯᓄᖓ 
ᐊᒻᒪᓗ ᐊᑐᖅᑐᑎᑦ ᐱᔪᓐᓇᐅᑎᒥᖕᓂᒃ ᐅᐊᑦᑎᓪᓗᑎᑦ ᑮᓇᐅᔭᑦ ᐊᑐᖅᑕᐅᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᖃᕆᐊᖃᕐᓂᖏᑦ 
ᐊᐅᓚᑕᐅᓂᖓᓂᒃ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᑎᓪᓗᒋᑦ.

ᐊᑐᓕᖅᑎᑕᐅᓂᖓ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ: ᐊᒃᓱᕈᕈᑏᑦ 
ᐊᒻᒪᓗ ᖃᓄᐃᓕᐅᕈᑎᒋᔭᐅᒋᐊᕐᓂᖏᑦ

ᐊᒥᓲᓂᖏᑦ ᑕᐃᒪᐃᓚᐅᖅᓯᒪᙱᑦᑐᑦ ᐊᑭᓕᖅᑕᐅᓇᓱᐊᕈᑏᑦ, ᓂᕆᐅᒋᔭᐅᓯᒪᓐᓂᙱᑦᑐᓪᓗ ᐱᔾᔪᑏᑦ ᓴᖅᑭᖅᑐᒥᓃᑦ, 
ᐊᒻᒪᓗ ᖃᓄᐃᓐᓂᖏᑦ ᐃᓄᑉ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᒥᓱᓂᑦ ᐊᒃᓱᕈᕐᓇᕈᑎᓂᑦ ᓴᖅᑮᕙᓚᐅᖅᐳᑦ 
ᐊᑐᓕᖅᑎᑕᐅᓇᓱᐊᖅᑎᓪᓗᒍ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ. ᑕᒪᒃᑯᐊ ᐱᓪᓗᒋᑦ ᕿᒥᕐᕈᔭᐅᔭᕆᐊᖃᓕᓚᐅᖅᐳᑦ ᐅᐊᑦᑎᔩᑦ ᑲᑎᒪᔨᕋᓛᖏᖕᓄᑦ, ᐊᖓᔪᖅᑳᖅ ᓈᓚᒃᑎᐅᔪᑦ 
ᑭᒡᓕᓯᓂᐊᖅᑏᑦ, ᐊᒻᒪᓗ ᓈᓚᒃᑏᑦ ᑭᒡᓕᓯᓂᐊᖅᑏᑦ ᐊᓪᓚᒡᕕᖓᑦ ᐊᑦᑐᐃᓂᖃᑦᑎᐊᕈᓐᓇᕐᓂᓕᒫᖏᖕᓄᑦ ᐃᓗᓕᖏᑦ 
ᐊᑐᖅᑕᐅᓂᐊᕐᒪᑕ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᖕᓄᑦ. 

ᖃᓄᐃᑦᑑᓂᖏᑦ: ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ ᑲᒪᒋᔭᐅᓂᖅᓴᐅᓗᓂ ᐱᓕᕆᐊᖃᕆᐊᕐᓂᖅ

ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ 
ᐋᖅᑭᓱᖅᑕᐅᓯᒪᓚᐅᖅᐳᖅ ᐊᐅᓚᓂᐅᓗᓂ ᐊᑭᓕᖅᑕᐅᓇᓱᐊᖅᑐᒥᒃ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ 
ᑲᒪᒋᔭᐅᒻᒪᕆᖔᕐᓗᓂ ᐊᒻᒪᓗ ᐊᑦᑕᓇᙱᑦᑐᒦᑎᑕᐅᓗᓂ, ᐃᑲᔪᖅᑐᖅᑕᐅᔪᓐᓇᕐᓗᓂ, ᐊᒻᒪᓗ ᐃᓕᖅᑯᓯᖏᖕᓅᖓᔪᒥᒃ 
ᓈᓚᒃᑐᖃᖃᑦᑕᓂᐊᕐᒪᑦ. ᐋᖅᑭᐅᒪᐃᓐᓇᑎᑦᑎᓇᓱᐊᖅᑐᓂ ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ 
ᑲᒪᒋᔭᐅᓂᖅᓴᐅᓗᓂ ᐱᓕᕆᐊᖃᕆᐊᕐᓂᕐᒥᒃ ᐊᑐᖅᑕᐅᕙᓚᐅᖅᐳᖅ ᑕᒪᐃᓐᓂᓕᒫᖅ ᐊᑐᖅᑕᐅᑎᓪᓗᒍ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᑎᓪᓗᒋᑦ. 

ᓯᕗᓂᐊᒍᑦ ᓈᓚᒃᑕᐅᓂᐊᖅᑎᓪᓗᒋᑦ, ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ 
ᓇᓗᓇᐃᖅᓯᔪᓐᓇᓚᐅᖅᐳᖅ ᓱᑯᑦᑎᐊᓂ ᐱᔾᔪᑎᖓ ᓈᓚᒃᑕᐅᒐᔭᕐᒪᖔᕐᒥᒃ; ᐊᕐᓇᐅᖁᒍᓂᐅᓪᓘᓐᓃᑦ ᐊᖑᑕᐅᖁᒍᓂᐅᓪᓘᓐᓂᑦ 
ᓈᓚᒃᑎ ᑭᒡᓕᓯᓂᐊᖅᑎ; ᐃᑲᔪᖅᑐᐃᔨᓄᑦ ᐱᔨᑦᑎᖅᑕᐅᔪᒪᒻᒪᖔᕐᒥᒃ, ᐊᐃᑉᐸᖃᕈᒪᒻᒪᖔᖅ, ᐃᓐᓇᑐᖃᕐᒥᒃ 
ᐊᐃᑉᐸᖃᕐᓗᑎᓪᓘᓐᓃᑦ, ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᑲᔪᖅᑐᐃᔨᒥᒃ ᐊᐃᑉᐸᖃᕈᒪᒍᓂᓘᓐᓃᑦ, ᐊᒻᒪᓗ/ᐅᕝᕙᓘᓐᓃᑦ 
ᑐᒃᓯᐊᕐᕕᒻᒥ ᑭᒡᒐᖅᑐᐃᔨ ᓈᓚᖁᒻᒪᖔᕐᒥᐅᒃ; ᐊᒻᒪᓗ ᑐᓵᔨᖃᕆᐊᖃᕐᒪᖔᕐᒥᒃ ᖃᐅᔨᒃᑲᐃᓯᒪᔮᖅᑎᑕᐅᕙᓚᐅᖅᐳᖅ. 
ᑕᐃᒪᐃᑦᑎᓪᓗᒋᑦ ᓈᓚᒃᑎᐅᔪᖅ ᑭᒡᓕᓯᓂᐊᖅᑎᑉ ᐊᓪᓚᒡᕕᐊ ᖃᐅᔨᒪᑦᑎᐊᑎᑦᑎᖃᑦᑕᓚᐅᖅᐳᑦ ᐊᑐᓂ 
ᓈᓚᓐᓂᐅᔪᑦ ᐋᖅᑭᓱᖅᑕᐅᓯᒪᒐᓗᐊᕐᒪᖔᕐᒥᒃ ᐊᑐᕈᒪᔭᖏᑦ ᐅᖃᐅᓯᕆᔭᒥᓂᖏᑦ ᐊᑐᓂ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ. ᐊᐅᓚᓂᖓᓗ ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᕐᒥᒃ 
ᑲᒪᒋᔭᖃᕆᐊᖃᕈᓐᓃᑎᑦᑎᕙᓚᐅᖅᐳᖅ ᐊᒻᒪᓗ ᐊᒃᓱᕈᕐᓇᕈᓐᓂᑎᑦᑎᓪᓗᓂ ᐋᖅᑮᒐᓱᐊᕐᓗᓂ ᐊᒻᒪᓗ ᐊᑭᓕᖅᓱᐃᓗᓂ 
ᐊᐅᓪᓚᕈᑎᓂᑦ ᓈᓚᒃᑐᓅᕋᓱᐊᕐᓗᓂ.

ᐋᓐᓂᐊᖅᑕᐃᓕᒪᔪᓕᕆᔩᑦ ᐃᑲᔪᖅᑎᖏᑦ − ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑲᓇᑕᒥ ᐊᑐᐃᓐᓇᐅᒪᑎᑕᐅᕙᓚᐅᖅᑐᑎᑦ 
− ᐊᑐᐃᓐᓇᐅᒪᕙᓚᐅᖅᐳᑦ ᓈᓚᑦᑐᖃᕐᓂᓕᒫᖓᓂᒃ, ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ 
ᑕᐃᒃᑯᓄᖓ ᐃᑲᔪᖅᑕᐅᔪᒪᑎᓪᓗᒍ. ᐊᒥᓱᑦ ᓇᖕᒥᓂᖅ ᐊᓂᒎᑎᖃᖅᓯᒪᓂᑰᒻᒪᑕ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓃᑦ 
ᐅᕝᕙᓘᓐᓃᑦ ᐊᑦᑐᖅᑕᒥᓂᐅᓪᓗᑎᑦ ᑭᖑᕚᕆᔭᐅᔪᓄᑦ ᐊᑦᑐᖅᑕᐅᑲᒻᒪᖃᑦᑕᖅᑐᒥᓂᐅᓂᖏᑦ 
ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᓄᑦ, ᐅᖃᐅᓯᖃᓗᐊᖅᐸᓚᐅᖅᑐᑦ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ ᐅᖃᐅᓯᖓᓂᒃ, ᐊᒻᒪᓗ ᖃᐅᔨᒪᓚᐅᖅᑐᑦ ᐃᓕᖅᑯᓯᕐᒧᑦ ᐱᖅᑯᓯᖏᖕᓂᑦ 
ᐊᒻᒪᓗ ᐊᑐᐃᓐᓇᐅᒪᑎᑕᐅᓂᖏᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᑲᔪᖅᑎᖏᑦ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᑉ ᐊᖏᕐᕋᖏᖕᓄᑦ ᖃᓂᑦᑐᓃᑦᑐᓄᑦ. ᐊᒻᒪᓗᒃᑲᓐᓂᖅ, ᑲᓇᑕᒥ ᒐᕙᒪᒃᑯᑦ 
ᑮᓇᐅᔭᖃᖅᑎᑦᑎᓚᐅᕐᒥᔪᑦ 24−ᓄᑦ ᐃᑲᕐᕋᓄᑦ ᒪᑐᐃᖓᐃᓐᓇᖅᑐᒥᒃ ᖃᓄᐃᑦᑐᖃᓗᐊᓕᖅᑎᓪᓗᒍ ᐃᑲᔪᖅᑕᐅᔭᕆᐊᓕᖕᓄᑦ 
ᐅᖄᓚᕕᒃᓴᖃᖅᑎᑎᓪᓗᑎᑦ ᐊᐅᓚᑕᐅᔪᑦ ᐱᓕᒻᒪᓴᖅᑎᑕᐅᓯᒪᔪᓄᑦ ᓄᓇᖃᖅᑳᖅᓯᒪᔪᑦ ᐃᓅᓯᓕᕆᔩᑦ ᐃᑲᔪᕈᓐᓇᖅᐸᓚᐅᖅᑐᑎᑦ. 

ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᓈᓚᒃᑐᖃᖅᑎᓪᓗᒍ 
ᐊᑐᓕᖅᑎᑦᑎᕙᓚᐅᖅᐳᑦ ᐃᓕᖅᑯᓯᕐᒧᑦ ᐊᑐᖅᑕᐅᓲᓂᑦ ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ 
ᐊᑐᕈᒪᔭᖓ ᒪᓕᑦᑕᐅᓪᓗᓂ, ᐊᒻᒪᓗ ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ 
ᓇᒃᓴᕈᓐᓇᖅᐸᓚᐅᖅᑐᖅ ᐃᓕᖅᑯᓯᖓᓄᑦ ᐊᑐᓲᖓᓂᒃ ᓴᙱᓂᖅᑖᑎᑦᑎᒍᑎᒋᖃᑦᑕᖅᑕᖓ. ᐋᖅᑭᓱᖅᓯᒪᓂᖓ ᐃᒡᕈᓯᑉ 
ᐃᑲᔪᓚᐅᕆᕗᖅ ᓈᓚᓐᓂᐅᔪᖅ ᐊᑲᐅᔫᑎᑕᐅᓇᓱᐊᖅᑐᓂ ᐊᑲᕐᕆᔮᖅᑎᑕᐅᔪᓐᓇᕐᓂᓕᒫᖓᓂᒃ ᐊᑭᓕᖅᑕᐅᓇᓱᐊᖅᑐᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ ᐊᑲᐅᖁᓪᓗᒍ, ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ 
ᐃᒃᓯᕙᓲᖑᓪᓗᓂ ᓴᓂᐊᓂᖔᖅ ᑭᓯᐊᓂᓕ ᓈᓚᒃᑎᒥᒃ ᑭᒡᓕᓯᓂᐊᖅᑎᒧᑦ ᓵᙵᓪᓗᓂ ᐅᖃᖃᑎᒌᑦᑎᐊᓂᖅᓴᐅᒍᓐᓇᖁᓪᓗᒋᑦ. 
ᓈᓚᒃᑎᐅᔪᖅ ᑭᒡᓕᓯᓂᐊᖅᑎ ᐊᑐᖅᐸᓚᐅᕆᕗᖅ ᖃᐅᔨᓇᓱᐊᕐᓗᓂ ᐅᖃᓪᓚᒍᓯᕐᓂᑦ ᐊᐃᕙᐅᑎᙱᖔᖅᑐᖅᑎᑐᑦ 
ᐅᖃᓪᓚᐅᓯᖃᕋᓂ ᐃᓕᓴᕆᔭᐅᖁᓪᓗᒍ ᐃᑉᐱᓐᓂᐊᓂᒃᑯᑦ, ᑎᒥᒃᑯᑦ, ᐊᒻᒪᓗ ᐅᑉᐱᕐᓂᖏᑎᒍᑦ ᑕᖃᓇᖅᑑᓂᖓᓂᒃ 
ᐃᖅᑲᐅᒪᑦᑎᓪᓗᑎᑦ ᐅᓂᒃᑲᐅᓯᖏᑦ ᑖᒃᑯᐊ ᐊᑭᓕᖅᑕᐅᓇᓱᐊᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒥᓂᖅ.

ᐊᖏᖃᑎᒌᒐᓱᐊᕈᑎᑎᒎᖅᑎᓪᓗᒋᑦ ᐋᓐᓂᐊᖅᑕᐃᓕᓂᕐᒧᑦ 
ᐃᑲᔪᖅᑎ ᑎᐊᕕ ᓯᓕᐊᓐ ᐃᑲᔪᖅᑐᐃᓚᐅᖅᐳᖅ ᐊᒥᓱᒻᒪᕆᖕᓂᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᑭᓕᖅᑕᐅᔪᒪᔪᓂᑦ 
ᑕᐃᑲᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᑎᓪᓗᒋᑦ.

ᑲ

12 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



35 ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊ, ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊ ᐃᓛᒃᑰᖓᔪᖅ ᖃᐅᔨᓴᕐᓂᕐᒧᑦ ᐊᐅᓂᖓᑕ ᑲᒪᒋᔭᐅᓂᖏᑦ  
 ᐅᖃᖃᑎᖃᕆᐊᕐᓂᕐᒧᑦ ᖃᓄᐃᓕᐅᕈᑎᒥᓂᖏᑦ ᐅᓂᒃᑳᑦ: ᐅᔾᔨᕈᓱᓕᖅᑎᑦᑎᓂᖏᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓂᑦ ᐊᒻᒪᓗ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᐊᖅᑎᓪᓗᒋᑦ ᐱᓇᓱᐊᕐᓗᓂ ᐃᓱᓕᕝᕕᖏᑦ, (ᐋᑐᕚ: ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊ, 2012), ᒪᑉᐱᒐᖅ 4.; ᐊᒻᒪᓗᑦᑕᐅᖅ  
 ᕼᐃᐅᓪᓵᑉᑦ ᑐᓴᖅᑎᑦᑎᔾᔪᑎᖏᑦ, “ᓱᓕᔪᒃᑯᑦ ᐅᓂᒃᑳᕈᑎᖃᕐᓂᕋᖅᓯᒪᔪᑦ ᑳᒧᕋᓐ ᕆ. ᐊᔭᕆᐅ, ᒪᓕᒐᓕᕆᔨ ᐱᔭᕇᖅᑕᐅᓂᖓᓂᒃ ᐱᕙᓪᓕᐊᒍᑎᒋᔭᐅᓂᖓ ᑎᓴᒪᖓᑦ ᑐᓴᖅᑎᑦᑎᓂᕐᒧᑦ ᐱᓕᕆᐊᑉ,” ᑐᓂᔭᒥᓂᐅᓪᓗᓂ ᐋᓐᑎᐅᕆᔪᒥ ᐃᖅᑲᖅᑐᐃᕕᒃᑯᓐᓄᑦ  
 ᖁᑦᑎᓂᖅᓴᒧᑦ (2012).
36 ᐊᓪᓚᐃᑦ ᑲᑎᒪᔨᒻᒪᕆᖏᑦ ᐅᖃᖅᓯᒪᔮᓚᐅᖅᐳᑦ ᐃᓱᒪᓕᐅᖃᑎᒌᓐᓂᕐᒧᑦ ᐊᖏᕈᑎᐅᔪᕉᖅ ᐊᒥᓲᓂᖏᑦ ᐋᓐᓂᑎᖅᑕᒥᓂᖏᑦ ᐃᒪᓐᓇᐅᒐᔭᕐᒪᑕ 25,000 ᐊᒻᒪᓗ ᐱᖁᑎᕐᔪᐊᑦ ᐸᕐᓇᐅᑕᐅᓂᖏᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓄᑦ ᑐᙵᕕᖃᕆᐊᖃᕋᔭᕐᒪᑕ ᓇᓚᐅᒃᑖᖅᑕᐅᓯᒪᓂᖏᑦ ᒪᓕᑦᑕᐅᓯᒪᓗᑎᑦ: ᑕᑯᓂᐊᕐᓗᒍ ᒪᕼᐆᓂ, “ᐃᓱᒪᓕᐅᖃᑎᒌᖕᓂᕐᒧᑦ ᐊᐅᓚᓂᖓ”, ᒪᑉᐱᒐᖅ 513.
37 ᐊᓯᖏᑦ ᐱᓇᓱᐊᖅᑕᐅᔾᔪᑏᑦ ᐊᖏᖅᑕᒥᓂᐅᔪᑦ ᓈᓚᒃᑕᐅᒐᔭᕋᒥᒃ ᒪᓕᑦᑐᒋᑦ ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᖓᓄᑦ ᐊᓂᒍᓚᐅᖅᑎᓪᓗᒍ ᐃᓱᓕᕝᕕᖓ ᐱᓇᓱᐊᕐᓗᓂ, ᑲᑎᓕᒫᖅᑐᒋᑦ ᐊᒥᓲᓂᕆᓚᐅᖅᑕᖏᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓗᑎᑦ ᐱᓇᓱᐊᖅᑕᒥᓃᑦ 38,275.
38 ᐃᒪᓐᓇᐸᓗᑦ 90−ᐳᓴᓐᑎᖏᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᒃᓴᖏᑦ ᐋᖅᑭᒍᑎᒋᔭᐅᕙᓚᐅᖅᐳᑦ ᓈᓚᓐᓂᐅᔪᑎᒍᑦ. ᐊᒥᐊᒃᑯᖏᑦ ᐋᖅᑭᒍᑎᒋᔭᐅᓪᓗᑎᑦ ᐋᔩᕋᖃᑎᒌᑦᑐᑎᑦ  
 ᐃᓱᒪᓕᐅᖃᑎᖐᑦᑐᑦ ᐊᐅᓚᓂᖓᒍᑦ, ᐅᖃᐅᑕᐅᓯᒪᓪᓗᑎᑦ ᐊᓪᓕᕐᒥ.

ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊᓂ 
ᐃᖅᑲᓇᐃᔭᖅᑎᖏᑦ ᐊᐱᖅᓱᖅᐳᑦ ᐊᖏᖃᑎᒌᒐᓱᐊᕈᑎᑎᒎᖅᑎᓪᓗᒋᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐃᑲᔪᖅᑎᖏᖕᓂᒃ ᓚᓐᑕᓐ, ᐋᓐᑎᐅᕆᔪᒥ.

ᐊᓯᐊᒍᖔᖅ ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓᑎᒎᖅᑐᑦ 
ᑳᓐᑐᕌᒃᑦ−ᓯᓚᐅᖅᓯᒪᕗᑦ ᐱᔨᑦᑎᕋᖅᑕᐅᓗᑎᑦ 100−ᖑᔪᓂᑦ ᐃᓛᒃᑰᖓᔪᓂᑦ ᐋᔩᕋᖅᑎᑦᑎᓂᑦ 
ᓈᓚᒃᑎᓂᑦ ᐱᓕᕆᐊᒃᓴᖃᓗᐊᙳᐊᖅᑎᓪᓗᒋᑦ.

ᑐᑭᓯᒋᐊᖅᑎᑦᑎᓂᖅ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓂᑦ:

006-ᒥ ᑎᑭᑦᑐᒍ 2012−ᒧᑦ, ᑎᓴᒪᐅᓚᐅᖅᐳᑦ ᐃᖅᑲᖅᑐᐃᕕᒃᑯᑎᒍᑦ ᑎᓕᔭᐅᔾᔪᑏᑦ 
ᑐᓴᖅᑎᑦᑎᒍᑎᓂᑦ ᐱᓕᕆᐊᖅᑕᖃᐅᕐᒪᑦ ᐋᖅᑭᓱᖅᑕᐅᓯᒪᔪᑦ ᐅᔾᔨᕆᔭᐅᑦᑎᐊᕐᓂᐊᕐᒪᑦ 

ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊᓂ. 
ᑐᑭᓯᒋᐊᖅᑎᑦᑎᒍᑎᖃᓚᐅᖅᑐᑦ ᐃᓱᒪᓕᐅᖃᑎᒌᖕᓂᕐᒧᑦ ᐊᖏᕈᑎᑕᖃᕐᓂᖓᓂᒃ; 
ᐃᓱᓕᕝᕕᖓ ᐊᒥᓱᑦ ᐊᑭᓕᖅᑕᐅᔪᒪᔪᑦ ᐃᓚᒋᔭᐅᔪᖏᑦ ᑮᓇᐅᔭᖅᑎᒍᑦ 
ᐊᑭᓕᖅᑕᐅᓇᓱᐊᕈᓐᓂᕈᓐᓇᕐᒪᑕ; ᐊᒥᓱᑦ ᐊᔾᔨᒌᑦᑐᒡᒍᑏᑦ ᖃᓄᐃᓕᐅᖅᑕᐅᕙᓚᐅᖅᓯᒪᔪᑦ 
ᐊᑭᓕᖅᑕᐅᓇᓱᐊᖅᑐᑦ ᐱᓇᓱᐊᕐᓗᓂ ᐅᓪᓗᑉ ᐃᓱᓕᕝᕕᖏᖕᓂᑦ, ᐊᒻᒪᓗ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᒐᔭᕐᓂᖏᑕ ᐱᓇᓱᐊᕐᓗᓂ ᐅᓪᓗᐃᑦ ᐃᓱᓕᕝᕕᖏᑦ. ᐊᑐᖃᑦᑕᓚᐅᖅᑐᑦ 
ᑐᓴᖅᑎᑦᑎᓇᓱᐊᖅᑐᑎᑦ ᓈᓚᐅᑎᓂᑦ ᑕᓚᕖᓴᓂᑦ; ᐊᐅᓪᓚᑎᑦᑎᕕᐅᓪᓗᑎᑦ ᐊᓪᓚᐃᑦ 
ᑲᑐᔾᔨᖃᑎᒌᖏᑕ ᐊᓪᓚᒡᕕᖏᑦ, ᐊᓪᓚᐃᑦ ᑲᑎᒪᔨᖏᑕ ᐊᓪᓚᒡᕕᖏᖕᓄᑦ, ᐊᒻᒪᓗ 
ᐳᓛᕆᐊᕐᕕᓄᑦ; ᐊᒻᒪᓗ ᐃᑭᐊᖅᑭᕕᑕᓚᐅᖅᑐᓂ ᐊᒻᒪᓗ ᐊᑭᖃᙱᑦᑐᒥᒃ ᐅᖄᓚᕕᒃᓴᒥᒃ 
ᐊᑐᐃᓐᓇᐅᒪᑎᑦᑎᕙᓚᐅᖅᑐᑦ. ᐅᖃᕐᕕᒃᓴᖃᕈᓐᓇᓚᐅᖅᑐᑦ ᐅᖃᐅᓯᖏᑦ ᒪᓕᑦᑐᒋᑦ 
ᐊᑐᓂ ᐊᑐᖅᑕᐅᔪᑦ ᑐᓴᖅᑑᑏᑦ, ᐅᖃᐅᓯᕐᓂᑦ ᐊᑐᖅᐸᓚᐅᖅᑐᑦ ᖃᓪᓗᓈᑎᑐᑦ, 
ᐅᐃᕖᑎᑐᑦ, ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᓯᒡᓕᑐᑦ, ᐅᔨ−ᑯᕇ, ᑎᐊᓇᐃ (ᐊᔾᔨᒌᙱᑦᑐᑦ 
ᐅᖃᕈᓯᓖᑦ, ᓲᕐᓗᒃ ᒍᐃᑦᔅ’ᐃᓐ ᐊᒻᒪᓗ ᑖᒡᕆ), ᐅᔨᕗᐊᐃ, ᐃᓐᓄ, ᐊᒻᒪᓗ ᐊᑎᑲᒥᑯ. 
ᑲᑎᑦᑐᒋᑦ, ᑎᓴᒪᐃᓕᖅᑲᖓᔪᑦ ᐱᕙᓪᓕᐊᒍᑎᒋᔭᐅᓂᖏᑦ ᑐᓴᖅᑎᑦᑎᒍᑎ ᐱᓕᕆᐊᖅ 
ᑐᓴᖅᑎᑦᑎᓚᐅᖅᐳᖅ 98%−ᖑᔪᓂᑦ ᑐᓴᖅᑎᓐᓇᓱᐊᖅᑕᒥᖕᓂᒃ 14−ᕌᖅᑎᖅᑐᑎᑦ.35

ᖄᖓᒍᒃᑲᓐᓂᖅ, ᓈᓚᒃᑏᑦ ᑭᒡᓕᓯᓂᐊᖅᑏᑦ ᐊᓪᓚᒡᕕᖓᑦ ᐋᖅᑭᒃᓱᐃᓚᐅᕆᕗᖅ ᐃᓄᖕᓂᒃ 
ᐅᖃᖃᑎᖃᕆᐊᓯᓂᕐᒧᑦ ᖃᓄᖅᑑᕈᑎᒥᒃ, ᑕᑯᔭᖅᑐᖃᑦᑕᖅᑐᑎᑦ ᐅᖓᑖᓃᑦᑐᓂᑦ 
400 ᓄᓇᓕᐅᔪᓂᑦ, ᓱᓕᔪᕐᓂᐊᓂᕐᒧᑦ ᓴᐃᒻᒪᖃᑎᖐᖕᓂᕐᒧᓪᓗ ᑭᒡᓕᓯᓂᐊᖅᑏᑦ 
ᖃᓄᐃᓕᐅᕈᓘᔭᖅᑐᑎᑦ, ᑕᑯᔭᖅᑐᖃᑦᑕᖅᑐᑎᓪᓗ ᐊᓪᓚᐃᑦ ᒧᒥᖅᑎᓪᓗᒋᑦ, 
ᐊᒻᒪᓗ ᑲᑎᒪᔪᓅᖃᑦᑕᖅᑐᑎᑦ. ᑕᒪᒃᑯᓂᖓ ᐃᓄᖕᓂᒃ ᐱᓕᕆᖃᑎᖃᕆᐊᕐᓂᔪᓄᑦ 
ᐃᑲᔪᖅᑐᐃᔪᒪᓪᓗᑎᑦ, ᓈᓚᒃᑏᑦ ᑭᒡᓕᓯᓂᐊᖅᑏᑦ ᐊᓪᓚᒡᕕᖓᑦ ᐋᖅᑭᒃᓱᐃᓚᐅᖅᓯᒪᕗᖅ 
ᐊᑐᕋᒃᓴᓂᑦ ᐊᖏᖅᑕᐅᓯᒪᓪᓗᑎᑦ ᐅᐊᑦᑎᔩᑦ ᑲᑎᒪᔨᖏᖕᓄᑦ, ᐱᖃᓯᐅᑎᓪᓗᒋᑦ 
ᐃᑭᐊᖅᑭᕕᓕᐅᖅᑐᑎᑦ, ᓱᓕᔪᓂᑦ ᑐᑭᓯᒋᐊᕈᑎᖃᐅᖅᑐᓂᑦ ᑎᑎᖅᑲᓕᐅᓯᒪᓪᓗᑎᑦ, 
ᑕᕐᕆᔮᒃᓴᓕᐅᖅᓯᒪᓪᓗᑎᑦ ᑐᑭᓯᒋᐊᕈᑎᓖᑦ ᑭᓱᓂᑦ ᓂᕆᐅᓐᓂᖃᕈᓐᓇᕋᔭᕐᒪᖔᑕ 
ᓈᓚᒃᑐᖃᓕᕈᓂ, ᐊᒻᒪᓗ ᐅᖃᖅᓯᒪᐅᖅᑐᑦ ᑐᑭᒧᐊᕈᑏᑦ ᐊᑭᓕᖅᑕᐅᓇᓱᐊᖅᑐᓄᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᐊᒻᒪᓗ ᐊᑦᑐᖅᑕᐅᓂᖃᕋᔭᖅᑐᓄᑦ. 

ᐊᒻᒪᓗᑦᑕᐅᖅ, ᐊᒥᓱᑦ ᐊᓯᖏᑦ ᑲᑐᔾᔨᖃᑎᒌᑦ ᑐᓂᐅᖅᑲᐃᓚᐅᕆᕗᑦ ᑐᑭᓯᒋᐊᕈᑎᓂᑦ 
ᐱᔾᔪᑎᓖᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 

ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ.  ᐃᖅᑲᖅᑐᐃᕕᒻᒥ ᐅᐊᑦᑎᔨ ᐋᖅᑭᐅᒪᑎᑦᑎᕙᓚᐅᕆᕗᖅ 
ᐊᑭᖃᙱᑦᑐᒥᒃ ᐅᖄᓚᐅᑎᒥᒃ ᐅᖄᓚᕕᒃᓴᐅᓪᓗᓂ ᑭᐅᖃᑦᑕᕋᔭᖅᑐᑎᑦ ᖃᐅᔨᒋᐊᖅᑐᓄᑦ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᓂᒃ. ᑲᓇᑕᑉ ᒐᕙᒪᖏᑦ ᐊᑭᓖᓚᐅᖅᐳᑦ ᐊᔭᐅᕆᓂᕐᒧᑦ ᐊᒻᒪᓗ ᐃᓄᐃᑦ 
ᑭᒃᑯᑐᐃᓐᓇᐃᑦ ᑐᑭᓯᒋᐊᖅᑎᑕᐅᓂᖏᖕᓄᑦ ᐱᓕᕆᐊᕐᒥᒃ ᑐᑭᓯᒋᐊᖅᑎᑦᑎᓇᓱᐊᖅᑐᑎᑦ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓂᒃ. 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑲᓇᑕᒥ ᑐᑭᓯᒋᐊᖅᑎᑦᑎᖃᑦᑕᓚᐅᕐᒥᔪᑦ ᐊᒻᒪᓗ 
ᐃᑲᔪᖅᑐᐃᓪᓗᑎᑦ ᓄᓇᓕᖕᓃᙶᖅᑐᓂᑦ ᐱᓕᕆᐊᖃᕈᑎᒋᔭᐅᔪᓄᑦ. ᐊᒥᓱᑦ ᒪᓕᒐᓕᕆᔨᐅᔪᑦ 
ᐱᕐᔪᐊᕌᓗᖕᒥᒃ ᐱᓕᕆᐊᖃᖃᑦᑕᓚᐅᕐᒥᔪᑦ ᑐᑭᓯᒋᐊᖅᑎᑦᑎᕙᑦᑐᑎᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦᑕ ᐱᓪᓗᒋᑦ, ᐊᒥᓱᐊᖅᑎᖅᑐᑎᑦ ᐊᐅᓪᓚᖃᑦᑕᖅᑐᑎᑦ ᐅᖓᓯᑦᑐᓄᑦ 
ᓄᓇᓕᐅᔪᓄᑦ ᑲᑎᒪᖃᑎᖃᕆᐊᖅᑐᖅᑐᑎᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓂᑦ.

ᐊᒥᓲᓂᖏᑦ ᐊᒻᒪᓗ ᑲᒪᒋᔭᖃᕈᓐᓇᕐᓂᖏᑦ:

ᐊᒥᓲᓂᖏᑦ ᐱᓇᓱᐊᖅᑐᒥᓃᑦ ᐊᒻᒪᓗ ᓈᓚᓐᓂᐅᔪᑦ ᐊᒥᓱᓂᓪᓗ ᑲᒪᒋᔭᖃᕈᓐᓇᕐᓂᑦᑎᓐᓂᒃ 
ᑕᒪᒃᑯᓂᖓ ᐱᔾᔪᑎᓂᒃ ᓴᖅᑮᑎᑦᑎᓂᖃᓚᐅᖅᐳᖅ. ᑲᓇᑕᒥ ᒐᕙᒪᒃᑯᑦ 
ᓇᓚᐅᒃᑖᕆᐊᙵᓚᐅᖅᓯᒪᕗᑦ ᐃᒪᓐᓇᐸᓘᒐᔭᕐᒪᑕᒎᖅ 12,500−ᖑᔪᑦ ᐱᓇᓱᐊᒐᔭᕐᒪᑕ 
ᑎᑎᕋᖅᑕᐅᒐᔭᖅᑐᑎᑦ ᓯᑏᕝᕙ 2012 ᐅᓪᓗᖅ ᐃᓱᓕᕝᕕᖓᓂ.36 ᑭᓯᐊᓂᓕ, 12,500 
ᐱᓇᓱᐊᖅᑐᒥᓃᑦ ᐅᖓᑕᐅᔨᓚᐅᖅᐳᑦ ᐃᓱᓕᑦᑎᑐᐃᓐᓇᖅᑎᓪᓗᒍ 2009, ᐊᒻᒪᓗ 
ᐱᓇᓱᐊᕈᒪᔪᓂᑦ ᐅᓪᓗᖅ ᐃᓱᓕᕝᕕᒋᓚᐅᖅᑖ ᓇᓪᓕᕐᒪᑦ ᐅᖓᑖᓃᑦᑐᑦ 37,800 
ᐱᓇᓱᐊᖅᑐᑦ ᓈᑎᕆᐊᓕᓕᐅᖅᑐᒥᓃᑦ ᐱᔭᐅᓚᐅᖅᐳᑦ.37 ᐊᔾᔨᐸᓗᐊᓗ, ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓂᒃ 
ᐃᓱᒪᒃᓴᖅᓯᐅᕈᑕᐅᓚᐅᕐᒥᒐᒥ ᑮᓇᐅᔭᑦ ᐊᑐᖅᑕᐅᔭᕆᐊᖃᕋᔭᖅᑐᓂᑦ 2,500−ᖑᔪᓂᑦ 
ᓈᓚᓐᓂᐅᖃᑦᑕᕋᔭᖅᑐᓂᑦ ᐊᕐᕌᒍᑕᒫᑦ, ᖃᐅᔨᒪᓇᑦᑎᐊᖁᓪᓗᒋᑦ ᓈᓚᓐᓂᐅᔪᑦ ᐅᓪᓗᖏᑦ 
ᐊᑐᓂ ᐱᓇᓱᐊᖅᑕᐅᔪᓄᑦ ᐊᑭᓕᖅᑕᐅᔪᒪᔪᑦ ᑎᓴᒪᐅᔪᖅᑐᑦ ᐊᑕᐅᓯᕐᓗ ᑕᖅᑭᑦ ᐃᓗᐊᓂ 
ᑐᓂᔭᐅᓚᐅᖅᑎᓪᓗᒋᑦ ᐋᖅᑭᒃᑕᐅᓯᒪᓂᖃᕋᔭᕐᒪᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᒐᔭᕐᓂᖏᑦ “ᐅᕝᕙᓘᓐᓃᑦ 
ᑭᖑᕙᓗᐊᙱᓪᓗᑎᑦ ᑕᐃᑲᓂ ᓈᓚᒃᑕᐅᔭᕆᐊᖃᕐᓂᐊᖅᑎᓪᓗᒋᑦ ᑭᖑᓂᐊᒍᑦ”, ᐊᒻᒪᓗ 
ᑕᒪᐃᓐᓂᓕᒫᑦ ᑲᒪᒋᔭᐅᓂᐊᖅᑐᑦ ᑲᒪᒋᔭᐅᒐᔭᖅᑐᑎᑦ ᓯᑏᕝᕙ 2013 ᐊᓂᒍᓚᐅᙱᑦᑎᓪᓗᒍ. 
ᑭᓯᐊᓂᓕ ᐃᒪᐃᓚᐅᖅᐳᖅ, ᐅᖓᑖᓃᑦᑐᑦ 12,500 ᑲᒪᒋᔭᐅᔭᕆᐊᓖᑦ 
ᐋᖅᑭᒍᑎᒋᔭᐅᔭᕇᓚᐅᖅᐳᑦ 2012-ᖑᑎᓪᓗᒍ ᐊᒻᒪᓗ ᑕᐃᑲᓂ ᐊᕐᕌᒍᒥ ᐊᒥᓲᓂᖏᑦ 
ᓈᓚᒃᑕᐅᔪᑦ ᐅᖓᑕᐅᔨᓚᐅᕐᒪᑕ 4,100-ᖑᔪᑦ.38 ᑕᐃᒪᐃᑦᑎᓪᓗᒋᑦ ᐱᓇᓱᐊᒐᕆᔭᐅᔪᑦ 
ᑕᒪᐃᓐᓄᑦ ᐃᓚᐅᖃᑕᐅᔪᓄᑦ ᐊᒥᓱᕈᕆᐊᖅᑎᑦᑎᓂᖃᑐᐃᓐᓇᓚᐅᙱᓚᑦ ᑮᓇᐅᔭᓂᑦ 
ᐊᑐᖅᑕᐅᒐᔭᖅᑐᓂᑦ ᓴᓂᕐᕙᖅᑕᐅᓯᒪᔾᔪᑎᖏᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓄᑦ, 
ᑭᓯᐊᓂᓕ ᐱᐅᓯᕚᓪᓕᖅᑎᑦᑏᓐᓇᓚᐅᖅᐳᖅ ᐊᐅᓚᖓᓂᒃ ᐊᐅᓚᓂᖃᑦᑎᐊᑐᒃᑯᑦ 
ᐊᑐᓕᖅᑎᑕᐅᑦᑎᐊᓂᖅᓴᐅᖁᓪᓗᒍ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ.

ᐊᒥᓱᑦ ᐃᓱᒪᓕᐅᕈᑕᐅᕙᓚᐅᖅᐳᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᑎᓪᓗᒋᑦ ᕗᕆᑎᔅ ᑲᓚᒻᐱᐊᒥ ᖁᑦᑎᓂᖅᓴᖅ ᐃᖅᑲᖅᑐᐃᕕᖓᓂ.

ᓚᒃᑎᐅᔪᑦ ᑭᒡᓕᓯᓂᐊᖅᑎᖃᕈᓐᓇᕐᓂᖅ 
ᐊᒃᓱᕈᕈᑎᒋᔭᐅᖏᓐᓇᖅᐸᓚᐅᖅᐳᑦ 

ᐊᒻᒪᓗ ᐊᑦᑐᖅᑕᐅᓂᖃᖅᑐᒥᓂᐅᓪᓗᑎᑦ 
ᐊᕐᓇᓂᒃ ᑭᒡᓕᓯᓂᐊᖅᑎᖃᖁᔨᓪᓗᑎᑦ, 
ᐅᐃᕖᓂᓪᓗ ᑭᒡᓕᓯᓂᐊᖅᑎᖃᖁᔨᓪᓗᑎᑦ, ᐊᒻᒪᓗ 
ᓄᓇᖃᖅᑳᖅᓯᒪᔪᓂᑦ ᑭᒡᓕᓯᓂᐊᖅᑎᖃᕈᒪᓪᓗᑎᑦ 
ᐱᓪᓗᒋᑦ.39 ᐊᒥᓲᓛᕆᓚᐅᖅᑕᖏᑦ, ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᐃᖅᑲᓇᐃᔭᖅᑎᑖᓚᐅᖅᑐᑦ 
ᐅᖓᑖᓃᑦᑐᓂᑦ 100 ᓈᓚᒃᑎᓂᑦ ᑭᒡᓕᓯᓂᐊᖅᑎᓂᑦ, 
8−ᖑᔪᓪᓗ ᐊᖓᔪᖅᑳᑉ ᓈᓚᒃᑎᑉ ᑐᖏᓕᖏᑦ, ᐊᒻᒪᓗ 
ᐊᖓᔪᖅᑳᖅ ᓈᓚᒃᑎᐅᔪᖅ ᑳᓐᑐᕌᒃᑦ−ᑕᐅᕙᑦᑐᑎᑦ. 
ᐃᖅᑲᓇᐃᔭᖅᑎᑖᖁᓪᓗᒋᑦ, ᐅᐊᑦᑎᔩᑦ ᑲᑎᒪᔨᕋᓛᖏᑦ 
ᑎᓴᒪᐃᕋᖅᑎᖅ ᓂᕈᐊᖅᓯᖃᑦᑕᕆᐊᖃᖃᑦᑕᓚᐅᖅᑐᑦ ᑎᓴᒪᑦ 
ᐊᕐᕌᒍᑦ ᐊᑯᓂᐅᑎᒋᔪᖅ.

ᐋᖅᑮᒍᑎᖃᕐᓂᖅ 
ᐊᑭᓕᐅᑕᐅᔪᒪᔾᔪᑎᓂᑦ:

ᐱᓇᓱᐊᒐᕆᓪᓚᕆᓚᐅᕐᒪᒍᓕ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᐋᖅᑭᒍᑎᒋᔭᐅᓗᑎᑦ 
ᑕᒪᐃᓐᓂ ᐊᑭᓕᖅᑕᐅᔪᒪᔾᔪᑏᑦ ᑐᓂᔭᒥᓂᐅᔪᑦ. 
ᐱᕚᓪᓕᖁᓪᓗᒍ ᑕᒪᓐᓇ, ᐊᒥᓱᓂᑦ ᐊᒃᓱᕈᕈᑎᓂᑦ 
ᑲᒪᔭᕆᐊᖃᓚᐅᖅᑐᒍᑦ.

ᖃᓄᐃᓕᐅᕈᑕᐅᙱᑦᑐᑦ ᐅᕝᕙᓘᓐᓃᑦ 
ᐱᔭᕇᖅᑕᐅᓯᒪᙱᑦᑐᑦ ᐊᑭᓕᖅᑕᐅᔪᒪᔾᔪᑏᑦ:

ᖃᑯᑎᒃᑯᑦ, ᐊᑭᓕᖅᑕᐅᔪᒪᔾᔪᑏᑦ 
ᐅᐸᓗᖓᐃᖅᓯᒪᙱᓗᐊᖃᑦᑕᓚᐅᖅᑐᑦ 
ᓈᓚᒃᑕᐅᔪᓐᓇᓕᕐᓗᑎᑦ. ᐃᓚᖏᑦ ᐊᑭᓕᖅᑕᐅᔪᒪᔾᔪᑏᑦ, 
ᐊᒃᓱᕈᕐᓇᓗᐊᖃᑦᑕᓚᐅᕐᒪᑕ ᓄᐊᑕᐅᓗᑎᑦ ᑎᑎᖅᑲᓂᑦ 
ᐃᑲᔪᖅᑐᐃᔾᔪᑎᒋᔭᐅᔭᕆᐊᓕᖕᓂᒃ. ᐱᓕᕆᕝᕕᐅᔪᑦ − ᓲᕐᓗᒃ 
ᓄᓇᓕᓐᓂ, ᑲᓇᑕᒥ ᐊᕕᑦᑐᖅᓯᒪᔪᓂ, ᑲᓇᑕᑉ ᒐᕙᒪᖏᑕ 
ᑎᒥᖁᑎᖏᑦ − ᐃᖅᑲᓇᐃᔭᖅᑎᖃᔅᓴᐃᓐᓇᖅᐸᓚᐅᙱᓚᑦ 
ᑐᒃᓯᕋᐅᑎᓕᐅᕈᑕᐅᓯᒪᔪᓂᑦ ᑕᒪᒃᑯᐊ ᑎᑎᖅᑲᑦ 
ᑐᓂᔭᐅᖁᓪᓗᒋᑦ ᑭᖑᕙᓗᐊᙱᑦᑐᒃᑯᑦ. ᐆᑦᑑᑎᒋᓪᓗᒍ, 
2013 ᐅᑭᐊᒃᓵᖓᓂᒃ, ᐃᑲᔪᖅᑕᐅᕝᕕᓕᕆᔨᒃᑯᑦ 
ᐱᔨᑦᑎᕋᖅᑎᖏᑦ ᑲᓇᑕᒥ ᐱᓚᐅᖅᑐᑦ ᐃᒪᓐᓇᐸᓗᓐᓂᒃ 
9,000 ᑐᑭᓯᒋᐊᕈᒪᔾᔪᑎᓂᑦ ᒪᕐᕉᖕᓂᒃ ᐊᕐᕌᒎᓐᓂᒃ 
ᑭᖑᕙᖅᓯᒪᓕᖅᑐᑎᑦ. ᑲᒪᒋᔭᐅᖁᓪᓗᒍ ᑕᒪᓐᓇ, ᓈᓚᒃᑏᑦ 
ᑭᒡᓕᓯᓂᐊᖅᑏᑦ ᐊᓪᓚᒡᕕᖓᑦ ᐊᑎᓕᐅᓚᐅᖅᓯᒪᕗᖅ 
ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᒥ ᑲᓇᑕᑉ 
ᐊᕕᑦᑐᖅᓯᒪᔪᖏᑦᑕ ᐃᑲᔪᖅᑐᐃᕝᕕᓕᕆᔨᒃᑯᖏᖕᓂᑦ 
ᐋᓪᕘᑕᒥ ᐊᒻᒪᓗ ᓴᔅᑳᑦᓱᕙᓐᒥ ᐊᒻᒪᓗ 
ᐃᖅᑲᓇᐃᔭᖃᑎᖃᖅᑐᑎᑦ ᒐᕙᒪᑐᖃᒃᑯᓐᓂᑦ 
ᐋᖅᑭᒃᓱᐃᖁᓪᓗᒋᑦ ᐊᐅᓚᓂᖃᑦᑎᐊᕐᓂᖅᓴᐅᔪᓂᒃ 
ᑎᑎᖅᑲᑦ ᑐᓂᔭᐅᔪᓐᓇᖁᓪᓗᒋᑦ. ᐱᓕᕆᕝᕕᐊᑎᒍᑦ, 
ᓈᓚᒃᑏᑦ ᑭᒡᓕᓯᓂᐊᖅᑏᑦ ᐊᓪᓚᒡᕕᖓᑦ ᐋᖅᑮᓚᐅᖅᓯᒪᕗᖅ 
ᑲᒪᑐᐃᓐᓇᖃᑦᑕᕋᔭᖅᑐᓂᑦ ᐃᖅᑲᓇᐃᔮᖃᕐᓗᑎᑦ 
ᓇᖕᒥᓂᖅ ᑭᒡᒐᖅᑐᐃᔪᓂᑦ ᐊᑭᓕᖅᑕᐅᓇᓱᐊᖅᑐᓂᑦ 
ᐱᔪᓐᓇᓕᖁᓪᓗᒋᑦ ᑐᓂᔭᐅᔭᕆᐊᓖᑦ ᑎᑎᖅᑲᓂᑦ 
ᑭᒡᒐᑐᖅᑕᐅᓪᓗᑎᑦ.

ᓈᓚᒃᑎᐅᔪᖅ ᑭᒡᓕᓯᓂᐊᖅᑎᑉ ᐊᓪᓚᒡᕕᐊ 
ᓴᖅᑮᓚᐅᖅᓯᒪᒋᕗᖅ “ᐱᓕᕆᐊᖃᕈᑎᒋᔭᐅᒻᒪᕆᓐᓂᐊᖅᑐᑦ 
ᑲᒪᒋᔭᐅᑎᓪᓗᒋᑦ ᐊᐅᓚᑕᐅᔾᔪᑎᒃᓴᖏᑦ ᐱᓕᕆᐊᖅ” 
ᕿᒥᕐᕈᔭᐅᖁᓪᓗᒋᑦ ᑕᒪᐃᓐᓂ ᐸᐃᑉᐹᒃᑯᕖᑦ 
ᓄᖅᑲᖓᑎᑕᐅᑲᐃᓐᓇᖅᑐᓄᑦ, ᐱᔭᕇᖅᑕᐅᓯᒪᙱᑦᑐᓄᑦ, 

ᐊᒻᒪᓗ ᒪᕐᕉᒃ ᐊᕐᕌᒎᒃ ᐊᑯᓂᐅᑎᒋᔪᖅ ᐅᖓᑖᓂ 
ᑲᒪᒋᔭᐅᓯᒪᙱᓕᖅᑐᑦ; ᐅᖃᖃᑎᒋᔭᐅᖃᑦᑕᕐᓗᑎᑦ 
ᐊᑭᓕᖅᓱᖅᑕᐅᓇᓱᐊᖅᑐᑉ ᒪᓕᒐᓕᕆᔨᖏᑦ 
ᓇᓗᓇᐃᖅᑕᐅᖁᓪᓗᒋᑦ ᓱᒻᒪᑦ ᐊᑭᓕᖅᑕᐅᔪᒪᔾᔪᑎ 
ᑲᒪᒋᔭᐅᙱᔅᓲᔭᓕᕐᒪᖔᕐᒥᒃ; ᐊᒻᒪᓗ ᐊᑭᓕᖅᑕᐅᔪᒪᔾᔪᑎ 
ᐃᓱᒪᓕᐅᕈᑕᐅᓕᖁᓪᓗᒍ ᐅᕝᕙᓘᓐᓃᑦ ᓇᓗᓇᐃᖅᓯᓗᑎᑦ 
ᒪᑐᔭᐅᓂᐊᕐᓂᖓᓂᒃ ᐊᑭᓕᖅᑕᐅᔪᒪᔾᔪᑎ 
ᖁᔭᓈᖅᑕᐅᔪᒥᓂᐅᑎᓪᓗᒍ. ᐊᕐᕌᒍ ᓯᕗᓪᓕᖅᐹᖓᓐᓂᒃ 
ᐊᐅᓚᓕᖃᓕᖅᑎᓪᓗᒍ, ᑕᒪᓐᓇ ᐊᐅᓚᓂᖓ 
90%−ᖑᔪᑦ ᐊᑭᓕᖅᑕᐅᔪᒪᔪᑦ ᒪᓕᒐᓕᕆᔨᖏᖕᓄᑦ 
ᑭᐅᔭᐅᖃᑦᑕᕈᑕᐅᕙᓚᐅᖅᐳᖅ.

ᐱᓕᕆᐊᖃᕋᓱᐊᖅᑐᒻᒪᕆᐅᒐᓗᐊᖅᑎᓪᓗᒍ ᑕᕝᕘᓇ 
ᐊᑭᓕᖅᑕᐅᔪᒪᔾᔪᑎ ᐊᐅᓚᔾᔪᓯᖅᑖᖅᑎᑕᐅᓯᒪᓂᖓᑎᒍᑦ, 
ᑭᓯᐊᓂᓕ, ᐃᓚᖏᑦ ᐊᑭᓕᖅᑕᐅᔪᒪᔾᔪᑏᑦ 
ᐱᕙᓪᓕᐊᓂᖃᓚᐅᙱᓪᓚᑦ. ᒪᓕᑦᑐᒍ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ, ᓈᓚᒃᑎᐅᔪᑦ 
ᑭᒡᓕᓯᓂᐊᖅᑏᑦ ᐱᔪᓐᓇᐅᑎᖃᓚᐅᙱᓪᓚᑦ ᖁᔭᓈᖅᓯᓗᑎᑦ 
ᐊᑭᓕᖅᑕᐅᔪᒪᔾᔪᑎᓂᒃ ᓈᓚᓐᓂᖃᕈᑕᐅᓚᐅᙱᑦᑐᓪᓗᒋᑦ, 
ᒪᓕᒐᓕᕆᔨᐅᔪᑦ ᐊᑭᓕᖅᑕᐅᔪᒪᔪᒥᒃ 
ᐅᖃᖃᑎᖃᖃᑦᑕᕈᓐᓃᖅᓯᒪᓕᕋᓗᐊᖅᑎᓪᓗᒍ, ᑎᑎᖅᑲᑦ 
ᓄᐊᑕᐅᓯᒪᔭᕆᐊᓖᑦ ᐊᔪᕐᓇᖅᑎᓪᓗᒋᑦ, ᐅᕝᕙᓘᓐᓃᑦ 
ᐊᑭᓕᖅᑕᐅᔪᒪᔪᒥᓂᖅ ᐃᓅᒍᓐᓂᖅᑐᒥᓂᐅᑎᓪᓗᒍ 
ᓱᓕᓂᕋᕐᓗᑎᑦ ᐅᖃᓪᓚᓚᐅᙱᑦᑎᓪᓗᒋᑦ. 2011-ᒥ 
ᖃᐅᔨᓴᖅᑕᐅᑎᓪᓗᒋᑦ, ᓈᓚᒃᑎᐅᔪᖅ ᑭᒡᓕᓯᓂᐊᖅᑎᑉ 
ᐊᓪᓚᒡᕕᐊ ᓇᓚᐅᒃᑖᖅᓯᒪᓚᐅᖅᐳᖅ 1,000−ᓂᑦ ᑎᑭᑦᑐᒋᑦ 
1,500 ᐊᑭᓕᖅᑕᐅᓇᓱᐊᕈᒪᔪᑦ ᐋᖅᑭᒍᑎᒋᔭᐅᓚᐅᙱᓚᑦ 
ᐱᔭᕇᖅᑕᐅᒐᑎᑦ ᑕᕝᕘᓇ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ.

ᑕᐃᒪᐃᓐᓂᖓᓄᑦ, ᓈᓚᒃᑎᐅᔪᖅ ᑭᒡᓕᓯᓂᐊᖅᑎᑉ 
ᐊᓪᓚᒡᕕᐊ, ᓱᓇᒃᑯᑖᓕᕆᓂᕐᒧᑦ ᑲᑎᒪᔨᕋᓚᒃᑲᓐᓂᖏᑦ, 
ᐅᐊᑦᑎᔩᑦ ᑲᑎᒪᔨᕋᓛᖏᑦ, ᐊᒻᒪᓗ ᑲᓇᑕᒥ ᐊᐅᓚᑦᑎᔨᐅᔪᑦ 
ᑲᑎᒪᔨᕋᓛᖏᑦ ᖃᐅᔨᓴᕆᐊᓯᓕᓚᐅᖅᓯᒪᕗᑦ 
ᖃᓄᖅ ᖃᐅᔨᒪᑦᑎᐊᑎᑦᑎᒍᑎᖃᕈᓐᓇᕋᔭᕐᒪᖔᕐᒥᒃ 
ᑕᒪᐃᓐᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ ᐊᑭᓕᖅᑕᐅᔪᒪᔪᓄᑦ ᖃᓄᖅ 
ᐋᖅᑭᒍᑎᖃᕋᔭᕐᒪᖔᑕ ᑕᒪᒃᑯᓂᖓ. ᓄᑖᑦ 
ᐊᐅᓚᑦᑎᒍᓰᑦ ᐊᖏᖅᑕᐅᓚᐅᖅᓯᒪᕗᑦ ᐅᐊᑦᑎᔩᑦ 
ᑲᑎᒪᔨᕋᓛᖏᖕᓄᑦ ᐊᒻᒪᓗ ᑲᓇᑕᒥ ᐊᐅᓚᑦᑎᔨᐅᔪᑦ 
ᑲᑎᒪᔨᕋᓛᖏᖕᓄᑦ, ᐊᒻᒪᓗ 2014-ᖑᑎᓪᓗᒍ ᐋᓐᑎᐅᕆᔪᒥ 
ᐃᖅᑲᖅᑐᐃᕕᕐᔪᐊᒃᑯᑦ ᓴᒃᒃᑯᐃᓚᐅᖅᓯᒪᕗᑦ ᐊᖏᕐᓂᕐᒧᑦ 

ᑎᓕᓯᔾᔪᑎᒥᒃ ᐊᖏᖅᓯᓪᓗᑎᑦ ᐱᔭᕇᖅᑕᐅᓯᒪᙱᑦᑐᑦ 
ᐊᑭᓕᖅᑕᐅᔪᒪᔾᔪᑏᑦ ᐋᖅᑭᒍᑎᒋᔭᐅᓂᖏᖕᓄᑦ 
ᐊᐅᓚᔾᔪᑎᖏᖕᓂᑦ ᐃᓚᒋᔭᐅᓕᕐᓗᓂ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᑎᓪᓗᒋᑦ “ᐱᔭᕇᖅᓯᓂᕐᒧᑦ 
ᖃᓄᖅᑑᕈᑎ ᐅᓂᒃᑳᖓ”.

ᐱᔭᕇᖅᑕᐅᓯᒪᙱᑦᑐᑦ ᐊᑭᓕᖅᑕᐅᔪᒪᔾᔪᑏᑦ 
ᐋᖅᑭᒍᑎᒋᔭᐅᓂᖏᖕᓄᑦ ᐊᐅᓚᔾᔪᑎᖏᖕᓂᑦ 
ᐊᑐᓕᖅᑎᑦᑎᓂᖃᓚᐅᖅᐳᑦ ᒪᕐᕈᐃᓕᖅᑲᖓᔪᑎᒍᑦ 
ᑲᒪᒋᔭᐅᒋᐊᙵᕈᓐᓇᕋᔭᕐᒪᑕ 
ᐋᖅᑭᒍᑎᒋᔭᐅᓗᑎᑦ ᐊᑭᓕᖅᑕᐅᔪᒪᔾᔪᑏᑦ 
ᑲᔪᓯᓂᖃᕈᓐᓇᕐᓂᐊᓚᐅᙱᑦᑑᒐᓗᐊᑦ. ᓯᕗᓪᓕᖅᐹᖅ 
ᐱᕙᓪᓕᐊᒍᑎᒋᔭᐅᓂᖓ ᐊᑐᓕᖅᑎᑦᑎᓯᒪᓚᐅᖅᐳᖅ 
ᐱᓕᕆᐊᖃᕈᑎᒋᔭᐅᒻᒪᕆᓐᓂᐊᖅᑐᑦ ᑲᒪᒋᔭᐅᑎᓪᓗᒋᑦ 
ᐊᐅᓚᑕᐅᔾᔪᑎᒃᓴᖏᑕ ᐊᐅᓚᓂᕐᒥᒃ. ᑕᒪᒃᑯᐊ 
ᑲᔪᓯᒍᓐᓇᕐᓂᙱᒃᑯᑎᑦ, ᐊᑭᓕᖅᑕᐅᔪᒪᔾᔪᑎ 
ᑐᓂᔭᐅᓕᕋᔭᖅᑐᖅ ᐊᑭᓕᖅᑕᐅᔪᒪᔾᔪᑎᑉ ᐸᐃᑉᐹᒃᑯᕕᖓᑕ 
ᐊᐅᓚᑕᐅᓂᖓᓄᑦ ᓈᓚᒃᑎᒧᑦ ᐅᖄᓚᐅᑎᒃᑯᑎᒍᑦ 
ᑲᑎᒪᖃᑎᖃᕆᐊᓯᓕᕐᓗᓂ ᐃᓚᐅᖃᑕᐅᔪᓄᑦ ᐊᒻᒪᓗ 
ᖃᓄᐃᓕᐅᕈᑎᖃᓕᕐᓗᓂ ᐱᕙᓪᓕᐊᒍᑎᒋᔭᐅᓂᐊᕐᒪᑦ 
ᐊᑭᓕᖅᑕᐅᔪᒪᔾᔪᑎ.

ᑕᒪᓐᓇ ᓯᕗᒧᐊᑦᑎᑕᐅᔪᓐᓇᙱᒃᑯᓂ ᐊᑭᓕᖅᑕᐅᔪᒪᔾᔪᑎᑉ 
ᑲᒪᒋᔭᐅᓂᖓ, “ᐊᔾᔨᐅᙱᑦᑐᖅ ᐃᓱᒪᓕᐅᖃᑎᒌᖕᓂᕐᒧᑦ 
ᓈᓚᒃᑎᐅᔪᖅ” ᑎᒃᑯᐊᖅᑕᐅᓚᐅᖅᐳᖅ ᐱᔪᓐᓇᐅᑎᖃᖅᑐᓂ 
ᐱᓗᓂ ᑐᓂᔭᐅᓯᒪᔪᓂᑦ ᐃᓚᐅᖃᑕᐅᔪᓄᑦ, 
ᐋᖅᑮᓗᓂ ᓈᓚᒃᑕᐅᓂᒃᓴᕆᒐᔭᖅᑕᖓᓂᒃ 
ᐊᑭᓕᖅᑕᐅᔪᒪᔾᔪᑎᑉ ᑎᑎᖅᑲᖁᑎᖃᕋᓗᐊᕈᑎᓪᓗᓐᓃᑦ 
ᑎᑎᖅᑲᖁᑎᖃᙱᒃᑲᓗᐊᕐᓗᑎᓪᓘᓐᓃᑦ, ᐊᒻᒪᓗ 
“ᐃᓱᒪᓕᐅᕈᑕᐅᓂᐊᖅᑐᒧᑦ ᑐᑭᒧᐊᕈᑎᓕᐅᓕᕐᓗᓂ” 
ᐃᒪᐃᑎᑦᑎᒍᓐᓇᕋᔭᖅᑐᓂ, ᐃᓛᓐᓂᒃᑯᑦ, 
ᖁᔭᓈᖅᓯᓗᓂ ᐊᑭᓕᖅᑕᐅᔪᒪᔾᔪᑎᒥᒃ. 
ᑕᒪᓐᓇ ᐊᐅᓚᓂᖓ ᐱᖃᓯᐅᔾᔨᓚᐅᖅᐳᖅ 
ᐱᔪᓐᓇᐅᑎᖃᕐᓗᑎᑦ ᕿᒥᕐᕈᔭᐅᔪᓐᓇᕐᓂᖓᓂᒃ ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓗᓂ ᐊᖓᔪᖅᑳᕐᒧᑦ ᓈᓚᒃᑎᒧᑦ 
ᑭᒡᓕᓯᓂᐊᖅᑎᐅᔪᒧᑦ.

ᐃᒪᓐᓇᐸᓗᒃ 60−ᐳᓴᓐᑎᖏᑦ ᐊᑭᓕᖅᑕᐅᔪᒪᔾᔪᑏᑦ 
ᑕᐃᑯᙵᖅᑕᒥᓂᐅᔪᑦ ᐱᔭᕇᖅᑕᐅᓯᒪᙱᑦᑐᑦ 
ᐊᑭᓕᖅᑕᐅᔪᒪᔾᔪᑏᑦ ᐋᖅᑭᒍᑎᒋᔭᐅᓂᖏᖕᓄᑦ 
ᐊᐅᓚᔾᔪᑎᖏᑎᒍᑦ ᑭᖑᓂᐊᒍᑦ 
ᐅᑎᖅᑎᑕᐅᔪᓐᓇᓕᓚᐅᖅᐳᑦ ᓈᓚᒃᑕᐅᓂᕐᒨᖅᑕᐅᓗᑎᑦ 
ᐅᕝᕙᓘᓐᓃᑦ ᐊᓯᐊᓄᑦ ᑎᑭᑕᐅᓇᓱᐊᕈᑎᒋᔭᐅᓯᒪᔪᓄᑦ 
ᑲᒪᒋᔭᐅᖁᓪᓗᒋᑦ. 

ᓈ

39 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᖁᔨᓂᖏᑦ ᐊᑭᓕᖅᑕᐅᓇᓱᐊᖅᑐᑦ ᑐᒃᓯᕋᕈᓐᓇᖅᐸᓚᐅᖅᑐᑦ ᐊᖑᑎᒥᒃ ᐊᕐᓇᒥᓪᓘᓐᓃᑦ ᓈᓚᒃᑎᖃᖁᔨᒻᒪᖔᑕ ᓈᓚᒃᑕᐅᓂᒃᓴᖏᖕᓄᑦ;  
 ᐅᖃᓪᓚᒍᓐᓇᕐᓂᖏᓪᓗ ᐅᖃᐅᓯᕐᒥᒃ ᐊᑐᖁᔭᒥᓂᒃ ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᖃᖃᑦᑕᓚᐅᖅᑐᓂ. ᐊᒥᓱᕈᕆᐊᕋᓱᐊᖅᑐᒋᑦ ᓄᓇᖃᖅᑳᖅᓯᒪᔪᑦ ᓈᓚᒃᑎᐅᔪᓐᓇᖅᑐᑦ ᐊᒥᓲᓂᖏᑦ ᓈᒻᒪᓪᓗᑎᑦ, ᐅᐊᑦᑎᔩᑦ ᑲᑎᒪᔨᕋᓚᖏᑦ ᐊᑐᓚᐅᖅᑐᑦ  
 ᑐᒃᓯᕋᐅᑎᓕᐅᖁᔨᔾᔪᑎᓂᑦ ᐊᐅᓚᑦᑎᒍᑕᐅᔪᖅ ᑳᑐᓐᕌᒃᑦ−ᖑᔪᑦ “ᓴᓂᕐᕙᖅᑕᐅᓯᒪᒐᔭᖅᑐᑦ” ᓄᓇᖃᖅᑳᖅᓯᒪᔪᑦ ᐱᔨᑦᑎᕋᕈᓐᓇᕋᔭᕐᒪᑕ ᐊᒻᒪᓗ ᓴᖅᑮᔮᖅᑎᑕᐅᓪᓗᑎᑦ ᓈᓚᒃᑎᐅᔪᓐᓇᕋᔭᖅᑐᑦ ᓄᓇᖃᖅᑳᖅᓯᒪᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑎᒍᑦ.  
 ᑕᐃᒪᐃᒃᑲᓗᐊᖅᑎᓪᓗᒋᑦ ᑕᒪᒃᑯᐊ ᐱᓇᓱᐊᕐᓂᕗᑦ, ᐊᒥᓲᓂᖏᑦ ᓄᓇᖃᖅᑳᖅᓯᒪᔪᑦ ᓈᓚᒃᑏᑦ ᐅᖓᑕᐅᔨᓚᐅᙱᓚᑦ 25%−ᖑᓪᓗᑎᑦ ᑲᑎᓕᒫᖅᑐᒋᑦ.

14 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



40 ᐃᓛᓐᓂᒃᑯᑦ, ᐊᑭᓕᖅᑕᐅᓇᓱᐊᖅᑐᑦ ᓇᓂᔭᐅᖃᑦᑕᓚᐅᕐᒪᑕ ᐊᒻᒪᓗ ᑭᖑᓂᐊᒍᑦ ᓇᓂᔭᐅᔪᓐᓇᐃᓪᓕᒃᑲᓐᓂᖅᑐᑎᑦ, ᑭᖑᓪᓕᕐᒥ ᐸᐃᑉᐹᒃᑯᕕᒃ ᑐᓂᔭᐅᔭᕆᐊᖃᓕᓚᐅᖅᐳᖅ ᑲᒪᒋᔭᐅᖔᒃᑲᓐᓂᓕᕐᒥᓗᓂ ᐊᓯᐅᔭᐅᓯᒪᔪᑦ ᐊᑭᓕᖅᑕᐅᓇᓱᐊᖅᑐᒥᓃᑦ  
 ᓇᓂᔭᐅᓂᖏᖕᓄᑦ ᐃᓕᖅᑯᓯᕆᔭᐅᔭᕆᐊᓕᖕᓄᑦ.
41 ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ, ᐋᖅᑭᓱᖅᓯᒪᓂᖏᑦ ᑭ, ᐅᐃᒍᖓ ᑎᓴᒪᐅᔪᖅᑐᑦ. ᑕᐃᑲᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓗᑎᑦ ᐋᖅᑭᓱᖅᓯᒪᓂᖓᓂᒃ, ᑕᐃᒪᐃᑦᑐᖃᕆᐊᖃᖅᑎᑦᑎᓚᐅᙱᒻᒪᑦ ᓇᓗᓇᐃᖅᓯᓗᓂ ᓱᓕᒻᒪᖔᑦ ᐃᖅᑲᓇᐃᔭᖅᑏᑦ ᖃᐅᔨᒪᓂᖃᓚᐅᕐᒪᖔᕐᒥᒃ ᐋᓐᓂᑎᖅᑕᒥᓂᐅᓂᕋᐃᓪᓗᑎᑦ ᐱᔮᕆᓪᓗᑎᑦ ᐅᕝᕙᓘᓐᓃᑦ  
 ᐊᑐᕐᓂᕐᓗᒐᓱᐊᖅᑐᖃᕋᓱᐊᓚᐅᕐᓂᖓᓂᒃ.
42 ᑲᓇᑕᒥ ᒐᕙᒪᒃᑯᑦ 4,500-ᒃᑲᓐᓂᕐᓂᑦ ᑐᓂᓯᔪᒥᓂᐅᕗᑦ ᑐᕌᖓᓂᖃᐅᖅᑐᓂᑦ ᓇᓗᓇᐃᒃᑯᑕᓂᑦ ᖃᐅᔨᒪᒥᓂᖏᓪᓘᓐᓃᑦ ᓈᓚᒃᑏᑦ ᐊᑐᐃᓐᓇᕈᓚᐅᖅᑎᓪᓗᒋᑦ.

ᐊᓯᐅᔭᐅᓯᒪᔪᑦ ᓇᓂᔭᐅᔪᓐᓇᙱᑦᑐᑦ ᐊᑭᓕᖅᑕᐅᔪᒪᓯᒪᔪᑦ:

ᓯᐊᑦᑕᐅᖅ ᐃᓚᒋᒻᒪᔮ ᐱᔭᕇᖅᓯᓗᓂ ᖃᓄᖅᑑᕈᑎᑉ ᐅᓂᒃᑳᖓ 
ᓴᖅᑭᖅᑕᐅᓕᓚᐅᕆᕗᖅ ᐊᓯᐅᔭᐅᓯᒪᔪᑦ ᓇᓂᔭᐅᔪᓐᓇᙱᑦᑐᑦ ᐊᑭᓕᖅᑕᐅᔪᒪᔾᔪᑏᑦ 

ᐊᓯᐅᔪᒥᓂᐅᑎᓪᓗᒋᑦ ᐃᓕᖅᑯᓯᕆᔭᐅᔭᕆᐊᓖᑦ. ᑕᐃᑲᓂ, ᓇᓗᓇᐃᖅᑕᐅᓚᐅᖅᐳᖅ 
ᐅᖃᖃᑎᒋᔭᐅᔪᓐᓇᐃᓪᓕᒐᒥ 300−ᐸᓘᔪᑦ ᐊᑭᓕᖅᑕᐅᔪᒪᔪᒥᓂᐅᒐᓗᐊᑦ, 
ᐃᓅᒍᓐᓃᖅᑐᒥᓂᐅᓪᓗᑎᓪᓘᓐᓃᑦ, ᐋᓐᓂᐊᕕᒻᒦᖃᑦᑕᓕᖅᑐᑎᑦ ᐅᕝᕙᓘᓐᓃᑦ 
ᐃᓐᓇᑐᖃᒃᑯᕕᒻᒥ, ᐊᖏᕐᕋᖃᕈᓐᓃᖅᑐᒥᓂᐅᔪᓪᓘᓐᓃᑦ, ᐅᕝᕙᓘᓐᓃᑦ ᐊᓯᐊᓄᑦ 
ᓅᑦᑐᒥᓂᐅᔪᑦ ᑐᕌᕈᑎᖏᖕᓂᑦ ᓄᑖᕐᒥᒃ ᑐᓂᓯᓚᐅᖅᓯᒪᙱᑦᑐᑎᑦ ᒪᓕᒐᓕᕆᔨᖏᖕᓄᑦ. 

ᒪᓕᑦᑐᒍ ᑖᓐᓇ ᐃᓕᖅᑯᓯᕆᔭᐅᖃᑦᑕᕐᓂᐊᓕᖅᑐᖅ, ᓈᓚᒃᑏᑦ ᑭᒡᓕᓯᓂᐊᖅᑏᑦ 
ᐊᓪᓚᒡᕕᖓᑦ ᓇᓂᓯᓇᓱᐊᖃᑦᑕᓚᐅᖅᐳᖅ “ᓇᓂᔭᒃᓴᐅᙱᑦᑐᓂᑦ” 
ᐊᑭᓕᖅᑕᐅᔪᒪᔪᒥᓂᐅᒐᓗᐊᕐᓂᑦ ᐊᑐᖅᑐᑎᑦ ᐱᕙᓪᓕᐊᒍᑎᖃᒻᒪᕆᒐᓱᐊᖅᑐᑎᑦ 
ᓇᓂᓯᒐᓱᐊᕈᓯᕐᒥᒃ ᑕᐃᑲᓂᒃᓴᐃᓐᓇᕐᓗᓂ ᓴᐳᔾᔨᓯᓐᓈᕋᓱᐊᖅᑐᑎᑦ ᑐᑭᓯᒋᐊᕈᑎᖏᑦ 
ᑲᙳᓇᖅᑐᒦᑎᑕᐅᒐᓱᐊᕐᓗᑎᑦ. ᓯᕗᓪᓕᖅᐹᖅ ᐊᑐᖅᑕᐅᕙᓚᐅᖅᐳᖅ, ᐃᑭᐊᖅᑭᕕᒃᑯᑦ 
ᕿᓂᖅᑕᐅᓪᓗᑎᑦ ᐊᒻᒪᓗ ᕿᒥᕐᕈᔭᐅᓪᓗᑎᑦ ᑐᑭᓯᒋᐊᕈᑎᖏᑦ ᐸᐃᑉᐹᒃᑯᕕᒻᒦᑦᑐᑦ 
ᖃᐅᔨᓴᖅᑕᐅᖅᑳᖅᐸᓚᐅᖅᐳᑦ. ᑭᖑᓂᐊᒍᓪᓗ, ᑐᑭᓯᒋᐊᕈᑎᑖᕋᓱᐊᖅᐸᓚᐅᕐᒥᔪᑦ 
ᐊᔾᔨᒌᙱᑦᑐᓂᑦ ᒐᕙᒪᒃᑯᑦ ᐱᓕᕆᕝᕕᖏᖕᓂ. ᑕᐃᒪᐃᑦᑐᒥᓂᐅᑎᓪᓗᒋᑦ ᓴᖅᑭᓕᓚᐅᖅᐳᑦ 
ᐅᑯᐊ, ᑐᑭᓯᒋᐊᕈᑏᑦ ᐱᔭᐅᓇᓱᐊᕈᓐᓇᖅᑐᑦ ᐃᑲᔪᖅᑎᓂᑦ ᐃᓄᖕᓂᒃ ᐅᖃᖅᑕᐅᓯᒪᓪᓗᑎᑦ 
ᐃᑲᔪᖅᑎᒋᓂᐊᕋᒥᒋᑦ ᐊᑭᓕᖅᑕᐅᔪᒪᔪᑉ ᐸᐃᑉᐹᒃᑯᕕᖓᓂ, ᐃᓱᒪᓕᐅᖃᑎᒌᖕᓂᕐᒧᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᑲᔪᖅᑎᖏᑦ, ᐸᓖᓯᒃᑯᑦ, ᐅᕝᕙᓘᓐᓃᑦ ᐊᓯᖏᑦ 
ᑕᒪᒃᑯᓂᖓ ᑐᑭᓯᒋᐊᕋᓱᐊᖁᓐᓇᖅᐸᓚᐅᖅᐳᑦ. ᑕᐃᒪᐃᒍᓐᓇᖁᓪᓗᒋᑦ, ᐃᖅᑲᖅᑐᐃᕕᒃᑯᑦ 
ᑎᓕᓯᔾᒧᑎᓕᐅᓚᐅᖅᐳᑦ ᑕᒪᐃᓐᓂ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑐᑦ ᐊᒻᒪᓗ 
ᓇᖕᒥᓂᖁᑎᒋᔭᐅᔪᑦ ᑎᒥᖁᑎᖏᑦ, ᐱᓕᕆᕝᕕᐅᔪᑦ, ᐊᒻᒪᓗ ᑎᒥᐅᔪᑦ ᐃᒪᐃᒋᐊᖃᖅᐳᑦ, 
ᑐᒃᓯᕋᕋᐃᑉᐸᑕ ᓈᓚᒃᑏᑦ ᑭᒡᓕᓯᓂᐊᖅᑏᑦ ᐊᓪᓚᒡᕕᖓᑦ, ᐃᓄᐃᑦ ᖃᐅᔨᒃᑲᖅᑕᐅᔪᒪᔪᑦ 
ᑐᑭᓯᒋᐊᕈᑎᖏᑦ ᑐᓂᔭᐅᖃᑦᑕᕐᓗᑎᑦ ᓱᑯᑦᑎᐊᓃᒻᒪᖔᑕᓗ ᐅᖃᐅᑕᐅᖃᑦᑕᕐᓗᑎᑦ 
ᑕᐃᒃᑯᐊ ᖃᐅᔨᒪᔭᖏᑦ ᐊᑭᓕᖅᑕᐅᔪᒪᔪᒥᓃᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᐊᖅᑎᓪᓗᒋᑦ.

ᓇᓂᔭᐅᔪᓐᓇᙱᑦᑐᖅ ᐊᑭᓕᖅᑕᐅᔪᒪᔪᒥᓂᖅ ᓇᓂᔭᐅᓐᓂᕈᓂ, ᐸᐃᑉᐹᒃᑯᕕᖓ 
ᐅᑎᖅᑎᑕᐅᕙᓚᐅᖅᐳᖅ ᑕᐃᑯᖓ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓄᑦ 
ᐸᐃᑉᐹᒃᑯᕕᖁᑎᖏᖕᓄᑦ ᑲᒪᒋᔭᐅᓂᐊᕐᓗᑎᑦ. ᐊᑭᓕᖅᑕᐅᔪᒪᔪᒥᓂᖅ 
ᓇᓂᔭᐅᔪᓐᓇᙱᒃᑯᓂ, ᑭᐅᖃᑦᑕᕈᓐᓂᕐᓂᕈᓂᓗ, ᐅᕝᕙᓘᓐᓃᑦ 
ᐃᓚᐅᖃᑕᐅᔪᒪᔪᓐᓃᖅᑎᓪᓗᒍ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓄᑦ, ᐸᐃᑉᐹᒃᑯᕕᖓ 
ᓅᑕᐅᕙᓚᐅᖅᐳᖅ ᐱᔭᕇᖅᑕᐅᓯᒪᙱᑦᑐᑦ ᐊᑭᓕᖅᑕᐅᔪᒪᔾᔪᑏᑦ ᐋᖅᑭᒍᑎᒋᔭᐅᓂᖏᖕᓄᑦ 
ᐊᐅᓚᔾᔪᓯᖓᒍᑦ.

ᔮᓐᓄᐊᕆ 2019-ᖑᑎᓪᓗᒍ, ᓇᓂᔭᐅᔪᓐᓇᙱᑦᑐᑦ ᐊᑭᓕᖅᑕᐅᔪᒪᔪᒥᓃᑦ 
ᐃᓕᖅᑯᓯᕆᔭᐅᔾᔪᑎᖏᑦ ᐊᑐᖅᑕᒥᓂᐅᕗᖅ 841-ᓄᑦ ᐸᐃᑉᐹᒃᑯᕕᓐᓄᑦ ᑲᒪᒋᔭᐅᓪᓗᑎᑦ, 
ᑭᒡᒐᖅᑐᐃᔪᑦ 771−ᖑᔪᑦ ᐊᔾᔨᐅᙱᑦᑐᑎᒍᑦ ᑲᒪᒋᔭᐅᑲᒻᒪᑦᑐᒥᓂᐅᑎᓪᓗᒋᑦ 
ᐊᑭᓕᖅᑕᐅᔪᒪᔪᒥᓂᕐᓄᑦ.40 ᑕᐃᒃᑯᐊᓕᒫᑦ, 546−ᖑᔪᑦ ᐊᑭᓕᖅᑕᐅᔪᒪᔪᒥᓃᑦ 
ᓇᓂᔭᒥᓂᐅᕗᑦ ᐊᒻᒪᓗ ᐊᑭᓕᖅᑕᐅᔪᒪᔾᔪᑎᒥᓂᖏᑦ ᑲᒪᒋᔭᐅᔾᔪᑕᐅᔪᓄᐊᖅᑕᐅᓕᖅᑐᑎᑦ 
ᐅᕝᕙᓘᓐᓃᑦ ᑐᓂᔭᐅᓪᓗᑎᑦ ᑲᒪᒋᔭᖃᕈᓐᓇᖅᑐᓄᑦ ᖃᓄᐃᑦᑑᓂᖏᑦ 
ᐊᑭᓕᖅᑕᐅᔪᒪᔾᔪᑎᖏᑦ ᒪᓕᑦᑐᒋᑦ ᐊᐅᓚᑦᑎᔨᐅᔪᓄᑦ. ᐊᒥᐊᒃᑯᖏᑦ 
ᐊᑭᓕᖅᑕᐅᔪᒪᔾᔪᑏᑦ ᑐᕌᖅᑎᑕᐅᓕᓚᐅᖅᓯᒪᕗᑦ ᐱᔭᕇᖅᑕᐅᓯᒪᙱᑦᑐᑦ 
ᐊᑭᓕᖅᑕᐅᔪᒪᔾᔪᑏᑦ ᐋᖅᑭᒍᑎᒋᔭᐅᓂᖏᖕᓄᑦ ᐊᐅᓚᔾᔪᑎᖏᑎᒍᑦ ᐅᕝᕙᓘᓐᓃᑦ 
ᕿᒥᕐᕈᔭᐅᒃᑲᓐᓂᕈᓐᓇᐃᓪᓕᓂᕋᖅᑕᐅᓪᓗᑎᑦ.

ᐊᑭᓕᑕᐅᓇᓱᐊᖅᑐᑦ ᐃᓕᓐᓂᐊᖃᑎᒥᓂᖏᖕᓄᑦ ᐱᕋᔭᒃᑕᒥᓂᐅᓂᕋᖅᑕᐅᓪᓗᑎᑦ:

ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒎᕈᓰᑦ ᐊᑭᓕᖅᑕᐅᓇᓱᐊᕈᓐᓇᑎᑦᑎᓚᐅᖅᐳᑦ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕝᕕᒋᕙᓚᐅᖅᓯᒪᔭᖏᓐᓅᖅᓯᒪᔪᒥᓃᑦ 
ᐋᓐᓂᑎᖅᑕᒥᓂᐅᓪᓗᑎᑦ ᐃᓕᓐᓂᐊᖃᑎᒥᓄᑦ. ᑭᓯᐊᓂᓕ, ᐊᑭᓕᑕᐅᔪᓐᓇᖁᓪᓗᒋᑦ 
ᓇᓗᓇᐃᖅᓯᓯᒪᔭᕆᐊᖃᓚᐅᖅᐳᑦ ᐃᖅᑲᓇᐃᔭᖅᑏᒡᒎᖅ ᖃᐅᔨᒪᓂᕐᒥᒪᑕ ᐅᕝᕙᓘᓐᓃᑦ 
ᖃᐅᔨᒪᔭᕆᐊᖃᖅᑐᒥᓂᐅᒻᒪᑕ ᐋᓐᓂᑎᖅᑕᒥᓂᐅᒋᐊᖏᖕᓂᑦ ᐃᓕᓐᓂᐊᖃᑎᒥᓄᑦ. 
ᑕᒪᓐᓇ ᐊᒃᓱᕈᕐᓇᕋᔭᕐᓂᖓᓄᑦ ᐊᑐᓂ ᐊᑭᓕᖅᑕᐅᓇᓱᐊᖅᑐᑉ ᓇᓗᓇᐃᕋᓱᐊᕐᓗᓂᐅᒃ, 

ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ 
ᐃᒪᐃᓕᖓᑎᑦᑎᓂᖃᓚᐅᖅᐳᖅ ᐃᒪᐃᑦᑐᖃᖅᑎᓪᓗᒍ: 

“ᐃᓕᓐᓂᐊᖅᑎᐅᖃᑎᒥᓄᑦ ᐱᑲᒻᒪᑦᑕᒥᓂᐅᓂᕋᐃᔪᑦ ᐱᓪᓗᒋᑦ, ᒐᕙᒪᒃᑯᑦ 
ᐃᖅᑲᓇᐃᔭᖃᑎᖃᕐᓂᐊᖅᐳᑦ ᐃᓚᐅᖃᑕᐅᔪᓂᑦ ᐋᖅᑭᒃᓱᐃᒐᔭᕐᒪᑕ 
ᑐᓴᖅᑕᐅᔾᔪᑎᒃᓴᒥᖕᓂᒃ ᐱᔭᕇᖅᑕᐅᓯᒪᔪᓂᑦ ᖃᐅᔨᓵᒥᓃᑦ ᐊᐃᕙᐅᑎᒋᔭᖏᑦ 
ᑐᑭᓯᔭᐅᒐᔭᕐᓂᖏᖕᓄᑦ ᐊᐃᕙᑎᔭᒥᓄᑦ, ᑕᐅᑐᑦᑐᒥᓂᕐᓄᑦ ᐅᕝᕙᓘᓐᓃᑦ 
ᐱᕋᔭᑦᑐᒥᓂᐅᓂᕋᖅᑕᒥᓃᑦ ᐊᐱᖅᓱᖅᑕᐅᓗᑎᑦ, ᐅᕝᕙᓘᓐᓃᑦ ᓯᕗᓂᐊᒍᑦ ᐊᓯᐊᒍᖔᖅ 
ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓᑎᒍᑦ 
ᐅᕝᕙᓘᓐᓃᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ ᐃᓱᒪᓕᐅᕈᑕᒥᓂᐅᓪᓗᑎᑦ ᐊᑭᓕᖅᑕᐅᓇᓱᐊᖅᑐᑉ 
ᐱᕋᔭᒃᑕᒥᓂᐅᓂᕋᖅᑕᒥᓂᖓᓄᑦ.”41

ᑕᐃᒪᐃᒋᐊᙵᓚᐅᖅᐳᑦ, ᐊᑭᓕᖅᑕᐅᓇᓱᐊᖅᑐᖃᖅᑐᒥᓂᐅᓕᖅᑎᓪᓗᒍ 
ᐃᖅᑲᓇᐃᔭᖅᑏᑦ ᖃᐅᔨᒪᔪᒥᓂᐅᒻᒪᑕ ᐱᕋᔭᑦᑐᖃᖅᑐᒥᓂᐅᓂᖓᓂᒃ, ᑲᓇᑕᒥ 
ᒐᕙᒪᒃᑯᑦ ᖃᐅᔨᒃᑲᐃᕙᓚᐅᖅᐳᑦ ᒪᓕᑦᑐᒋᑦ ᐊᑐᓂ ᑲᒪᒋᔭᐅᖃᑦᑕᖅᑐᑎᑦ 
ᐊᑭᓕᖅᑕᐅᓇᓱᐊᕈᒪᔾᔪᑏᑦ.42 ᑲᓇᑕᒥ ᒐᕙᒪᒃᑯᓪᓗ ᐅᖃᖅᓯᒪᕙᓚᐅᖅᐳᑦ 
ᐊᑭᓕᖅᑕᐅᓇᓱᐊᕈᒪᔾᔪᑏᑦ ᐅᖓᑕᐅᔨᔪᑦ ᐊᑭᓕᖅᑕᐅᔪᒪᔪᑉ ᐃᓚᐅᖃᑕᐅᓂᖓ 
ᑐᕌᖓᓂᖃᓚᐅᙱᒻᒪᑦ ᑕᐃᔅᓱᒧᖓ ᐊᑭᓕᑕᐅᓇᓱᐊᕈᑎᖓᓄᑦ. ᐊᒥᓱᑦ ᐊᕐᕌᒍᑦ 
ᐊᓂᒍᖅᓯᒪᓕᖅᑎᓪᓗᒋᑦ, ᐊᖓᔪᖅᑳᖅ ᓈᓚᒃᑎᓄᑦ ᓴᒃᑯᐃᓚᐅᖅᐳᖅ ᐊᒥᓱᓂᑦ 
ᑐᑭᒧᐊᕈᑎᓂᑦ ᑲᒪᒋᔭᐅᔾᔪᑎᒃᓴᖏᖕᓂᑦ ᖃᓄᖅ ᑕᒪᒃᑯᐊ ᐊᑭᓕᖅᑕᐅᔪᒪᔾᔪᑏᑦ 
ᐊᑐᐃᓐᓇᐅᒪᑎᑕᐅᔪᓐᓇᕐᒪᖔᑕ ᐊᑭᓕᖅᑕᐅᓇᓱᐊᖅᑐᑉ ᒪᓕᒐᓕᕆᔨᖓᓄᑦ ᐊᒻᒪᓗ 
ᖃᓄᖅ ᐊᑭᓕᖅᑕᐅᔪᒪᔾᔪᑏᑦ ᐃᓕᓐᓂᐊᖃᑎᒥᓄᑦ ᐱᕋᔭᒃᑕᒥᓂᐅᓂᕋᖅᑕᐅᔪᑦ 
ᑲᒪᒋᔭᐅᔪᓐᓇᕋᔭᕐᒪᖔᑕ. ᑕᒪᓐᓇ ᐃᓱᒪᓕᐅᕈᑕᐅᓕᓚᐅᖅᐳᖅ ᒪᐃ 2013-ᖑᑎᓪᓗᒍ 
ᑎᑎᖅᑐᖅᓯᒪᔪᐃᓐᓇᑦ ᐊᑭᓕᖅᑕᐅᔪᒪᔾᔪᑏᑦ, ᐅᐸᓗᖓᐃᔭᖅᑕᐅᓪᓗᑎᑦ ᑲᓇᑕᒥ 
ᒐᕙᒪᒃᑯᖏᓐᓄᑦ ᐊᒻᒪᓗ ᐅᐊᑦᑎᐊᕈ ᐊᑐᐃᓐᓇᐅᒪᕙᓚᐅᖅᓯᒪᒐᓗᐊᖅᑐᑎᑦ 
ᓈᓚᒃᑎᐅᔪᓄᑐᐊᖅ, ᐊᑐᐃᓐᓇᐅᒪᑎᑕᐅᓕᖅᑐᒥᓂᐅᓪᓗᑎᑦ ᑎᑎᖅᑐᖅᓯᒪᓂᖏᑦ 
ᒪᓕᒐᓕᕆᔨᐅᔪᓄᑦ.

ᑭᓯᐊᓂᓕ, ᐊᑐᓂ ᐃᓕᓐᓂᐊᖅᑎᐅᖃᑎᒥᓄᑦ ᑲᒪᒋᔭᐅᑲᒻᒪᑦᑐᒥᓂᐅᓂᕋᖅᑐᑦ 
ᐃᓱᒪᒋᔭᖃᓚᐅᖅᐳᑦ ᑕᐃᒃᑯᐊᑐᐊᖅ ᑐᓂᔭᒥᓃᑦ ᓴᖅᑭᖅᑐᒥᓂᐅᒻᒪᑕ 
ᓈᓚᒃᑕᐅᔾᔪᑎᖏᖕᓂᑦ ᐃᓱᒪᓕᐅᕈᑕᐅᓯᒪᔭᕇᖅᑐᓂᑦ. ᐃᓕᓴᕆᔭᐅᓚᐅᖅᐳᕐᓕ, 
ᑭᓯᐊᓂ, ᐃᒪᐃᒍᓐᓇᖅᑐᖃᕋᔭᕐᓂᖓᓂᒃ, ᓯᕗᓂᒃᓴᒥ, ᐊᓯᖏᑦ ᐊᑭᓕᖅᑕᐅᔪᒪᔾᔪᑕᐅᔪᑦ 
ᓴᖅᑭᕋᔭᖅᑐᑎᑦ ᐃᑲᔪᖅᑕᐅᔪᒪᓕᕐᓗᑎᑦ ᑲᔪᓯᓂᖃᖁᓪᓗᒋᑦ ᐊᑭᓕᖅᑕᐅᔪᒪᔾᔪᑎᖏᑦ 
ᑕᒪᒃᑯᐊ. ᑕᐃᒪᐃᓐᓂᖓᓄᑦ, ᑎᓰᕝᕙ 2013-ᖑᑎᓪᓗᒍ, ᐅᐊᑦᑎᔩᑦ ᑲᑎᒪᔨᕋᓛᖏᑦ 
ᐊᖏᖅᓯᓚᐅᖅᐳᑦ “ᐃᓕᓐᓂᐊᖅᑎᐅᖃᑎᒥᓄᑦ ᐱᑲᒻᒪᑦᑕᒥᓂᐅᔪᑦ ᐱᓕᕆᐊᖅ” 
ᐊᐅᓚᔾᔪᓯᕆᔭᐅᓂᐊᖅᑐᑦ ᐊᑭᓖᑎᑦᑎᖁᔨᔪᖃᖅᑎᓪᓗᒍ ᑲᓇᑕᑉ ᒐᕙᒪᖏᑦ ᑐᓂᓯᓗᑎᑦ 
ᑎᑎᖅᑐᖅᓯᒪᔪᓂᑦ ᐊᑭᓕᖅᑕᐅᔪᒪᔾᔪᑎᓂᑦ ᓯᕗᓂᐊᒍᑦ ᓈᓚᒃᑕᐅᓚᐅᙱᓐᓂᕐᒥᖕᓂᒃ 
ᓇᓗᓇᐃᖅᑕᐅᓯᒪᓪᓗᑎᑦ ᐱᐅᓛᒃᑯᑦ ᓄᑖᕐᓂᑦ ᐊᑭᓕᖅᑕᐅᔪᒪᔾᔪᑎᑖᕈᑕᐅᔪᓐᓇᕋᔭᖅᑐᓂᑦ 
ᐃᑲᔫᑕᐅᒐᔭᕈᓐᓇᕐᓗᑎᑦ ᐊᓯᖏᖕᓂᑦ ᐊᑭᓕᖅᑕᐅᔪᒪᔾᔪᑎᓄᑦ. ᐅᖄᓚᐅᑎᒃᑯᑎᒍᑦ 
ᑲᑎᒪᓂᖃᖃᑦᑕᓕᓚᐅᖅᐳᑦ ᓇᓗᓇᐃᖅᓯᓇᓱᐊᖅᑐᑎᑦ ᑲᒪᒋᔭᐅᔭᕆᐊᓖᑦ ᐃᓚᖏᑦ 
ᓈᓚᒃᑕᐅᔪᓐᓇᕋᔭᕐᒪᖔᕐᒥᒃ ᓯᕗᓂᐊᒍᑦ ᑎᑎᖅᑲᑦ ᐱᔭᕇᖅᑕᐅᓚᐅᙱᒃᑲᓗᐊᖅᑎᓪᓗᒋᑦ. 

ᑕᒪᓐᓇ ᐊᐅᓚᓂᖓ ᒪᓕᓚᐅᖅᐳᖅ ᐊᓯᔾᔨᖅᑕᐅᒃᑲᓐᓂᕈᓐᓇᕋᔭᕐᓗᓂ, ᓯᑏᕝᕙ 
2017-ᖑᑎᓪᓗᒍ, ᑲᓇᑕᒥ ᒐᕙᒪᒃᑯᑦ ᑐᓂᓯᐅᔪᒥᓂᐅᑎᓪᓗᒋᑦ ᑐᒃᓯᕋᐅᑎᒥᒃ 
ᑐᑭᒧᐊᑦᑎᑕᐅᔪᒪᓪᓗᑎᑦ ᐃᖅᑲᖅᑐᐃᕕᒃᑯᓐᓄᑦ. ᑲᓇᑕᒥ ᒐᕙᒪᒃᑯᑦ 
ᐊᐃᕙᐅᑎᖃᓚᐅᖅᐳᑦ ᐊᖓᔪᖅᑳᕐᒥᒃ ᓈᓚᒃᑎᒥᒃ ᐊᒻᒪᓗ ᑎᒃᑯᐊᖅᓯᒪᔭᖏᖕᓂᑦ 
ᓈᒻᒪᙱᑦᑐᒃᑯᒡᒎᖅ ᐊᑐᕐᓂᕐᒪᑕ “ᐊᐅᓚᑦᑎᔭᕆᐊᖃᕋᓗᐊᖅᑐᒥᓂᐅᑎᓪᓗᒋᑦ 
ᓇᓕᒧᒎᑦᑎᑦᑎᓗᑎᑦ” ᑐᙵᕕᖃᖅᑎᑦᑎᒍᑕᐅᓐᓂᕐᒪᑕ ᕿᒥᕐᕈᔭᐅᓪᓗᑎᑦ 
ᐊᑭᓕᖅᑕᐅᔪᒪᔾᔪᑏᑦ ᖁᔭᓈᖅᑕᒥᓂᐅᔪᑦ ᐅᖃᕈᓐᓇᕐᓂᙱᑦᑐᒥᓂᐅᓂᖏᖕᓄᑦ 
ᐃᖅᑲᓇᐃᔭᖅᑏᑦ ᖃᐅᔨᒪᙱᓗᐊᖅᑎᓪᓗᒋᑦ, ᑭᖑᓂᐊᒍᑦ ᑐᓂᔭᒥᓂᐅᒐᓗᐊᑦ 
− ᐊᑐᐃᓐᓇᐅᒪᓐᓂᕈᑎᑦ ᑕᐃᑲᓂ ᐃᓱᒪᓕᐅᕈᑎᐅᒋᐊᙵᖅᑐᒥᓂᐅᑎᓪᓗᒋᑦ 
− ᓴᖅᑭᕋᔭᖅᑐᒥᓂᐅᒐᓗᐊᖅᑎᓪᓗᒋᑦ ᐊᑭᓕᖅᑕᐅᓗᓂ ᐊᑭᓕᖅᑕᐅᓇᓱᐊᖅᑐᖅ 
ᐱᑲᒻᒪᑦᑕᒥᓂᐅᓂᕋᖅᑐᖅ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓂᖅ. ᑲᓇᑕᑉ 
ᖃᓄᐃᓕᖓᖁᔨᓂᖓ ᓇᓗᓇᐃᖅᑕᐅᓚᐅᖅᐳᖅ ᐳᕆᑎᔅ ᑲᓚᒻᐱᐊ ᐃᖅᑲᖅᑐᐃᕕᕐᔪᐊᖓᓂ, 
ᐃᓱᒪᓕᐅᓚᐅᖅᑐᑎᑦ ᑕᐃᒃᑯᐊᑐᐊᕉᖅ ᐅᐊᑦᑎᔩᑦ ᐃᖅᑲᖅᑐᐃᔨᐅᔪᑦ ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ 
ᓴᙱᓂᖃᖅᑐᑑᒻᒪᑦ ᒪᑐᐃᖅᓯᒃᑲᓐᓂᕐᓗᑎᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᒃᓴᖏᖕᓂᑦ.

ᐊ

15ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



ᕕᓂᐱᒡ ᓈᓚᒡᕕᖓ

ᖅᑲᖅᑐᐃᕕᒃᑯᑦ ᐃᓱᒪᓕᐅᓚᐅᖅᑎᓪᓗᒋᑦ, ᒫᑦᓯ 2018-ᖑᑎᓪᓗᒍ, ᑲᓇᑕ ᒐᕙᒪᖏᑦ 
ᑐᓴᖅᑎᑦᑎᓚᐅᖅᓯᒪᕗᑦ ᕿᒥᕐᕈᒃᑲᓐᓂᕐᓂᐊᕐᒪᒋᒡᒎᖅ ᐃᓕᓐᓂᐊᖅᑎᐅᖃᑎᒥᓄᑦ 

ᐊᑲᒪᒋᔭᐅᑲᒻᒪᑦᑐᒥᓂᐅᔪᑦ ᐊᑭᓕᖅᑕᐅᔪᒪᔾᔪᑎᒥᓂᐅᔪᑦ ᖁᔭᓈᖅᑕᒥᓃᑦ 
ᓇᓗᓇᐃᒃᑯᑕᖃᙱᓗᐊᕐᓂᖏᖕᓄᑦ ᐃᖅᑲᓇᐃᔭᖅᑏᑦ ᖃᐅᔨᒪᙱᓗᐊᖅᑐᒥᓂᐅᓂᖏᖕᓂᑦ 
ᐱᑲᒻᒪᑦᑕᒥᓂᐅᓪᓗᑎᑦ, ᐃᓱᒪᓕᐊᒥᓃᑦ ᐅᖃᐅᑕᒥᓂᐅᔪᓄᑦ ᐃᖅᑲᓇᐃᔭᖅᑏᑦ 
ᖃᐅᔨᒪᓂᖏᑦ ᐃᑲᔪᖅᑕᒥᓂᐅᔪᓐᓇᖅᑐᒥᓂᐅᒻᒪᑕ ᐊᑭᓕᖅᑕᐅᔪᒪᔾᔪᑎᓄᑦ. ᑲᓇᑕᒥ 
ᒐᕙᒪᒃᑯᑦ ᐅᖃᓚᐅᖅᓯᒪᔪᑦ ᓈᒻᒪᒐᐃᒍᑎᑦ ᑕᐃᒪᓐᓇᐃᓕᐅᕐᓗᑎᑦ, ᑕᒪᒃᑯᐊ ᑲᒪᖏᔭᐅᔪᒃᓴᑦ 
ᐃᓱᒪᓕᐅᕈᑕᐅᔪᓐᓇᕋᔭᕐᒪᑕ ᓯᓚᑖᒍᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓂ.

ᓈᓚᓐᓂᐅᔪᑦ:

ᑐᐊᕕᕐᓇᑐᒃᑰᖅᑎᑕᐅᔪᑦ ᐊᒻᒪᓗ ᓱᑲᓐᓂᖅᓴᐃᑦ ᐊᐅᓚᓂᖏᑦ: 

ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ 
ᐅᖃᖅᓯᒪᕗᖅ ᐊᑭᓕᖅᑕᐅᔪᒪᔾᔪᑏᑦ ᐃᓐᓇᑐᖃᐅᓂᖅᓴᓄᑦ ᑮᓇᐅᔭᖅᑖᖅᑎᑕᐅᔪᒪᔪᑦ 
ᐊᒻᒪᓗ ᑕᐃᒃᑯᐊ ᐋᓐᓂᐊᖅᑐᑦ ᓯᕗᓪᓕᐅᔾᔭᐅᓗᑎᑦ ᑲᒪᒋᔭᐅᒐᔭᕐᒪᑕᒎᖅ. 
ᐊᑐᖅᑕᐅᑎᓪᓗᒍ, ᑕᒪᓐᓇᓕ ᐊᒥᓱᓂᑦ ᐊᐅᓚᑦᑎᓂᕐᒧᑦ ᐊᒃᓱᕈᕐᓇᕈᑎᒋᔭᐅᓯᒪᕗᑦ. 
ᓯᕗᓪᓕᖅ ᐊᒃᓱᕈᕐᓇᕈᑎᒋᓯᒪᔮ ᓇᓗᓇᐃᖅᑕᐅᓗᑎᑦ ᐊᑭᓕᖅᑕᐅᔪᒪᔪᑦ 
ᐅᖓᕙᕆᐊᖅᑕᐅᒍᑎᑦ ᐃᓚᐅᖃᑕᐅᔪᓐᓇᐃᓪᓕᒐᔭᕐᒪᑕ. ᑲᒪᒋᔭᐅᖁᓪᓗᒍ ᑕᒪᓐᓇ, 
ᓈᑎᕆᐊᓕᒃ ᐋᖅᑭᓱᖅᑕᐅᓚᐅᖅᓯᒪᔪᖅ ᐊᑭᓕᖅᑕᐅᔪᒪᔪᑉ ᓘᒃᑖᖓ ᐅᖃᕈᓐᓇᖁᓪᓗᒍ 
ᐋᓐᓂᐊᓗᐊᓕᖅᐸᓪᓕᐊᓂᖓᓄᑦ ᓇᓗᓇᐃᔭᐃᙱᓪᓗᓂ ᐊᑭᓕᖅᑕᐅᓇᓱᐊᖅᑐᑉ 
ᐋᓐᓂᐊᕐᓂᖓ ᖃᓄᐃᑦᑑᒻᒪᖔᑕ.

ᐊᒻᒪᓗᒃᑲᓐᓂᖅ, ᐃᓚᖏᑦ ᐃᓐᓇᑐᖃᐃᑦ ᐊᑭᓕᖅᑕᐅᓇᓱᐊᖅᑐᑦ 
ᐅᑕᖅᑭᑯᑖᑦᑐᒻᒪᕆᐅᖃᑦᑕᖅᓯᒪᒐᒥᒃ ᓈᓚᒃᑕᐅᓗᑎᑦ ᓈᓚᒃᑕᐅᓂᖏᑦ ᑕᒪᐃᓐᓂ ᑎᑎᖅᑲᓂᒃ 
ᐱᔭᐅᔭᕆᐊᓕᖕᓂᒃ ᐅᑕᖅᑭᑎᑕᐅᑐᐃᓐᓇᖃᑦᑕᕐᒪᑕ ᐋᖅᑭᒃᑕᐅᓚᐅᙱᑦᑎᓪᓗᒍ 
ᓈᓚᒃᑕᐅᓂᒃᓴᖓᑕ ᐅᓪᓗᖓ. ᑕᒪᓐᓇ ᑲᒪᒋᔭᐅᖁᓪᓗᒍ, 2012−ᖑᑎᓪᓗᒍ 
ᐅᐊᑦᑎᔩᑦ ᑲᑎᒪᔨᕋᓛᖏᑦ ᐊᖏᖅᓯᓚᐅᖅᓯᒪᔪᑦ “65−ᓂᒃ ᐅᑭᐅᓖᑦ ᐆᒃᑐᕋᐅᑕᐅᔪᑦ 
ᐊᔪᕐᓇᕋᔭᙱᒻᒪᖔᑕᖅ ᐱᓕᕆᐊᕐᒥᒃ” ᐋᖅᑮᖁᓪᓗᒋᑦ ᑲᒪᒋᔭᖃᕈᓐᓇᕐᒪᖔᑕ 
ᐊᑭᓕᖅᑕᐅᔪᒪᔾᔪᑎᓂᒃ ᓱᑲᓐᓂᖅᓴᒃᑯᑦ ᑕᐃᒃᑯᓄᖓ ᐊᑭᓕᖅᑕᐅᔪᒪᔪᓄᑦ. ᑕᒪᓐᓇ 
ᐱᖃᓯᐅᔾᔨᓚᐅᖅᐳᖅ ᓯᕗᓂᐊᒍᑦ ᓈᓚᒃᑕᐅᓚᐅᙱᓐᓂᕐᒥᖕᓂᒃ ᐅᖄᓚᐅᑎᒃᑯᑎᒍᑦ 
ᑲᑎᒪᖃᑦᑕᖅᖢᑎᑦ ᓯᕗᒃᑲᑕᖅᑎᐅᓪᓗᑎᑦ ᓈᓚᒃᑎᐅᔪᓄᑦ ᐊᑭᓕᖅᑕᐅᓇᓱᐊᖅᑐᖅ 
ᐊᒻᒪᓗ ᑲᓇᑕᒥ ᒐᕙᒪᖏᑦ ᑲᒪᒋᔭᖃᕈᓐᓇᕐᓗᑎᑦ ᐱᔾᔪᑎᓂᑦ ᑎᑎᖅᑲᑦ ᓄᐊᑕᐅᔭᕆᐊᓖᑦ 
ᐱᓪᓗᒋᑦ ᐊᒻᒪᓗ ᓇᓗᓇᐃᖅᑕᐅᓗᑎᑦ ᐊᑭᓕᖅᑕᐅᔪᒪᔾᔪᑏᑦ ᓈᓚᒃᑕᐅᕝᕕᒃᓴᖏᑕ 
ᐅᓪᓗᖏᑦ ᐋᖅᑭᒃᑕᐅᔪᓐᓇᕐᓗᑎᑦ ᐅᕝᕙᓘᓐᓃᑦ ᓈᒻᒪᒃᑲᔭᖅᑐᑦ ᐋᖅᑭᒍᑎᒋᔭᐅᓗᑎᑦ 
ᐋᔩᕋᖃᑎᒌᓚᐅᖅᑐᑎᑦ ᐃᓱᒪᓕᐅᖃᑎᒌᑦᑐᑦ ᑮᓇᐅᔭᖅᑎᒍᑦ ᐊᑭᓕᖅᑕᐅᔾᔪᑎᒃᓴᖏᖕᓄᑦ 
ᐊᐅᓚᔾᔪᓯᖓᒍᑦ. ᐆᑦᑐᕋᐅᑕᐅᔪᖅ ᑕᒪᓐᓇ ᐱᓕᕆᐊᖅ ᐱᖃᓯᐅᔾᔨᔪᓐᓇᕐᒥᔪᖅ ᐊᒥᓱᓂᑦ 
ᓂᕐᕙᐃᓗᑎᑦ ᓈᓚᒃᑕᐅᖁᓪᓗᒋᑦ ᐊᒥᓱᑦ ᑕᐃᒪᐃᑦᑐᑎᒍᑦ ᓈᓚᒃᑕᐅᔪᒪᒐᔭᖅᑐᑦ 
ᐊᑐᖅᑕᐅᑦᑎᐊᖁᓪᓗᒋᑦ ᐊᑐᕋᒃᓴᐅᔪᑦ ᐊᑐᐃᓐᓇᐅᒪᔪᑦ. ᐱᖓᓲᔪᖅᑐᑦ ᑕᖅᑮᑦ 
ᐊᑯᓂᐅᓂᖃᖅᖢᑎᑦ, ᐅᖓᑖᓃᑦᑐᑦ 140 ᓈᓚᒃᑕᐅᓚᐅᖅᐳᑦ ᐆᒃᑐᕋᐅᑕᐅᔪᑎᒍᑦ 
ᐱᓕᕆᐊᖅᑎᒍᑦ. 

ᑐᙵᕕᒋᓪᓗᒋᑦ ᑕᒪᒃᑯᐊ ᓴᖅᑭᓯᒪᓂᖏᑦ, ᐅᐊᑦᑎᔩᑦ ᑲᑎᒪᔨᕋᓛᖏᑦ ᐊᖏᖅᓯᓚᐅᖅᑐᑦ 
ᓱᒃᑲᓕᒋᐊᖅᑕᐅᓯᒪᔪᒃᑯᑦ ᓈᓚᒃᑕᐅᔾᔪᑎᖓᑕ ᐊᐅᓚᓂᖓᒎᖅᑐᓂᑦ ᐊᑭᓕᖅᑕᐅᔪᒪᔪᓂᑦ, 
ᐊᑭᓕᖅᑕᐅᔪᒪᔪᑦ ᐋᓐᓂᐊᓕᖅᑐᑦ, ᐅᕝᕙᓘᓐᓃᑦ ᐊᑭᓕᖅᑕᐅᔪᒪᔾᔪᑏᑦ ᐅᑕᖅᑭᓯᒪᔪᑦ 
ᓈᓚᒃᑕᐅᓗᑎᑦ ᐊᑯᓂᐅᓂᖅᓴᖅ. ᐊᑭᓕᖅᑕᐅᔪᒪᔪᑉ ᒪᓕᒐᓕᕆᔨᖓ (ᐅᕝᕙᓘᓐᓃᑦ 
ᓇᖕᒥᓂᖅ ᑭᒡᒐᑐᖅᖢᑎᑦ ᐊᑭᓕᖅᑕᐅᓇᓱᐊᖅᑐᑦ) ᑲᔪᓯᔪᒪᓐᓂᕈᑎᑦ ᑖᒃᑯᑎᒎᓇ 
ᓱᒃᑲᓕᒋᐊᖅᑕᐅᓯᒪᔪᒃᑯᑦ ᓈᓚᒃᑕᐅᔾᔪᑎᖓᑕ ᐊᐅᓚᓂᖓᒍᑦ, ᓈᓚᒃᑎᐅᔪᖅ ᕿᒥᕐᕈᔨ 
ᓯᕗᓂᐊᒍᑦ ᓈᓚᒃᑕᐅᓚᐅᖅᑎᓐᓇᒋᑦ ᐅᖄᓚᐅᑎᒃᑯᑎᒍᑦ ᑲᑎᒪᔾᔪᑎᖃᖃᑦᑕᓚᐅᖅᐳᖅ 
ᓇᓗᓇᐃᖅᑕᐅᖁᓪᓗᒋᑦ ᐱᔾᔪᑎᓂᑦ ᐅᖓᕙᕆᐊᖅᓯᔾᔪᑕᐅᔪᓂᑦ ᓈᓚᒃᑕᐅᓂᒃᓴᖓᑕ 
ᐊᐅᓚᓂᖓᒍᑦ. ᐋᖅᑮᓕᖅᖢᑎᓪᓗ ᖃᖓᒃᑯᑦ ᐱᕙᓪᓕᐊᒍᑎᒋᔭᐅᔪᒃᓴᐅᒐᔭᕐᒪᖔᕐᒥᒃ 
ᐊᑭᓕᖅᑕᐅᓇᓱᐊᕈᑎᐅᔪᖅ. ᓱᒃᑲᓕᒋᐊᖅᑕᐅᓯᒪᔪᒃᑯᑦ ᓈᓚᒃᑕᐅᔾᔪᑎᖓᑕ 
ᐊᐅᓚᓂᖓᒍᑦ ᑲᔪᓯᓕᕋᔭᖅᐳᖅ ᐋᖅᑭᒃᑕᐅᓯᒪᓂᖏᑦ ᒪᓕᖦᖢᒋᑦ ᓈᓚᒃᑕᐅᓗᑎᑦ 
ᐅᐸᓗᖓᐃᖅᓯᒪᙱᒃᑲᓗᐊᕈᑎᑦ ᐊᑭᓕᖅᑕᐅᓇᓱᐊᖅᑐᖅ ᐊᒻᒪᓗ ᑲᓇᑕᒥ ᒐᕙᒪᖏᑦ 
ᐊᖏᖃᑎᒌᑦᑐᕕᓂᐅᑎᓪᓗᒋᑦ, ᒪᓕᑦᑐᒍᓗ ᑭᖑᓪᓕᖅᐹᒥᒃ ᑐᓂᔭᐅᓂᖏᑦ ᑭᖑᓂᐊᒍᑦ 
ᐅᖓᕙᕆᐊᖅᑕᐅᓚᐅᖅᑎᓪᓗᒍ.

ᑭᖑᓪᓕᖅᐹᓂᑦ ᐊᕐᕌᒍᓂᑦ, ᖃᐅᔨᒪᓇᑦᑎᐊᖁᓪᓗᒋᑦ ᐱᔭᕇᖅᑕᐅᖁᓪᓗᒋᑦ  ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ, 
ᓱᒃᑲᓕᒋᐊᖅᑕᐅᓯᒪᔪᒃᑯᑦ ᓈᓚᒃᑕᐅᔾᔪᑎᖓᑕ ᐊᐅᓚᓂᖓ ᐊᑐᖅᑕᐅᑲᐅᑎᒋᖃᑦᑕᓚᐅᖅᐳᖅ 
ᐊᐅᓚᓂᖓ ᑕᒪᒃᑯᐊ ᑲᒪᒋᔭᐅᔭᕆᐊᓖᑦ ᓈᓚᒃᑕᐅᖁᓪᓗᒋᑦ; ᐊᑭᓕᖅᑕᐅᔪᒪᔾᔪᑏᑦ 
ᓈᓚᒃᑕᐅᓂᖏᑦ ᐋᖅᑭᓱᖅᑕᐅᕙᓚᐅᖅᐳᑦ ᐊᖏᖅᓯᒪᒐᓗᐊᖅᑎᓪᓗᒋᓪᓘᓐᓃᑦ 
ᐊᖏᖅᓯᒪᙱᒃᑲᓗᐊᖅᑎᓪᓗᒋᓪᓗᓐᓃᑦ ᑕᒪᒃᑮᒃ ᓈᓚᒃᑕᐅᔭᕆᐊᓖᑦ ᐊᒻᒪᓘᓐᓃᑦ 
ᐸᐃᑉᐹᒃᑯᕕᖓ “ᓈᓚᒃᑕᐅᓗᓂ ᐅᐸᓗᖓᐃᖅᓯᒪ”ᒐᓗᐊᖅᑎᓪᓗᒍᓘᓐᓃᑦ ᑎᑎᖅᑲᑦ 
ᐱᔭᐅᓯᒪᔭᕆᐊᓖᑦ ᓄᐊᑕᐅᓯᒪᒐᓗᐊᕈᑎᑦ. 

ᓈᓚᒃᑕᐅᓂᖏᑦ ᐅᖓᕙᕆᐊᖅᑕᐅᓂᖏᑦ, ᖁᔭᓈᖅᑕᐅᓂᖏᑦ, ᐊᒻᒪᓗ 
ᐃᓇᖏᖅᑕᐅᓂᖏᑦ:

ᒪᓕᖦᖢᒍ 2011-ᒥ ᖃᐅᔨᓵᖑᓂᖏᑦ, ᖃᐅᔨᔭᐅᓚᐅᖅᐳᑦ 20%−ᖑᔪᑦ ᓈᓚᒃᑕᐅᓂᖏᑦ 
ᑲᔪᓯᓂᖃᓚᐅᙱᒻᒪᑕ ᐋᖅᑭᒃᓯᒪᓂᖏᑦ ᐅᓪᓗᖏᑕ ᓈᓚᒃᑕᐅᓂᖏᑦ ᐋᖅᑭᒃᓯᒪᒐᓗᐊᖅᑎᓪᓗᒋᑦ 
ᐊᒻᒪᓗ 40%-ᖑᔪᑦ ᐅᖓᕙᕆᐊᖅᑕᐅᓂᖏᑦ ᐊᒻᒪᓗ ᖁᔭᓈᖅᑕᐅᓂᖏᑦ 
ᑕᐃᒪᐃᔅᓴᐃᓐᓇᕆᐊᖃᓚᐅᙱᑦᑎᓪᓗᒋᑦ. ᐅᖃᖃᑎᒌᓚᐅᖅᑎᓪᓗᒋᑦ ᐅᐊᑦᑎᔩᑦ 
ᑲᑎᒪᔨᕋᓛᖏᑦ, ᐊᐅᓚᔾᔪᓯᖏᑦ ᐊᑐᓕᖅᑕᐅᓚᐅᖅᐳᑦ ᖃᐅᔨᒪᑦᑎᐊᖁᓪᓗᒋᑦ ᐊᒥᓲᓂᖅᓴᐃᑦ 
ᓈᓚᒃᑕᐅᓂᖏᑦ ᑲᔪᓯᓂᐊᕐᒪᑕ ᐋᖅᑭᒃᓯᒪᓂᖏᑦ ᐅᓪᓗᖏᑦ ᓈᓚᒃᑕᐅᕝᕕᒃᓴᖏᑕ ᒪᓕᓪᓗᒋᑦ. 
ᑕᐃᒪᐃᑦᑎᓪᓗᒋᑦ ᑕᒪᐃᓐᓂ ᐅᖓᕙᕆᐊᖅᑕᐅᓯᒪᖁᔭᑦ 10 ᐱᓇᓱᐊᕈᓯᑉ ᐃᓗᐊᓂ 
ᓈᓚᒃᑕᐅᕝᕕᒃᓴᖓᑕ ᐅᓪᓗᖓᓂ ᐊᖏᖅᑕᐅᕙᓚᐅᖅᐳᑦ ᓈᓚᒃᑎᐅᔪᒧᑦ ᐋᔩᕋᖅᑎᒧᑦ. 
ᐋᔩᕋᖅᑎᐅᔪᖅ ᐃᖅᑲᓇᐃᔭᖃᑎᖃᖅᐸᓚᐅᖅᐳᖅ ᐊᑭᓕᖅᑕᐅᔪᒪᔪᒥᒃ ᐊᒻᒪᓗ ᑲᓇᑕᒥ 
ᒐᕙᒪᖏᑕ ᑭᒡᒐᖅᑐᐃᔨᖓᓂᒃ ᐅᖓᕙᕆᐊᖅᑕᐅᒃᑲᓐᓂᖁᓇᒍ ᓈᓚᒃᑕᐅᕝᕕᒃᓴᐅᔪᖅ, 
ᐊᒻᒪᓗ ᐃᓚᐅᖃᑕᐅᔪᖅ ᐅᐸᙲᓐᓇᖅᑐᕕᓂᐅᑎᓪᓗᒍ ᖃᓄᐃᑕᐅᔪᓐᓇᖅᖢᓂ 
ᐱᔾᔪᑎᒃᓴᖃᑦᑎᐊᙱᑦᑐᕕᓂᐅᑎᓪᓗᒍ ᓴᖅᑭᙲᓐᓇᕐᓂᖓ. 2013-ᖑᑎᓪᓗᒍ, ᐅᐊᑦᑎᔩᑦ 
ᑲᑎᒪᔨᕋᓛᖏᑦ ᐊᖏᖅᓯᒃᑲᓐᓂᓚᐅᕆᕗᑦ ᐊᑐᐊᒐᕐᒥᒃ ᑲᒪᒋᔭᐅᖁᓪᓗᒍ ᓈᓚᒃᑕᐅᕝᕕᒃᓴᐅᔪᑦ 
ᐅᓪᓗᖓ ᖁᔭᓈᖅᑕᕕᓂᐅᑎᓪᓗᒍ ᑐᕌᖓᑎᓪᓗᒍ ᐋᔩᕋᕈᑕᐅᓯᒪᔪᖅ ᐊᐅᓚᓂᒐᒎᖅᑐᕕᓃᑦ, 
ᐊᒻᒪᓗ 2015-ᖑᑎᓪᓗᒍ ᐊᖏᖅᑕᐅᓯᒪᔪᖅ ᑐᑭᒧᐊᕈᑎ ᑎᑎᖅᑲᖅ ᑲᒪᒋᔭᓕᒃ 
ᑐᓂᔭᐅᙲᓐᓇᖅᑐᕕᓂᐅᔪᖅ ᖃᐅᔨᒪᔨᒻᒪᕆᑉ ᖃᐅᔨᓵᖓ ᑲᔪᓯᑎᑕᐅᔪᓐᓇᓚᐅᖅᖢᓂ.

ᐃ

16 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



43 ᑐᒃᓯᐊᕐᕕᐅᔪᖅ ᐊᐅᓪᓚᑎᑦᑎᕙᓚᐅᙱᓚᑦ ᑭᒡᒐᖅᑐᐃᔨᒥᒃ ᓈᓚᓐᓂᐅᔪᒧᑦ, ᑲᓇᑕᒥ ᒐᕙᒪᖏᑦ ᐊᖏᕈᓐᓇᓚᐅᖅᐳᓪᓕ ᓇᐃᑦᑐᑦ ᓈᑎᕆᐊᓖᑦ ᐃᓱᒪᓕᐅᕈᑕᐅᔾᔪᑎᓄᑦ ᑭᒡᒐᑐᖅᑕᐅᓗᑎᑦ.
44 ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ, ᐋᖅᑭᓱᖅᓯᒪᓂᖓ ᑎ, ᐃᓚᖓ III m (i) ᐊᒻᒪᓗ (ii)

ᓈᓚᒃᑕᐅᓂᖓ ᐋᔩᕋᕈᑎᒋᔭᐅᓗᓂ 
ᐊᒻᒪᓗ ᐊᑭᓕᖅᑕᐅᓇᓱᐊᖅᑐᓄᑦ 
ᐃᓱᒪᓕᐅᕈᑎᖃᕐᓂᖅ:

ᓇᐃᑦᑐᑦ ᓈᑎᕆᐊᓖᑦ ᐃᓱᒪᓕᐅᕈᑕᐅᔾᔪᑏᑦ:

ᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ 

ᐋᖅᑮᓚᐅᖅᐳᖅ ᐃᓱᒪᓕᐅᕈᑎᒃᓴᕆᒐᔭᖅᑕᒥᖕᓂᒃ, 
ᓇᓗᓇᐃᖅᓯᓪᓗᑎᑦ ᐃᓱᒪᓕᐅᕐᓂᖏᑕ ᑎᑎᕋᖅᓯᒪᓂᖏᑦ 
ᐱᖓᓲᔪᖅᑑᒐᔭᕐᒪᑕ ᑎᑭᖦᖢᒍ ᖁᓕᓄᑦ ᒪᑉᐱᒐᕐᓄᑦ 
ᑎᑎᕋᖅᓯᒪᓂᖏᑦ. ᐊᒥᓲᓂᖏᖕᓄᑦ ᐊᒻᒪᓗ 
ᐱᔭᕆᐊᑐᓂᖏᖕᓄᑦ ᐊᑭᓕᖅᑕᐅᓇᓱᐊᕈᑏᑦ, 
ᖃᐅᔨᒪᓇᓕᓚᐅᖅᐳᖅ ᐅᐊᑦᑎᔩᑦ ᑲᑎᒪᔨᕋᓛᖏᖕᓄᑦ 
ᑕᒪᐃᓐᓂ ᐃᓱᒪᓕᐅᕈᑕᐅᓂᖏᑦ ᐊᑐᓂ 
ᐊᑭᓕᖅᑕᐅᔪᒪᔾᔪᑎᓄᑦ ᐊᑯᓂᐊᓗᒃ ᑲᒪᒋᔭᐅᒐᔭᕐᒪᑕ ᐊᒻᒪᓗ 
ᐅᖓᕙᕆᐊᖅᑎᑦᑎᔪᓐᓇᕋᔭᖅᖢᑎᑦ ᐊᑭᓕᖅᑕᐅᔾᔪᑎᖏᑦ 
ᐊᑭᓕᖅᑕᐅᔪᒪᔪᓄᑦ. ᐃᓕᓴᖅᓯᓚᐅᕐᒪᑕ, ᐃᓚᖏᖕᓄᑦ 
ᐊᑭᓕᖅᑕᐅᔪᒪᔪᓄᑦ, ᑕᒪᐃᓐᓂ ᐃᓱᒪᓕᐅᕈᑕᐅᓂᖏᑕ 
ᐱᔾᔪᑎᖏᑦ ᑎᑎᕋᖅᓯᒪᔪᑦ ᓇᓗᓇᐃᔭᖅᓯᒪᓪᓗᑎᑦ ᐅᓂᒃᑳᖏᑦ 
ᓇᓗᓇᐃᕈᑎᖏᑦᑕ ᐊᒻᒪᓗ ᐱᔾᔪᑎᖏᑦ ᐃᑲᔪᖅᑐᐃᔾᔪᑏᑦ 
ᐃᓱᒪᓕᐅᕐᓂᖓᓄᑦ ᐱᒻᒪᕆᐅᒐᔭᕐᒪᑕ ᐃᖅᑲᐅᒪᓇᖁᓪᓗᒍ 
ᐊᒻᒪᓗ ᓇᖕᒥᓂᖅ ᐃᓄᐃᑦ ᐊᑐᓂ ᒪᒥᓴᕐᓂᖏᖕᓄᑦ. 
ᐊᓯᖏᑦ ᐊᑭᓕᖅᑕᐅᒧᒪᔪᓪᓕ, ᑭᓯᐊᓂ, ᖁᔭᓕᒐᔭᖅᑎᓪᓗᒋᑦ 
ᐃᓱᒪᓕᐅᕈᑎᑖᑲᐅᑎᒋᒍᑎᒃ, ᑕᒪᒃᑮᓐᓄᒃ ᐃᓱᓕᑦᑎᑕᐅᓗᓂ 
ᐊᐅᓚᓂᖓᓄᑦ ᐊᒻᒪᓗ ᐊᑭᓕᖅᑕᐅᓗᑎᑦ 
ᐊᑭᓕᖅᑕᐅᓇᓱᐊᖅᑐᓄᑦ.  ᐊᒻᒪᓗᑦᑕᐅᖅ, 
ᐃᓱᓕᑦᑎᑎᓪᓗᒋᑦ ᐃᓚᖏᑦ ᓈᓚᓐᓂᐅᔪᑦ, ᐋᔩᕋᖅᑎᐅᔪᖅ 
ᐊᒻᒪᓗ ᐊᑭᓕᖅᑕᐅᓇᓱᐊᖅᑐᖅ ᐊᒻᒪᓗ ᑲᓇᑕᒥ ᒐᕙᒪᖏᑦ 
ᐊᖏᖃᑎᒌᒍᓐᓇᕐᒥᔫᒃ ᖃᓄᖅ ᐊᑭᓕᖅᑕᐅᔪᒪᔾᔪᑎ 
ᐃᓱᒪᓕᐅᕈᑕᐅᔪᓐᓇᕋᔭᕐᒪᖔᕐᒥᒃ. ᓇᐃᑦᑐᑦ ᓈᑎᕆᐊᓖᑦ 
ᐃᓱᒪᓕᐅᕈᑕᐅᔾᔪᑏᑦ ᓈᑎᖅᑕᐅᒍᓐᓇᕋᔭᕐᒥᔪᑦ ᐊᒻᒪᓗ 
ᐊᑎᓕᐅᖅᑕᐅᓗᑎᑦ ᐊᑭᓕᖅᑕᐅᓇᓱᐊᖅᑐᒧᑦ ᐊᒻᒪᓗ 
ᑲᓇᑕᒥ ᒐᕙᒪᒃᑯᓐᓄᑦ ᑕᐃᑲᓂ.

ᑐᓴᕆᐊᕐᕕᖃᓚᐅᖅᑎᓪᓗᒋᑦ ᐅᐊᑦᑎᔩᑦ ᑲᑎᒪᔨᕋᓛᖏᑦ 
ᐊᑭᓕᖅᑕᐅᓇᓱᐊᖅᑐᒧᑦ ᐊᒻᒪᓗ ᑲᓇᑕᒥ ᒐᕙᒪᒃᑯᓐᓄᑦ 
ᐊᒻᒪᓗ ᐊᖏᖅᑕᐅᓚᐅᖅᑎᓪᓗᒋᑦ ᑲᓇᑕᒥ ᐊᐅᓚᑦᑎᔨᐅᔪᑦ 
ᑲᑎᒪᔨᕋᓛᖏᖕᓄᑦ, ᐅᐊᑦᑎᔩᑦ ᑲᑎᒪᔨᕋᓛᖏᑦ 
ᐊᖏᖅᓯᓚᐅᖅᑐᑦ ᐊᐅᓚᓂᕐᒧᑦ ᓇᐃᑦᑐᑦ ᓈᑎᕆᐊᓖᑦ 
ᐃᓱᒪᓕᐅᕈᑕᐅᔾᔪᑎᓄᑦ ᐊᑐᓕᖅᑎᑕᐅᓚᐅᖅᓯᒪᓪᓗᓂ 
ᔮᓐᓄᐊᕆ 2010-ᖑᑎᓪᓗᒍ. ᓇᐃᑦᑐᑦ ᓈᑎᕆᐊᓖᑦ 
ᐃᓱᒪᓕᐅᕈᑕᐅᔾᔪᑏᑦ ᐅᖃᐅᓯᖃᖅᓯᒪᔪᑦ ᓇᐃᓈᖅᓯᒪᔪᑦ 
ᐊᑭᓕᖅᑕᐅᔾᔪᑏᑦ ᖃᓄᐃᑦᑑᓂᖏᖕᓄᑦ ᐊᒻᒪᓗ 
ᖃᓄᑎᒋ ᐊᑭᓕᖅᑕᐅᒐᔭᕐᒪᖔᕐᒥᒃ ᐃᓱᒪᓕᐅᕈᑕᐅᓗᓂ 
ᐋᔩᕋᖅᑎᒧᑦ. ᓇᐃᑦᑐᑦ ᓈᑎᕆᐊᓖᑦ ᐃᓱᒪᓕᐅᕈᑕᐅᔾᔪᑏᑦ 
ᐊᑐᐃᓐᓇᐅᓚᐅᖅᐳᑦ ᐃᓚᖏᑦ ᒪᓕᑦᑕᐅᔭᕆᐊᓖᑦ 
ᒪᓕᑦᑕᐅᔭᕋᐅᖕᒪᑕ, ᐱᖃᓯᐅᑎᓪᓗᒋᑦ: ᐊᑭᓕᖅᑕᐅᔪᒪᔾᔪᑎ 
ᐊᒥᓱᓄᑦ ᐊᔾᔨᒌᑦᑐᒡᒍᑕᓄᑦ ᐊᑐᖅᑕᐅᔪᓐᓇᐅᑎᖏᑦ 
ᐊᑐᖅᑕᐅᑎᓪᓗᒋᑦ; ᑕᒪᐃᓐᓂ ᑎᑎᖅᑲᑦ ᐱᔭᐅᔭᕆᐊᓖᑦ 
ᑐᓂᔭᐅᓯᒪᔭᕋᐃᒻᒪᑕ, ᐅᓂᒃᑳᕆᔭᐅᔭᕆᐊᓖᑦ 
ᐅᓂᒃᑲᐅᑕᐅᓯᒪᑎᓪᓗᒋᑦ, ᐊᒻᒪᓗ ᑭᖑᓪᓕᖅᐹᒥᒃ 
ᑐᓂᔭᐅᔭᕆᐊᓖᑦ ᐱᔭᐅᔭᕋᐃᒻᒪᑕ; ᓯᕗᓂᒃᓴᒥ 
ᐸᖅᑭᔭᐅᓂᖏᖕᓄᑦ ᐸᕐᓇᐅᑎᖏᑦ ᐱᑕᖃᕋᐃᒻᒪᑕ 
(ᐱᑕᖃᕈᑎᑦ) ᑐᓂᔭᐅᓯᒪᓪᓗᑎᓪᓗ; ᐊᒻᒪᓗ 
ᐊᓕᑭᖅᑕᐅᔪᒪᔪᖅ ᐊᒻᒪᓗ ᑭᒡᒐᖅᑐᐃᔪᑦ ᑲᓇᑕᒥ 
ᒐᕙᒪᖏᖕᓂᑦ ᐊᑭᓕᖅᑕᐅᓇᓱᐊᖅᑐᕐᓗ ᑭᒡᒐᖅᑐᐃᔨᖏᑦ 
ᓈᓚᓐᓂᕐᒦᑦᑐᑦ ᐊᖏᖅᑐᕕᓂᐅᑎᓪᓗᒋᑦ ᑎᑎᕋᖅᓯᒪᔪᒧᑦ 
ᐊᑐᕋᒃᓴᐅᓕᖅᑎᑕᐅᓪᓗᓂ ᓇᐃᑦᑐᑦ ᓈᑎᕆᐊᓖᑦ 
ᐃᓱᒪᓕᐅᕈᑕᐅᔾᔪᑎᓄᑦ.43 ᓇᐃᑦᑐᑦ ᓈᑎᕆᐊᓖᑦ 
ᐃᓱᒪᓕᐅᕈᑕᐅᔾᔪᑏᑦ ᐊᑐᐃᓐᓇᐅᒪᙱᑦᑎᓪᓗᒋᑦ 
ᐊᑭᓕᖅᑕᐅᔪᒪᔪᖅ ᓇᖕᒥᓂᖅ ᑭᒡᒐᖅᑐᐃᑎᓪᓗᒍ; 
ᐋᓐᓂᖅᓯᔪᕕᓂᐅᓂᕋᖅᑕᖅ ᐅᓂᒃᑲᐅᓯᖃᖅᑐᕕᓂᐅᑎᓪᓗᒍ 
ᐊᒻᒪᓗ ᐊᐃᕙᑎᖃᖅᑐᕕᓂᐅᑎᓪᓗᒍᓗ 
ᖃᓄᐃᓕᐅᕐᓂᕋᖅᑕᐅᓯᒪᓂᖓᓂᒃ; ᐅᕝᕙᓘᓐᓃᑦ 
ᖃᐅᔨᔭᐅᔭᕆᐊᓕᒃ ᐱᔾᔪᑎ ᓱᓕᔪᕆᔭᐅᔪᓐᓇᕐᓂᖓᓂᒃ, 
ᐊᑭᓖᑎᑕᐅᓇᓱᐊᕐᓂᖓᓂᒃ, ᐅᕝᕙᓘᓐᓃᑦ 
ᐊᑭᓕᖅᓱᐃᔭᕆᐊᖃᕐᓂᖓᓂᒃ ᐱᔾᔪᑎᒋᔭᐅᖏᓐᓇᑎᓪᓗᒍ. 
ᐊᑭᓕᖅᑕᐅᔪᒪᔾᔪᑎ ᐊᔪᕐᓇᙱᑦᑑᔭᕌᖓᑦ ᑖᒃᑯᑎᒎᓇ 
ᓇᐃᑦᑐᑦ ᓈᑎᕆᐊᓖᑦ ᐃᓱᒪᓕᐅᕈᑕᐅᔾᔪᑎᑎᒍᑦ, 
ᐊᑭᓕᖅᑕᐅᔪᒪᔪᖅ ᑐᒃᓯᕋᕈᓐᓇᕋᔭᖅᐳᖅ 
ᑕᒪᐃᓐᓂ ᐃᓱᒪᓕᐅᕈᑕᐅᓯᒪᓂᖓᓄᑦ ᑎᑎᖅᑲᓂᒃ 
ᐃᖅᑲᐅᒪᑦᑎᔪᓐᓇᖁᓪᓗᒍ ᐅᕝᕙᓘᓐᓃᑦ ᐊᓯᐊᓄᑦ 
ᐱᔾᔪᑎᖃᕐᓗᓂ ᑎᑎᖅᑲᖁᑎᖃᕋᔭᕐᓂᖓᓄᑦ. ᑕᒪᐃᓐᓂ 
ᐊᑭᓕᖅᑕᐅᔪᒪᔪᖅ ᐊᒻᒪᓗ ᑲᓇᑕᒥ ᑭᒡᒐᖅᑐᐃᔨᖏᑦ 
ᐱᔪᓐᓇᐅᑎᖃᐃᓐᓇᓚᐅᖅᐳᑦ ᓇᐃᑦᑐᑦ ᓈᑎᕆᐊᓖᑦ 
ᐃᓱᒪᓕᐅᕈᑕᐅᔾᔪᑎᐅᔪᖅ ᕿᒥᕐᕈᓇᒃᑕᐅᔪᓐᓇᕐᓗᓂ 
ᐊᓯᐊᓄᑦ ᓈᓚᒃᑎᒧᑦ ᐋᔩᕋᖅᑎᒧᑦ, ᑭᓯᐊᓂᓕ 
ᑕᐃᒪᐃᓗᐊᕌᓗᒃᐸᓚᐅᙱᖦᖢᓂ.

ᐋᔩᕋᖃᑎᒌᓚᐅᖅᑐᑎᑦ ᐃᓱᒪᓕᐅᖃᑎᒌᑦᑐᑦ 
ᑮᓇᐅᔭᖅᑎᒍᑦ ᐊᑭᓕᖅᑕᐅᔾᔪᑎᒃᓴᖏᖕᓄᑦ 
ᐊᐅᓚᔾᔪᓯᖓᒍᑦ:

ᖄᖓᒍᒃᑲᓐᓂᖅ ᐊᑭᓕᖅᑕᐅᔪᒪᔾᔪᑏᑦ 
ᐃᓱᒪᓕᐅᕈᑕᐅᔪᑦ ᐋᔩᕋᖅᑎᓄᑦ ᓈᓚᓐᓂᐅᔪᓂᑦ, 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᑲᓇᑕᒥ ᐊᒻᒪᓗ 
ᐊᑭᓕᖅᑕᐅᔪᒪᔪᒥᒃ ᐃᓱᒪᓕᐅᖃᑎᒌᒍᑕᐅᔪᓇᓚᐅᖅᐳᖅ 
ᐊᑭᓕᖅᑕᐅᔪᒪᔾᔪᑎᒥᒃ ᑖᒃᑯᑎᒎᓇ ᐋᔩᕋᖃᑎᒌᓚᐅᖅᑐᑎᑦ 
ᐃᓱᒪᓕᐅᖃᑎᒌᑦᑐᑦ ᑮᓇᐅᔭᖅᑎᒍᑦ 
ᐊᑭᓕᖅᑕᐅᔾᔪᑎᒃᓴᖏᖕᓄᑦ ᐊᐅᓚᔾᔪᓯᖓᒍᑦ 
ᐋᖅᑭᒍᓯᖓᒍᑦ ᐃᓱᒪᓕᐅᕈᑕᐅᒍᓐᓇᖅᖢᓂ 
ᐋᔩᕋᖃᑎᓚᐅᖅᖢᑎᑦ ᐃᓱᒪᓕᐅᖃᑎᒌᑦᑐᑦ ᑮᓇᐅᔭᖅᑎᒍᑦ 
ᐊᑭᓕᖅᑕᐅᔾᔪᑎᒃᓴᖏᖕᓄᑦ ᐊᐅᓪᓚᔾᔪᓯᖓᒍᑦ.   
ᐋᔩᕋᖃᑎᒌᓚᐅᖅᑐᑎᑦ ᐃᓱᒪᓕᐅᖃᑎᒌᑦᑐᑦ 

ᑮᓇᐅᔭᖅᑎᒍᑦ ᐊᑭᓕᖅᑕᐅᔾᔪᑎᒃᓴᖏᖕᓄᑦ ᐊᐅᓚᔾᔪᓯᖓ 
ᑐᙵᕕᖃᓗᐊᓚᐅᖅᐳᑎᖅ ᓇᓗᓇᐃᖅᑕᐅᓚᐅᖅᑐᓂᒃ 
ᐊᐱᖅᓱᖅᑕᐅᓚᐅᖅᑎᓪᓗᒋᑦ ᑭᒡᒐᖅᑐᐃᔨᓄᑦ ᑲᓇᑕᒥ, 
ᐊᒻᒪᓗ ᐊᑭᓕᖅᑕᐅᔪᒪᔪᑉ ᓴᐳᓐᓂᐊᖅᑎᖓᑕ ᐊᒻᒪᓗ 
ᑲᓇᑕᒥ ᑭᒡᒐᖅᑐᐃᔨᖓ ᐊᖏᖃᑎᒌᖦᖢᑎᒃ ᖃᑦᓯᓂᒃ 
ᐊᑭᓕᖅᑕᐅᓇᔭᕐᒪᖔᕐᒥᒃ ᒪᓕᖦᖢᒋᑦ ᒪᓕᒐᕋᓛᖏᑦ 
ᐊᑭᓕᖅᑕᐅᓂᕐᒧᑦ. 

ᒪᓕᖦᖢᒋᑦ ᐊᑐᓕᖅᑎᑕᐅᓂᖏᑦ ᐊᒥᓱᑦ 
ᐊᐅᓚᑦᑎᓂᕐᒧᑦ ᐱᐅᓯᕚᓪᓕᖅᑎᑕᐅᓯᒪᔪᑦ, ᐊᒥᓲᓂᖏᑦ 
ᐋᔩᕋᖃᑎᒌᓚᐅᖅᑐᑎᑦ ᐃᓱᒪᓕᐅᖃᑎᒌᑦᑐᑦ 
ᑮᓇᐅᔭᖅᑎᒍᑦ ᐊᑭᓕᖅᑕᐅᔾᔪᑎᒃᓴᖏᖕᓄᑦ ᐊᐅᓚᔾᔪᓯᖓᒍᑦ 
ᐊᒥᓱᕈᕆᐊᓚᐅᖅᐳᑦ ᐃᒪᓐᓇᐅᓚᐅᕋᓗᐊᖅᖢᑎᑦ 
572 2011-ᖑᑎᓪᓕᓗᒍ ᐃᒪᓐᓇᐅᒻᒪᕆᓕᖅᖢᑎᑦ 742 
ᑭᖑᓂᐊᒍᑦ ᐊᕐᕌᒍᒥ. ᑕᒪᐃᓐᓂ, ᐋᔩᕋᕈᑎᒋᔭᐅᓯᒪᔪᑦ 
ᐊᑭᓕᐅᑕᐅᔾᔪᑎᖏᑦ ᐅᖓᑖᓃᓚᐅᖅᖢᑎᑦ 
ᐃᒪᓐᓇᓂᑦ 4,400 ᐸᐃᑉᐹᖑᔪᑦ ᐋᖅᑭᒍᑎᒋᔭᐅᔪᑦ, 
ᐅᕝᕙᓘᓐᓃᑦ ᐃᒪᓐᓇᐸᓘᓪᓗᑎᑦ 13−ᐳᓴᓐᑎᖏᑦ 
ᑕᒪᐃᓐᓂ ᓈᓚᒃᑕᐅᓂᕋᕋᒃᓴᐅᔪᑦ ᐊᖏᖅᑕᐅᓯᒪᓪᓗᑎᑦ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑎᒍᑦ. ᐅᔾᔨᖅᓱᑦᑎᐊᖅᖢᑎᑦ 
ᓂᕈᐊᕐᓂᖏᑦ ᐊᑭᓕᖅᑕᐅᔪᒪᔾᔪᑏᑦ ᐊᒻᒪᓗ ᑲᓇᑕᒥ 
ᑭᒡᒐᖅᑐᐃᔨᖏᑦ ᐊᑭᓕᖅᑕᐅᔪᒪᔾᔪᑎᓄᑦ ᑕᒪᒃᑯᑎᒎᓇ 
ᐊᐅᓚᓂᖓᑎᒍᑦ ᓴᖅᑮᓚᐅᖅᑐᑦ 99-ᐳᓴᓐᑎᓂᑦ 
ᑕᒪᐃᓐᓂ ᐋᔩᕋᖃᑎᒌᓚᐅᖅᑐᑎᑦ ᐃᓱᒪᓕᐅᖃᑎᒌᑦᑐᑦ 
ᑮᓇᐅᔭᖅᑎᒍᑦ ᐊᑭᓕᖅᑕᐅᔾᔪᑎᒃᓴᖏᖕᓄᑦ ᐊᐅᓚᔾᔪᓯᖓᒍᑦ 
ᐊᑭᓕᖅᑕᐅᔪᒪᔾᔪᑏᑦ ᐋᖅᑭᒍᑎᒋᔭᐅᓪᓗᑎᑦ ᐊᔩᕋᕐᓂᒃᑯᑦ.

ᖃᐅᔨᒪᓇᑦᑎᐊᑎᑦᑎᓂᖅ ᐊᔾᔨᒌᑦᑐᓂᑦ 
ᐃᓱᒪᓕᐅᕈᑕᐅᔾᔪᑎᓂᑦ:

ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᐅᖃᖅᓯᒪᕗᖅ 
ᐃᒪᓐᓇ: “ᐋᔩᕋᖅᑎᐅᔪᑦ ... ᐊᔾᔨᒌᑦᑐᓂᑦ 
ᓈᓚᓐᓂᖃᖅᑎᑦᑎᖃᑦᑕᓂᐊᖅᐳᑦ ᐊᒻᒪᓗ 
ᐃᓱᒪᓕᐅᖃᑦᑕᕐᓗᑎᑦ ᐊᔾᔨᒌᑦᑐᒡᒍᑎᓂᑦ ᐱᓇᓲᑕᐅᔪᓂᑦ.”44 
ᑕᐃᒪᐃᓐᓂᖓᓄᑦ, ᐊᖓᔪᖅᑳᖅ ᓈᓚᒃᑎᓄᑦ ᐋᔩᕋᖅᑎᓄᑦ 
ᐊᒻᒪᓗ ᑐᖏᓕᖏᑦ ᐱᓕᒻᒪᒃᓴᐃᑎᑦᑎᓚᐅᖅᐳᑦ 
ᐃᓕᓐᓂᐅᐊᐊᑎᑦᑎᓪᓗᑎᑦ ᐊᒻᒪᓗ ᑲᑎᒪᖃᑎᖃᖃᑦᑕᖅᖢᑎᑦ 
ᓈᒪᒃᑎᓂᑦ ᐋᔩᕋᖅᑎᓂᑦ ᑲᑐᔾᔨᖁᓪᓗᒋᑦ 
ᐊᑐᖅᓯᒪᔭᕐᒥᓂᒃ ᐊᒻᒪᓗ ᐱᐅᓛᒃᑯᑦ ᐊᑐᖅᓯᒪᔭᕐᒥᖕᓂᒃ, 
ᐊᒻᒪᓗ ᐱᓕᕆᖃᑎᒌᑦᑎᐊᖅᑎᑦᑎᓇᓱᐊᖅᖢᑎᑦ 
ᐊᒻᒪᓗ ᐊᔾᔨᒌᔾᔫᒥᑎᑕᐅᓇᓱᐊᖅᖢᓂ 
ᐊᑭᓕᖅᑕᐅᓇᓱᐊᖅᑐᓕᕆᓂᒃᑯᑦ.

ᓴᙵᑦᑎᑕᐅᒃᑲᓐᓂᖁᓪᓗᒍ ᐊᔾᔨᒌᔾᔫᒥᔪᓂᒃ 
ᐃᓱᒪᓕᐅᕈᑎᖃᖃᑦᑕᕐᓂᖏᑦ, ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ, ᐊᖓᔪᖅᑳᖅ ᐋᔩᕋᖅᑎᑦᑎᔨ 
ᐊᒻᒪᓗ ᑐᖓᓕᖏᑦ ᐃᖅᑲᓇᐃᔭᖃᑎᖃᖃᑦᑕᓚᐅᖅᐳᑦ 
ᐅᐊᑦᑎᔩᑦ ᑲᑎᒪᔨᕋᓛᖏᖕᓂᒃ ᐊᒻᒪᓗ ᓱᓇᒃᑯᑖᓕᕆᔩᑦ 
ᑲᑎᒪᔨᕋᓛᒃᑲᓐᓂᖏᖕᓂᑦ ᐋᖅᑭᒃᓱᐃᓪᓗᑎᑦ ᑎᓕᓯᔾᔪᑎᓂᑦ 
ᐊᒻᒪᓗ ᑐᑭᒧᐊᕈᑎᓂᑦ ᑎᑎᖅᑲᓂᒃ ᐃᓚᖓᒍᑦ 
ᐊᐅᓚᔾᔪᓯᐅᔪᓄᑦ. ᐊᑐᖅᑕᐅᕙᓪᓕᐊᑎᓪᓗᒍ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᖃᕐᓂᖏᑦ, ᐊᖓᔪᖅᑳᖅ ᐋᔩᕋᖅᑎᑦᑎᔨ 11-ᓂᒃ 
ᑎᓕᓯᔾᔪᑎᓕᐅᓚᐅᖅᓯᒪᕗᖅ, 10-ᓂᑦ ᑐᑭᒧᐊᕈᑎᓂᑦ 
ᑎᑎᖅᑲᓂᑦ, ᐊᒻᒪᓗ ᒪᕐᕉᖕᓂᒃ ᐊᑐᖅᑕᐅᔭᕆᐊᓖᑦ 
ᑎᓕᓯᔾᔪᑏᓐᓂᒃ.

ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ 
ᐃᓚᒋᔭᐅᓚᐅᖅᐳᖅ ᐊᑭᓕᖅᑕᐅᔾᔪᑎᒃᓴᕆᔭᐅᔪᑦ ᐊᖏᖃᑎᒌᒍᑎᒧᑦ

ᐊ

17ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



45 ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊ, “ᒪᓕᒐᓕᕆᔨᑖᕆᐊᖃᖅᐳᖓ  ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖓᑎᒍᑦ  
 ᐊᑭᓕᖅᑕᐅᓇᓱᐊᖅᑎᓪᓗᖓ?”
46 ᑲᓇᑕᒥ ᒪᓕᒐᓕᕆᔩᑦ ᑲᑐᔾᔨᖃᑎᒌᖏᑦ, ᐃᓱᒪᓕᐅᕈᑕᐅᓯᒪᒪᓂᖓ 00-04-A, ᐋᒡᒌᓯ 19-20, 2000.
47 ᖁᑦᑎᓂᖅᓴᖅ ᐃᖅᑲᖅᑐᐃᔨᒃᑯᑦ ᕗᕆᑎᔅ ᑲᓚᒻᐱᐊ. ᕙᓐᑕᐃᓐ ᐊᒻᒪᓗ ᑲᓇᑕ (ᒪᓕᒐᓕᕆᔨᒃᑯᑦ), 2012 ᕗᕆᑎᔅ ᑲᓚᒻᐱᐊ ᖁᑦᑎᓂᖅᓴᖅ ᐃᖅᑲᖅᑐᐃᕕᒃᑯᑦ 839.
48 ᕙᓐᑕᐃᓐ ᐊᒻᒪᓗ ᑲᓇᑕ (ᒪᓕᒐᓕᕆᔨᒃᑯᑦ), 2014 ᒫᓂᑑᕙᒥᐃᖅᑲᖅᑐᐃᕕᒃᑯᑦ 113.

ᒻᒪᓗᒃᑲᓐᓂᖅ, 2010-ᖑᑎᓪᓗᒍ, ᑲᒪᒋᔭᖃᖅᑐᖅ 
ᐃᖅᑲᖅᑐᐃᕕᒃᑯᑦ ᓴᒃᑯᐃᓚᐅᕆᕗᑦ ᑎᓕᓯᔾᔪᑎᒥᒃ 

ᑐᑭᒧᐊᕈᑎᒋᔭᐅᒐᔭᕐᒪᑕ ᐃᓄᑐᐃᓐᓇᕐᓄᑦ 
ᑲᒪᒋᔭᐅᕈᓘᔭᑐᐃᓐᓇᕈᓐᓇᙱᑦᑐᒥᒃ, ᕿᓂᕈᑎᑕᖃᕐᓗᓂ, 
ᖃᕋᓴᐅᔭᒃᑯᑦ ᑐᖅᑯᐃᕕᐅᔪᒥᒃ ᐋᖅᑭᒃᓱᐃᖁᔨᓪᓗᓂ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑕ ᐃᓱᒪᓕᐅᕈᑕᐅᓯᒪᔪᓂᑦ ᐊᑐᖅᑕᐅᒐᔭᕐᒪᑕ 
ᐋᔩᕋᖅᑎᑦᑎᔨᒧᑦ, ᐊᑭᓕᖅᑕᐅᓇᓱᐊᖅᑐᑉ 
ᒪᓕᒐᓕᕆᔨᖓᓄᑦ, ᑲᓇᑕᑉ ᒐᕙᒪᖓᑕ ᑭᒡᒐᖅᑐᐃᔨᖏᖕᓄᑦ 
ᐊᒻᒪᓗ ᑐᒃᓯᐊᕐᕖᑦ ᑎᒥᐅᔪᓄᑦ. ᐱᒻᒪᕆᐅᔪᑦ 
ᐃᓱᒪᓕᐅᕈᑏᑦ ᓴᖅᑭᖅᑎᑕᐅᓚᐅᖅᐳᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᐃᓱᒪᓕᐅᖅᑕᐅᓯᒪᔪᑦ 
ᑐᖅᑯᐃᕕᖓᓄᑦ ᓴᖅᑭᖅᑎᑕᐅᖃᑦᑕᖅᖢᑎᑦ, 
ᓇᑲᑎᖅᑕᐅᓯᒪᓪᓗᑎᑦ ᓴᐳᔾᔭᐅᖁᓪᓗᒋᑦ 
ᑲᙳᓇᖅᑐᒦᑎᑕᐅᔭᕆᐊᓖᑦ ᑐᑭᓯᒋᐊᕈᑎᖏᑦ 
ᐊᑭᓕᖅᑕᐅᓇᓱᐊᖅᑐᑦ, ᐱᕋᔭᓐᓂᕋᖅᑕᕕᓂᐅᔪᑦ, ᐊᒻᒪᓗ 
ᐊᓯᖏᑦ ᑕᐅᑐᑦᑐᕕᓃᑦ. 

ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ ᓇᓕᐊᓐᓂᑐᐃᓐᓇᖅ ᐊᑭᓕᖅᑕᐅᔪᒪᔪᓄᑦ 
ᐊᒻᒪᓗ ᓴᐳᓐᓂᐊᖅᑐᒧᑦ ᑐᒃᓯᕋᕈᓐᓇᑎᑦᑎᓚᐅᖅᑐᖅ 
ᐋᔩᕋᖅᑎᑦᑎᔨᐅᔪᒥᒃ ᐊᑐᓕᖅᑎᑦᑎᑦᑎᐊᕐᓂᙱᒃᑯᑎᑦ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑕ ᐋᖅᑭᓱᖅᓯᒪᓂᖓᓂᒃ ᐅᓂᒃᑳᖅᑕᕕᓂᐅᔪᓄᑦ 
ᓱᓕᔪᖅᓴᕈᑎᒋᔭᕕᓂᐅᓪᓗᑎᑦ ᐋᔩᕋᖅᑎᑦᑎᔨᒧᑦ. 
ᐊᑭᓕᖅᑕᐅᓇᓱᐊᖅᑐᓪᓗ ᑐᒃᓯᕋᕈᓐᓇᓚᐅᕆᕗᑦ 
ᕿᒥᕐᕈᔭᐅᖁᓪᓗᒋᑦ ᐃᓱᒪᓕᐅᖅᑐᖃᕐᓂᕈᓂ ᐊᓯᐊᒍᖔᖅ 
ᐊᒻᒪᓗ ᑕᒻᒪᖅᑐᕕᓂᒻᒪᕆᐅᓐᓂᕈᓂ. 

ᐊᑭᓖᑎᑦᑎᓗᐊᖅᑐᑦ ᐃᓚᖏᑦ 
ᐊᑭᓕᖅᑕᐅᓇᓱᐊᖅᑐᑉ 
ᒪᓕᒐᓕᕆᔨᖏᑦ:

ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ 
ᐊᑭᓕᖅᑕᐅᓇᓱᐊᖅᑐᓂᒃ ᓇᖕᒥᓂᖅ 
ᑭᒡᒐᖅᑐᐃᔪᓐᓇᑎᑦᑎᓚᐅᕋᓗᐊᖅᑎᓪᓗᒍ, 
ᑐᑭᓯᐅᒪᔭᐅᓚᐅᖅᐳᖅ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ ᐊᑭᓕᖅᑕᐅᔪᒪᔪᑦ 
ᐱᐅᓛᒃᑯᑦ ᑲᒪᒋᔭᐅᒐᔭᕐᒪᑕ ᒪᓕᒐᓕᕆᔨᒻᒧᑦ 
ᑭᒡᒐᑐᖅᑕᐅᒍᑎᑦ. ᑐᑭᓯᒋᐊᕈᑏᑦ ᑐᓂᔭᐅᓯᒪᔪᑦ 
ᑖᒃᑯᓇᙵᑦ ᐋᔩᕋᖅᑎᑦᑎᔨᑉ ᐊᓪᓚᒡᕕᐊᓂ 
ᐅᖃᖅᓯᒪᔪᕕᓂᐅᓪᓗᑎᑦ “ᑕᒪᐃᓐᓂ ᓈᓚᓐᓂᐅᔪᓅᖅᓯᒪᔪᑦ 
ᐊᑎᓕᐅᖅᓯᒪᓪᓗᓂ ᐃᓱᒪᓕᐅᕈᑎᒋᔭᐅᔪᑦ 
ᐊᑭᓕᖅᑕᐅᓗᓂ ᐊᖏᕈᑎᒥᒃ ᑲᔪᖏᖅᓴᖅᑕᐅᕗᑦ 
ᒪᓕᒐᓕᕆᔨᑖᕐᓗᑎᑦ ᐃᑲᔪᖅᑕᐅᖁᓪᓗᑎᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑕ”.45

2000−ᖑᑎᓪᓗᒍ ᑲᓇᑕᒥ ᒪᓕᒐᓕᕆᔩᑦ ᑲᑐᔾᔨᖃᑎᒌᖏᑦ, 
ᐃᓕᓴᖅᓯᓯᒪᓪᓗᑎᑦ “ᐊᓂᒎᑎᖃᖅᑐᕕᓂᕐᓂᑦ 
ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᓪᓗᑎᑦ 

ᕗᕆᑎᔅ ᑲᓚᒻᐱᐊᒥ ᖁᑦᑎᓂᖅᓴᖅ ᐃᖅᑲᖅᑐᐃᕕᖓ ᐲᖅᓯᓚᐅᖅᓯᒪᕗᑦ ᒪᓕᒐᓕᕆᔨᒥᒃ ᑕᐃᕕᑎ ᕙᓛᑦᒥᒃ ᐊᒻᒪᓗ ᒪᓕᒐᓕᕆᔨᐅᓪᓗᑎᑦ 
ᓇᖕᒥᓂᖁᑎᖓᓂᒃ ᑭᒡᒐᖅᑐᐃᔭᕆᐊᖃᕈᓐᓃᖅᑎᑕᐅᓪᓗᓂ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᑭᓕᖅᑕᐅᔪᒪᔪᓂᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ ᓈᓚᒃᑕᐅᓚᐅᖅᑎᓪᓗᒍ 2012-ᒥ. 

ᐊᑦᑕᓇᖅᑐᒨᖅᓴᕋᐃᒍᓐᓇᕐᒪᑕ ᐊᒻᒪᓗ ᒪᒥᓴᕆᐊᖃᖅᖢᑎᑦ 
ᐊᒻᒪᓗᑦᑕᐅᖅ ᒪᓕᒐᓕᕆᑎᒍᑦ ᐃᑲᔪᖅᑕᐅᔭᕆᐊᖃᖅᖢᑎᑦ”, 
ᐊᔭᐅᕆᓚᐅᖅᐳᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐊᑐᕆᐊᓯᓗᑎᑦ ᑐᑭᒧᐊᕈᑎᓂᑦ ᐃᓕᖅᑯᓯᖃᑦᑎᐊᖁᓪᓗᒋᑦ 
ᒪᓕᒐᓕᕆᔩᑦ ᑕᒪᒃᑯᓂᖓ ᐃᖅᑲᓇᐃᔮᖃᓲᓂᑦ.46 ᐊᕐᕌᒍᑦ 
ᐊᓂᒍᖅᐸᓪᓕᐊᑎᓪᓗᒋᑦ, ᒪᓕᒐᓕᕆᔩᑦ ᑲᑐᔾᔨᖃᑎᒌᖏᑦ 
ᐋᓐᑎᐅᕆᔪᒥ, ᒫᓂᑑᕙ, ᓄᓇᑦᓯᐊᖅ, ᐊᒻᒪᓗ ᔫᑳᓐ 
ᓴᖅᑮᓚᐅᖅᐳᑦ ᑕᒪᒃᑯᓂᖓ ᑐᑭᒧᐊᕈᑎᓂᑦ. 

ᐊᑐᖅᑕᐅᕙᓪᓕᐊᑎᓪᓗᒍ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ, ᐊᒥᓱᑦ 100−
ᖏᓐᓃᓗᐊᖅᑐᑦ ᒪᓕᒐᓕᕆᔩᑦ ᐊᑭᓕᖅᑕᐅᓇᓱᐊᖅᑐᓄᑦ 
ᑭᒡᒐᖅᑐᐃᓯᒪᓚᐅᖅᐳᑦ, ᐊᒥᓱᑦ ᐱᓕᕆᑦᑎᐊᑐᒻᒪᕆᐅᓪᓗᑎᑦ 
ᐊᒻᒪᓗ ᐃᓕᖅᑯᓯᖃᑦᑎᐊᕐᓂᒃᑯᑦ ᐱᓕᕆᐊᖃᖃᑦᑕᖅᖢᑎᑦ. 
ᑭᓯᐊᓂᓕ, ᐱᔾᔪᑎᐅᔪᖅ ᒪᓕᒐᓕᕆᔩᑦ 
ᐱᓕᕆᑲᒻᒪᓐᓂᖏᑦ ᖃᑦᑏᓐᓇᐅᔪᓄᑦ ᒪᓕᒐᓕᕆᔨᓄᑦ 
ᐊᒃᓱᕈᕐᓇᑐᒻᒪᕆᐅᓚᐅᖅᑐᖅ ᖃᓄᐃᓕᔭᐅᔪᒻᒪᕆᐅᓪᓗᑎᑦ 
ᐃᓚᐅᖃᑕᐅᖏᓐᓇᖅᖢᑎᓪᓗ ᐅᐊᑦᑎᔩᑦ ᑲᑎᒪᔨᕋᓛᖏᑦ, 
ᐊᖓᔪᖅᑳᖅ ᐋᔩᕋᖅᑎᑦᑎᔨ, ᒪᓕᒐᓕᕆᔩᑦ ᑲᑐᔾᔨᖃᑎᒌᖏᑦ, 
ᒪᓕᒐᓕᕆᔩᑦ ᑎᒥᖁᑎᖏᑦ, ᐊᒻᒪᓗ ᐃᖅᑲᖅᑐᐃᔨᒃᑯᑦ.

ᐆᑦᑑᑎᓪᓗᐊᑕᒻᒪᕆᐅᔪᖅ ᑖᒃᑯᓄᖓ 
ᐊᒃᓱᕈᕈᑎᐅᓚᐅᖅᑐᓄᑦ ᑕᐃᒃᑯᐊᖑᓚᐅᖅᐳᑦ ᑲᓪᒍᕆᒦᑦᑐᖅ 
ᒪᓕᒐᓕᕆᔨᐅᔪᑦ ᑲᒻᐸᓂᖓ ᕙᓛᑦ & ᑲᒻᐸᓂᖏᑦ, 
ᑭᒡᒐᖅᑐᐃᓚᐅᖅᓯᒪᓪᓗᑎᑦ ᐅᖓᑖᓃᑦᑐᓂᑦ 5,600-ᖑᔪᓂᑦ 
ᐊᑭᓕᖅᑕᐅᔪᒪᔪᓂᑦ. ᒪᕐᕉᒃ ᒪᓕᒐᓕᕆᔨᒃᑯᑦ ᑎᒥᖁᑎᖏᖕᓄᑦ 
ᐅᓐᓂᕐᓘᑕᐅᓚᐅᖅᑎᓪᓗᒋᑦ, ᐃᖅᑲᖅᑐᐃᔨᒃᑯᓐᓄᑦ 
ᑎᓕᓯᔪᖃᓚᐅᖅᓯᒪᕗᖅ ᖃᐅᔨᓴᖅᑕᐅᖁᓪᓗᒋᑦ 
ᐃᖅᑲᖅᑐᐃᔨᒃᑯᑦ ᐅᐊᑦᑎᔨᖓᓂᒃ ᐊᒻᒪᓗ ᓈᓚᒃᑕᐅᓪᓗᑎᑦ 
ᖁᑦᑎᓂᖅᓴᒥ ᐃᖅᑲᖅᑐᐃᔨᒃᑯᓐᓄᑦ ᕗᕆᑎᔅ ᑲᓚᒻᐱᐊᒥ, 
ᐅᐊᑦᑎᔨᐅᔪᑦ ᐃᖅᑲᖅᑐᐃᔩᑦ 2012−ᖑᑎᓪᓗᒍ 

ᑎᓕᓯᓚᐅᖅᓯᒪᕗᑦ ᐲᖅᑕᐅᖁᓪᓗᒋᑦ ᕙᓛᑦ & ᑲᒻᐸᓂᖓ 
ᑭᒡᒐᖅᑐᐃᖁᔭᐅᔪᓐᓃᖅᖢᑎᑦ ᐊᑭᓕᖅᑕᐅᓇᓱᐊᖅᑐᓄᑦ 
ᖃᓄᑐᐃᓐᓇᑦᑎᐊᖅ ᐃᓱᒪᓕᐅᕈᑎᖃᕐᓂᕐᒧᑦ 
ᐊᖏᕈᑎᖓᓂ.47

ᑖᓐᓇ ᐆᑦᑑᑎᓪᓗᐊᑕᒻᒪᕆᐅᓚᐅᖅᖢᓂ 
ᐱᓕᕆᑲᒻᒪᑦᑎᓪᓗᒋᑦ ᒪᓕᒐᓕᕆᔨᐅᔪᑦ ᐅᕝᕙᓘᓐᓃᑦ 
ᑭᒡᒐᖅᑐᐃᔨᖏᑦ, ᑕᐃᒪᐃᑦᑐᑑᓚᐅᙱᓚᖅ.  
ᐊᒥᓱᐊᖅᑎᖅᖢᑎᑦ, ᐊᖓᔪᖅᑳᖅ ᐋᔩᕋᖅᑎᑦᑎᔨ 
ᐅᓂᒃᑲᐅᓯᖃᓚᐅᖅᐳᖅ ᐃᓱᒫᓘᑎᒋᔭᐅᔪᓂᑦ 
ᐊᑭᓕᖅᑕᐅᓇᓱᐊᖅᑐᑉ ᒪᓕᒐᓕᕆᔨᖏᖕᓂᒃ ᑕᐃᒃᑯᓄᖓ 
ᐃᓚᒋᔭᐅᕝᕕᒋᔭᖏᖕᓄᑦ ᒪᓕᒐᓕᕆᔩᑦ ᑎᒥᖁᑎᖏᖕᓄᑦ, 
ᒪᕐᕉᒃ ᐲᖅᑕᐅᓪᓗᑎᑦ ᒪᓕᒐᓕᕆᔨᐅᓂᕐᒥᖕᓂᒃ 
ᐱᓕᕆᑦᑎᐊᙱᑦᑐᕕᓂᐅᔫᒃ. ᕖᕝᕗᐊᕆ 2013-ᖑᑎᓪᓗᒍ, 
ᖁᑦᑎᓂᖅᓴᖅ ᐃᖅᑲᖅᑐᐃᕕᒃᑯᑦ ᕗᕆᑎᔅ ᑲᓚᒻᐱᐊᒥ 
ᑎᓕᓯᓚᐅᖅᑐᑦ ᐃᓄᒃ ᐲᖅᑕᐅᖁᔭᐅᓪᓗᓂ 
ᑕᒪᐃᓐᓂ ᐃᓚᐅᖃᑕᐅᓂᕐᒥᖕᓂᒃ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ. ᐊᖓᔪᖅᑳᖅ 
ᐋᔩᕋᖅᑎᑦᑎᔨ ᐃᓱᒫᓘᑎᒥᖕᓂᒃ ᐅᖃᐅᓯᖃᓚᐅᕐᒥᔪᖅ 
ᐃᓕᖅᑯᓯᕆᔭᕕᓂᖏᑦ ᒪᓕᒐᓕᕆᔨᒃᑯᑦ ᑲᒻᐸᓂᖏᖕᓂᑦ 
ᐃᑲᔪᓚᐅᖅᑐᑦ ᐊᑭᓕᖅᑕᐅᓇᓱᐊᖅᑐᓂᑦ 
ᐱᔭᕇᖅᓯᓇᓱᒃᑎᓪᓗᒋᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓈᑎᕆᐊᓕᖕᓂᒃ ᐊᒻᒪᓗ 
ᐊᑭᓖᑎᑦᑎᓂᖃᖃᑦᑕᓚᐅᕐᓂᖏᖕᓄᑦ ᐊᒥᓲᓗᐊᖅᑐᓂᒃ 
ᑕᒪᒃᑯᓂᖓ ᐱᔨᑦᑎᕋᖅᑎᓪᓗᒋᑦ. 2014−ᖑᑎᓪᓗᒍ, 
ᒫᓂᑑᕙᒥ ᐃᖅᑲᖅᑐᐃᕕᒃᑯᑦ ᐃᓱᒪᓕᐅᓚᐅᖅᐳᑦ 
ᓇᓕᐊᑐᐃᓐᓇᑦ ᑳᓐᑐᕌᒃᑦ−ᖑᔪᑦ ᐊᑭᓕᖅᑕᐅᓇᓱᐊᖅᑐᓂᑦ 
ᐊᑭᓖᑎᑦᑎᖅᑳᖁᔨᒍᓐᓃᖅᖢᑎᑦ ᓈᑎᕆᐊᓕᖕᓂᒃ ᐊᒻᒪᓗ 
ᑳᓐᑐᕌᒃᑦ−ᓕᐅᖅᑐᕕᓂᐅᔪᑦ ᐊᑭᓕᖅᑕᐅᔪᒪᑎᓪᓗᒋᑦ 
ᖁᔭᓈᖅᑕᐅᓯᒪᓕᕐᒪᑕ ᐊᒻᒪᓗ ᐊᑐᕋᒃᓴᐅᒍᓐᓃᖅᖢᑎᑦ.48

ᐊ

18 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



49 IRSSA, Schedule D, sec. III 0 (i) ᐊᒻᒪᓗ ᐅᐃᒍᖓ II (iv)
50 IRSSA, Schedule D, sec. III o (ii)

ᐊᐅᓚᑕᐅᓂᖏᑦ ᐊᒻᒪᓗ ᐊᓯᐊᓅᖅᑕᐅᓂᖏᑦ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦᑕ ᓂᐱᓕᐅᕈᑕᐅᓯᒪᔪᑦ ᐊᒻᒪᓗ 
ᑎᑎᖅᑲᖁᑎᖏᑦ:

ᑎᑎᖅᑲᑦ ᐊᐅᓚᑕᐅᓂᖏᑦ:

ᐊᒥᓱᒻᒪᕆᐊᓘᓂᖏᖕᓄᑦ ᐊᑭᓕᖅᑕᐅᓇᓱᐊᕈᒪᔾᔪᑏᑦ, ᐋᖅᑮᔭᕆᐊᖃᓚᐅᖅᐳᒍᑦ 
ᖃᕋᓴᐅᔭᒃᑯᑦ ᑲᑐᔾᔨᒍᑎᒃᓴᓂᑦ ᐊᒻᒪᓗ ᐊᐅᓪᓛᑎᑦᑎᒍᑎᒃᓴᓂᑦ ᑎᑎᖅᑲᓄᑦ ᑕᒪᐃᓐᓄᑦ 
ᐊᑭᓕᖅᑕᐅᓇᓱᐊᖅᑐᓄᑦ ᓴᐳᓐᓂᐊᖅᑐᓄᓪᓗ. ᐅᐊᑦᑎᔩᑦ ᑲᑎᒪᔨᕋᓛᖏᑦ 
ᐊᖏᓚᐅᖅᑎᓪᓗᒋᑦ, 2010-ᖑᑎᓪᓗᒍ ᐅᐊᑦᑎᔨᐅᔪᑦ ᐃᖅᑲᖅᑐᐃᕖᑦ ᑎᓕᓯᓚᐅᖅᓯᒪᕗᑦ 
ᐃᖅᑲᖅᑐᐃᕕᒃᑯᑦ ᐅᐊᑦᑎᔨᖏᑦ ᐋᖅᑭᒃᓱᐃᓗᑎᑦ ᐊᑦᑕᓇᖅᑐᒨᕈᓐᓇᖅᑎᑕᐅᙱᑦᑐᒥᒃ 
ᐃᑭᐊᖅᑭᕕᖕᒥᒃ ᐊᑭᓕᖅᑕᐅᓇᓱᐊᖅᑐᓄᑦ ᐊᒻᒪᓗ ᓴᐳᓐᓂᐊᖅᑐᓄᑦ ᐊᐅᓪᓛᖅᑕᐅᖁᓪᓗᒋᑦ 
ᓴᐳᔾᔭᐅᓯᒪᔪᑦ ᑎᑎᖅᑲᑦ. ᐱᖓᓱᑦ ᐊᕐᕌᒍᓂᑦ, ᐅᖓᑖᓃᑦᑐᑦ 250,000−ᖑᔪᑦ ᑎᑎᖅᑲᑦ 
ᑲᑎᖅᓱᖅᓯᒪᔪᑦ ᐊᐅᓪᓛᖅᑕᐅᓚᐅᖅᓯᒪᕗᑦ ᖃᕋᓴᐅᔭᒃᑯᑦ ᑎᑎᖅᑲᑦ ᐊᐅᓪᓚᑎᑦᑎᕕᖓᒍᑦ.

ᐊᒻᒪᓗᒃᑲᓐᓂᖅ, 2011-ᖑᑎᓪᓗᒍ ᐃᖅᑲᖅᑐᐃᕕᒃᑯᓐᓄᑦ ᑎᓕᓯᔾᔪᑎᓕᐅᖅᑐᖃᓚᐅᖅᓯᒪᕗᖅ 
ᐊᑐᓕᖅᑎᑕᐅᓂᖓᓂᒃ ᑲᒪᒋᔭᒃᓴᑦ ᐸᐃᑉᐹᒃᑯᕖᑦ ᐊᐅᓚᑕᐅᔾᔪᑎᖏᖕᓂᒃ: 
ᐊᑦᑕᓇᖅᑐᒨᕈᓐᓇᖅᑎᑕᐅᙱᑦᑐᖅ ᖃᕋᓴᐅᔭᒃᑯᑦ ᐃᑲᔫᑎ ᐊᑭᓕᖅᑕᐅᓇᓱᐊᖅᑐᑉ 
ᒪᓕᒐᓕᕆᔨᖓ ᕿᒥᕐᕈᒍᓐᓇᖁᓪᓗᒋᑦ ᖃᓄᐃᓕᖓᓕᕐᒪᖔᑕ ᐊᑭᓕᖅᑕᐅᔪᒪᔾᔪᑎᖏᑦ 
ᖃᕋᓴᐅᔭᒃᑯᑦ ᐊᒻᒪᓗ ᓄᑖᕈᕆᐊᖅᑎᑕᐅᖃᑦᑕᕐᓗᑎᑦ ᑐᑭᓯᒋᐊᕈᑏᑦ ᖃᕋᓴᐅᔭᕐᒧᑦ. 
ᑕᐃᒪᐃᑦᑎᓪᓗᒋᑦ ᐱᒻᒪᕆᐅᔪᓂᑦ ᑐᑭᓯᒋᐊᕈᓐᓇᓚᐅᖅᐳᑦ ᐱᕙᓪᓕᐊᒍᑎᒋᔭᐅᓂᖏᖕᓂᒃ 
ᐊᑭᓕᖅᑕᐅᓇᓱᐊᕈᒪᔾᔪᑏᑦ ᐃᑲᔪᕈᓐᓇᕋᔭᖅᑐᑦ ᐊᕝᕕᐊᕈᑕᐅᔪᓂᑦ ᐲᖅᓯᓇᓱᐊᖃᑦᑕᕐᓗᑎᑦ.

ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊ 
ᐊᐅᓪᓚᑎᑦᑎᓚᐅᖅᓯᒪᕗᑦ 1,000−ᖏᓐᓂᓗᐊᖅᑐᓂᑦ ᑐᑭᓯᒋᐊᕈᑎᓂᑦ ᑲᑎᖅᓱᖅᓯᒪᔪᓂᑦ ᑕᐃᒃᑯᐊ 
ᑐᓴᖅᑎᑕᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ, ᐊᑦᑐᖅᑕᐅᓯᒪᔪᑦ ᐊᒻᒪᓗ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᑭᓕᖅᑕᐅᔪᒪᔪᑦ ᓂᕈᐊᕈᓐᓇᕐᓂᖏᖕᓂᒃ ᖃᓄᐃᖁᔨᒻᒪᖔᑕ 
ᑲᒪᒋᔭᐅᓗᑎᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ ᐅᕝᕙᓘᓐᓃᑦ ᐊᓯᐊᒍᖔᖅ ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ 
ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓᑎᒎᖅᓯᒪᓂᖏᑦᑕ ᑎᑎᖅᑲᖏᖕᓂᒃ.

ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑕ ᑎᑎᖅᑲᖁᑎᖏᑦ ᓂᐱᓕᐅᖅᓯᒪᔪᑦ:

ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᐅᖃᖅᓯᒪᓗᐊᓚᐅᖅᐳᖅ ᑖᒃᑯᐊᒎᖅ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓈᓚᓐᓂᐅᔪᑦ ᐃᓄᑐᐃᓐᓇᕐᓄᑦ ᓈᓚᒃᑕᐅᔪᓐᓇᕋᔭᙱᒻᒪᑕ ᐊᒻᒪᓗ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ ᐊᑭᓕᖅᑕᐅᓇᓱᐊᕈᑏᑦ ᑎᑎᖅᑲᖏᑦ ᑲᙳᓇᖅᑐᒦᑎᑕᐅᒐᔭᕐᒪᑕ.49 ᑕᐃᑲᓂᒃᓴᐃᓐᓇᕐᓗ, ᐅᖃᖅᓯᒪᓚᐅᕆᕗᖅ 
ᐊᑭᓕᖅᑕᐅᓇᓱᐊᖅᑐᑦ “ᓂᕈᐊᕈᓐᓇᕐᒪᑕ ᓂᐱᓕᐅᖅᑕᕕᓃᑦ ᓇᕿᑦᑕᖅᑕᐅᓯᒪᔪᖁᑎᖏᑦ [ᓈᓚᒃᑕᐅᓂᖏᑦᑕ] ᓅᑕᐅᒐᔭᕐᒪᑕ ᑐᖅᑯᖅᑕᐅᓗᑎᑦ” ᐋᖅᑭᒃᑕᐅᒐᔭᖅᖢᑎᑦ ᓱᓕᔪᕐᓂᐊᕐᓂᕐᒧᑦ 
ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ ᑭᒡᓕᓯᓂᐊᖅᑎᒃᑯᓐᓄᑦ.50

ᐊᒥᓱᑦ ᐊᕐᕌᒍᑦ ᐊᓂᒍᖅᓯᒪᓕᖅᑎᓪᓗᒋᑦ, ᐅᐊᑦᑎᔩᑦ ᑲᑎᒪᔨᕋᓛᖏᑦ, ᑭᒡᓕᓯᓂᐊᖅᑎᒃᑯᑦ ᐊᓪᓚᒡᕕᐊ, ᐊᒻᒪᓗ ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ ᑭᒡᓕᓯᓂᐊᖅᑎᖏᑦ 
ᐅᖃᖃᑎᒌᓚᐅᖅᑐᑦ ᖃᓄᖅ ᑐᑭᓯᒋᐊᖅᑎᑦᑎᔪᓐᓇᕋᔭᕐᒪᖔᕐᒥᒃ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ 
ᐊᑭᓕᖅᑕᐅᓇᓱᐊᖅᑐᑦ ᑐᑭᓯᐅᒪᓗᑎᑦ ᐊᖏᕈᓐᓇᕐᓂᐊᕐᒪᑕ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᔾᔪᑎᕕᓂᖏᑦ 
ᓇᓗᓇᐃᕈᑎᒋᔭᐅᓯᒪᔪᑦ ᑐᖅᑯᖅᑕᐅᒐᔭᕐᒪᑕ. ᑕᒪᓐᓇ ᐊᒃᓱᕈᕐᓇᓚᐅᖅᐳᖅ ᖃᓄᐃᓕᐅᕈᑎᒋᔭᐅᓂᐊᕐᓂᖏᑦᑕ ᓇᓗᓇᐃᔭᖅᓯᒪᓂᖏᑦ ᑐᖅᑯᐃᓗᓂ ᐋᖅᑭᓱᖅᑕᐅᓚᐅᖅᓯᒪᙱᓐᓂᖏᖕᓄᑦ, 
“ᑐᑭᓯᐅᒪᓗᓂ ᐊᖏᖅᑐᑦ” ᐊᒃᓱᕈᕈᑎᒋᔭᐅᓕᓚᐅᖅᓯᒪᓪᓗᓂ. ᐊᒻᒪᓗᒃᑲᓐᓂᖅ, ᐊᓂᒍᖅᐸᓪᓕᐊᑎᓪᓗᒍ, ᑕᐅᓴᖏᓐᓂᑦᑐᑦ ᓈᓚᒃᑕᐅᓚᐅᖅᓯᒪᕗᑦ ᐃᓚᐅᖃᑕᐅᔪᑦ ᑲᙳᓇᖅᑐᒦᑎᑕᐅᒐᔭᕐᒪᑕ 
ᑐᑭᓯᒋᐊᕈᑎᖏᑦ ᐊᒻᒪᓗ ᑐᖅᑯᖅᑕᐅᖁᔨᒐᔭᕐᒪᖔᑕ ᐅᓂᒃᑳᕕᓂᖏᖕᓂᑦ ᐊᖏᕐᒪᖔᑦ ᐊᐱᕆᔭᐅᓚᐅᖅᓯᒪᙱᒻᒪᑕ ᐅᕝᕙᓘᓐᓃᑦ ᐱᔭᐅᓚᐅᖅᓯᒪᙱᒻᒪᑕ. 

ᖅᑲᖅᑐᐃᕕᒃᑯᑦ ᑎᓕᓯᒻᒪᑕ ᐲᖅᑕᐅᖁᔭᐅᓕᖅᖢᑎᑦ ᕙᓛᑦ & 
ᑲᒻᐸᓂᖓᓂᒃ ᑕᒪᐃᓐᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 

ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓂᒃ, 
ᑎᒃᑯᐊᖅᓯᓚᐅᖅᑐᑦ ᐃᖅᑲᓇᐃᔭᕈᓐᓂᖅᓯᒪᔪᒥᒃ ᐃᖅᑲᖅᑐᐃᔨᐅᕙᓚᐅᖅᓯᒪᔪᒥᒃ 
ᐅᐊᑦᑎᔭᐅᖁᓪᓗᒋᑦ ᐱᔨᑦᑎᕋᖅᑕᕕᓃᑦ ᑕᐃᑲᙵᑦ ᑲᒻᐸᓂᒥᒃ ᐊᓯᐊᓄᑦ ᒪᓕᒐᓕᕆᔨᒧᑦ 
ᑭᒡᒐᑐᖅᑕᐅᓂᐊᓕᕐᓂᖏᖕᓄᑦ. “ᐊᓯᖏᖕᓄᑦ ᑭᒡᒐᑐᖅᑕᐅᕙᓪᓕᐊᓂᐊᕐᓂᖏᖕᓄᑦ 
ᐊᑭᓕᖅᑕᐅᓇᓱᐊᖅᑐᑦ ᑲᒪᔨᖓ” ᐱᔭᕆᐊᖃᖅᑎᑦᑎᓚᐅᖅᐳᖅ ᓇᓕᐊᓐᓂᑐᐃᓐᓇᖅ 
ᒪᓕᒐᓕᕆᔨᒥᒃ ᑭᒡᒐᖅᑐᐃᔪᒪᓪᓗᓂ ᒪᓕᓐᓂᐊᕐᒪᑦ ᓂᕆᐅᒋᔭᐅᓂᖏᖕᓂᒃ 
ᖃᓄᐃᓕᐅᕐᓂᐊᕐᓂᖏᑦᑕ ᑎᓕᓯᒪᓪᓗᓂᒋᑦ ᐊᖓᔪᖅᑳᖅ ᐋᔩᕋᖅᑎᑦᑎᔨᒧᑦ. 
ᑕᐃᒪᐃᑦᑎᓪᓗᒋᑦ, ᐋᒡᒌᓯ 2012-ᖑᑎᓪᓗᒍ, ᐊᖓᔪᖅᑳᖅ ᐋᔩᕋᖅᑎᑦᑎᔨ ᓴᖅᑮᓚᐅᖅᐳᖅ 
ᑎᑎᖅᑲᒥᒃ ᑕᐃᔭᐅᔪᖅ ᓂᕆᐅᒋᔭᖃᕐᕕᐅᓂᖏᑦ ᒪᓕᒐᓕᕆᔨᐅᔪᑦ ᖃᓄᐃᓕᐅᕐᓂᐊᕐᓂᖏᑦᑕ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓂᑦ ᓴᙵᑦᑎᑕᐅᒃᑲᓐᓂᓚᐅᕆᓪᓗᑎᑦ, ᐊᒻᒪᓗᑦᑕᐅᖅ 
ᐊᔾᔨᐅᙱᑦᑐᓂᑦ ᑎᓕᓯᔾᔪᑎᓕᐅᖅᖢᓂ ᒪᓕᒐᓕᕆᔨᒃᑯᑦ ᐊᑭᓖᑎᑦᑎᖃᑦᑕᕐᓂᖏᖕᓄᑦ 
ᐃᓱᒪᓕᐊᕆᔭᐅᓚᐅᖅᓯᒪᓪᓗᑎᑦ, ᐊᕐᕌᒍ ᐊᓂᒍᕐᒪᑦ. ᑭᒡᓕᓯᓂᐊᖅᑏᑦ ᓈᓚᒃᑎᖏᑦᑕ 
ᐊᓪᓚᒡᕕᐊ ᓴᖅᑮᓚᐅᖅᓯᒪᒋᕗᑦ ᐱᓕᕆᐊᖃᕐᓗᓂ ᑐᑭᒧᐊᒍᑎᖏᑦ ᒪᓕᒐᓕᕆᔨᐅᔪᓄᑦ 
ᑐᑭᓯᒋᐊᖅᑎᑦᑎᑎᓪᓗᒋᑦ ᐊᒻᒪᓗ ᓱᓇᒃᑯᑖᑦ ᑲᒪᒋᔭᐅᔭᕆᐊᖃᕐᓂᖏᖕᓄᑦ ᐃᑲᔪᕋᔭᖅᑐᑦ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 

ᐊᐅᓚᓂᖓᒍᑦ ᑲᒪᒋᔭᐅᓂᖏᑕ ᐊᐅᓚᔾᔪᓯᖏᑦ, ᐱᐅᓛᒃᑯᑦ ᐃᓕᖅᑯᓯᕆᔭᐅᔭᕆᐊᓖᑦ, 
ᐊᒻᒪᓗ ᐃᑲᔫᑎᒃᓴᓪᓗᐊᑕᐅᔪᑦ. 

ᐊᒻᒪᓗᒃᑲᓐᓂᖅ, ᐅᐊᑦᑎᔩᑦ ᑲᑎᒪᔨᕋᓛᖏᑦ ᐋᖅᑮᓚᐅᖅᓯᒪᒋᕗᑦ “ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ 
ᐱᓕᕆᑦᑎᐊᖁᒧᑦ ᐃᓕᖅᑯᓯᕆᔭᐅᔭᕆᐊᓖᑦ” ᐊᐅᓚᔾᔪᓯᐅᓂᐊᕐᒪᑦ ᐅᓐᓂᕐᓘᑎᓖᑦ 
ᒪᓕᒐᓕᕆᔨᐅᔪᓂᑦ, ᐅᕝᕙᓘᓐᓃᑦ ᐊᓯᖏᖕᓂᑦ ᑭᒡᒐᖅᑐᐃᔪᑦ ᐊᑭᓕᖅᑕᐅᓇᓱᐊᖅᑐᓂᒃ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ, ᖃᐅᔨᓴᖅᑕᐅᔪᓐᓇᕋᔭᕐᒪᑕ ᐊᒻᒪᓗ 
ᐃᓱᒪᓕᐅᕈᑕᐅᔪᓐᓇᖅᖢᑎᑦ. 2014-ᖑᑎᓪᓗᒍ, ᑕᒪᐃᓐᓂ ᐊᖏᓚᐅᖅᑎᓪᓗᒋᑦ ᑲᓇᑕᒥ 
ᐊᐅᓚᑦᑎᔨᐅᔪᑦ ᑲᑎᒪᔨᕋᓛᖏᑦ, ᕗᕆᑎᔅ ᑲᓚᒻᐱᐊ ᖁᑦᑎᓂᖅᓴᖅ ᐃᖅᑲᖅᑐᐃᕕᒃᑯᑦ 
ᑎᓕᓯᓚᐅᖅᐳᑦ ᐊᖏᖅᓯᓪᓗᑎᑦ ᑖᒃᑯᓂᖓ ᐱᓕᕆᑦᑎᐊᖁᒧᑦ ᐃᓕᖅᑯᓯᕆᔭᐅᔭᕆᐊᓕᖕᓂᑦ 
ᐊᒻᒪᓗ ᑎᒃᑯᐊᖅᓯᓚᐅᖅᓯᒪᓪᓗᑎᑦ ᐃᓛᒃᑰᖓᔪᒥᒃ ᐅᖃᐅᔾᔨᒋᐊᖅᑎᒥᒃ ᑖᒃᑯᓄᖓ 
ᐃᖅᑲᖅᑐᐃᕕᒃᑯᑦ ᐅᐊᑦᑎᔪᓄᑦ. ᐊᑐᖅᑕᐅᕙᓪᓕᐊᓂᑎᓪᓗᒍ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ, ᐃᓛᒃᑰᖓᔪᖅ ᐅᖃᐅᔾᔨᒋᐊᖅᑎ ᕿᒥᕐᕈᓚᐅᖅᐳᖅ ᐅᓐᓂᕐᓘᑕᐅᓯᒪᔪᓂᑦ 
ᐱᔾᔪᑎᓂᑦ ᓲᕐᓗᒃ ᐊᑐᖅᑐᐊᖅᑎᑎᓪᓗᑎᑦ ᕿᑐᕐᖏᐅᕈᑎᖏᑦ ᐊᒥᓲᓗᐊᖅᖢᑎᑦ ᐊᒻᒪᓗ 
ᐊᑭᑐᓗᐊᖅᑐᓂᒃ ᐊᑭᓖᑎᑦᑎᓪᓗᑎᑦ ᒪᓕᒐᓕᕆᓂᕐᒧᑦ ᐊᑭᓕᐅᑕᐅᔭᕆᐊᓕᖏᖕᓂᑦ.

ᐃ

19ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



51 ᑲᓇᑕ (ᒪᓕᒐᓕᕆᔨᒃᑯᑦ) ᐊᒻᒪᓗ ᕙᓐᑕᐃᓐ, 2017 SCC 47 (CanLII), [2017] 2 SCR 205.
52 ᑲᓇᑕᒥ ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ ᐱᓕᕆᕝᕕᐊ ᐋᖅᑭᓱᖅᑕᐅᓚᐅᖅᓯᒪᕗᖅ ᑎᑎᖅᑲᖁᑎᒋᔭᐅᔪᑦ ᑕᐃᑲᓃᖏᓐᓇᕐᓂᐊᕐᒪᑕ ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ ᑭᒡᓕᓯᓂᐊᖅᑎᐅᔪᓄᑦ, ᐊᒻᒪᓗ ᑲᒪᒋᔭᖃᖅᑐᑦ  
 ᓱᓕᔪᓂᑦ ᐅᖃᐅᓯᖃᖃᑦᑕᖅᑐᖃᕋᔭᕋᒥ ᖃᓄᐃᓕᐅᖅᑕᐅᓚᐅᖅᓯᒪᔪᕕᓂᕐᓂᒃ, ᓴᐃᒻᒪᖃᑎᒌᑎᑦᑎᓗᑎᑦ ᐊᒻᒪᓗ ᒪᒥᓴᖅᑎᑦᑎᓗᑎᑦ. ᒫᓂᑑᕙ ᓯᓚᑦᑐᓴᕐᕕᕐᔪᐊᖓᓃᑦᑐᖅ. ᐃᖅᑲᖅᑐᐃᕕᒃᑯᑦ ᑎᓕᓯᓚᐅᖅᓯᒪᒋᕗᑦ ᐊᖓᔪᖅᑳᖅ ᐋᔩᕋᖅᑎᑦᑎᔨᐅᔪᖅ  
 ᐊᐅᓚᑎᑦᑎᓗᓂ ᑐᓴᖅᑎᑦᑎᓂᕐᒧᑦ ᐱᓕᕆᐊᕐᒥᒃ ᑐᓴᖅᑎᑕᐅᖁᓪᓗᒋᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ ᐊᑭᓕᖅᑕᐅᓇᓱᐊᖅᑐᕕᓂᐅᔪᑦ ᐱᔪᓐᓇᐅᑎᖃᕋᒥᒃ  
 ᓂᕈᐊᕐᓗᑎᑦ ᖃᓄᐃᒃᑲᔭᕐᒪᖔᕐᒥᒃ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᔾᔪᑎᕕᓂᖏᑦ ᐱᓯᒪᔭᐅᔪᑦ ᑎᑎᖅᑲᑦ: ᕙᓐᑕᐃᓐ ᐊᒻᒪᓗ ᑲᓇᑕ (ᒪᓕᒐᓕᕆᔨᒃᑯᑦ), 2018  
 ᐋᓐᑎᐅᕆᔪᒥᖁᑦᑎᓂᖅᓴᐃᖅᑲᖅᑐᐃᕕᒃ 4179.
53 ᕙᓐᑕᐃᓐ ᐊᒻᒪᓗ ᑲᓇᑕ ᒐᕙᒪᖏᑦ (ᒪᓕᒐᓕᕆᔨᒃᑯᑦ) [ᐊᑭᓕᖅᑕᐅᔪᒪᓂᕐᒧᑦ ᑎᑎᖅᑲᖏᑦ], 2014 ᐋᓐᑎᐅᕆᔪᒥᖁᑦᑎᓂᖅᓴᖅᐃᖅᑲᖅᑐᐃᕕᒃ 4585, ᐅᓂᒃᑳᖏᑦ ᓱᓕᔫᓂᕋᖅᑐᓂᒋᑦ 2016 ᐋᓐᑎᐅᕆᔪᒥᖁᑦᑎᓂᖅᓴᖅᐃᖅᑲᖅᑐᐃᕕᒃ 241, ᐅᓂᒃᑳᖏᑦ  
 ᓱᓕᔫᓂᕋᖅᑐᓂᒋᑦ 2017 ᖁᑦᑎᓂᖅᐹᖅᑲᓇᑕᒥᐃᖅᑲᖅᑐᐃᕕᒃ 47.

ᑎᑎᖅᑲᖁᑎᒃᑲ ᐃᓱᒪᖅᓲᑎᒋᔭᒃᑲ ᐃᑭᐊᖅᑭᕕᖓ MyRecordsMyChoice.ca ᐋᖅᑭᒃᑕᐅᓚᐅᖅᓯᒪᕗᖅ 
ᑐᑭᓯᒋᐊᖅᑎᑕᐅᖁᓪᓗᒋᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ ᐊᒻᒪᓗ ᐊᓯᐊᒍᖔᖅ ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓᒎᖅᓯᒪᔪᑦ 
ᐊᑭᓕᖅᑕᐅᓇᓱᐊᖅᖢᑎᑦ ᓂᕈᐊᕈᓐᓇᕋᔭᕐᓂᖏᖕᓂᒃ ᐊᑭᓕᖅᑕᐅᔪᒪᔾᔪᑎᖏᑦᑕ ᓂᐱᓕᐊᖑᓂᑯᕕᓂᖏᑦ ᖃᓄᐃᑕᐅᖁᒻᒪᖔᒋᑦ. 

ᑐᑭᒧᐊᑦᑎᑦᑎᔨᐅᓚᐅᖅᓯᒪᔪᖅ ᓯᐊᓕ ᑐᕆᕕᑕᓐ ᓯᕗᓪᓕᖅᐹᒥᒃ ᐊᐱᖅᓱᖅᐳᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᕐᒥᒃ ᐊᑭᓕᖅᑕᐅᓇᓱᐊᖅᑐᕕᓂᕐᒥᒃ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᔾᔪᑎᕕᓃᑦ ᑭᖑᓪᓕᖅᐹᒥᒃ ᐅᓂᒃᑳᓕᐅᖦᖢᓂ ᓈᓚᒃᑕᕕᓂᐅᓪᓗᓂ ᐅᓂᒃᑳᖓ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ ᔨᐱᐅᕆᐊ ᔫᓯᐱ ᕚᓐᑰᕗᕐ−ᒥ.

012-ᖑᑎᓪᓗᒍ, ᓱᓕᔪᕐᓂᐊᕐᓂᕐᒧᑦ ᐊᒻᒪᓗ 
ᓴᐃᒻᒪᖃᑎᒌᖕᓂᕐᒧᑦ ᑭᒡᓕᓯᓂᐊᖅᑎᒃᑯᑦ 

ᐃᓱᒪᓕᐅᓚᐅᖅᓯᒪᕗᑦ ᐊᐱᕆᒐᔭᕐᒪᑕ ᑕᒪᐃᓐᓂ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᔾᔪᑎᕕᓂᑦ ᑎᑎᖅᑲᖏᑦ ᑐᖅᑯᖅᑕᐅᒐᔭᕐᓗᑎᑦ 
ᐊᑭᓕᖅᑕᐅᓇᓱᐊᖅᑐᕕᓂᑉ ᐊᖏᕋᓗᐊᕈᓂᓘᓐᓂᑦ 
ᐊᖏᕋᔭᕐᓂᖓᓗ ᐱᔭᐅᓐᓂᙱᒃᑲᓗᐊᕐᓗᓂᓘᓐᓃᑦ. 
ᑕᐃᒪᐃᓐᓂᖓᓄᑦ, ᓱᓕᔪᕐᓂᐊᕐᓂᕐᒧᑦ ᐊᒻᒪᓗ 
ᓴᐃᒻᒪᖃᑎᒌᖕᓂᕐᒧᑦ ᑭᒡᓕᓯᓂᐊᖅᑏᑦ ᐊᒻᒪᓗ 
ᐊᖓᔪᖅᑳᖅ ᐋᔩᕋᖅᑎᑦᑎᔨ ᐊᑐᓂ ᑐᒃᓯᕋᓚᐅᖅᓯᒪᕗᑦ 
ᑐᑭᒧᐊᑦᑎᑕᐅᔪᒪᓪᓗᑎᑦ ᐅᐊᑦᑎᔨᒧᑦ ᐃᖅᑲᖅᑐᐃᕕᒧᑦ 
ᓱᖅᑯᐃᓇᖅᓯᑎᑦᑎᒋᐊᖁᔭᐅᓪᓗᓂ ᖃᓄᖅ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᕕᓂᖏᑦ ᑎᑎᖅᑲᑦ 
ᑲᒪᒋᔭᐅᔪᒃᓴᐅᒐᔭᕐᒪᖔᑕ ᐃᓱᓕᑉᐸᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ. 

ᐃᓱᒪᓕᐅᓚᐅᖅᑎᓪᓗᒋᑦ ᐋᓐᑎᐅᕆᔪᒥ ᖁᑦᑎᓂᖅᓴᖅ 
ᐃᖅᑲᖅᑐᐃᕕᒃᑯᑦ ᐊᒻᒪᓗ ᐋᓐᑎᐅᕆᔪᒥ ᐊᔪᐃᓐᓈᕆᐊᕐᕕᒃ 
ᐃᖅᑲᖅᑐᐃᕕᒃᑯᑦ ᐃᓱᒪᓕᐅᓚᐅᖅᓯᒪᕗᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
“ᐊᐅᓚᑦᑎᔨᐅᒻᒪᑕ ᐅᓂᒃᑳᕐᒥᖕᓂᒃ” ᐊᒻᒪᓗ 
ᐊᐅᓚᑦᑎᔨᐅᔪᒃᓴᐅᒻᒪᑕ ᐅᓂᒃᑳᕐᓂᖕᒥᒃ.51 ᖁᑦᑎᓂᖅᓴᖅ 
ᐃᖅᑲᖅᑐᐃᕕᒃᑯᑦ ᓇᓗᓇᐃᖅᓯᓚᐅᖅᓯᒪᕗᑦ ᑕᒪᐃᓐᓂ 
ᐊᓯᐊᒍᖔᖅ ᐃᖅᑲᖅᑐᐃᕕᒃᑯᑎᒎᙱᖔᕐᓗᑎᑦ 
ᐊᖏᖃᑎᒌᑦᑎᑕᐅᓇᓱᐊᖅᑐᑎᑦ ᐱᓕᕆᐊᖓᒎᖅᑐᕕᓃᑦ 
ᐊᒻᒪᓗ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᔾᔪᑎᖏᑎᒎᖅᑐᕕᓃᑦ ᑎᑎᖅᑲᖏᑦ ᑎᒍᒥᐊᖅᑕᐅᔪᑦ 
ᑭᒡᓕᓯᓂᐊᖅᑎᒃᑯᑦ ᐊᓪᓚᒡᕕᐊᓄᑦ ᓱᕋᐃᔭᖅᑕᐅᒐᔭᕐᒪᑕ 
ᑭᓯᐊᓂᓕ ᓱᕋᐃᔭᖅᑕᐅᙱᓪᓗᑎᑦ ᐱᓇᓱᐊᕈᑏᑦ 
ᓈᑎᕆᐊᓖᑦ, ᑎᑎᕋᖅᑕᐅᓯᒪᔪᑦ ᓂᐱᓕᐊᕕᓂᐅᔪᑦ 
ᓇᕿᑦᑕᖅᑕᐅᓯᒪᓂᖏᑦ ᐊᑭᓕᖅᑕᐅᓇᓱᐊᖅᑐᑉ 
ᐅᓂᒃᑳᖏᑕ, ᓂᐱᓕᐊᖑᓯᒪᔪᑦ ᐊᑭᓕᖅᑕᐅᓇᓱᐊᖅᑐᑦ 
ᓇᓗᓇᐃᖅᓯᑎᓪᓗᒋᑦ ᐅᓂᒃᑳᖅᖢᑎᑦ, ᐊᒻᒪᓗ 
ᐃᓱᒪᓕᐅᕈᑕᐅᓯᒪᓂᖏᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 

ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒎᖅᑐᕕᓃᑦ 
ᐊᑭᓕᖅᑕᐅᓇᓱᐊᖅᑐᑦ. ᑕᒪᒃᑯᐊ “ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᕕᓂᐅᓂᖏᑦᑕ ᑎᑎᖅᑲᖁᑎᖏᑦ” 
ᑎᒍᒥᐊᖅᑕᐅᓂᐊᓚᐅᖅᐳᑦ ᓯᑎᐱᕆ 19, 2027−
ᕈᕋᓱᐊᕐᓂᖓᓂᒃ, ᑕᐃᑲᓂ ᐊᑭᓕᖅᑕᐅᔪᒪᔪᕕᓂᖅ 
ᑐᒃᓯᕋᕈᓐᓇᖅᖢᓂ ᐊᔾᔨᖏᖕᓂᒃ ᑎᑎᖅᑲᖁᑎᖏᑦᑕ ᐊᒻᒪᓗ/
ᐅᕝᕙᓘᓐᓃᑦ ᑐᒃᓯᕋᕐᓗᑎᑦ ᑎᑎᖅᑲᖏᑦ ᐸᐸᑕᐅᖁᓗᓂᒋᑦ 
ᐊᑐᖅᑕᐅᖃᑦᑕᖅᑐᕕᓃᑦ ᑎᑎᖅᑲᕆᓂᐊᕐᒪᒋᑦ, ᐃᓄᐃᑦ 
ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᓗᑎᓪᓘᓐᓃᑦ, ᐊᒻᒪᓗ 
ᖃᐅᔨᓴᖅᑕᐅᒍᓐᓇᕐᓗᑎᑦ ᑲᓇᑕᒥ ᓱᓕᔪᕐᓂᐊᕐᓂᕐᒧᑦ 
ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ ᐱᓕᕆᕝᕕᐊᓂ.52 ᑕᐃᓐᓇ 
ᐅᓪᓗᖅ ᐊᓂᒍᖅᓯᒪᓕᕈᓂ, ᐊᑭᓕᖅᑕᐅᓇᓱᐊᖅᑐᕕᓂᖅ 
ᑐᒃᓯᕋᖅᓯᒪᓐᓂᙱᒃᑯᓂ ᑎᑎᖅᑲᖁᑎᒥᖕᓂᒃ ᐅᕝᕙᓘᓐᓃᑦ 
ᐊᐱᕆᓐᓂᙱᒃᑯᓂ ᐊᐅᓪᓛᖅᑕᐅᓗᑎᑦ ᑲᓇᑕᒥ 
ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ 
ᐱᓕᕆᕝᕕᐊᓄᑦ, ᑕᐃᒃᑯᐊ ᑎᑎᖅᑲᑦ ᓱᕋᐃᔭᖅᑕᐅᓕᕋᔭᖅᑐᑦ. 

ᐃᓱᒪᓕᐅᓚᐅᖅᑎᓪᓗᒋᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᔾᔪᑎᕕᓃᑦ ᐊᑭᓕᖅᑕᐅᔪᒪᔪᓄᑦ 
ᑎᑎᖅᑲᓄᑦ, ᐊᐱᖅᑯᑎᑕᖃᐃᓐᓇᓚᐅᖅᐳᖅ ᖃᓄᖅ 
ᓴᒃᑯᑕᐅᒍᓐᓇᕋᔭᕐᒪᖔᕐᒥᒃ ᑎᑎᖅᑲᑦ ᑐᕌᖓᙱᑦᑐᑦ 
ᑖᒃᑯᓄᖓ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᕕᓂᐅᔪᓄᑦ ᐊᑭᓕᖅᑕᐅᔪᒪᔪᖃᖅᑎᓪᓗᒍ. 
ᓴᒃᑯᑕᐅᓚᐅᖅᓯᒪᓪᓗᓂ ᔮᓐᓄᐊᕆ 2020-ᐅᑎᓪᓗᒍ 
ᐃᓱᒪᓕᐅᖅᓯᒪᓪᓗᑎᑦ, ᐋᓐᑎᐅᕆᔪ ᖁᑦᑎᓂᖅᓴᖅ 
ᐃᖅᑲᖅᑐᐃᕕᒃᑯᑦ ᑎᓕᓯᓚᐅᖅᓯᒪᕗᑦ ᑲᓇᑕᒥ ᒐᕙᒪᖏᖕᓂᑦ 
ᐋᖅᑭᒃᓱᐃᓗᑎᑦ ᑐᒃᓯᕋᐅᑎᓂᑦ ᐃᖅᑲᖅᑐᐃᕕᒃᑯᑦ 
ᐃᓱᒪᖅᓲᑎᒋᒍᓐᓇᕋᔭᖅᑕᖓᓂᒃ ᑐᖅᑯᐃᓗᑎᑦ ᐊᔾᔨᖏᖕᓂᑦ 
ᐊᑭᓕᖅᑕᐅᓇᓱᐊᕐᓂᕐᒨᖓᙱᑦᑐᓂᑦ ᑎᑎᖅᑲᓂᒃ 
ᐅᖃᓕᒫᒐᖃᕐᕕᖓᓂ ᐊᒻᒪᓗ ᑐᖅᑯᐃᕕᖓᓂ ᑲᓇᑕᒥ ᐊᒻᒪᓗ 
ᑲᓇᑕᒥ ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ 
ᐱᓕᕆᕝᕕᐊᓂ. ᑕᐃᑲᓂ ᑎᑎᕋᖅᑕᐅᑎᓪᓗᒋᑦ 
ᑖᒃᑯᐊ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᖓ, ᑲᓇᑕᑉ 
ᒐᕙᒪᖏᑦ ᑐᒃᓯᕋᖅᑐᕕᓂᐅᕗᑦ ᐃᖅᑲᖅᑐᐃᕕᒃᑯᓐᓄᑦ 

ᓱᓕ ᐅᑕᖅᑭᔪᑦ ᑭᐅᔭᐅᔅᓯᐊᕆᓪᓗᑎᑦ, ᑲᓇᑕᒥ 
ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ ᐱᓕᕆᕝᕕᐊ 
ᐊᔪᐃᓐᓈᕆᐊᖅᑐᕕᓂᐅᓪᓗᑎᑦ ᐃᓱᒪᓕᐊᕕᓂᐅᔪᒥᒃ.53 

ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᕕᓂᖏᑦ 
ᐊᑐᖅᑕᐅᓯᒪᔪᑦ − ᐃᓱᒪᒋᔭᖏᑦ 
ᑕᐅᑦᑐᖏᑦ ᐊᑭᓕᖅᑕᐅᓇᓱᐊᖅᑐᑦ, 
ᐊᑦᑐᖅᑕᐅᓯᒪᔪᑦ, ᐊᒻᒪᓗ 
ᐃᓚᐅᖃᑕᐅᔪᑦ

ᐊᑑᑕᐅᓪᓗᐊᕈᑎᒋᔮ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᕕᓂᐅᔪᑦ ᑕᐅᑦᑐᕆᕙᐃᑦ 
ᐊᑭᓕᖅᑕᐅᓇᓱᐊᖅᑐᓄᑦ ᐊᒻᒪᓗ ᑕᐃᒃᑯᐊ 
ᑲᒪᒋᔭᖃᕆᐊᓖᑦ ᐊᐅᓚᑕᐅᓂᖓᓂᒃ ᑕᒪᔅᓱᒪᑉ ᐃᓚᖓᑕ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓂ. ᐃᓄᖕᓂᒃ 
ᓈᓚᓪᓚᑦᑖᖁᓪᓗᒋᑦ ᐃᓚᐅᖃᑕᐅᔪᕕᓂᕐᓂᒃ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᖕᓂᑦ, ᑭᒡᓕᓯᓂᐊᖅᑎᑉ ᐊᓪᓚᒡᕕᐊ 
ᒪᕐᕈᐃᓕᖅᑲᖓᔪᑎᒍᑦ ᐊᐅᓚᓂᖃᖅᑎᑦᑎᓚᐅᖅᓯᒪᔪᑦ 
ᐊᑯᓂ ᐊᕐᕌᒍᓄᑦ ᐊᑯᓂᐅᑎᒋᔪᖅ. 2013 ᐊᒻᒪᓗ 
2014-ᖑᑎᓪᓗᒍ, 23−ᓂᑦ ᑲᒪᒋᔭᐅᔪᒪᔪᓂᑦ 
ᐱᓕᕆᖃᑎᖃᓚᐅᖅᓯᒪᕗᑦ ᑲᓇᑕᓕᒫᕐᒥ 125−ᖑᔪᓂᑦ 
ᐅᖓᑖᓂ ᐃᓚᐅᖃᑕᐅᔪᖃᖅᖢᓂ ᓇᓗᓇᐃᖅᑕᐅᖁᓪᓗᒋᑦ 
ᑕᐅᑦᑐᖏᑦ ᐱᓇᓱᐊᒐᖓᓄᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᐊᒻᒪᓗ ᖃᓄᖅ 
ᖃᐅᔨᓴᕈᓐᓇᕋᔭᕐᒪᖔᕐᒥᒃ ᖃᐅᔨᓇᓱᐊᖅᖢᑎᑦ 
ᑲᔪᓯᓂᖃᑦᑎᐊᖅᑐᕕᓂᐅᓂᖓᑕ.  ᒪᓕᖦᖢᒋᑦ 
ᐅᖃᐅᕕᓂᐅᔪᑦ, ᑭᒡᓕᓯᓂᐊᖅᑏᑦ ᓈᓚᒃᑎᖏᑦᑕ ᐊᓪᓚᒡᕕᐊ 

20 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



ᐊᖏᖃᑎᒌᑦᑐᖃᕋᓱᐊᖅᑎᓪᓗᒍ ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᖅᑐᐃᔨ ᕋᐃ 
ᑕᓐᑐᕐᑦᓴᐃᔪᓪᑦ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑲᑐᔾᔨᖃᑎᒌᖏᖕᓂ 
ᐃᖅᑲᓇᐃᔭᖅᑐᖅ ᕗᕆᑎᔅ ᑲᓚᒻᐱᐊᒥ ᕿᓚᐅᔾᔭᖅᐳᖅ ᑲᑎᒪᔪᖃᖅᑎᓪᓗᒍ ᕚᓐᑰᕗᕐ−ᒥ.

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᑭᓕᖅᑕᐅᔪᒪᔪᑦ ᐃᑲᔪᖅᑕᐅᔪᓐᓇᓚᐅᖅᑐᑦ ᓈᑎᕆᓗᑎᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒎᕐᓂᐊᕐᓗᓂ ᓈᑎᕆᐊᓕᖕᓂᒃ 
ᓈᑎᕆᑎᓪᓗᒋᑦ.

ᐃᖅᑲᓇᐃᔭᖃᑎᖃᓚᐅᖅᐳᑦ ᓄᓇᖃᖅᑳᖅᓯᒪᔪᑦ ᓄᓇᓕᐅᔪᑦ ᑲᑐᔾᔨᖃᑎᒌᖏᖕᓂᑦ 37−
ᒃᑲᓐᓂᐅᔪᓂᑦ ᐱᓕᕆᖃᑎᒋᔭᐅᔪᒪᔪᓂᒃ ᑲᑎᒪᖃᑎᖃᖃᑦᑕᖅᖢᑎᑦ ᐊᑭᓕᖅᑕᐅᔪᒪᔪᓂᑦ, 
ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᖕᓂᑦ, ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᖅᑐᐃᔨᐅᔪᓂᑦ, 
ᐃᓕᖅᑯᓯᓕᕆᓂᕐᒧᑦ ᐃᑲᔪᖅᑐᐃᔨᐅᔪᓂᑦ, ᑐᓵᔨᓂᑦ, ᑐᒃᓯᐊᕐᕕᓂ ᑭᒡᒐᖅᑐᐃᔨᓂᑦ, 
ᑲᓇᑕᑉ ᒐᕙᒪᖏᑕ ᑭᒡᒐᖅᑐᐃᔨᖏᖕᓂᒃ, ᐋᔩᕋᖅᑎᑦᑎᔨᐅᔪᓂᒃ ᓈᓚᒃᑎᐅᔪᓂᑦ, ᐊᒻᒪᓗ 
ᑭᒡᓕᓯᓂᐊᖅᑏᑦ ᓈᓚᒃᑎᖏᑦᑕ ᐊᓪᓚᒡᕕᐊᑕ ᐃᖅᑲᓇᐃᔭᖅᑎᖏᖕᓂᑦ. ᐊᐱᖅᓱᖅᑕᐅᓚᐅᖅᑐᑦ 
254−ᖑᔪᓂᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓂᑦ ᐊᒻᒪᓗ 72-ᖑᔪᓂᑦ ᐃᓄᖕᓂᑦ 
ᐊᑦᑐᖅᑕᐅᓯᒪᔪᑦ ᑎᒥᐅᔪᓂᑦ ᐊᒻᒪᓗ ᑕᐃᒃᑯᐊ ᑲᒪᒋᔭᖃᖅᑐᓂᑦ ᐊᑐᓕᖅᑎᑦᑎᓗᑎᑦ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᖕᓂᑦ. ᐊᒻᒪᓗᑦᑕᐅᖅ, ᑭᒡᓕᓯᓂᐊᖅᑏᑦ ᓈᓚᒃᑎᖏᑦᑕ ᐊᓪᓚᒡᕕᐊ 24-ᖑᔪᓂᑦ 
ᒪᓕᒐᓕᕆᔨᓂᑦ ᐊᐱᖅᑯᑎᓂᒃ ᑭᐅᔭᐅᓯᒪᔪᓂᑦ ᐱᓚᐅᕆᕗᑦ ᐊᑐᓂ ᑭᒡᒐᖅᑐᐃᓚᐅᖅᓯᒪᔪᑦ 
100-ᖑᔪᓂᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒎᖅᓯᒪᔪᓂᑦ.54

ᐅᖃᖅᓯᒪᖅᑲᐅᓪᓗᑕ ᓯᕗᓂᐊᒍᒋᐊᖅ, ᐊᒥᓲᓚᐅᕐᒪᑕ ᐱᓕᕆᐊᒃᓴᕗᑦ 
ᖃᐅᔨᒪᑦᑎᐊᑎᑦᑎᓇᓱᐊᕈᑎᒋᓪᓗᑎᒍᑦ ᑕᒪᐃᓐᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ 
ᐊᑭᓕᖅᑕᐅᔪᒪᔪᑦ ᖃᐅᔨᒪᓚᐅᕋᓗᐊᕐᒪᖔᕐᒥᒃ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᒥᒃᓵᓄᑦ ᐊᒻᒪᓗ 
ᖃᓄᖅ ᐱᓇᓱᐊᕈᓐᓇᕋᔭᕐᒪᖔᕐᒥᒃ. ᐊᕝᕙᑲᓴᖏᑦ (45%) ᐊᑭᓕᖅᑕᐅᔪᒪᔪᕕᓃᑦ 
ᐊᐱᖅᓱᖅᑕᐅᔪᑦ ᐊᒻᒪᓗᑦᑕᐅᖅ, ᑭᒡᓕᓯᓂᐊᖅᑏᑦ ᓈᓚᒃᑎᖏᑦᑕ ᐊᓪᓚᒡᕕᐊᓄᑦ 
ᐅᖃᖅᓯᒪᓚᐅᖅᑐᑦ ᑐᓴᕆᐅᕐᓂᕋᒥᒡᒎᖅ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓂᒃ ᑐᓴᖅᑎᑦᑎᓂᑦᑎᒍᑦ. 
ᐊᓯᖏᓪᓗ ᖃᐅᔨᔪᕕᓂᐅᓪᓗᑎᑦ ᐅᕙᑦᑎᓐᓂᙶᙱᑦᑐᒃᑯᑦ, ᓲᕐᓗᒃ ᐃᓚᖏᖕᓂᑦ, 
ᐱᖃᑎᒥᖕᓂᒃ, ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᖕᓂᑦ/ᐊᓪᓚᐃᑦ ᐊᓪᓚᒡᕕᖏᑎᒍᑦ, 
ᐅᕝᕙᓘᓐᓃᑦ ᒪᓕᒐᓕᕆᔨᒥᒃ. ᐊᕝᕙᖏᑕ ᐊᕝᕙᒃᑲᓐᓂᖏᑦ ᐃᓚᐅᖃᑕᐅᔪᑦ ᐅᖃᓚᐅᖅᑐᑦ 
ᓈᒻᒪᒃᓴᕐᓂᕋᒥᒡᒎᖅ ᐃᓄᖕᓂᒃ ᐱᓕᕆᖃᑎᖃᕆᐊᕐᓂᑦᑎᓐᓂᒃ, ᐅᖃᖅᖢᑎᑦ ᑕᒪᐃᓐᓂ 
ᐅᖃᐅᓯᖃᑦᑎᐊᖅᑐᕕᓂᒻᒪᕆᐅᓂᑦᑎᓐᓂᒃ, ᐊᑑᑎᖃᑦᑎᐊᖅᖢᑎᑦ, ᑐᑭᓯᔭᐅᓴᕋᐃᑦᑑᓪᓗᑎᑦ, 
ᐊᒻᒪᓗ ᐃᓕᖅᑯᓯᕐᒥᖕᓄᑦ ᑐᕌᖓᓂᖃᐅᑦᑎᐊᖅᖢᑎᑦ. ᐅᖓᑖᓃᑦᑐᑦ 80%−ᖑᔪᑦ 
ᐅᖃᓚᐅᖅᑐᑦ ᑐᑭᓯᒋᐊᕈᑏᑦ ᐱᔭᕕᓂᖏᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ ᐃᑲᔪᓚᐅᕐᒪᑕ 
ᓯᕗᒧᐊᒍᑎᖃᓕᕐᓗᑎᑦ ᐊᑭᓕᖅᑕᐅᔪᒪᔾᔪᑎᒥᖕᓂᒃ, ᐊᒻᒪᓗ ᐱᓗᐊᖅᑐᒥᒃ ᖁᔭᓕᓚᐅᕐᒪᑕ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ ᓈᓚᒃᑕᐅᓗᑎᑦ ᖃᕋᓴᐅᔭᒃᑯᑦ ᐃᕐᖐᓐᓇᖅ ᐊᔪᕐᓇᓚᐅᙱᓐᓇᒥᒃ. 
ᑭᓯᐊᓂᓕ, ᐊᒥᓱᑦ ᐊᑦᑐᖅᑕᐅᓂᖃᖅᑐᑦ ᐅᑉᐱᕈᓱᓚᐅᕆᕗᑦ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ 
ᐱᓕᕆᖃᑎᖃᕆᐊᒃᑲᓐᓂᕈᓐᓇᓚᐅᕋᑦᑕᒎᖅ ᐅᑭᐅᖅᑕᖅᑐᒥ.  

ᐊᑦᑐᖅᑕᐅᓯᒪᓂᖃᖅᑐᑦ ᐊᖏᓚᐅᖅᐳᑦ ᐊᔾᔨᒌᙱᑦᑐᓂᑦ ᑐᑭᓯᒋᐊᕐᕕᒃᓴᖅᑕᖃᓚᐅᕐᓂᖓᓂᒃ 
ᐃᓱᒪᓕᐅᖃᑎᒌᖕᓂᕐᒧᑦ ᐊᖏᕈᑎᒥᒃ ᑕᒪᐃᓐᓂ ᐃᓚᖓᒍᑦ ᓱᖅᑯᐃᕐᓇᓗᐊᕌᓗᓚᐅᕈᓐᓂᖅᖢᓂ. 
ᐊᑕᐅᓯᖅ ᐊᑭᓕᖅᑕᐅᔪᒪᔪᕕᓂᐅᔪᖅ ᖃᐅᔨᓚᐅᖅᐳᖅ ᐃᒪᓐᓇ:

“ᐃᓚᖓᒍᑦ ᓇᓗᓇᕐᓇᓚᐅᖅᐳᖅ ᐊᑭᓕᖅᑕᐅᔪᒪᔪᓄᑦ ᑭᒃᑰᒻᒪᖔᕐᒥᒃ ᑕᒪᐃᓐᓂ 
ᐊᑭᓕᖅᑕᐅᔪᒪᔪᑦ ᐊᒻᒪᓗ ᑲᓇᑕᑉ ᒐᕙᒪᖓᓂ ᑭᒡᒐᖅᑐᐃᔪᑦ. ᖃᐅᔨᒪᓚᐅᙱᓚᖓ ᖃᓄᖅ 

ᑲᒪᒋᔭᐅᒻᒪᖔᕐᒥᒃ ᐱᓇᓱᐊᕐᓗᑎᑦ ᐊᔾᔨᖏᙱᑦᑐᑦ ᑲᑐᔾᔨᔨᐅᔪᑦ ᐱᓕᕆᐊᖃᖅᑎᑕᑦ 
ᒐᕙᒪᑐᖃᒃᑯᑦ ᒐᕙᒪᖏᖕᓄᑦ ᑐᓴᖅᑎᑦᑎᓇᓱᒃᑎᓪᓗᒋᑦ ᐃᓱᒪᓕᐅᖃᑎᒌᖕᓂᕐᒧᑦ ᐊᖏᕈᑎᒥᒃ.” 

ᑕᒪᐃᓐᓂᓕᒫᑲᓴᒃ ᐊᑭᓕᖅᑕᐅᔪᒪᔪᑦ (94%) ᐅᖃᓚᐅᖅᑐᑦ ᐱᒻᒪᕆᐅᓇᓱᒋᓚᐅᕐᒪᒋᒡᒎᖅ 
ᐃᑲᔪᖅᑕᐅᓗᑎᑦ ᓈᑎᕆᒌᕋᓱᐊᕐᓗᑎᑦ ᐱᔭᕆᐊᑐᓚᐅᕐᒪᑕ ᐊᒻᒪᓗ 
ᐊᒃᓱᕈᕐᓇᓕᖅᑎᑦᑎᓚᐅᖅᖢᑎᑦ ᐃᖅᑲᐅᒪᓗᓂ. ᐊᒥᓲᓂᖅᓴᐃᑦ ᐊᑭᓕᖅᑕᐅᔪᒪᔪᕕᓃᑦ 
ᐃᑲᔪᖅᑕᐅᓚᐅᖅᐳᑦ ᒪᓕᒐᓕᕆᔨᒧᑦ. ᐊᑭᓕᖅᑕᐅᔪᒪᔪᑦ ᑭᒡᒐᑐᖅᑕᕕᓂᐅᙱᑦᑐᑦ 
ᒪᓕᒐᓕᕆᔨᒧᑦ ᓈᒻᒪᒃᓴᓚᐅᖅᐳᑦ ᑐᑭᓯᒋᐊᖅᑎᑕᐅᓂᖏᑦ ᐊᒻᒪᓗᑦᑕᐅᖅ, ᑭᒡᓕᓯᓂᐊᖅᑏᑦ 
ᓈᓚᒃᑎᖏᑦᑕ ᐊᓪᓚᒡᕕᐊᑕ ᐊᑭᓕᖅᑕᐅᔪᒪᔪᑦ ᐃᑲᔪᖅᑐᐃᔨᖏᖕᓂᑦ (CSOs):

 “[ᐃᑲᔪᖅᑎᒪ] ᐊᑭᓕᖅᑕᐅᔪᒪᔪᓄᑦ ᐃᑲᔪᖅᑐᐃᔨᒋᓚᐅᖅᑕᕋ ᖃᐅᔨᒪᑦᑎᐊᓚᐅᖅᐳᑦ 
ᑕᒪᐃᓐᓂ ᑐᕌᖓᓂᖃᐅᑦᑎᐊᖅᑐᑦ ᑐᑭᓯᒋᐊᕈᑏᑦ ᓄᐊᑕᐅᓯᒪᒐᓗᐊᕐᒪᖔᕐᒥᒃ ᐊᒻᒪᓗ 
ᐱᖃᓯᐅᔾᔭᐅᓯᒪᓪᓗᑎᑦ. ᐅᖃᐅᑎᓚᐅᕐᒪᑕ; ᖃᐅᔨᒪᑏᓐᓇᕐᓂᐊᕋᒥᖓᒎᖅ ᑭᓱᓕᒫᑦ ᐊᓯᖏᖕᓄᑦ 
ᐃᓄᖕᓄᑦ ᑐᓴᖅᑕᐅᔾᔮᙱᒻᒪᑕ. [ᐃᑲᔪᖅᑐᐃᔨᒪ] ᖃᐅᔨᒃᑲᐃᓐᓇᖅᐸᓚᐅᖅᐹᖓ ᐊᒻᒪᓗ 
ᐊᐱᕆᖃᑦᑕᖅᖢᓂᖓ ᖃᓄᐃᒻᒪᖔᕐᒪ.”

ᓈᓚᓐᓂᐅᔪᒧᓪᓕ, ᐊᒥᓱᑦ ᐊᑭᓕᖅᑕᐅᔪᒪᔪᑦ (78%) ᐅᖃᓚᐅᖅᑐᑦ ᓈᒻᒪᒃᓴᕋᒥᒎᖅ 
ᓱᑯᑦᑎᐊᓃᑦᑐᕕᓂᐅᓂᖏᖕᓂᑦ ᓈᓚᓐᓂᐅᔪᑦ. ᑕᐃᒃᑯᐊᓕ ᓈᒻᒪᒃᓴᓚᐅᙱᑦᑐᑦ, 
ᐱᔾᔪᑎᒋᔭᐅᓪᓗᐊᖅᐸᓚᐅᖅᑐᑦ ᐃᓂᖓ ᓈᓚᓐᓂᐅᔪᑉ ᐱᐅᓂᖅᓴᐅᔪᓐᓇᓚᐅᕐᓂᖓᓂᒃ 
ᐅᕝᕙᓘᓐᓃᑦ ᖃᐅᒪᓂᖅᓴᐅᓗᓂ. ᐊᑕᐅᓯᖅ ᐃᓄᒃ ᐅᖃᓚᐅᖅᑐᖅ, “ᐱᐅᙱᓛᖑᓚᐅᖅᑐᑦ 
ᓈᓚᓐᓂᐅᔪᑦ ᑕᐃᑲᓂ ᑐᔪᕐᒥᕖᑦ ᐊᑦᑎᓛᖓᓃᖦᖢᑎᑦ.”  ᐊᕝᕙᖏᑕ ᐊᕝᕙᒃᑲᓐᓂᖏᑦ 
ᐊᑭᓕᖅᑕᐅᔪᒪᔪᕕᓃᑦ ᐅᖃᓚᐅᖅᑐᑦ ᓈᒻᒪᒃᓴᕋᒥᒡᒎᖅ ᐃᓕᖅᑯᓯᖓᓅᖓᓂᖏᑦ ᓈᓚᓐᓂᐅᔪᒥᒃ. 
ᐊᑕᐅᓯᖅ ᐊᑭᓕᖅᑕᐅᔪᒪᔪᕕᓂᐅᔪᖅ ᐅᖃᓚᐅᖅᖢᓂ: 

“ᐃᓕᖅᑯᓯᑎᒍᑦ ᖃᓄᐃᓕᐅᕈᑕᐅᓲᑦ ᐊᒻᒪᓗ ᐃᓕᖅᑯᓯᕐᒨᖓᔪᑦ ᐃᑲᔪᖅᑐᒻᒪᕆᐅᓚᐅᖅᐳᑦ. 
ᖃᐅᔨᒪᓚᐅᙱᓐᓇᒪᓘᓐᓂᑦ ᑭᓱᑐᐃᓐᓇᕐᒥᒃ; ᓂᕆᐅᙱᓈᑦᑎᐊᓚᐅᖅᐳᖓ 
ᐃᓕᖅᑯᓯᖃᑦᑎᐊᖅᑐᒻᒪᕆᐊᓘᓂᑦᑎᓐᓂᒃ. ᓂᕆᐅᙱᓈᓚᐅᖅᐳᖓ ᐃᓕᖅᑯᓯᒻᓂᒃ 
ᖃᐅᔨᒪᙱᑦᑐᒻᒪᕆᐅᓚᐅᕋᒪ.”

ᑭᓯᐊᓂᓕ, ᐃᓚᖏᑦ ᐃᑲᔪᖅᑐᐃᔩᑦ ᐊᒻᒪᓗ ᐃᓐᓇᑐᖃᐃᑦ ᐃᓕᖅᑯᓯᓕᕆᓂᕐᒧᑦ 
ᐅᔾᔨᕈᓱᖁᓪᓗᒋᑦ ᐱᓕᒻᒪᒃᓴᐃᔪᖃᕐᓂᖅᓴᐅᔭᕆᐊᖃᖅᑐᒋᑦᑎᓚᐅᖅᐳᖅ ᑕᒪᐃᓐᓄᑦ 
ᐃᓚᐅᖃᑕᐅᔪᓄᑦ ᓈᓚᓐᓂᐅᔪᓂᑦ.  ᐊᑕᐅᓯᖅ ᐃᓄᒃ ᐊᑐᖁᔨᓚᐅᖅᐳᖅ ᐃᒪᓐᓇ:

“ᑕᒪᐃᓐᓂ ᓈᓚᓐᓂᐅᔪᓂᑦ ᐃᓚᐅᖃᑕᐅᔪᑦ ᐃᓕᓐᓂᐊᖅᑎᑕᐅᔭᕆᐊᖃᖅᐳᑦ ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖏᖕᓄᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᓄᓇᓕᖏᑦᑕ 
ᒥᒃᓵᓄᑦ.”

ᑕᒪᐃᓐᓂᓕᒫᑲᓴᒃ ᐊᑭᓕᖅᑕᐅᔪᒪᔪᑦ ᐃᑲᔪᖅᑐᐃᔨᓂᑦ ᐊᐃᑉᐸᖃᖃᑦᑕᓚᐅᖅᑐᑦ 
ᓈᓚᓐᓂᐅᔪᓄᑦ ᓈᒻᒪᒃᓴᓚᐅᖅᐳᑦ, ᐅᖃᖅᖢᑎᑦ ᐊᑲᐅᒃᓴᖅᑐᕕᓂᐅᓂᖏᖕᓂᑦ. 
ᐃᓚᖏᑦ, ᑭᓯᐊᓂᓕ, ᐅᖃᓚᐅᖅᐳᑦ ᓈᓚᓐᓂᒃᑰᕈᒪᓚᐅᕋᒥᒃ ᐃᓄᑑᓗᑎᑦ ᐅᕝᕙᓘᓐᓃᑦ 
ᐃᓚᖏᑦ ᓈᓚᖁᓚᐅᙱᖦᖢᓂᒋᑦ ᐋᓐᓂᑎᖅᑕᐅᖃᑦᑕᕐᓂᑯᕕᓂᖏᖕᓂᑦ. ᐊᑕᐅᓯᖅ 
ᐊᑭᓕᖅᑕᐅᔪᒪᔪᖅ ᐅᖃᓚᐅᖅᐳᖅ, “ᐃᓛᓐᓂᒃᑯᑦ ᐊᓯᖏᑦ ᐃᓄᐃᑦ ᖃᐅᔨᒪᖁᙱᓐᓇᕕᒋᑦ 
ᖃᓄᐃᓕᐅᖅᑕᐅᕙᓚᐅᕐᓂᕐᓂ”.

54 ᑐᑭᓯᒋᐊᕈᑏᑦ ᐊᒻᒪᓗ ᐅᖃᐅᑕᐅᓯᒪᔪᑦ ᑎᑎᕋᖅᑕᐅᓯᒪᓂᖏᑦ ᑕᒡᕙᓂ ᐃᓚᖓᓐᓂ ᑕᐃᑲᙶᖅᑐᑦ ᐊᐱᖅᓱᖅᑕᐅᓂᐅᓚᐅᖅᓯᒪᔪᕕᓂᕐᓂᑦ ᐊᒻᒪᓗ ᐊᐱᖅᑯᑎᓂᑦ ᑎᑎᕋᖅᓯᒪᔪᑎᒍᑦ ᑭᐅᔾᔪᑕᐅᓯᒪᔪᓂᑦ.

21ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



ᕕᓕᐊᒻ ᕼᐆᕐᓂ, ᐃᔅᑲᓲᓂ ᐊᓪᓚᐃᑦ ᓄᓇᖓᓐᓂᒥᐅᖅ ᐃᓚᐅᖃᑕᐅᓚᐅᖅᐳᖅ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᑭᓕᖅᑕᐅᔪᒪᔪᑦ ᐊᐱᖅᓱᖅᑕᐅᑎᓪᓗᒋᑦ ᓅᕙ ᔅᑰᓴᒥ.

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ ᐊᑭᓕᖅᑕᐅᔪᒪᔪᖅ ᓗᕆᐊᓪ ᑰᕐᓕ, ᐱᖓᓲᔪᖅᑐᑦ ᐊᓪᓚᐃᑦ 
ᓄᓇᖃᐅᖅᑐᓃᙶᖅᑐᖅ ᑰᒡᔪᐊᕐᒥ ᐊᓪᓚᐃᑦ ᓄᓇᖓᓐᓂ, ᐊᐱᖅᓱᖅᑕᐅᖃᑕᐅᓚᐅᖅᐳᖅ ᑭᖑᓪᓕᖅᐹᒥᒃ 
ᐅᓂᒃᑳᓕᐅᖅᑎᓪᓗᒋᑦ ᕗᕌᓐᑦᕗᑦ, ᐋᓐᑎᐅᕆᔪᒥ.

ᖓᑖᓃᑦᑐᑦ 90% ᐊᑭᓕᖅᑕᐅᔪᒪᔪᕕᓃᑦ ᐅᖃᓚᐅᖅᑐᑦ ᓈᒻᒪᒃᓴᕐᓂᕋᒥᒡᒎᖅ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᒧᖅᑐᐃᔨᓂᑦ, ᐃᑲᔪᓚᐅᖅᑐᑦ ᑐᑭᓯᑎᑕᐅᓪᓗᑎᑦ 

ᐊᐅᓚᓂᐅᔪᒥᒃ ᐊᒻᒪᓗ ᐊᓂᒎᑎᖃᕐᓗᑎᑦ ᐃᓱᒪᒃᑯᑦ ᐋᓐᓂᐊᕐᓂᕐᒧᑦ ᐱᔾᔪᑎᐅᔪᓂᑦ. 
ᐅᖓᑖᓃᑦᑐᑦ ᐊᕝᕙᖏᑕ ᐊᕝᕙᒃᑲᓐᓂᖏᑦ ᐊᑭᓕᖅᑕᐅᔪᒪᔪᕕᓃᑦ ᐅᖃᓚᐅᖅᑐᑦ 
ᐃᑲᔪᖅᑐᐃᔩᒡᒎᖅ ᐊᑦᑐᐃᓂᖃᓚᐅᕐᒪᑕ ᒪᒥᓴᕐᓂᖏᖕᓂᑦ ᐃᑲᔪᖃᑦᑕᓚᐅᕐᓂᖏᖕᓄᑦ, 
ᐃᑲᔪᖅᑐᐃᖃᑦᑕᓚᐅᕐᓂᖏᖕᓄᑦ, ᐊᒻᒪᓗ ᐊᑐᐃᓐᓇᐅᒪᕙᓚᐅᕐᓂᖏᖕᓄᑦ 
ᐅᖃᖃᑎᒋᔭᐅᓗᑎᑦ. 

“[ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᑲᔪᖅᑐᐃᔨ] ᐱᐅᔪᒻᒪᕆᐊᓘᓚᐅᖅᐳᖅ. 
ᐃᑲᔪᓚᐅᖅᐹᖓ ᑕᒪᐃᓐᓂᓕᒫᑦᑎᐊᖅ ᐊᐅᓚᓂᕐᒥᒃ ᐊᑐᖅᑎᓪᓗᖓ. 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᒻᒥᒐᒥᑦᑕᐅᖅ ᐃᑲᔪᕐᓂᖃᓚᐅᕆᕗᖅ, ᑐᑭᓯᓚᐅᕋᒥ 
ᐅᖃᐅᓯᕆᔭᒻᓂᒃ. ᐱᔭᕆᐊᑭᓐᓂᖅᓴᐅᑎᑦᑎᓚᐅᖅᐳᖅ ᑕᒪᓐᓇ. ᐅᑉᐱᕆᓚᐅᖅᑕᕋ ᐊᓯᖕᓄᑦ 
ᐃᓄᖕᓄᑦ ᑐᓴᖅᑎᑦᑎᓂᐊᙱᓐᓇᒥ ᐅᕙᖓ ᒥᒃᓵᓄᑦ.”

ᐊᒥᓲᓂᖅᓴᐃᑦ ᐳᓴᓐᑎᖏᑦ ᐊᑭᓕᖅᑕᐅᔪᒪᔪᕕᓃᑦ ᓈᒻᒪᒃᓴᕐᓂᕋᓚᐅᕆᕗᑦ 
ᓈᓚᒃᑎᐅᔪᒥᒃ ᓈᓚᓐᓂᖃᖅᑎᓪᓗᒋᑦ, ᐅᖃᖅᖢᑎᑦ ᑭᒡᓕᓯᓂᐊᖅᑏᑦ ᓈᓚᒃᑎᐅᔪᑦ 
ᐅᐸᓗᖓᐃᖅᓯᒪᑦᑎᐊᓚᐅᕋᒥᒎᖅ (86%), ᖃᐅᔨᒪᑦᑎᐊᑎᑦᑎᓪᓗᑎᑦ 
ᑐᑭᓯᐅᒪᒐᓗᐊᕐᒪᖔᕐᒥᒃ ᐱᔪᓐᓇᐅᑎᒥᖕᓂᒃ (76%), ᐊᒻᒪᓗ ᐊᐱᖅᓱᖅᖢᑎᑦ ᓈᒻᒪᑦᑐᑎᒍᑦ, 
ᑭᐅᔭᐅᔪᓐᓇᖅᖢᑎᑦ, ᐊᒻᒪᓗ ᐃᑉᐱᒍᓱᑦᑎᐊᖅᖢᑎᑦ (75%). ᐊᒥᓱᑦ ᑭᐅᔪᑦ ᐊᖏᓚᐅᖅᐳᑦ 
ᑐᑭᓯᒋᐊᕋᓱᐊᖅᖢᑎᑦ ᐃᓕᖅᑯᓯᖃᓚᐅᕐᒪᑕ ᐱᒻᒪᕆᐅᓪᓗᑎᑦ ᐊᑭᓕᖅᑕᐅᓇᓱᐊᖅᑐᑉ 
ᑲᒪᒋᔭᐅᓂᖅᓴᐅᖔᖅᖢᓂ. ᐊᑕᐅᓯᖅ ᐊᑭᓕᖅᑕᐅᔪᒪᔪᕕᓂᐅᔪᖅ ᐅᖃᓚᐅᖅᑐᖅ:

“ᑭᒡᓕᓯᓂᐊᖅᑎᐅᔪᖅ ᐃᑉᐱᒍᓱᑦᑎᐊᖅᐸᓚᐅᖅᐳᖅ ᐊᐱᖅᓱᖅᖢᓂᖓ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔫᓪᓗᖓ. ᐊᑲᐅᙱᓕᐅᕈᑎᖃᓚᐅᙱᓚᖓᓕ 
ᐊᐱᖅᑯᓯᕆᓚᐅᖅᑕᖏᖕᓂᑦ. ᑭᐅᕙᓚᐅᖅᐸᒃᑲ ᑕᒪᐃᓐᓂ, ᑭᐅᓪᓚᑦᑖᕐᖢᒋᑦ ᐊᒻᒪᓗ 
ᐅᖃᐅᓯᕆᓪᓚᑦᑖᖅᖢᒋᑦ, ᓇᓗᓇᐃᔭᑦᑎᐊᖅᖢᖓ.” 

ᑭᓯᐊᓂᓕ, ᐊᒥᓱᑦ ᐅᖃᓚᐅᕆᕗᑦ ᐊᐅᓚᓂᖓ ᐱᖁᔭᓕᕆᓂᕐᒨᖓᓗᐊᕌᓗᓚᐅᕐᓂᖓᓂᒃ 
ᐊᒻᒪᓗ ᐅᖃᐅᓯᖏᑦ ᑐᑭᓯᔭᒃᓴᐅᑦᑎᐊᖅᐸᓚᐅᕋᑎᑦ ᐱᒡᒐᓇᖅᑑᓪᓗᑎᑦ.

ᓴᖅᑭᓐᓂᖏᓪᓕ ᓈᓚᓐᓂᐅᔪᓂᑦ, 90%−ᖑᔪᑦ ᑕᒪᐃᓐᓂ ᐊᑭᓕᖅᑕᐅᔪᒪᔾᔪᑏᑦ 
ᓈᓚᒃᑕᐅᓚᐅᖅᑐᑦ ᐅᕝᕙᓘᓐᓃᑦ ᐋᔩᕋᖃᑎᖐᖦᖢᑎᑦ ᐃᓱᒪᓕᐅᖃᑎᒌᑦᑐᑦ 
ᐊᐅᓚᓂᖏᑦ ᐊᐱᖅᓱᖅᑕᐅᔪᑦ ᐃᓚᖓᒍᑦ ᐊᑭᓕᖅᑕᐅᕙᓚᐅᖅᐳᑦ.  ᑲᓇᑕᑉ ᒐᕙᒪᖓᑕ 
ᑭᒡᒐᖅᑐᐃᔨᔪᐅᖅ ᐅᖃᓚᐅᕆᕗᖅ:

“ᐊᒥᓲᓂᖏᑦ ᐊᑭᓕᖅᑕᐅᔪᒪᔾᔪᑏᑦ ᐊᑭᓕᖅᑕᐅᔪᒃᓴᐅᕙᓚᐅᖅᐳᑦ ᐊᒻᒪᓗ 
ᐊᑭᓕᖅᑕᐅᓪᓗᑎᑦ.  ᖁᓖᑦ ᐊᕐᕌᒎᓕᖅᑐᓂᑦ ᐱᔭᕇᖅᓯᔪᓐᓇᓚᐅᙱᓚᒍᑦ ᐱᖁᔭᓕᕆᔨᑎᒍᑦ 
ᐃᖅᑲᖅᑐᐃᕕᒃᑰᕐᓂᕈᑦᑕ ᐊᑭᓕᖅᑕᐅᔪᒪᓂᕐᒥᒃ.” 

ᑭᓯᐊᓂᓕ, ᐃᓚᖏᑦ ᐊᑭᓕᖅᑕᐅᔪᒪᔪᑦ ᐊᒻᒪᓗ ᐊᑦᑐᖅᑕᐅᔪᑦ ᓈᒻᒪᒃᓴᕐᓂᕋᓚᐅᙱᓚᑦ 
ᖃᐅᔨᓴᖅᑕᐅᔾᔪᓯᖏᑦ ᐊᑭᓕᖅᑕᐅᔪᓐᓇᖁᓪᓗᒋᑦ ᐋᓐᓂᖅᑕᕕᓂᐅᔪᑦ ᐊᑭᓕᖅᑕᐅᔪᒪᔪᓄᑦ 
ᑭᒡᓕᖃᓗᐊᕌᓗᒃᑎᑦᑎᓚᐅᕐᓂᖓᓄᒡᒎᖅ. ᐊᑕᐅᓯᖅ ᐊᑭᓕᖅᑕᐅᔪᒪᔪᕕᓂᖅ ᐅᖃᓚᐅᖅᐳᖅ:

“ᓈᒻᒪᓚᐅᙱᓚᖅ ᓈᓴᐅᑎᑖᖅᑎᑕᐅᓪᓗᑎᑦ ᐋᓐᓂᑎᖅᑕᕕᓂᐅᔪᑦ. 
ᓈᓴᐅᑎᑎᒎᖓᒋᐊᖃᓚᐅᙱᑦᑐᖅ. ᐃᓛᓪᓕᑭᐊᖅ ᐃᓚᒌᑦ ᐊᐃᑉᐹᕇᒍᓐᓂᖅᑐᑦ 
ᒫᓐᓇ? ᐃᓛᓪᓕᑭᐊᖅ ᐃᓱᒪᒃᑯᑦ ᐋᓐᓂᑎᖅᑕᕕᓂᐅᓂᕗᑦ? ᑕᒪᒃᑯᐊ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᕕᓃᑦ ᐊᕕᑦᑐᕖᓂᐅᕗᑦ ᐃᓚᒌᓂᑦ, ᐃᓚᒌᑦ 
ᐊᕕᖦᖢᑎᑦ. ᐃᓚᒃᑲ ᐊᐃᑉᐸᕇᙱᑦᑐᑦ.“ 

60%−ᐸᓗᖏᑦ ᐊᑭᓕᖅᑕᐅᔪᒪᔪᑦ ᐅᖃᓚᐅᖅᐳᑦ ᓈᒻᒪᒃᓴᕐᓂᕋᒥᒎᖅ ᐃᓱᒪᓕᐊᕕᓂᐅᔪᓂᑦ 
ᐊᒻᒪᓗ ᐊᑭᓕᖅᑕᐅᓂᕐᒥᖕᓂᒃ. ᐊᔾᔨᐸᓗᖏᑦ ᐳᓴᓐᑎᖏᑦᑕ ᐅᖃᓚᐅᖅᐳᑦ 
ᑭᒡᓕᓯᓂᐊᖅᑎᐅᔪᑉ ᐱᔾᔪᑎᖏᑦ ᐃᓱᒪᓕᐅᕐᓂᖓᓄᑦ ᓱᖅᑯᐃᕐᓇᓚᐅᕐᒪᑕ. ᐊᕝᕙᖏᑦ 
ᐅᖃᓚᐅᕆᕗᑦ ᓈᒻᒪᒃᓴᕐᓂᕋᒥᒎᖅ ᑲᒪᒋᔭᐅᑲᐅᑎᒋᓂᖏᑕ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ. ᐅᖓᑖᓃᑦᑐᑦ ᐊᕝᕙᖏᑕ ᐊᕝᕙᒃᑲᓐᓂᖏᑦ ᓈᒻᒪᒃᓴᓚᐅᖅᐳᑦ ᖃᓄᑎᒋ 
ᑲᒪᒋᔭᐅᓐᓂᕐᒪᖔᕐᒥᒃ ᐊᑭᓕᖅᑕᐅᓇᓱᐊᕐᓂᖏᑦ ᐃᓱᒪᓕᐅᕐᓂᖃᓚᐅᑎᓪᓗᒋᑦ. 

ᐱᔾᔪᑏᑦ ᒪᓕᒐᓕᕆᔨᒧᑦ ᐊᑭᓕᖅᑕᐅᔭᕆᐊᓖᑦ ᐊᒻᒪᓗ ᒪᓕᒐᓕᕆᔨᒧᑦ ᐊᑭᓕᖅᑕᐅᔭᕆᐊᓖᑦ 
ᕿᒥᕐᕈᔭᐅᓂᖏᑦ ᐊᐃᕙᐅᑎᒍᑕᐅᖏᓐᓇᕈᔪᒃᐸᓚᐅᖅᐳᑦ ᑕᐃᒃᑯᓄᖓ ᐊᑭᓕᖅᑕᐅᔪᒪᔪᓄᑦ 
ᐊᒻᒪᓗ ᐊᑦᑐᖅᑕᐅᓯᒪᔪᕕᓂᕐᒧᑦ ᐊᐱᖅᓱᖅᑕᕕᓂᐅᔪᑦ. ᐊᒥᓱᑦ ᐅᖃᓚᐅᖅᑐᑦ 
ᐅᑉᐱᕈᓱᒻᒪᑕᒎᖅ ᒪᓕᒐᓕᕆᔨᓄᑦ ᐊᑭᖏᑦ ᖁᑦᑎᓂᖅᓴᐅᔭᕆᐊᖃᓚᐅᙱᒃᑲᓗᐊᕐᒪᑕ 
15%−ᖏᖕᓂ, ᑲᓇᑕᒥ ᒐᕙᒪᒃᑯᓐᓄᑦ ᑕᒪᐃᓐᓂ ᐊᑭᓕᖅᑕᐅᒐᔭᙳᐊᖅᑐᕕᓂᐅᓪᓗᑎᑦ. 
ᐅᖃᓚᐅᖅᖢᓂ ᐊᑕᐅᓯᖅ ᐊᑭᓕᖅᑕᐅᔪᒪᔪᕕᓂᕐᒧᑦ ᑭᒡᒐᖅᑐᐃᔨᖓ ᒪᓕᒐᓕᕆᔨ, 
“ᐊᑐᓚᐅᖅᑕᕋᓕ ᐱᓪᓗᒍ ᐅᖃᕈᓐᓇᖅᐳᖓ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒎᖅᑐᕕᓃᑦ 
15%−ᖏᑦ ᐊᑭᓕᐅᑏᑦ ᓈᒻᒪᓚᐅᙱᑦᑐᑦ ᐊᑭᓕᖅᑕᐅᔾᔪᑕᐅᓗᑎᑦ.” ᐃᓚᖓᑦ 
ᐊᑭᓕᖅᑕᐅᔪᒪᔪᒧᑦ ᑭᒡᒐᖅᑐᐃᔨ ᒪᓕᒐᓕᕆᔨᐅᔪᖅ ᐊᖏᕈᑎᖃᓚᐅᙱᓚᖅ 
ᑕᒪᔅᓱᒥᖓ ᐅᖃᐅᑕᕕᓂᕐᒥᒃ, ᑭᓯᐊᓂᓕ ᐊᐃᕙᐅᑎᖃᖅᖢᓂ 15%−ᖑᔪᑦ 
ᓈᒻᒪᓚᐅᙱᑦᑐᖅ ᐊᑭᓕᐅᑎᖃᓚᐅᙱᒻᒪᑦ ᐊᒥᓱᓂᑦ ᐊᑭᓕᖅᑕᐅᔪᓐᓇᙱᑦᑐᓂᑦ 
ᐊᑭᓕᖅᑕᐅᔪᒪᔪᕕᓂᐅᔫᒐᓗᐊᓄᑦ ᐊᑭᓕᖅᑕᐅᔪᒪᔪᑉ ᑭᒡᒐᖅᑐᐃᔨᖏᑕ ᒪᓕᒐᓕᕆᔩᑦ 
ᑲᒪᒋᔭᕕᓂᕆᓪᓗᓂᒋᑦ. ᐊᒥᓱᑦ ᐊᔾᔨᒌᙱᑦᑑᓚᐅᖅᖢᑎᑦ ᐃᓱᒪᒋᔭᖃᖅᑐᑦ 
ᐊᑦᑐᖅᑕᐅᓯᒪᔪᓄᑦ ᐊᐅᓚᓂᖃᑦᑎᐊᕐᓂᖏᖕᓂᑦ ᒪᓕᒐᓕᕆᔨᓄᑦ ᕿᒥᕐᕈᔭᐅᔾᔪᓯᖏᖕᓄᑦ, 
74%−ᖑᔪᑦ ᐊᑭᓕᖅᑕᐅᔪᒪᔪᕕᓃᑦ ᐅᖃᓚᐅᖅᑐᑦ ᓈᒻᒪᒃᓴᖅᑐᕕᓂᐅᔭᕆᐊᖏᖕᓂᑦ.

ᐊᒥᓱᑦ ᐊᑭᓕᖅᑕᐅᓇᓱᐊᖅᑐᓪᓕ ᐅᖃᓚᐅᖅᐳᑦ, ᑭᓯᐊᓂ, ᐱᒻᒪᕆᐅᓛᖑᓚᐅᕐᓂᖓ 
ᐊᑐᖅᑕᐅᓪᓗᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ 
ᐊᑭᓕᖅᑕᐅᔅᓴᐃᓐᓇᕐᓂᕐᒨᖓᓚᐅᙱᒻᒪᑕᒎᖅ, ᑭᓯᐊᓂᓕ ᐅᖃᐅᓯᖃᖅᖢᑎᑦ 
ᐊᑐᕐᓂᑯᕕᓂᖏᖕᓂᑦ ᐊᒻᒪᓗ ᐅᑉᐱᕆᔭᐅᓗᑎᑦ ᐱᒻᒪᕆᐅᓛᖑᕙᓚᐅᖅᐳᖅ. ᐊᑕᐅᓯᖅ 
ᐊᑭᓕᖅᑕᐅᔪᒪᔪᕕᓂᖅ ᐅᖃᖅᑐᕕᓂᐅᓪᓗᓂ:

“ᓯᕗᓪᓕᐅᑎᓚᐅᕋᒃᑯᓕ ᐅᓂᒃᑲᐅᓯᕆᓗᒍ ᐊᓯᐅᔨᓯᒪᓂᕋ ᐃᓕᖅᑯᓯᓐᓂᒃ, ᐊᓯᐅᔨᓯᒪᓂᕋ 
ᐅᖃᐅᓯᕐᒥᒃ, ᐊᓯᐅᔨᓯᒪᓂᕗᑦ ᐃᓄᐃᑦ ᐊᖓᒃᑯᖏᖕᓂᑦ, ᐊᓯᐅᔨᔪᕕᓂᐅᓂᑦᑎᓐᓂᓗ 
ᐊᖓᔪᖅᑳᖑᓗᑕ ᐃᓄᙳᐃᓂᕐᒥᒃ, ᐊᒻᒪᓗ ᑕᐃᔅᓱᒪᓂ ᖁᓄᔪᕐᓂᐊᖅᑕᐅᓚᐅᖅᓯᒪᓪᓗᖓ 
ᓇᔭᙳᐊᕐᒧᑦ. ᑖᓐᓇ ᐅᓂᒃᑳᕆᔪᒪᓚᐅᖅᑕᕋ. ᑮᓇᐅᔭᖅᑖᕐᓂᕐᒨᖓᑐᐃᓐᓇᓚᐅᙱᓚᖅ.” 

ᐅ

22 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



ᑕᒻᒪᕈᑎᕕᓃᑦ 
ᐃᓕᑉᐹᓪᓕᕈᑎᒋᔭᐅᓯᒪᓂᖏᑦ:

ᓛᒃᑰᖓᔪᖅ ᖃᐅᔨᓴᖅᑕᐅᓂᖏᑕ ᐊᐅᓚᓂᖓ 
ᐃᓱᓕᑦᑎᓕᖅᑎᓪᓗᒍ, ᐱᒻᒪᕆᐅᕗᖅ 

ᓇᓗᓇᐃᖅᑕᐅᓗᑎᑦ ᑕᐃᒃᑯᐊ ᑕᒻᒪᕈᑎᕕᓃᑦ 
ᐃᓕᑉᐹᓪᓕᕐᕕᐅᔪᓐᓇᖅᑐᑦ ᑕᒪᒃᑯᐊ ᐱᓇᓱᐊᒐᕆᔭᐅᔪᑦ 
ᑲᒪᒋᔭᐅᓇᓱᐊᖅᑎᓪᓗᒋᑦ ᑕᒡᕙᓂ ᑕᐃᑲᓃᖃᑕᐅᓪᓗᑎᑦ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᒍᑦ. 

ᐊᑭᓕᖅᑕᐅᓇᓱᐊᖅᑐᖅ ᐱᔾᔪᑕᐅᓂᖅᓴᐅᓗᓂ 
ᐊᐅᓚᓂᖃᖅᑎᑦᑎᓂᕆᓚᐅᖅᑕᕗᑦ:

• ᐅᐊᑦᑎᐊᕈ ᐋᓐᓂᖅᑎᕆᔭᐅᔾᔪᑕᐅᕙᓚᐅᖅᓯᒪᔪᑦ  
 ᐋᓐᓂᖁᑎᒋᔭᐅᔪᓐᓇᒻᒪᕆᖕᒪᑕ ᖁᐊᖅᓵᕈᑎᒋᔭᐅᓯᒪᓗᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᕕᓂᕐᒧᑦ,  
 ᐃᓚᒥᖕᓄᑦ, ᐃᖅᑲᓇᐃᔭᖅᑎᐅᕙᓚᐅᖅᓯᒪᔪᓄᑦ,  
 ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᐃᓚᐅᖃᑕᐅᔪᒧᑦ  
 ᓲᕐᓗᒃ ᑖᒃᑯᑎᒎᓇ ᑲᒪᒋᔭᐅᑎᓪᓗᒋᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᖃᑕᐅᔪᕕᓂᐅᔪᑦ. ᐃᑲᔪᖅᑐᐃᔩᑦ  
 ᐃᑲᔪᖅᐸᓚᐅᖅᐳᑦ ᐋᓐᓂᒃᑲᓐᓂᓗᐊᕐᔭᐃᑎᑦᑎᓪᓗᑎᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᕕᓂᕐᓂᑦ,  
 ᐃᓚᐅᖃᑕᐅᔪᓐᓇᑎᑦᑎᓪᓗᑎᑦ  
 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑎᒍᑦ, ᐊᒻᒪᓗ ᐃᑲᔪᖃᑦᑕᓚᐅᖅᖢᑎᑦ  
 ᓴᐳᔾᔨᓪᓗᑎᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑉ  
 ᐋᓐᓂᐊᖅᑕᐃᓕᓂᖓᓄᑦ ᐊᒻᒪᓗ ᖃᓄᐃᑦᑕᐃᓕᓂᖓᓄᑦ.  
 ᐃᑲᔪᖅᑐᖅᑕᐅᔭᕆᐊᖃᓚᐅᖅᑐᑦ  
 ᐊᑐᐃᓐᓇᐅᒪᕙᓚᐅᖅᐳᑦ ᖃᖓᓕᒫᑦᑎᐊᒃᑯᑦ  
 ᐊᐅᓚᓂᕐᒥᒃ ᐊᑐᖅᑕᐃᓐᓇᐅᑎᓪᓗᒋᑦ.  

 ᐱᓇᓱᐊᒐᖃᑦᑎᐊᒃᑲᓐᓂᕈᓐᓇᓚᐅᖅᐳᑦ  
 ᐱᐅᓯᕚᓪᓕᖅᑎᑦᑎᓗᑎᑦ ᖃᐅᔨᒪᓇᑦᑎᐊᖁᓪᓗᒋᑦ  
 ᐃᑲᔪᖅᑐᐃᔾᔪᑏᑦ − ᐱᖃᓯᐅᑎᓪᓗᒋᑦ  
 ᐱᓕᒻᒪᓴᖅᑕᐅᓯᒪᓗᑎᑦ ᒪᓕᒐᓕᕆᔩᑦ  
 ᑭᒡᒐᖅᑐᐃᔨᐅᔪᑦ − ᐊᑐᐃᓐᓇᐅᒪᖃᑦᑕᓚᐅᕈᑎᑦ  
 ᑕᐃᒃᑯᓄᖓ ᐅᖓᓯᓐᓂᖅᓴᒥᐅᑕᐅᔪᓄᑦ, ᑕᐃᒃᑯᓄᖓ  
 ᐊᖏᕐᕋᖃᙱᑦᑐᓄᑦ, ᐊᒻᒪᓗ ᑕᐃᒃᑯᓄᖓ  
 ᑎᒍᔭᐅᓯᒪᔪᓄᑦ.

• ᐊᑭᓕᖅᑕᐅᔪᒪᔪᑦ ᑐᑭᓯᒋᐊᕈᑎᓂᑦ ᐱᔪᓐᓇᕐᓂᓕᒫᖏᖕᓂᑦ  
 ᑐᓂᔭᐅᔭᕆᐊᖃᖅᐸᓚᐅᖅᐳᑦ ᓱᖅᑯᐃᓇᖅᑐᑯᓘᓗᑎᑦ  
 ᐊᒻᒪᓗ ᐊᑐᐃᓐᓇᐅᒪᓗᑎᑦ ᓄᓇᖃᖅᑳᖅᓯᒪᔪᑦ  
 ᐅᖃᐅᓯᖏᑎᒍᑦ. ᖃᐅᔨᒪᑦᑎᐊᖅᑎᑦᑎᓪᓗᑎᑦ  
 ᑕᒪᐃᓐᓂ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ  
 ᖃᐅᔨᒪᓚᐅᕋᓗᐊᕐᒪᖔᕐᒥᒃ ᐱᓇᓱᐊᕐᓂᕐᒧᑦ  
 ᐊᐅᓚᓂᖓᓂᒃ ᐊᒻᒪᓗ ᐅᓪᓗᑦ ᐃᓱᓕᕝᕕᖏᖕᓂᑦ  
 ᐱᓇᓱᐊᒐᖃᕆᐊᖃᕐᓇᑐᒻᒪᕆᐅᕙᓚᐅᖅᐳᖅ  
 ᐊᑐᖅᖢᑕ ᐊᔾᔨᒌᙱᑦᑐᓂᑦ  
 ᐊᐅᓚᑦᑎᒍᑎᓂᑦ. ᐊᑭᓕᖅᑕᐅᔪᒪᒐᔭᖅᑐᓄᓪᓕ  
 ᑕᐅᑦᑐᖏᑎᒍᑦ, ᑐᑭᓯᒋᐊᕈᑎᑖᖅᑎᑦᑎᒍᑎᕗᑦ  
 ᐊᐅᓚᓂᖃᑦᑎᐊᓂᖅᓴᐅᔪᓐᓇᓚᐅᖅᐳᑦ  
 ᐋᖅᑭᓱᖅᑕᐅᓯᒪᑦᑎᐊᕐᓂᕈᑎᑦ  
 ᑐᑭᓯᒋᐊᖅᑎᑦᑎᒐᓱᐊᕐᓂᕗᑦ ᑕᒪᐃᓐᓄᓕᒫᖅ  
 ᐃᓚᐅᖃᑕᐅᔪᓄᑦ ᐊᒻᒪᓗ ᐊᑦᑐᖅᑕᐅᓯᒪᔪᓄᑦ.

• ᐊᑐᓕᖁᔭᐅᓚᐅᕋᓗᐊᖅᑎᓪᓗᒍ ᐊᑭᓕᖅᑕᐅᓇᓱᐊᖅᑐᑦ  
 ᒪᓕᒐᓕᕆᔨᑖᕐᓗᑎᑦ ᑭᒡᒐᖅᑐᐃᔨᒐᔭᖅᑕᒥᖕᓂᒃ,  
 ᐱᒻᒪᕆᐅᕙᓚᐅᕆᕗᖅ ᐃᓕᓴᖅᓯᓗᓂ ᓇᖕᒥᓂᖅ  
 ᑭᒡᒐᑐᖅᑐᑦ ᐊᑭᓕᖅᑕᐅᔪᒪᔪᑦ  
 ᐃᑲᔪᖅᑕᐅᔭᕆᐊᖃᓚᐅᕐᒪᑕ ᓱᓕ, ᐊᒻᒪᓗ ᐃᑲᔫᑎᒃᓴᒥᖕᓂᒃ  
 ᐊᑐᐃᓐᓇᐅᒪᔪᖃᕐᓗᓂ ᐃᑲᔪᖅᑐᖅᑕᐅᖁᓪᓗᒋᑦ.

• ᐊᑭᓕᖅᑕᐅᔪᒪᔪᓂᑦ ᐱᔪᓐᓇᐅᑎᖃᖅᑎᑦᑎᓪᓗᑕ  
 ᓇᓗᓇᐃᖅᓯᓗᑎᑦ ᐋᔩᕋᖅᑎᑦᑎᔨᖓ ᐊᕐᓇᐅᖁᒻᒪᖔᒍ  
 ᐊᖑᑕᐅᖁᒻᒪᖔᒍᓘᓐᓃᑦ ᐊᒻᒪᓗ ᓱᑯᑦᑎᐊᓂ  
 ᓈᓚᒃᑕᐅᒍᒪᒐᔭᕐᒪᖔᕐᒥᒃ ᐱᒻᒪᕆᐅᓚᐅᖅᐳᖅ  
 ᐊᐅᓚᒍᓐᓇᖅᑖ ᓈᒻᒪᑦᑑᓗᓂ ᐊᑐᓂ  
 ᐊᑐᖃᑦᑕᖅᓯᒪᓂᖏᑦ ᐅᓪᓗᒥᐅᔪᕐᓗ  
 ᖃᓄᐃᓕᖓᓕᕐᓂᖏᑦ ᐃᓱᒪᒋᔭᐅᒋᐊᕐᓗᑎᑦ.  
 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑦ ᓈᓚᒃᑕᐅᕙᓚᐅᖅᐳᑦ ᐊᒥᓱᓂᑦ  
 ᐊᔾᔨᒌᙱᑦᑐᓂᑦ ᓄᓇᓕᖕᓂ, ᑕᑯᒃᓴᐅᑎᑦᑎᓪᓗᓂ  
 ᐋᔩᕋᕐᓂᕐᒧᑦ ᐊᐅᓚᓂᖓ  ᓈᓚᒃᑕᐅᔪᓐᓇᓚᐅᕋᒥ  
 ᓄᓇᓕᐅᔪᓂᑦ ᐊᑲᕐᕆᔮᕈᑕᐅᓗᑎᑦ ᐊᑭᓕᖅᑕᐅᔪᒪᔪᒧᑦ

• ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ  
 ᐊᑭᓕᖅᑕᐅᔪᒪᔪᕕᓃᑦ ᐊᐅᓪᓚᕈᑎᖏᑕ  
 ᐊᑭᓕᐅᑕᐅᓪᓗᑎᑦ ᐊᒻᒪᓗ ᐃᑲᔪᖅᑐᐃᔨᖏᑦ  
 ᐃᑲᔪᕐᓂᖃᓚᐅᕆᕗᖅ ᖃᐅᔨᒪᓇᑦᑎᐊᖅᑎᑦᑎᒍᑕᐅᓪᓗᓂ  
 ᓇᓕᒧᒌᑦᑐᒃᑯᑦ ᐊᑐᕈᓐᓇᕋᔭᕐᒪᑕ ᐊᐅᓚᓂᐅᔪᒥᒃ  
 ᐊᒻᒪᓗ ᐊᒃᓱᕈᕈᑎᐅᒍᓐᓇᕋᔭᖅᑐᓂᑦ ᐲᖅᓯᔪᖃᕐᓗᓂ  
 ᓈᓚᒃᑕᐅᒐᔭᖅᑐᓄᑦ. 

• ᐊᑐᓕᖅᑎᑕᐅᓂᖏᓪᓗ ᐱᖅᑯᓯᖏᑎᒍᑦ  
 ᐃᓕᖅᑯᓯᖏᑎᒍᓪᓗ ᐊᑐᓲᖏᑦ ᐃᑲᔪᓚᐅᕆᕗᑦ  
 ᐊᑭᓕᖅᑕᐅᔪᒪᔪᓄᑦ ᐊᒃᓱᕈᕈᑎᐅᔪᑦ ᓈᓚᒃᑕᐅᓗᓂ  
 ᐊᒃᓱᕈᕐᓇᓗᐊᕐᔭᐃᖅᑎᑕᐅᓪᓗᑎᑦ. 

• ᐱᓇᓱᐊᒐᑦ ᓲᕐᓗᒃ ᐊᓯᐅᔭᐅᓯᒪᓕᖅᑐᑦ  
 ᐊᑭᓕᖅᑕᐅᓇᓱᐊᕈᒪᔪᕕᓂᐅᒐᓗᐊᑦ  
 ᐃᓕᓐᓂᐊᕆᐊᖅᑎᑕᐅᓯᒪᔪᕕᓃᑦ, ᓱᑲᓐᓂᖅᓴᒃᑯᑦ  

 ᓈᓚᒃᑕᐅᓕᕈᑏᑦ, ᐊᒻᒪᓗ ᓱᒃᑲᓕᒋᐊᖅᑕᐅᓯᒪᔪᒃᑯᑦ  
 ᓈᓚᒃᑕᐅᔾᔪᑎᖓᑕ ᐊᐅᓚᓂᖏᑦ ᐆᑦᑑᑕᐅᓚᐅᖅᐳᑦ  
 ᑲᒪᒋᔭᐅᔪᑦ ᓇᓕᐊᒃᑰᑐᒃᓴᐅᓂᐊᕐᒪᖔᕐᒥᒃ  
 ᐊᐅᓚᑕᐅᓂᖏᑦ ᐊᐅᓚᓂᐅᔪᑉ ᐱᓇᓱᐊᒐᖏᑦ  
 ᐊᑐᖅᑕᐅᖁᓪᓗᒋᑦ ᑕᐃᑲᓂᒃᓴᐃᓐᓇᕐᓗ ᑲᒪᒋᔭᖃᕐᓗᑎᑦ  
 ᑭᙴᒪᒋᔭᖏᑦ ᐊᑦᑕᓇᖅᑐᒨᖅᓴᕋᐃᓛᖑᒍᓐᓇᖅᑐᑦ  
 ᐊᑭᓕᖅᑕᐅᓇᓱᐊᕈᒪᔪᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᕕᓃᑦ.

• ᐊᑭᓕᖅᑕᐅᔪᒪᔪᑦ ᑭᒡᒐᖅᑐᐃᔨᖏᑦ ᑕᐃᑲᓃᖃᑦᑕᑎᓪᓗᒋᑦ  
 ᐊᒻᒪᓗ ᒪᓕᒐᓕᕆᔨᐅᔪᑦ ᐅᐊᑦᑎᔩᑦ ᑲᑎᒪᔨᕋᓛᖏᑕ  
 ᓵᖓᓂ ᐊᒻᒪᓗ ᑲᓇᑕᒥ ᐊᐅᓚᑦᑎᓂᕐᒧᑦ  
 ᑲᑎᒪᔨᕋᓛᖏᑕ ᓵᖓᓂ − ᐊᒻᒪᓗᑦᑕᐅᖅ ᐃᓄᓕᒫᓂᑦ  
 ᐱᓕᕆᖃᑎᖃᕆᐊᙵᕋᓱᐊᕐᓂᖏᑦ ᑭᒡᓕᓯᓂᐊᖅᑏᑦ  
 ᓈᓚᒃᑎᖏᑦᑕ ᐊᓪᓚᒡᕕᐊ − ᐱᒻᒪᕆᐅᔪᓂᑦ  
 ᑕᐅᑦᑐᒋᔭᐅᔪᓂᑦ ᑐᑭᓯᐅᒪᑎᑦᑎᕙᓚᐅᖅᐳᑦ  
 ᐋᖅᑭᐅᒪᑎᑕᐅᖏᓐᓇᖁᓪᓗᒋᑦ ᐊᒻᒪᓗ ᐱᐅᓛᒃᑯᑦ  
 ᐊᑦᑐᐃᓂᖃᖁᓪᓗᒋᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᑭᓕᖅᑕᐅᔪᒪᔪᑦ  
 ᐃᓱᒪᒋᔭᐅᓂᖅᓴᐅᓗᑎᑦ ᑕᐃᑰᓈᖅᑎᓪᓗᒋᑦ  
 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑎᒍᑦ.

• ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ  
 ᐊᑭᓕᖅᑕᐅᓇᓱᐊᖅᑐᑦ ᑐᑭᓯᒋᐊᖅᑎᑕᐅᓇᓱᐊᕐᓂᖏᑦ  
 ᐃᑲᔪᕈᑕᐅᔪᓐᓇᖅᑐᑦ ᑮᓇᐅᔭᖅᑎᒍᑦ ᑐᑭᓯᐅᒪᖁᓪᓗᒋᑦ  
 ᐃᑲᔪᕐᓂᖃᕈᓐᓇᓚᐅᕆᕗᖅ ᖃᐅᔨᒪᑦᑎᐊᖁᓪᓗᒋᑦ  
 ᐊᑭᓕᐅᑕᐅᓂᖏᑦ ᑐᓂᔭᐅᔪᑦ ᐊᑐᖅᑕᐅᒐᔭᕐᒪᖔᕐᒥᒃ  
 ᐊᑑᑕᐅᓇᓱᐊᕈᑎᕕᓂᖏᑦᑕ ᐊᒻᒪᓗ ᓴᐳᔾᔭᐅᖁᓪᓗᒋᑦ  
 ᑮᓇᐅᔭᖅᑎᒍᑦ ᐊᖅᓵᖅᑕᐅᑐᐃᓐᓇᖁᓇᒋᑦ.55

ᐊᓯᐊᑎᒍᑦ ᖃᓄᐃᓕᐅᕈᑎᖃᕆᐊᙵᑎᑦᑎᒍᓐᓇᐅᑏᑦ 
ᐋᔩᕋᖅᑎᑦᑎᔨᒧᑦ ᓈᓚᒃᑕᐅᓚᐅᖅᑎᓪᓗᒋᑦ 
ᐊᑭᓕᖅᑕᐅᔾᔪᑏᑦ:

• ᖃᐅᔨᒋᐊᕐᕕᐅᓪᓗᓂ ᐱᓕᕆᐊᖃᕆᐊᙵᕐᓂᖅ  
 ᐊᐅᓚᓂᖃᑦᑎᐊᑎᑦᑎᕙᓚᐅᖅᐳᖅ ᐊᒻᒪᓗ  
 ᐃᑉᐱᓐᓂᐊᓕᖅᓴᕋᐃᑦᑐᑎᒍᑦ ᐃᑉᐱᒍᓱᑦᑎᐊᖅᖢᑎᑦ  
 ᐋᔩᕋᖅᑎᑦᑎᔨᒧᑦ ᑭᒡᓕᓯᓂᐊᖅᑎᒧᑦ ᓈᓚᒃᑕᐅᓪᓗᑎᑦ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ  
 ᐊᑭᓕᖅᑕᐅᓇᓱᐊᖅᑐᑦ ᑕᐃᒃᑯᑎᒎᙱᖔᖅᖢᑎᑦ  
 ᐃᖅᑲᖅᑐᐃᕕᒃᑯᑎᒍᑦ ᐊᑭᓕᖅᑕᐅᔪᒪᔾᔪᑎᑎᒍᑦ,  
 ᐱᓗᐊᖅᑐᒥᒃ ᑲᒪᒋᔭᖃᖅᑎᓪᓗᒋᑦ  
 ᐋᓐᓂᑎᖅᑕᐅᕙᓚᐅᖅᓯᒪᔪᓂᑦ  
 ᐊᒻᒪᓗ ᐋᓐᓂᖅᑕᕕᓂᐅᔪᓂᑦ ᐃᓄᖕᓂᒃ  
 ᑲᒪᒋᔭᖃᖔᖅᑎᑦᑎᒍᑕᐅᒐᑎᑦ. ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᐃᓄᖕᓄᑦ  
 ᑭᒃᑯᑐᐃᓐᓇᕐᓄᑦ ᓈᓚᒃᑕᐅᔭᕆᐊᖃᓚᐅᙱᓚᑦ  
 ᐊᒻᒪᓗ ᐃᖅᑲᖅᑐᐃᕕᒃᑯᑎᒎᖅᑎᑦᑎᙱᖔᖅᖢᑎᑦ,  
 ᐊᑦᑕᓇᙱᓂᖅᓴᐅᓪᓗᑎᑦ, ᐊᒻᒪᓗ  
 ᐃᑉᐱᒍᓱᑦᑎᐊᓂᖅᓴᐅᕙᓚᐅᖅᐳᑦ ᐊᑐᖅᑕᐅᓂᖏᑦ.  
 ᐃᓚᐅᖃᑕᐅᔪᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑦ ᑕᒪᐃᓐᓂ ᐊᖏᕈᑎᖃᖃᑦᑕᓚᐅᖅᐳᑦ  
 ᐊᐅᓚᓂᖓ ᑕᑯᒃᓴᐅᑎᑦᑎᓚᐅᕐᒪᑦ ᓱᓕᔪᓂᑦ  
 ᐅᓂᒃᑲᐅᓯᖃᕈᓐᓇᖁᓪᓗᒋᑦ ᐸᓯᑦᑎᔨᓄᑦ  
 ᐊᐱᖅᓱᖅᑕᐅᓕᖅᑭᑦᑕᐅᙱᖔᖅᖢᑎᑦ  
 ᐊᒻᒪᓗ ᐊᑭᑦᑐᕋᐅᑎᔪᖃᕋᑎᑦ ᖃᐅᔨᒪᔨᐅᔪᓄᑦ  
 ᐅᓂᒃᑲᐅᓯᖃᕋᔭᖅᑐᓄᑦ.

55 ᑕᒪᓐᓇ ᐊᒥᓱᓄᑦ ᐊᐃᕙᐅᑎᒋᔭᐅᖃᑦᑕᑐᒻᒪᕆᐅᕙᓚᐅᖅᐳᖅ. ᐃᓚᖓᒍᑦ, ᐱᒻᒪᕆᐅᓚᐅᖅᐳᖅ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ ᐊᑭᓕᖅᑕᐅᓇᓱᐊᖅᑐᑦ ᐅᖃᐅᔾᔭᐅᑐᐃᓐᓇᑐᕐᔫᔮᙱᓪᓗᑎᑦ ᖃᓄᑐᐃᓐᓇᖅ ᑮᓇᐅᔭᖅᑖᖏᑦ  
 ᖃᓄᖅ ᐊᑐᕋᔭᕐᒪᖔᕐᒥᒋᑦ. ᐃᓚᖓᒍᓪᓗ, ᐃᓚᖏᑦ ᒪᓕᒐᓕᕆᔨᐅᔪᑦ ᐱᓕᕆᐊᒃᓴᖃᖃᑦᑕᓚᐅᖅᑎᓪᓗᑎᑦ ᑕᒪᒃᑯᓂᖓ ᑐᑭᓯᒋᐊᖅᑎᑦᑎᓇᓱᐊᖅᖢᑎᑦ ᐊᒻᒪᓗ ᐃᓚᖏᑦ ᐃᓕᓐᓂᐊᑎᑦᑎᔪᖃᖃᑦᑕᓚᐅᖅᐳᑦ ᑐᑭᓯᒋᐊᖅᑎᑦᑎᓪᓗᑎᓪᓗ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ ᐊᑭᓕᖅᑕᐅᓇᓱᐊᖅᑐᓄᑦ, ᐊᑑᑎᖃᕋᔭᓚᐅᖅᐳᖅ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ ᐊᑭᓕᖅᑕᐅᓇᓱᐊᖅᑐᓄᑦ ᐊᔾᔨᒌᔾᔫᒥᔪᒥᒃ ᖃᐅᔨᒪᑦᑎᐊᓕᖁᓪᓗᒋᑦ ᓇᓖᕌᕋᒃᓴᖏᖕᓂᑦ ᐊᒻᒪᓗ ᐃᑲᔫᑎᐅᔪᓂᑦ  
 ᐊᑐᐃᓐᓇᐅᒪᔪᓂᑦ ᐊᐅᓚᑦᑎᑦᑎᐊᖁᓪᓗᒋᑦ ᑮᓇᐅᔭᖁᑎᖏᖕᓂᑦ ᒪᓕᖦᖢᒋᑦ ᐊᑐᕈᒪᔭᖏᑦ.

ᐊᒥᓱᓄᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐊᑭᓕᖅᑕᐅᔪᒪᔪᑦ ᐅᓂᒃᑳᖅᑎᓪᓗᒋᑦ ᐅᓂᒃᑳᕐᒥᖕᓂᒃ 
ᐱᒻᒪᕆᐅᓛᖑᓂᕋᓚᐅᖅᐹ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒎᖅᑎᓪᓗᒋᑦ.

ᐃ

23ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



ᐃᓐᓇᑐᖃᖅ ᑕᐃᕕᑎ ᕙᑦ ᕕᓂᐱᒡ−ᒥ
ᐅᔨᓴᕐᓂᑰᖓᒐᓗᐊᖅᑎᓪᓗᒋᑦ, 
ᐊᐃᕙᐅᑎᙱᖔᖅᖢᑎᑦ  

 ᐱᓕᕆᐊᖃᖃᑦᑕᐃᓐᓇᕐᓂᖅ ᑕᒪᐃᓐᓄᓕᒫᖅ  
 ᐊᐃᕙᐅᑎᑦᑎᑦᑕᐃᓕᒪᓂᐅᓚᐅᖅᐳᖅ  
 ᖃᐅᔨᒪᓇᑦᑎᐊᖁᓪᓗᒋᑦ ᓈᓚᓐᓂᐅᔪᖅ  
 ᑲᒪᒋᔭᐅᓐᓂᕋᓗᐊᕐᒪᖔᕐᒥᒃ ᐃᑉᐱᒍᓱᑦᑎᐊᓂᒃᑯᑦ  
 ᐊᒻᒪᓗ ᐱᖁᑎᔭᓕᕆᓂᒃᑰᖓᔪᑎᒍᑦ  
 ᐱᔭᕆᐊᑐᔪᑦ ᐊᑐᖅᑕᐅᓗᐊᕐᔭᐃᖅᑎᑕᐅᓪᓗᑎᑦ.  
 ᐃᑲᔫᑕᐅᔪᓐᓇᑦᑎᐊᕈᓐᓇᓚᐅᕆᕗᕐᓕ  
 ᐱᓕᒻᒪᓴᖅᑎᑕᐅᓐᓂᕈᑎᑦ ᑕᒪᐃᓐᓂ ᓈᓚᓐᓂᐅᔪᓄᑦ  
 ᐃᓚᐅᖃᑕᐅᔪᓄᑦ. 

• “ᐱᔭᐅᔭᕆᐊᓕᖕᓂᒃ ᑎᑎᖅᑲᓂᒃ” ᑐᓂᓯᔭᕆᐊᖃᖅᓯᒪᔮᕐᓂᖅ  
 ᓯᕗᓂᐊᒍᑦ ᓈᓚᒃᑕᐅᓂᐊᖅᑎᓪᓗᒋᑦ  
 ᐃᑲᔫᑕᐅᕙᓚᐅᕆᕗᖅ ᐃᓚᐅᖃᑕᐅᔪᓕᒫᕐᓄᑦ  
 ᖃᐅᔨᓴᕐᓂᒃᑯᑦ ᐱᓕᕆᐊᖃᕈᓐᓇᖁᓪᓗᒋᑦ.  
 ᐃᑲᔪᖅᐸᓚᐅᖅᐳᑦ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ  
 ᐊᑭᓕᖅᑕᐅᓇᓱᐊᖅᑐᓄᑦ, ᐃᓛᓐᓂᒃᑯᑦ,  
 ᐃᖅᑲᐅᒪᑦᑎᓇᓱᒃᑎᓪᓗᒋ ᖃᓄᐃᓕᐅᕈᑕᐅᓯᒪᔪᕕᓂᕐᓂᑦ  
 ᐊᒻᒪᓗ ᐋᓐᓂᖅᑕᕕᓂᐅᓂᖏᑦ ᐊᑐᖅᑕᕕᓂᕆᓪᓗᓂᒋᑦ;  
 ᓴᐳᓐᓂᐊᖅᑏᑦ ᑐᑭᓯᐅᒪᓗᑎᑦ ᐱᓪᓚᑦᑖᕈᑎᖏᖕᓂᑦ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ  
 ᐊᑭᓕᖅᑕᐅᓇᓱᐊᖅᑐᓄᑦ ᐅᓂᒃᑲᐅᓯᖏᑦ  
 ᓱᓕᔪᕆᔭᐅᓗᑎᑦ; ᐊᒻᒪᓗ ᑭᒡᓕᓯᓂᐊᖅᑏᑦ ᓈᓚᒃᑎᐅᔪᑦ  
 ᐃᓱᒪᓕᐅᕈᓐᓇᖅᑎᑕᐅᓪᓗᑎᑦ. ᑕᐃᒫᒃᓴᐃᓐᓇᕐᓗ,  
 ᑐᓂᔭᐅᔭᕆᐊᓕᖕᓄᑦ ᑎᑎᖅᑲᑦ ᑐᓂᔭᐅᓯᒪᓕᖅᑎᓪᓗᒋᑦ  
 ᐃᓄᑉ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᕕᓂᖅ  
 ᐊᑭᓕᖅᑕᐅᓇᓱᐊᖅᑐᑉ ᓱᑲᓐᓂᖅᓴᒃᑯᑦ  
 ᑲᒪᒋᔭᐅᒍᓐᓇᖅᐸᓚᐅᕐᒥᔪᑦ ᓈᓚᒃᑕᐅᓂᖏᑦ. 

• ᐊᑕᐅᓯᕐᒥᒃ ᖃᐅᔨᒪᔨᒻᒪᕆᖕᒥᒃ ᖃᐅᔨᓴᖅᑎᑕᖃᖅᖢᓂᓗ  
 ᐊᐅᓚᓂᕐᒨᖓᓂᖃᑦᑎᐊᖅᐸᓚᐅᖅᐳᖅ ᐊᒻᒪᓗ  
 ᐊᐃᕙᑎᙱᓂᖅᓴᐅᓪᓗᑎᑦ ᑕᐃᒪᐃᓐᓂᖅᓴᐅᓲᖑᓪᓗᑎᑦ  
 ᐃᖅᑲᖅᑐᐃᕕᒃᑯᑎᒎᖅᑎᓪᓗᒋᑦ ᐊᑭᓕᖅᑕᐅᓇᓱᐊᖅᑐᖅ  
 ᐊᒻᒪᓗ ᓴᐳᓐᓂᐊᖅᑐᖅ ᐅᓂᒃᑲᐅᓯᖃᖅᑎᓪᓗᒋᒃ  
 ᐊᖏᖃᑎᒌᙱᑦᑐᓂᑦ ᐱᓕᕆᔨᒻᒪᕆᐅᔪᑦ ᐃᓱᒪᒋᔭᖏᖕᓂᑦ.  
 ᑕᐃᒪᐃᒃᑲᓗᐊᖅᑎᓪᓗᒋᑦ, ᐊᑭᓕᖅᑕᐅᓇᓱᐊᕈᒪᔪᑦ  
 ᖃᐅᔨᒪᔨᒻᒪᕆᖕᒧᑦ ᖃᐅᔨᓴᖅᑕᐅᔪᖃᕆᐊᖃᖅᑎᓪᓗᒍ  
 ᐅᒃᓂᑲᐅᓯᕆᔭᐅᒐᔭᕐᓗᑎᑦ ᐊᑯᓂᐅᓂᖅᓴᐅᕙᓚᐅᖅᐳᑦ  
 ᓈᓚᒃᑕᐅᓂᖏᑦ ᑕᐃᒃᑯᐊ ᖃᐅᔨᒪᔨᒻᒪᕆᖕᒧᑦ  
 ᐅᓂᒃᑲᐅᓯᖃᕆᐊᖃᖅᐸᓚᐅᙱᑦᑐᓄᑦ.

• ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑦ ᑕᑯᒃᓴᐅᑎᑦᑎᓚᐅᖅᐳᖅ  
 ᓈᓚᒃᑕᐅᖔᕐᓗᑎᑦ ᐱᓕᕆᐊᕆᔭᐅᒍᑎᑦ  
 ᐋᖅᑮᑎᑦᑎᓂᖃᖅᐸᓚᐅᖅᐳᖅ 10,000− 
 ᖏᓐᓃᓪᓗᐊᖅᑐᓂᑦ ᑲᒪᒋᔭᖃᕐᓗᑎᑦ  
 ᐃᓱᒪᓕᐅᕈᑕᐅᓗᑎᑦ  
 ᐋᓐᓂᑎᖅᑕᐅᓯᒪᓂᕋᖅᑕᕕᓂᐅᔪᓄᑦ.  
 ᑕᐃᑲᓂᖅᓴᐃᓐᓇᕐᓗ, ᐱᔭᕆᐊᑐᓂᖓ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᐊᑐᖅᑕᐅᔪᖅ  
 ᐃᓚᐅᖃᑕᐅᔪᖃᐃᓐᓇᑎᑦᑎᕙᓚᐅᖅᐳᖅ ᑖᒃᑯᓄᖓ  
 ᐅᐊᑦᑎᔩᑦ ᑲᑎᒪᔨᕋᓛᖏᖕᓄᑦ, ᐋᔩᕋᖅᑎᑦᑎᔨᓄᑦ  
 ᑭᒡᓕᓯᓂᐊᖅᑎᓄᑦ, ᐊᒻᒪᓗ ᑕᒪᐃᓐᓄᑦ ᐃᓚᐅᖃᑕᐅᔪᓂᑦ  
 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑕ ᓂᕆᐅᒋᔭᐅᙱᑦᑐᑦ ᐊᒃᓱᕈᕈᑏᑦ  
 ᐊᓯᔾᔨᖅᑐᓪᓗ ᑲᒪᒋᔭᐅᔪᓐᓇᖁᓪᓗᒋᑦ.

• ᐋᓐᓂᑎᖅᑕᕕᓂᐅᓂᕋᖅᑕᒥᓃᑦ ᐊᓯᖏᖕᓄᑦ  
 ᐃᓕᓐᓂᐊᖅᑎᓄᑦ ᐊᔾᔨᐅᙱᑦᑐᓂᓪᓗ  
 ᐊᒃᓱᕈᕈᑎᖃᓕᖅᑎᑦᑎᕙᓚᐅᖅᐳᖅ, ᐱᖃᓯᐅᑎᓪᓗᒋᑦ  
 ᐊᐅᓚᓂᖏᑦ ᐊᒻᒪᓗ ᖃᖓᒃᑯᑦ  

 ᑕᐃᒪᐃᑕᐅᔪᕕᓂᐅᓂᖏᑦ ᐋᖅᑮᓗᑎᑦ, ᑲᑐᔾᔨᓗᑎᑦ,  
 ᐊᒻᒪᓗ ᐊᑐᓕᖅᑎᑦᑎᓗᑎᑦ ᐅᓂᒃᑲᐅᓯᖏᑦ  
 ᐃᖅᑲᓇᐃᔭᖅᑏᑦ ᖃᐅᔨᒪᔪᕕᓃᑦ  
 ᐋᓐᓂᑎᖅᑕᕕᓂᐅᓂᕋᖅᑕᐅᓂᖓᓂᒃ.   
 ᐊᓯᐊᑎᒍᑦ ᐊᐅᓚᔾᔪᓰᑦ ᑲᒪᒋᔭᐅᓗᑎᑦ  
 ᐋᓐᓂᑎᖅᑕᐅᓂᕋᖅᑕᕕᓂᐅᓂᕋᖅᑐᑦ  
 ᐊᓯᖏᖕᓄᑦ ᐃᓕᓐᓂᐊᖅᑎᓄᑦ ᓇᓕᒧᒌᑦᑐᒃᑯᑦ  
 ᑲᒪᒋᔭᐅᔪᒃᓴᐅᔪᓐᓇᓚᐅᖅᐳᑦ ᑕᒪᐃᓐᓄᑦ  
 ᐋᓐᓂᑎᖅᑕᕕᓂᐅᓂᕋᖅᑕᓄᑦ, ᖃᖓᐅᒐᓗᐊᕈᓂ  
 ᐋᓐᓂᑎᖅᑕᕕᓂᐅᓂᕋᖅᑕᐅᓯᒪᓂᖓ ᐊᑭᓕᖅᑕᐅᔪᒪᓗᓂ  
 ᑎᑎᕋᖅᑕᐅᓐᓂᕋᓗᐊᕈᓂ ᐅᕝᕙᓘᓐᓃᑦ  
 ᓈᓚᒃᑕᐅᓐᓂᕋᓗᐊᕈᓂ. 

• ᐃᓚᖏᑦ ᐋᓐᓂᑎᖅᑕᕕᓂᐅᓂᕋᖅᑕᐅᔪᑦ ᐊᓯᖏᖕᓄᑦ  
 ᐃᓕᓐᓂᐊᖅᑎᓄᑦ ᑕᐃᒃᑯᓄᖓᐅᕙᓚᐅᖅᐳᖅ  
 ᖃᐅᔨᒪᔭᖏᑦ ᐃᓄᐃᑦ ᐊᓯᖏᑦ ᐊᒻᒪᓗ ᐃᓅᖃᑎᖏᑦ  
 ᑕᐃᑲᓂᒃᓴᐃᓐᓇᖅ ᓄᓇᓕᖏᖕᓂ. ᑕᒪᓐᓇ  
 ᐊᒃᓱᕈᕐᓇᑎᑦᑎᕙᓚᐅᖅᐳᖅ ᒪᒥᓴᕋᓱᐊᕐᓗᓂ ᐊᒻᒪᓗ  
 ᓴᐃᒻᒪᖃᑎᒌᒐᓱᐊᕐᓗᑎᑦ ᐃᓄᐃᑦ ᐅᕝᕙᓘᓐᓃᑦ  
 ᓄᓇᓕᐅᔪᓂᑦ. ᐅᔾᔨᖅᓱᑦᑎᐊᖅᑕᐅᔭᕆᐊᖃᓚᐅᖅᐳᑦ  
 ᓴᐳᔾᔭᐅᖁᓪᓗᒋᑦ ᑭᒃᑰᓂᖏᑦ ᐋᓐᓂᑎᖅᑕᕕᓂᐅᓂᕋᖅᑐᑦ  
 ᐊᒻᒪᓗ ᐋᓐᓂᖅᑎᕆᓚᐅᖅᓯᒪᓂᕋᖅᑕᖏᑦ, ᐊᒻᒪᓗ  
 ᐃᑲᔪᖅᑐᐃᖁᓪᓗᒋᑦ ᐋᓐᓂᕐᔪᐊᒃᑲᓐᓂᖁᓇᒋᑦ  
 ᐃᓅᖃᑎᒥᖕᓄᒃ ᐅᕝᕙᓘᓐᓃᑦ ᓄᓇᖅᑲᑎᒥᖕᓄᑦ.

• ᐅᑭᐅᖅᑖᓗᐊᓕᖅᑎᓪᓗᒋᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᕕᓂᖅ  
 ᐊᑭᓕᖅᑕᐅᓇᓱᐊᖅᑐᖅ, ᐊᑦᑕᓇᖅᑑᓚᐅᖅᐳᖅ  
 ᐋᓐᓂᑎᖅᑕᕕᓂᐅᓂᕋᖅᑕᑦ ᐃᓅᒍᓐᓃᕐᓂᕈᑎᑦ  
 ᐅᕝᕙᓘᓐᓃᑦ ᐃᓚᐅᖃᑕᐅᒍᓐᓇᐃᓪᓕᔪᓐᓇᖅᖢᑎᑦ  
 ᓈᓚᓐᓂᐅᔪᒧᑦ. ᐱᒻᒪᕆᐅᕙᓚᐅᖅᐳᖅ ᖃᐅᔨᒪᑦᑎᐊᕐᓗᓂ  
 ᐊᑭᓕᖅᑕᐅᓇᓱᐊᖅᑐᑦ ᐋᓐᓂᐊᓗᐊᖅᑐᑦ  
 ᐅᕝᕙᓘᓐᓃᑦ ᐃᓐᓇᑐᖃᐅᓗᐊᖅᑐᑦ ᓈᓚᒃᑕᐅᓂᖏᑦ  
 ᑐᐊᕕᖅᑎᑕᐅᒍᑎᑦ ᐊᑭᓕᖅᑕᐅᓇᓱᐊᖅᑐᑉ ᐅᓂᒃᑳᖏᑦ  
 ᐱᔭᐅᑲᐅᑎᒋᔪᓐᓇᕐᓂᐊᕐᒪᑕ.

• ᐊᑐᖅᑕᐅᖃᑦᑕᓚᐅᕆᕗᖅ ᓇᐃᑦᑐᑦ  
 ᓈᑎᕆᐊᓖᑦ ᐃᓱᒪᓕᐅᕈᑕᐅᔾᔪᑎᑎᒍᑦ  
 ᐃᓚᐅᖃᑕᐅᔪᑦ ᐊᖏᖅᑐᕕᓂᐅᑎᓪᓗᒋᑦ ᖃᓄᖅ  
 ᐊᑭᓕᖅᑕᐅᔪᒪᔾᔪᑎᖓ ᑲᒪᒋᔭᐅᒐᔭᕐᒪᖔᕐᒥᒃ  
 ᕿᓚᒥᐅᓂᖅᓴᒻᒪᕆᐅᑎᑦᑎᔾᔪᑕᐅᕙᓚᐅᖅᖢᓂ  
 ᐅᑕᖅᑭᑎᓪᓗᒋᑦ ᐊᑭᓕᖅᑕᐅᓗᑎᑦ  

 ᐊᒻᒪᓗ ᒪᑐᓯᒍᓐᓇᖅᑎᑕᐅᕙᓚᐅᖅᐳᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᕕᓂᖅ  
 ᐊᑭᓕᖅᑕᐅᓇᓱᐊᖅᑐᖅ ᑕᐃᑲᓂ ᐅᓪᓗᖅ  
 ᓈᓚᒃᑕᐅᓂᖓᓂᒃ.

• ᑕᒪᐃᓐᓄᓕᒫᖅ ᐊᑐᖅᑕᐅᕙᓚᐅᙱᑦᑑᒐᓗᐊᕐᓗ,  
 ᐋᔩᕋᖃᑎᒌᓚᐅᖅᑐᑎᑦ ᐃᓱᒪᓕᐅᖃᑎᒌᑦᑐᑦ  
 ᑮᓇᐅᔭᖅᑎᒍᑦ ᐊᑭᓕᖅᑕᐅᔾᔪᑎᒃᓴᖏᖕᓄᑦ  
 ᐊᐅᓚᔾᔪᓯᖓ ᓴᖅᑮᖃᑦᑕᓗᐊᓚᐅᖅᐳᖅ ᓱᑲᓐᓂᖅᓴᒃᑯᑦ  
 ᐃᓱᒪᓕᐅᕈᑕᐅᓗᓂ ᓈᒻᒪᑦᑑᑎᑕᐅᖁᓪᓗᒋᑦ ᐊᒻᒪᓗ  
 ᐊᑭᑭᓪᓕᒋᐊᖅᖢᑎᑦ ᐊᐅᓚᑦᑎᓂᕐᒧᑦ ᐊᑭᖏᖕᓂ.  
 ᓱᒃᑲᓕᒋᐊᖅᑕᐅᓯᒪᔪᒃᑯᑦ ᓈᓚᒃᑕᐅᔾᔪᑎᖓᑕ  
 ᐊᐅᓚᓂᖓ, ᓇᐃᑦᑐᑦ ᓈᑎᕆᐊᓖᑦ  
 ᐃᓱᒪᓕᐅᕈᑕᐅᔾᔪᑏᑦ, ᐊᒻᒪᓗ  ᐋᔩᕋᖃᑎᒌᓚᐅᖅᑐᑎᑦ  
 ᐃᓱᒪᓕᐅᖃᑎᒌᑦᑐᑦ ᑮᓇᐅᔭᖅᑎᒍᑦ  
 ᐊᑭᓕᖅᑕᐅᔾᔪᑎᒃᓴᖏᖕᓄᑦ ᐊᐅᓚᔾᔪᓯᖓᒍᑦ  
 ᑕᑯᒃᓴᐅᑎᑦᑎᕙᓚᐅᖅᐳᑦ ᐃᓛᓐᓂᒃᑯᑦ ᐊᓯᐊᒍᖔᖅ  
 ᑲᒪᒋᔭᐅᒍᑎᑦ ᐋᔩᕋᕐᓗᑎᑦ ᐃᓱᒪᓕᐅᖃᑎᒌᒃᑯᑎᑦ  
 ᐊᑯᓂᐅᙱᓐᓂᖅᓴᐅᕙᓚᐅᕐᒪᑦ ᐊᒻᒪᓗ  
 ᑮᓇᐅᔭᖅᑐᙱᓂᖅᓴᐅᓪᓗᓂ.

• ᐊᐅᓚᓂᖃᑦᑎᐊᕐᓂᖓ ᑭᒡᓕᓯᓂᐊᖅᑕᐅᓂᖏᑦ  
 ᓈᓚᒃᑕᐅᓗᑎᑦ ᐊᐅᓚᓂᖓ ᑲᒪᒋᔭᖃᖅᑐᑦ ᐊᒻᒪᓗ  
 ᐃᓱᒪᓕᐅᕈᑎᒋᔭᐅᔪᑦ ᐊᑭᓕᖅᑕᐅᓇᓱᐊᕈᑎᓄᑦ  
 ᓈᒻᒪᑦᑐᒃᑰᖅᑎᑕᐅᔭᕆᐊᖃᓚᐅᕐᒪᑕ ᐊᒻᒪᓗ  
 ᐊᔾᔨᒌᑦᑐᒡᒍᑕᐅᓗᑎᑦ. ᖃᓄᖅᑑᕈᑕᐅᔪᑦ  
 − ᓲᕐᓗᒃ ᕿᒥᕐᕈᔭᐅᓗᑎᑦ ᐃᓱᒪᓕᐅᕈᑎᒋᔭᑦ,  
 ᐊᑐᖅᑕᐅᓗᑎᑦ ᑐᑭᒧᐊᕈᑏᑦ, ᐊᒻᒪᓗ  
 ᐱᓕᒻᒪᒃᓴᐃᔾᔪᑏᑦ − ᐊᑐᖅᑕᐅᔭᕆᐊᖃᖅᐸᓚᐅᖅᐳᑦ  
 ᐊᔾᔨᒌᑎᑕᐅᖏᓐᓇᖁᓪᓗᒋᑦ ᐃᓛᒃᑰᖓᓯᓐᓈᕐᓗᑎᑦ  
 ᑭᒡᓕᓯᓂᐊᖅᑏᑦ ᓈᓚᒃᑎᐅᔪᑦ ᐊᒻᒪᓗ ᖃᐅᔨᒪᑦᑎᐊᕐᓗᑎᑦ  
 ᐊᑐᓂ ᑲᒪᒋᔭᐅᔪᑦ ᐊᖅᑭᒍᑎᒋᔭᐅᓂᐊᕐᒪᑕ  
 ᖃᓄᐃᑦᑑᓂᖏᑦ ᒪᓕᖦᖢᒋᑦ. ᐊᒻᒪᓗᒃᑲᓐᓂᖅ,  
 ᐅᐊᑦᑎᔩᑦ ᑲᑎᒪᔨᕋᓛᖏᑦ ᐊᒻᒪᓗ ᓱᓇᒃᑯᑖᓕᕆᔨᒃᑯᑦ  
 ᑲᑎᒪᔨᕋᓛᒃᑲᓐᓂᖏᑦ ᑲᑎᒪᖃᑦᑕᓚᐅᖅᐳᑦ  
 ᑲᒪᒋᔭᖃᖁᓪᓗᒋᑦ ᐊᒻᒪᓗ ᑐᑭᒧᐊᑦᑎᑦᑎᖁᓪᓗᒋᑦ  
 ᐊᔾᔨᒌᑎᑕᐅᓗᓂ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑦ ᐊᒥᓲᓂᖅᓴᓄᑦ ᐱᔭᕆᐊᑐᔪᓄᑦ  
 ᐊᐅᓚᔾᔪᓯᐅᔪᓄᑦ ᐊᒻᒪᓗ ᑐᑭᓯᔭᐅᓇᓱᐊᕈᑎᖏᑕ  
 ᐱᔾᔪᑎᓂᑦ ᑲᒪᒍᓐᓇᖁᓪᓗᒋᑦ.

ᖃ

24 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



56  ᔪᓚᐃ 27, 2015-ᖑᑎᓪᓗᒍ, ᐃᖅᑲᖅᑐᐃᔨ ᐊᕐᓇᖅ ᐸᕗᓕᕐ ᔨ. ᕗᕋᐅᓐ ᕗᕆᑎᔅ ᑲᓚᒻᐱᐊ ᖁᑦᑎᓂᖅᓴᒥ ᐃᖅᑲᖅᑐᐃᕕᒃᑯᓐᓂ ᓄᖅᑲᑎᑦᑎᓚᐅᖅᐳᖅ ᐊᑭᓕᖅᑕᐅᔪᒪᔾᔪᑎᓕᐊᕆᔭᐅᔪᒪᒃᑲᓐᓂᖅᑐᓂᑦ ᐃᓚᔭᐅᓗᑎᑦ ᐃᓕᓐᓂᐊᕐᕖᑦ ᒪᓕᖦᖢᒍ  
 ᐊᕕᑦᑐᖅᓯᒪᓂᖓ 12 ᐃᓱᒪᓕᐅᕐᓂᕐᒧᑦ ᐊᖏᕈᑎᒥ. ᕖᕝᕗᐊᕆ 2017−ᖑᑎᓪᓗᒍ, ᑭᖑᓪᓕᖅᐹᖅ ᐃᓕᓐᓂᐊᕐᕕᒃ ᐃᓚᓕᐅᔾᔭᐅᓂᐊᓚᐅᖅᑐᖅ ᒪᓕᖦᖢᒍ ᐊᕕᑦᑐᖅᓯᒪᓂᖓ 12 ᑭᕙᓪᓕᖅ ᐃᓕᓐᓂᐊᕐᕕᖓ. ᐃᓕᓐᓂᐊᖅᑎᐅᕙᓚᐅᖅᓯᒪᔪᑦ ᑭᕙᓪᓕᕐᒥ  
 ᐃᓕᓐᓂᐊᕐᕕᖓᓂ ᐱᕕᖃᖅᑎᑕᐅᓚᐅᖅᓯᒪᕗᑦ ᔮᓐᓄᐊᕆ 25, 2020-ᒧᑦ, ᐊᑎᓕᐅᕐᓗᑎᑦ ᐃᓚᐅᖃᑕᐅᓂᐊᕐᓂᕐᒥᖕᓂᒃ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ.

ᐅᐊᑦᑎᔩᑦ ᑲᑎᒪᔨᕋᓛᖏᑕ ᐃᒃᓯᕙᐅᑕᖓ ᒪᐃᔪ ᒧᐊᕋᓐ (ᑕᓕᖅᐱᐊᓃᑦᑐᖅ) 
ᐊᐃᑉᐸᖃᖅᖢᓂ ᐊᖓᔪᖅᑳᖅ ᐋᔩᕋᖃᑎᒌᑦᑎᑦᑎᔨ ᑖᓐ ᓴᐱᐊᕈᒥᒃ.

ᓚᖓᓪᓗ ᐃᓗᐊᓃᑦᑐᑦ ᐊᒃᓱᕈᕈᑕᐅᕙᓚᐅᖅᑐᖅ ᐱᔭᕇᖅᑕᐅᓗᓂ ᐊᑐᖅᑕᐅᔭᕇᕐᓗᓂ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  

 ᑲᒪᒋᔭᐅᓂᖏᑦ ᑕᒪᐃᓐᓂ ᑐᒃᓯᕋᕈᓐᓇᓚᐅᕐᒪᑕ, ᒪᓕᖦᖢᒍ ᐊᕕᑦᑐᖅᓯᒪᓂᖓ 12, ᐃᓕᓐᓂᐊᕐᕕᒃᑲᓐᓃᑦ  
 ᐃᓚᔭᐅᔪᓐᓇᓚᐅᖅᖢᑎᑦ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ  
 ᐊᖏᕈᑎᖓᓄᑦ. ᑕᐃᒪᐃᓐᓂᖏᖕᓄᑦ, ᐃᓚᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᕕᓂᖅ  
 ᑎᑎᕋᖁᓐᓇᖅᐸᓚᐅᖅᐳᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒎᕐᓗᑎᑦ ᐊᒥᓱᑦ ᐊᕐᕌᒍᑦ ᐊᐅᓚᓂᖓ ᑲᒪᒋᔭᐅᓕᕋᓗᐊᖅᑎᓪᓗᒍ.  
 ᐱᒻᒪᕆᐅᕙᓚᐅᕋᓗᐊᖅᖢᓂ ᑕᒪᐃᓐᓂ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓕᒫᑦ  
 ᐃᓚᓕᐅᔾᔭᐅᓯᒪᔭᕆᐊᖃᓚᐅᖅᑎᓪᓗᒋᑦ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ  
 ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᒍᑦ ᐱᔪᓐᓇᐅᑎᖃᖅᖢᑎᓪᓗ ᐃᑲᔫᖅᑖᕆᐊᓕᒻᒥᖕᓂᒃ  
 ᐃᑲᔫᓯᐊᖅᑖᕐᓗᑎᑦ, ᐅᖓᕙᕆᐊᖅᑎᑦᑎᑐᐃᓐᓇᓚᐅᙱᓚᖅ ᐱᔭᕇᖅᑕᐅᓯᒪᓂᖓ ᐃᓱᒪᓕᐅᕈᑕᐅᓗᑎᑦ  
 ᑕᒪᐃᓐᓂ ᐊᑭᓕᖅᑕᐅᔪᒪᔾᔪᑏᑦ ᑭᓯᐊᓂᓗ ᐃᓚᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᕕᓃᑦ  
 ᐋᓐᓂᐊᓗᐊᓕᕈᓐᓇᓚᐅᖅᑐᑦ ᐱᓇᓱᓪᓗᑎᑦ ᐅᕝᕙᓘᓐᓃᑦ ᓈᓚᓐᓂᖏᖕᓄᑦ ᐅᐸᒍᑎᓗᑎᑦ.  
 ᖃᐅᔨᒪᓇᑦᑎᐊᖁᓪᓗᒍ ᐱᔭᕇᖅᑕᐅᑦᑎᐊᕈᓐᓇᕐᓂᖓ, ᐅᖃᖅᓯᒪᔪᑦ ᖃᖓᒃᑯᑦ ᐱᔭᕇᖅᓯᔭᕆᖃᐊᕐᓂᖏᑦ  
 ᖃᓄᐃᓕᐅᕐᓗᑎᑦ ᐅᖓᑕᐅᔨᔪᑦ ᐊᐅᓚᓂᕐᒥᒃ ᑲᒪᓂᐊᕐᓂᖏᖕᓂᑦ ᐃᑲᔪᕐᓂᖃᕐᓂᐊᓚᐅᖅᐳᑦ.56

• ᖃᐅᔨᒪᓇᑦᑎᐊᖁᓪᓗᒋᑦ ᐊᑭᓕᖅᑕᐅᔪᒪᔾᔪᑎᖏᑦ ᐋᖅᑭᒃᑕᐅᓕᓚᐅᖅᑐᑦ ᐊᒻᒪᓗ ᑭᖑᓪᓕᖅᐹᖅ  
 ᐊᑭᓕᖅᑕᐅᔪᒪᔾᔪᑎ ᑲᒪᒋᔭᐅᔭᕆᐊᖃᓚᐅᖅᐳᖅ ᑲᒪᒋᔭᐅᑦᑎᐊᕐᓂᖏᑦ ᐊᒻᒪᓗ ᐋᓐᓂᖅᓴᕋᐃᓐᓇᑐᒃᑰᕐᓗᑎᑦ  
 ᑲᒪᒋᔭᖃᕆᐊᖃᓚᐅᖅᖢᑎᑦ ᓯᕗᓪᓕᖅᐹᖅ ᑲᒪᒋᔭᐅᓕᖅᑎᓪᓗᒍ ᐊᔾᔨᖃᕆᐊᖃᓚᐅᖅᖢᓂ,  
 ᐋᖅᑭᒃᓱᐃᔭᕆᐊᖃᓕᓚᐅᖅᐳᑦ ᖃᓄᖅᑑᕈᑎᓂᑦ ᓇᓗᓇᐃᖅᓯᔪᑦ ᐊᒃᓱᕈᕈᑎᐅᔪᓂᑦ ᐱᔭᕇᖅᑕᐅᖁᓪᓗᒋᑦ  
 ᑕᒪᐃᓐᓂ ᐊᑭᓕᖅᑕᐅᔪᒪᔾᔪᑏᑦ ᐊᒻᒪᓗ ᐊᐅᓚᔾᔪᓯᖏᑦ ᐊᑐᖅᑕᐅᓗᑎᑦ ᑲᒪᒋᔭᐅᓂᐊᕐᒪᑕ ᑕᒪᒃᑯᐊ  
 ᐊᒃᓱᕈᕈᑕᐅᔪᑦ. ᓯᕗᓪᓕᖅᐹᖑᔭᕆᐊᓕᖕᓂᒃ ᓯᕗᓪᓕᖅᐹᖑᑎᑦᑎᖃᑦᑕᕆᐊᖃᓚᕐᓂᖏᖕᓄᑦ ᐃᓚᖏᑦ  
 ᐊᑭᓕᖅᑕᐅᔪᒪᔾᔪᑏᑦ ᐅᕝᕙᓘᓐᓃᑦ ᐋᖅᑭᒋᐊᖅᓯᔭᕆᐊᖃᓚᐅᖅᐳᑦ ᐊᐅᓚᑦᑎᓂᕐᒧᑦ ᑲᒪᒋᔭᐅᓂᖏᖕᓂᑦ,  
 ᑕᒪᓐᓇ ᖃᓄᖅᑑᕈᑎᐅᔪᖅ ᓴᖅᑭᔮᕆᐊᖃᖅᐸᓚᐅᖅᐳᖅ ᐊᒻᒪᓗ ᑕᒪᐃᓐᓂ ᐃᓚᐅᖃᑕᐅᔪᓂᑦ  
 ᐱᓕᕆᖃᑎᒌᑦᑎᑦᑎᔭᕆᐊᖃᓚᐅᖅᖢᓂ ᐊᒻᒪᓗ ᐊᐅᓚᑦᑎᔨᐅᔪᑦ ᑎᒥᖁᑎᖏᖕᓂᑦ.

ᐊᐅᓚᑦᑎᔨᐅᔪᑦ ᑲᑎᒪᔨᖏᑦ, ᐅᐊᑦᑎᔭᐅᓂᖏᑦ, ᐊᒻᒪᓗ ᐊᐅᓚᑕᐅᓂᖏᑦ:

• ᐅᐊᑦᑎᔩᑦ ᑲᑎᒪᔨᕋᓛᖏᑦ − ᑕᐃᒃᑯᐊᖑᓪᓗᑎᑦ ᑭᒡᒐᖅᑐᐃᔨᖏᑦ ᐱᓕᕆᖃᑕᐅᔪᑦ  
 ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓄᑦ− 
 ᖃᐅᔨᓴᖃᑦᑕᑎᑦᑎᕙᓚᐅᖅᐳᑦ ᐊᒻᒪᓗ ᓇᓕᒧᒌᑦᑐᒃᑯᑦ ᑲᒪᒐᓗᐊᕐᒪᖔᑕ ᖃᐅᔨᒪᑦᑎᐊᐸᑦᑐᑎᑦ  
 ᐊᑐᓕᖅᑎᑕᐅᑎᓪᓗᒍ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓂᖏᑦ. ᑲᔪᓯᓂᖃᑦᑎᐊᖁᓪᓗᒋᑦ ᐱᓕᕆᐊᒃᓴᒥᖕᓂᒃ ᐱᓕᕆᐊᖃᖅᖢᑎᑦ,  
 ᐃᓚᒋᔭᐅᔪᖁᑎᖏᑦ ᐊᔾᔨᒌᙱᑦᑐᓂᑦ ᐱᔭᕆᐊᖃᓪᓚᙱᑦᑐᑦ ᐅᑉᐱᕆᔭᖏᖕᓂᑦ ᑕᐅᑦᑐᖏᓐᓂᓪᓗ  
 ᐅᖃᐅᓯᖃᖃᑦᑕᕆᐊᖃᖅᐸᓚᐅᖅᐳᑦ ᑲᑎᖃᑎᒌᓪᓗᑎᓪᓗ ᑕᒪᐃᓐᓂ ᐃᓕᒌᓪᓗᑎᑦ ᓴᐳᒻᒥᑦᑎᔨᐅᓂᐊᕐᒪᑕ  
 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᖕᓂᑦ ᐅᖃᐅᑕᐅᓯᒪᓪᓗᓂᓗ ᑕᒪᓐᓇ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ  
 ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓂ. ᐃᓛᒃᑰᖓᔪᒥᒃ ᐃᒃᓯᕙᐅᑕᖃᕆᐊᖃᖅᐸᓚᐅᕆᕗᑦ −  
 ᑭᒡᒐᖅᑐᐃᔨᐅᙱᓪᓗᓂ ᓇᓕᐊᓐᓄᑐᐃᓐᓇᖅ ᐊᐃᕙᐅᑎᔪᓂᑦ − ᐃᑉᐱᒍᓱᑦᑎᐊᕈᓐᓇᕐᓗᓂ ᐊᒻᒪᓗ  
 ᐊᖏᖃᑎᒌᓐᓂᑎᒍᑦ ᐱᕙᓪᓕᐊᓂᖃᕈᓐᓇᖅᑎᑦᑎᓗᓂ.

• ᐅᐊᑦᑎᔨᐅᔪᑦ ᐃᖅᑲᖅᑐᐃᔨᒃᑯᑦ ᐱᔪᓐᓇᐅᑎᖃᖅᐸᓪᓕᐊᓕᓚᐅᕋᓗᐊᖅᑎᓪᓗᒋᑦ ᐅᐊᑦᑎᔭᐅᖁᓪᓗᒍ  
 ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ,  
 ᐃᖅᑲᖅᑐᐃᕕᒃᑯᑦ ᐃᓚᐅᖃᑕᐅᖏᓐᓇᖅᐸᓚᐅᖅᐳᑦ ᑐᑭᓯᑎᑦᑎᓪᓗᑎᑦ ᐊᐅᓚᑦᑎᓪᓗᑎᓪᓗ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓂ  
 ᑕᐃᒪᐃᓐᓂᖅᓴᐅᕙᓚᐅᖅᖢᑎᑦ ᓂᕆᐅᓐᓂᖃᕐᕕᐅᓚᐅᕐᓂᖏᑦ ᐅᖓᑕᐅᔨᓪᓗᑎᑦ. ᑎᓕᔭᐅᓯᒪᔪᒥᒃ  
 ᐱᑕᖃᙱᑦᑎᓪᓗᒍ ᐃᓄᒻᒥᒃ ᐱᔪᓐᓇᐅᑎᖃᕋᔭᖅᑐᒥᒃ ᐱᓗᓂ ᐊᒻᒪᓗ ᑲᒪᒋᔭᖃᕐᓗᓂ ᐃᓗᐊᓂ ᐅᓐᓂᕐᓘᑎᓂ,  
 ᐃᖅᑲᖅᑐᐃᕕᒃᑯᑦ ᑐᑦᑕᕐᕕᓪᓗᐊᑕᐅᖏᓐᓇᖅᐸᓚᐅᖅᐳᖅ ᐊᑭᓕᖅᑕᐅᔪᒪᔪᑦ ᑕᒪᒃᑯᓂᖓ ᐊᔾᔨᐅᙱᑦᑐᓂᑦ  
 ᐱᔾᔪᑎᓂᑦ ᑲᒪᒋᔭᐅᖁᔨᔪᕕᓂᐅᑎᓪᓗᒋᑦ. 

• ᑕᐃᑲᓂᖅᓴᐃᓐᓇᕐᓗ, ᐃᓚᖏᑦ ᐊᒃᓱᕈᕐᓇᖅᑐᑦ − ᓲᕐᓗᒃ ᓴᙱᓂᖃᕐᕕᖓᓂ ᒐᕙᒪᖃᕐᕕᖓᓂ  
 ᐱᔾᔪᑎᖃᐅᖅᑐᑦ ᑐᕌᖓᓪᓗᑎᑦ “ᐊᐅᓚᑦᑎᓂᕐᒧᑦ ᑲᑐᔾᔨᓗᑎᑦ” ᐊᒻᒪᓗ ᖃᐅᔨᓴᖅᑕᐅᒃᑲᓐᓂᕐᓂᖏᑦ ᐃᓚᖏᑦ  
 ᐃᓕᓐᓂᐊᖅᑎᐅᖃᑎᒥᓄᑦ−ᐃᓕᓐᓂᐊᖅᑎᒥᑦ ᐋᓐᓂᑎᖅᑕᒥᓂᐅᓂᕋᐃᔪᑦ −  
 ᐋᖅᑭᒍᑎᒋᔭᐅᔪᓐᓇᖅᐸᓚᐅᖅᐳᖅ, ᐱᓗᐊᖅᖢᒍ, ᑲᓇᑕᒥ ᒐᕙᒪᖏᑦ ᐋᖅᑮᓪᓗᑎᑦ ᐊᐅᓚᓂᕐᒥᒃ  
 ᕿᒥᕐᕈᒃᑲᓐᓂᕈᓐᓇᐅᑎᓂᑦ ᐊᑭᓕᖅᑕᐅᔪᒪᔾᔪᑎᑎᒎᕈᓐᓇᕐᓗᑎᑦ ᓯᓚᑖᓃᓪᓗᑎᓪᓗ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒎᖅᑐᓂᑦ.  
 ᑕᒪᓐᓇ ᑕᑯᒃᓴᐅᑎᑦᑎᓚᐅᖅᐳᖅ ᑲᔪᓯᓂᖃᐃᓐᓇᕆᐊᖃᕐᓂᖓᓂᒃ, ᐅᖃᖃᑎᒌᒋᐊᓯᑎᑕᐅᓗᑎᑦ  
 ᖃᓄᖅᑑᕐᓂᒃᑯᑦ ᐃᓚᐅᖃᑕᐅᔪᑦ, ᐊᒻᒪᓗ ᑲᑐᔾᔨᓗᑎᑦ ᐱᓕᕆᐊᖃᐃᓐᓇᕐᓂᐊᕐᓂᕋᕐᓗᑎᑦ ᓈᒻᒪᑦᑐᒃᑯᑦ  
 ᐋᖅᑭᒍᑎᖃᕐᓂᐊᕐᒪᑕ ᐊᑭᓕᖅᑕᐅᔪᒪᔾᔪᑎᓕᒫᓄᑦ.

ᐃ

ᖓᒍᒃᑲᓐᓂᖅ ᐅᐊᑦᑎᔩᑦ ᑲᑎᒪᔨᕋᓛᖏᑕ ᐊᒻᒪᓗ 
ᐅᐊᑦᑎᔩᑦ ᐃᖅᑲᖅᑐᐃᕕᖏᑦ,  

 ᐊᒥᓲᓚᐅᕆᕗᑦ ᐊᓯᖏᑦ ᑎᒥᐅᔪᑦ ᐃᓚᐅᖃᑕᐅᔪᑦ  
 ᐊᐅᓚᑦᑎᔨᐅᖃᑎᒋᔭᐅᓪᓗᑎᑦ ᑖᔅᓱᒧᖓ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᖕᓄᑦ, ᐱᖃᓯᐅᑎᓪᓗᒋᑦ ᑲᓇᑕᒥ  
 ᐊᐅᓚᑦᑎᓂᕐᒧᑦ ᑲᑎᒪᔨᕋᓛᖏᑦ, ᐃᖅᑲᖅᑐᐃᕕᒃᑯᑦ  
 ᐅᐊᑦᑎᔨᖏᑦ, ᐊᒻᒪᓗ ᐊᖓᔪᖅᑳᖅ ᑭᒡᓕᓯᓂᐊᖅᑎᓄᑦ  
 ᓈᓚᒃᑎᓄᑦ. ᐃᓚᖏᓪᓗ ᐱᔪᓐᓇᐅᑎᐅᔪᑦ  
 ᐅᖃᖅᓯᒪᔭᐅᕙᓚᐅᖅᖢᑎᑦ ᑎᑎᕋᖅᑕᐅᓯᒪᓪᓗᑎᑦ  
 ᑕᐃᑲᓂ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ  
 ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓂᒃ  
 ᐊᒻᒪᓗ ᐊᑐᓕᖅᑎᑕᐅᓂᖓᓄᑦ ᑎᓕᓯᔾᔪᑎᖓᓂᒃ,  
 ᐅᖃᖅᓯᒪᔪᖃᓚᐅᙱᓚᖅ ᐊᐅᓚᑦᑎᒍᓯᓪᓚᑦᑖᕐᒥ  
 ᐋᖅᑭᓱᑦᑎᐊᖅᓯᒪᔪᓂᑦ ᐊᐅᓚᑦᑎᔨᐅᔪᖃᕐᓂᐊᕋᒥᒃ  
 ᐊᒻᒪᓗ ᐅᐊᑦᑎᔨᐅᔪᖃᕐᓂᐊᕋᒥᒃ ᑕᐃᒃᑯᐊᑐᐊᖑᓪᓗᑎᑦ  
 ᐅᐊᑦᑎᔩᑦ ᐃᖅᑲᖅᑐᐃᕕᑐᐊᖏᑦ.  ᓴᙱᔪᒥᒃ  
 ᐃᓛᒃᑰᖓᔪᓂᓪᓗ ᐊᐅᓚᑦᑎᔨᖃᖃᑦᑕᓚᐅᕋᓗᐊᖅᑎᓪᓗᒋᑦ  
 ᑕᒡᕘᓇ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ, ᐃᓚᖏᑦ  
 ᐱᐅᔪᑦ ᐱᓕᕆᖃᑎᒋᔭᐅᔾᔪᑕᐅᔪᓐᓇᓚᐅᖅᐳᑦ  
 ᐊᔾᔨᒌᑎᑦᑐᑦ ᑎᒥᐅᔪᑦ ᐊᑐᖅᑕᐅᔪᓐᓇᕋᓗᐊᖅᑎᓪᓗᒋᑦ  
 ᐊᓐᓇᐃᔭᐅᑐᐃᓐᓇᖅᐸᓚᐅᖅᐳᑦ  
 ᐱᕕᖃᖅᑐᕕᓂᐅᒐᓗᐊᖅᑎᓪᓗᒋᑦ ᐃᑲᔫᑕᐅᓗᑎᑦ.

• ᐃᓛᒃᑰᖓᓪᓛᑦᑖᖅᑐᑦ ᐊᒻᒪᓗ ᐃᓛᒃᑰᖓᓇᓱᒋᔭᐅᔪᑦ  
 ᐱᒻᒪᕆᐅᕗᖅ ᓱᓕᔪᕆᔭᐅᔪᓐᓇᕐᓂᖓᒃᓂ  
 ᐱᓕᕆᐊᖃᕈᑎᒋᔭᐅᓗᓂ ᐃᓛᒃᑰᖅᑐᒥᒃ  
 ᑭᒡᓕᓯᓂᐊᖅᑎᐅᔪᑦ ᐊᐅᓚᓂᖓᓂᒃ. ᑕᒡᕙᓂᓕ  
 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  

 ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ,  
 ᐊᒥᓲᓚᐅᖅᐳᑦ ᓴᐳᒻᒥᐅᓯᔾᔪᓰᑦ ᐋᖅᑭᒃᑕᐅᓯᒪᔪᑦ  
 ᓴᐳᒻᒥᔭᐅᖁᓪᓗᒋᑦ ᐃᓛᒃᑰᖓᓂᖓ ᓈᓚᓪᓗᑎᑦ 
 ᑭᒡᓕᓯᓂᐊᖅᑎᐅᔪᑦ ᐊᐅᓚᔾᔪᓯᖏᑦ. ᑭᒡᓕᓯᓂᐊᖅᑏᑦ  
 ᓈᓚᒃᑎᐅᔪᑦ ᐋᔩᕋᖅᑎᑦᑎᔨᑖᕆᔭᐅᕙᓚᐅᖅᐳᑦ  
 ᑎᒃᑯᐊᖅᑕᐅᕙᖦᖢᑎᓪᓗᒍ ᐅᐊᑦᑎᔩᑦ  
 ᑲᑎᒪᔨᕋᓛᖏᖕᓄᑦ ᐃᓚᒋᔭᐅᔪᒡᒍᑕᐅᔪᑦ ᑕᐃᒃᑯᓄᖓ  
 ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ  
 ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓄᑦ ᐊᒻᒪᓗ  
 ᐱᓕᕆᐊᖏᑦ ᐅᐊᑦᑎᔭᐅᕙᓚᐅᖅᐳᓗᑎᑦ ᐊᖓᒧᖅᑳᕐᒧᑦ  
 ᑭᒡᓕᓯᓂᐊᖅᑎᒧᑦ. 

• ᑲᓇᑕᒥ ᒐᕙᒪᖏᑦ  
 ᐊᑭᓖᒋᐊᖃᓕᖅᑎᑕᐅᓇᓱᐊᑐᐃᓐᓇᖅᑑᓚᐅᙱᓚᖅ  
 ᐊᐅᓚᓂᕐᒥᒃ ᑭᓯᐊᓂᓕ ᑲᒪᒋᔭᖃᓚᐅᖅᐳᖅ ᑮᓇᐅᔭᖅᑎᒍᑦ  
 ᐃᑲᔪᖅᑐᐃᒍᓐᓇᕐᓗᑎᑦ ᐃᖅᑲᓇᐃᔭᖅᑎᓂᓪᓗ  
 ᐃᑲᔪᖅᑐᖅᑕᐅᖁᓪᓗᒍ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᖃᕐᓂᖏᑦ. ᑲᓇᑕᒥ ᒐᕙᒪᒃᑯᑦ  
 ᐱᓕᕆᐊᖃᖃᑦᑕᓚᐅᖅᓯᒪᓂᖏᖕᓄᑦ ᐊᐅᓚᑦᑎᓗᑎᑦ  
 ᐃᓚᖓᓂᒃ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ  
 ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓂᒃ,  
 ᐋᖅᑭᐅᒪᑎᑕᐅᓂᖓ ᐃᓛᒃᑰᖓᓪᓚᑦᑖᖅᑐᖅ  
 ᐊᒻᒪᓗ ᐃᓛᒃᑰᖓᓱᕆᔭᐅᓂᖓ  
 ᑲᒪᒋᔭᐅᖏᓐᓇᖃᑦᑕᕆᐊᖃᓚᐅᖅᐳᖅ ᐊᒻᒪᓗ  
 ᐅᔾᔨᖅᓱᑦᑎᐊᕐᓗᑎᑦ ᑲᒪᒋᔭᖃᕐᓗᑎᑦ ᐊᒻᒪᓗ  
 ᖁᔭᒋᔭᐅᓗᑎᑦ ᑕᒪᐃᓐᓄᑦ ᖁᑦᑎᓐᓂᖃᐅᖅᑐᓄᑦ ᒐᕙᒪᓄᑦ  
 ᑕᒪᔅᓱᒧᖓ ᐱᒻᒪᕆᐅᓂᖓᓂᒃ ᐃᓛᒃᑰᖓᔭᕆᐊᖃᕐᓂᕐᒥᒃ. 

• ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᑉ ᒪᓕᒐᓕᕆᓂᕐᒧᑦ  
 ᑭᒡᒐᖅᑐᐃᔨᖏᖕᓄᑦ ᐊᑭᓕᕆᐊᓕᖏᑦ  
 ᐋᖅᑭᓱᖅᑕᐅᓯᒪᔪᑦ ᐊᒻᒪᓗᓄ ᐊᐅᓚᔾᔪᓯᕐᒥᒃ ᐊᑐᕐᓂᖏᑦ  
 ᓈᒻᒪᙱᑦᑑᒋᐊᖏᖕᓂᑦ ᐅᓐᓂᕐᓘᑕᐅᕙᓚᐅᕆᓪᓗᑎᑦ.  
 ᒪᓕᒐᓕᕆᔩᑦ ᐊᑭᓖᑎᑦᑎᒍᓐᓇᖅᑎᑕᐅᑎᓪᓗᒋᑦ  
 ᐅᖓᑕᐅᔨᓯᒪᔪᓂᑦ ᑲᓇᑕᑉ ᒐᕙᒪᖏᑕ  
 ᐃᑲᔫᑎᖏᖕᓂᑦ (15% ᖄᖓᒍᒃᑲᓐᓂᖅ ᐊᒥᓲᓂᖏᑦ  
 ᐊᑭᓕᖅᑕᐅᔾᔪᓯᐊᑦ) ᑐᑭᖃᓚᐅᖅᐳᖅ ᐃᓚᖏᖕᓄᑦ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᑉ ᐊᑭᓕᐅᑕᐅᔾᔪᑎᖏᑦ  
 ᒪᓕᒐᓕᕆᔨᓅᖅᐸᓚᐅᕐᒪᑕ ᐱᖅᑕᐅᓪᓗᑎᑦ  
 ᐊᑭᓕᐅᑕᐅᔾᔪᑎᖏᑦ, ᖃᑦᑏᓐᓇᐅᓂᖅᓴᓂᑦ  
 ᐊᒥᓲᓂᖏᖕᓂᑦ ᐱᓕᖅᖢᑎᑦ ᑭᒡᓕᓯᓂᐊᖅᑎᑉ  
 ᐃᓱᒪᓕᐅᕈᑎᒋᓯᒪᔮᑕ.  ᒪᓕᒐᓕᕆᔨᓄᑦ  
 ᐊᑭᓕᐅᑕᐅᔾᔪᑎᖏᑦ ᕿᒥᕐᕈᔭᐅᔾᔪᑎᖏᑦ  
 ᑕᑯᔭᐅᕙᓚᐅᖅᐳᑦ ᐊᑯᓂᐅᓗᐊᖅᑐᐊᓘᓕᖅᑎᑎᓪᓗᑎᑦ  
 ᑕᒪᒃᑮᓐᓄᑦ ᑭᒡᓕᓯᓂᐊᖅᑎᓄᑦ ᐊᒻᒪᓗ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᑉ ᒪᓕᒐᓕᕆᔨᖓᓄᑦ,  
 ᐃᓛᒃᑰᖓᔫᒐᓗᐊᕐᓂᑦ ᑭᒡᓕᓯᓂᐊᖅᑎᓂ  
 ᐃᓱᒪᓕᐅᕐᓂᖓ ᐊᐳᕈᑎᖃᓕᖅᖢᓂ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᑉ ᐊᒻᒪᓗ ᒪᓕᒐᓕᕆᔨᖓ,  
 ᐊᒻᒪᓗ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᖅ ᐊᐳᕈᑎᖃᓕᖅᖢᓂ  
 ᒪᓕᒐᓕᕆᔨᖓᓄᑦ ᐃᑲᔪᖅᑕᐅᙱᖦᖢᓂ ᐅᕝᕙᓘᓐᓃᑦ  
 ᐃᑲᔪᖅᑐᖅᑕᐅᙱᖦᖢᓂ ᒪᓕᒐᓕᕆᔨᒧᑦ.

• ᐊᒥᓲᓂᖅᓴᐃᑦ ᒪᓕᒐᓕᕆᔨᒃᑯᑦ ᓇᖕᒥᓂᖁᑎᖏᑦ  
 ᐃᓚᐅᖃᑕᐅᔪᑦ ᐊᔪᙱᓐᓂᕐᒥᖕᓂᒃ  
 ᐊᑐᖅᖢᑎᑦ ᐃᑲᔪᕐᓂᖃᖅᐸᓚᐅᕐᓂᖏᖕᓄᑦ  
 ᐊᒻᒪᓗ ᐃᑉᐱᒍᓱᑦᑎᐊᓂᒃᑯᑦ ᐱᔨᑦᑎᕋᖅᖢᑎᑦ,  
 ᐃᓕᖅᑯᓯᖃᑦᑎᐊᕆᐊᖃᖅᑐᕕᓂᐅᒐᓗᐊᕐᓂᖏᑦ  
 ᐃᓚᖏᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  

 ᐊᑭᓕᖅᑕᐅᓇᓱᐊᖅᑐᑉ ᒪᓕᒐᓕᕆᔨᖏᑦ  
 ᐱᕐᔪᐊᕌᓗᓐᓂᒃ ᓂᕆᐅᒋᔭᐅᙱᑦᑐᓂᑦ  
 ᐊᒃᓱᕈᕈᑎᖃᓕᖅᑎᑦᑎᕙᓚᐅᖅᐳᑦ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓂᑦ ᐊᒻᒪᓗ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᓄᑦ. ᐊᒥᓱᑦ ᒪᓕᒐᓕᕆᔩᑦ  
 ᑎᒥᖁᑎᖏᑦ ᐋᖅᑭᒃᓱᐃᕙᓚᐅᖅᖢᑎᑦ  
 ᐅᖃᖅᓯᒪᐅᑦᑎᐊᖅᑐᓂᒃ ᐃᓕᖅᑯᓯᕆᔭᐅᖃᑦᑕᕆᐊᓖᑦ  
 ᓇᓗᓇᐃᕈᑎᖏᖕᓂᑦ, ᑕᒪᒃᑯᐊ  
 ᒪᓕᑦᑕᐅᓴᐃᓐᓇᕆᐊᖃᖅᐸᓚᐅᙱᓚᑦ  
 ᒪᓕᒐᓕᕆᔨᓄᑦ ᐃᖅᑲᓇᐃᔮᖃᕐᓗᑎᑦ  
 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᖕᓂᑦ. ᐊᖓᔪᖅᑳᖅ ᑭᒡᓕᓯᓂᐊᖅᑎ  
 ᐊᒻᒪᓗ/ᐅᕝᕙᓘᓐᓃᑦ ᐅᐊᑦᑎᔩᑦ ᑲᑎᒪᔨᕋᓛᖏᑦ− 
 ᐊᖏᖅᓯᒪᔭᖏᑦ ᐱᓕᒻᒪᓴᖅᑳᖃᑦᑕᕆᐊᖃᖅᑎᑕᐅᓗᑎᑦ  
 ᑭᒡᒐᖅᑐᐃᔪᓐᓇᓕᑕᐃᓐᓇᕈᓐᓇᖅᑎᑕᐅᓚᐅᕐᒥᔫᒐᓗᐊᑦ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᑦ ᑖᒃᑯᑎᒎᓇ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑎᒍᑦ. 

• ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᑦ ᐊᐅᓚᓂᐅᔪᒥᒃ  
 ᑐᓂᔭᐅᓚᐅᙱᑦᑐᑦ ᐃᓱᒫᓘᑎᒥᖕᓂᒃ  
 ᐅᖃᐅᓯᖃᕈᓐᓇᕐᓗᑎᑦ ᐃᓕᖅᑯᓯᕆᔭᖏᑕ ᒥᒃᓵᓄᑦ  
 ᒪᓕᒐᓕᕆᔨᖏᑦ. 2014-ᖑᑎᓪᓗᒍ, ᐃᖅᑲᖅᑐᐃᕕᒃᑯᑦ  
 ᑎᒃᑯᐊᖅᓯᓚᐅᖅᑐᑦ ᐃᓛᒃᑰᖓᔪᒥᒃ ᐅᖃᐅᔾᔨᒋᐊᖅᑎᒥᒃ  
 ᑲᒪᒋᔭᐅᖁᓪᓗᒍ ᒪᓕᒐᓕᕆᔩᑦ ᐱᓕᕆᑲᒻᒪᑦᑐᕕᓂᐅᓂᖏᑦ,  
 ᑭᓯᐊᓂᓕ ᑕᐃᒪᐃᓚᐅᖅᓯᒪᔪᑦ ᐊᒥᓱᑦ ᐊᕐᕌᒍᑦ  
 ᐊᑐᖅᑕᐅᓕᖅᑎᓪᓗᒍ ᐊᐅᓚᓂᐅᔪᖅ.

• ᐊᒥᓱᐊᓘᓪᓗᑎᑦ ᐊᑭᓕᖅᑕᐅᔪᒪᔾᔪᑏᑦ, ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑦ ᐊᒃᓱᕈᕈᑎᖃᖃᑦᑕᓚᐅᖅᑐᑦ  
 ᒪᑭᒪᔪᓐᓇᕐᓂᖏᖕᓂᑦ ᐊᑦᑐᖅᑕᐅᓯᒪᔪᑦ ᐊᑯᓂᐅᓂᖏᑦ  
 ᐊᑭᓕᖅᑕᐅᔪᒪᔾᔪᑏᑦ ᓈᓚᒃᑕᐅᔪᓐᓇᕐᓗᑎᑦ  
 ᐃᓱᒪᓕᐅᕈᑕᐅᓗᑎᓪᓗ. ᒪᑭᒪᔪᓐᓇᙱᓗᐊᕐᓂᖏᑦ  
 ᓇᓂᓕᒫᖅ ᐊᐅᓚᒪᓂᕐᒥᒃ ᓄᖅᑲᖓᑎᑦᑎᒍᑕᐅᕙᓚᐅᕐᒥᔪᑦ  
 ᐱᐅᙱᑦᑐᒃᑯᑦ ᐊᑦᑐᐃᓂᖃᕈᓐᓇᖅᖢᑎᑦ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᑦ ᐅᑕᖅᑭᓪᓗᑎᑦ  
 ᐃᓱᒪᓕᐅᕈᑕᐅᓂᖏᖕᓂᑦ ᐊᑭᓕᖅᑕᐅᔪᒪᔾᔪᑎᖏᑦᑕ.  
 ᑕᒪᓐᓇ ᐱᓗᐊᕈᑎᒋᔭᐅᕙᓕᓚᐅᖅᐳᖅ 1,000− 
 ᖏᓐᓃᓗᐊᖅᑐᑦ ᐊᑭᓕᖅᑕᐅᔪᒪᔾᔪᑏᑦ  
 ᑐᓂᔭᕕᓂᐅᑎᓪᓗᒋᑦ  ᓯᕗᓂᐊᒍᑦ ᓯᑎᐱᕆ 19, 2012−ᒥ,  
 ᐱᓇᓱᐊᕐᓗᓂ ᐃᓱᓕᕝᕕᖓ ᐅᓪᓗᖅ.

• ᐊᔪᕐᓇᖅᐸᓚᐅᕐᒪᑦ ᐸᕐᓇᓪᓗᑎᑦ ᑕᒪᐃᓐᓂ  
 ᐊᑭᓕᖅᑕᐅᔾᔪᑎᒃᓴᑦ, ᐱᕐᔪᐊᖑᓚᐅᖅᐳᖅ ᐋᖅᑭᒃᓱᐃᓗᑎᑦ  
 ᑲᑐᔾᔨᖃᑎᒌᖑᔫᑉ ᒪᑭᒪᔪᓐᓇᕐᓂᖏᑦ ᐊᐅᓚᑕᐅᖁᓪᓗᒍ  
 ᐊᓯᔾᔨᕐᓂᖏᑦ ᐊᒻᒪᓗ ᖃᓄᐃᓕᐅᕈᑕᐅᒋᐊᕐᓗᑎᑦ  
 ᐊᑐᖅᑕᐅᔪᑦ ᐃᓅᓯᕆᔭᑦ ᐱᕙᓪᓕᐊᓂᖏᑦ ᒪᓕᓪᓗᒋᑦ.  
 ᑕᐃᒪᐃᑦᑎᓪᓗᒋᑦ ᑐᙵᕕᖃᑦᑎᐊᕆᐊᓕᒻᒪᕆᐅᓚᐅᖅᐳᖅ  
 ᓇᓗᓇᐃᖅᑕᐅᓗᑎᑦ,  
 ᐊᑦᑐᐃᓂᖃᑲᒻᒪᓗᐊᕐᔭᐃᖅᑎᑕᐅᓗᑎᑦ, ᐊᒻᒪᓗ  
 ᐊᑦᑕᓇᖅᑐᒨᖅᑕᐃᓕᓗᐊᕐᔭᐃᖅᑎᑕᐅᓗᑎᑦ,  
 ᓲᕐᓗᓗ ᓇᓗᓇᐃᖅᑕᐅᓗᑎᑦ  
 ᖃᓄᑎᒋ ᐊᑦᑕᕐᓇᖅᑐᒨᕈᓐᓇᕋᔭᕐᓂᖏᑦ  
 ᖃᓄᐃᓗᐊᕌᓗᓐᓂᐊᕋᓱᒋᔭᐅᓂᐊᓚᐅᙱᑦᑐᑦ.

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᑭᓕᖅᑕᐅᔪᒪᔪᑦ 
ᒪᓕᒐᓕᕆᔨᖏᑦ ᑭᒡᒐᖅᑐᐃᔨᖏᑦ ᑐᓴᕆᐊᕐᕕᖃᖅᑎᑦᑎᒍᓐᓇᓚᐅᖅᐳᑦ 
ᑐᑭᒧᐊᕈᑎᓂᑦ ᐊᑐᕐᓗᑎᑦ ᓇᓗᓇᐃᔭᑦᑎᐊᖅᓯᒪᐅᖅᖢᑎᑦ 
ᑐᑭᓯᒋᐊᕈᑎᖏᑦ ᐊᐅᓚᔾᔪᓯᖏᑦᑕ ᐊᒻᒪᓗ 
ᐃᓕᖅᑯᓯᕆᔭᐅᖃᑦᑕᕋᔭᕐᓂᖏᑦᑕ ᐊᐅᓚᓂᖏᑦ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒎᕐᓂᐊᖅᑎᓪᓗᒋᑦ.

ᖄ

26 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



 ᖅᑲᓇᐃᔭᖅᑏᑦ ᐃᓱᒪᒃᓴᖅᓯᐅᕈᑕᐅᓯᒪᓂᖏᑦ ᑐᑦᑕᕐᕕᒋᔭᐅᕙᓚᐅᖅᐳᖅ 
ᐱᕙᓪᓕᐊᓂᖃᓗᐊᕌᓗᒍᓐᓂᑎᓪᓗᒍ ᐊᑐᖅᑕᐅᓂᖓ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  

 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ: ᑕᒪᒃᑮᒃ ᓲᕐᓗ ᐃᖅᑲᓇᐃᔭᖅᑏᑦ  
 ᓈᒻᒪᑦᑐᒃᑯᑦ ᑲᒪᒋᔭᐅᔭᕆᐊᖃᕐᓂᖏᑦ ᐊᒻᒪᓗ ᓴᖅᑭᔮᖅᑐᒃᑯᑦ ᐱᓕᕆᐊᖃᖅᑎᑕᐅᔭᕆᖃᐊᕐᓂᖏᑦ,  
 ᐊᒻᒪᓗ ᖃᐅᔨᒪᑦᑎᐊᕐᓗᑎᑦ ᓈᒻᒪᑦᑐᓂᑦ ᐃᑲᔫᑎᓂᑦ ᐱᑕᖃᕆᐊᖃᕐᓂᖓᓂᒃ ᐋᖅᑭᒃᓯᒪᔪᓂᑦ  
 ᐃᓱᓕᑦᑎᑎᓪᓗᒍ ᐊᐅᓚᓂᕐᒥᒃ ᐋᖅᑭᒍᑎᖃᕈᓐᓇᓚᐅᖅᐳᑦ ᑕᒪᐃᓐᓂ ᐊᑭᓕᖅᑕᐅᔪᒪᔾᔪᑎᓂᑦ  
 ᐃᓱᒪᓕᐅᕈᑕᐅᓯᒪᙱᑦᑐᓂᑦ. ᑕᐃᒪᐃᒍᓐᓇᖁᓪᓗᒋᑦ ᓱᖅᑯᐃᓇᑦᑎᐊᖅᑐᑯᓗᒃᑯᑦ  
 ᐅᖃᐅᔾᔨᖃᑦᑕᕆᐊᖃᓚᐅᖅᐳᑦ ᐅᖃᖃᑎᒌᑦᑎᐊᕐᓗᑎᑦ, ᐃᓚᐅᑎᑕᐅᓗᑎᑦ ᐃᖅᑲᓇᐃᔭᖅᑏᑦ ᐊᒻᒪᓗ  
 ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᐅᖃᐅᔾᔨᒋᐊᖃᑦᑕᕐᓂᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ  
 ᐱᓕᕆᔨᒻᒪᕆᐅᔪᑦ.  ᐱᓕᕆᐊᖃᐃᓐᓇᕈᓐᓇᖅᑎᑕᐅᓚᐅᕆᕗᑦ ᐃᖅᑲᓇᐃᔭᐃᓐᓇᖁᓪᓗᒋᑦ  
 ᐃᖅᑲᓇᐃᔭᖅᑏᑦ ᖃᑦᑏᓐᓇᐅᒐᓗᐊᕐᓂᑦ ᐃᖅᑲᓇᐃᔮᖃᓪᓗᐊᖅᑐᓂᑦ ᐱᒻᒪᕆᓂᑦ ᓄᖅᑲᖁᓇᒋᑦ,  
 ᐱᔭᕇᖅᑕᐅᖁᓪᓗᒍ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ ᐊᑭᓕᖅᑕᐅᓇᓱᐊᖅᑐᓄᑦ  
 ᑲᒪᒋᔭᐅᖃᑦᑕᕐᓂᐊᕐᓂᕋᖅᑕᐅᓯᒪᓂᖏᑦ.

• ᐱᓕᕆᐊᒃᓵᓗᒃ ᑕᒪᓐᓇ ᐱᔭᕆᐊᑐᔪᐊᓘᑎᓪᓗᒍ ᐊᒻᒪᓗ ᐃᑉᐱᒍᓱᑦᑎᐊᓂᒃᑰᖅᑐᒃᓴᐅᑕᐅᑎᓪᓗᒍ  
 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑦ ᐱᓕᕆᐊᖃᕈᑎᒋᔭᐅᔪᓐᓇᓚᐅᖅᐳᖅ ᖃᐅᑕᒫᑦ ᓴᐱᓕᔪᐃᑦᑐᓂᑦ ᐃᓄᖕᓂᒃ  
 ᐃᖅᑲᓇᐃᔭᖅᑎᖃᖅᖢᑎᑦ ᐃᑲᔪᖅᑐᐃᔪᒪᓂᖃᐅᖅᑐᓂᑦ. ᑕᒪᓐᓇ ᐃᓚᐅᖃᑕᐅᓂᖏᑦ −  
 ᐊᒻᒪᓗᑦᑕᐅᖅ ᐱᓗᐊᖅᑐᒥᒃ ᖃᓄᐃᑦᑑᓂᖓᓂᒃ ᐊᒻᒪᓗ ᐱᕐᔪᐊᖑᓂᖓᓂᒃ ᐱᔾᔪᑎᒋᔭᐅᔪᑦ −  
 ᐊᑦᑐᐃᓂᖃᖅᑐᒻᒪᕆᐅᓚᐅᖅᐳᖅ ᑕᐃᒃᑯᓄᖓ ᐱᓕᕆᐊᖃᐃᓐᓇᐅᔭᖅᑐᓄᑦ ᑕᒪᔅᓱᒧᖓ ᐱᔾᔪᑎᒥᒃ  
 ᐃᑲᔪᕈᒪᔪᕕᓂᕐᓂᑦ. ᑕᒪᐃᓐᓂ ᑲᑐᔾᔨᖃᑎᒌᖑᔪᑦ ᐃᓚᐅᖃᑕᕕᓃᑦ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᖕᓄᑦ  
 ᐱᓇᓱᐊᒐᖃᐃᓐᓇᕆᐊᖃᓚᐅᕐᒪᑕ ᐊᒻᒪᓗ ᐃᑲᔫᑎᒃᓴᓂᑦ ᐊᑐᐃᓐᓇᐅᒪᑎᑦᑎᓗᑎᑦ ᐃᑲᔪᖅᑐᖅᑕᐅᒐᔭᕐᒪᑕ  
 ᐃᑉᐱᓐᓂᐊᓂᖏᑦ ᑎᒥᖏᓪᓗ ᖃᓄᐃᑦᑕᐃᓕᓂᖏᑦ ᐃᖅᑲᓇᐃᔭᖅᑎᖏᑦᑕ.

• ᑕᐃᑲᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᖕᓂᑦ, ᐃᓐᓇᑐᖃᐃᑦ ᐃᑲᔪᖅᑐᒻᒪᕆᐅᕙᓚᐅᖅᐳᑦ ᓴᐳᔾᔨᓪᓗᑎᑦ ᖃᓄᐃᑦᑕᐃᓕᓂᖏᖕᓂᑦ  
 ᐃᖅᑲᓇᐃᔭᖅᑏᑦ. ᐊᑐᖅᑕᐅᓪᓗᑎᑦ ᐊᔪᙱᓐᓂᖏᑦ ᐊᒻᒪᓗ ᐊᑐᖃᑦᑕᕐᓂᑯᒥᓂᖏᑦ ᐃᓐᓇᑐᖃᐃᑦ  
 ᐃᑲᔪᑐᐃᓐᓇᓚᐅᙱᓚᑦ ᐃᖅᑲᓇᐃᔭᖅᑎᓂᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᑉ ᑲᒪᒋᔭᐅᑦᑎᐊᖔᕐᓗᓂ ᐃᑉᐱᒋᔭᐅᑦᑎᐊᕐᓗᓂᓗ ᐱᓕᕆᐊᖃᕐᓗᑎᑦ ᑭᓯᐊᓂᓕ  
 ᐃᑲᔪᖅᑕᐅᔪᓐᓇᓚᐅᕐᒥᔪᑦ ᓇᖕᒥᓂᖅ ᓯᓚᑐᓂᖏᖕᓂᑦ ᐊᒻᒪᓗ ᐃᑉᐱᒍᓱᑦᑎᐊᕈᓐᓇᕐᓂᖏᖕᓂᑦ  
 ᓄᓇᖃᖅᑳᖅᓯᒪᔪᑦ ᓄᓇᓕᓐᓂ ᓯᕗᓕᖅᑎᐅᔪᑦ.

ᐃᑲᔪᕐᓂᖅ ᒪᒥᓴᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ:

• ᐊᒥᓱᓄᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ ᐊᑭᓕᖅᑕᐅᓇᓱᐊᖅᑐᓄᑦ, ᐅᖃᐅᓯᖃᕈᓐᓇᕐᓂᖏᑦ  
 ᓇᖕᒥᓂᖅ ᐊᑐᖅᓯᒪᔭᖏᑦ ᑭᒡᓕᓯᓂᐊᖅᑐᒧᑦ ᐊᑦᑕᓇᙱᑦᑐᒃᑯᑦ, ᐃᓛᒃᑰᖓᓗᑎᑦ  
 ᑭᒡᓕᓯᓂᐊᖅᑎᐅᔪᑦ, ᐃᑲᔪᖅᑐᐃᓪᓗᑎᑦ, ᐊᒻᒪᓗ ᐃᑉᐱᒍᓱᑦᑎᐊᖅᖢᑎᑦ ᓈᓚᒃᑕᐅᓂᖏᖕᓂ ᐃᓄᖕᓄᑦ  
 ᒪᒥᓴᕈᑎᒋᔭᒻᒪᕆᐅᕙᓚᐅᖅᐳᖅ ᐊᒻᒪᓗ ᐱᕙᓪᓕᐊᒍᑎᒋᔭᐅᓪᓗᓂ ᓴᐃᒻᒪᖃᑎᒌᖕᓂᕐᒧᑦ. 

• ᑕᒪᐃᓐᓂ, ᐃᓕᓴᕆᔭᐅᓂᖏᑦ ᐊᑐᖅᑕᐅᖃᑦᑕᖅᑐᕕᓂᐅᓂᖏᑦ 10,000−ᖏᓐᓂᓗᐊᖅᑐᑦ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ ᐊᑭᓕᖅᑕᐅᓇᓱᐊᖅᑐᑦ ᐱᕚᓪᓕᒍᑎᒋᔭᐅᒋᐊᖃᖅᖢᓂ  
 ᖃᓄᐃᓕᐅᕈᑎᒋᔭᐅᒋᐊᙵᕈᑕᐅᓚᐅᖅᐳᖅ ᑕᒪᐃᓐᓂ ᐅᔾᔨᕆᔭᐅᓂᖅᓴᐅᓕᖅᖢᓂ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᓂᖏᖕᓂᑦ ᑲᓇᑕᒥ, ᐊᒻᒪᓗ ᑲᓇᑕᓕᒫᒥ  
 ᓴᐃᒻᒪᖃᑎᒌᒍᑕᐅᒋᐊᙵᕈᑎᒋᔭᐅᔪᓐᓇᓕᖅᖢᓂ.

• ᐃᓚᖏᓪᓗ ᐊᑭᓕᖅᑕᐅᔪᒪᔫᒐᓗᐊᑦ ᐊᑭᓕᖅᑕᐅᕙᓚᐅᙱᑦᑐᑦ, ᐃᓛᓐᓂᒃᑯᑦ  
 ᓴᙱᓂᖃᕐᕕᖏᑦ ᒐᕙᒪᖃᕐᕕᖏᖕᓄᑦ ᐱᔾᔪᑎᖃᖅᖢᑎᑦ ᐅᕝᕙᓘᓐᓃᑦ ᓱᓇᒃᑯᑖᑦ ᐱᓪᓗᒋᑦ.  
 ᑕᐃᒃᑯᐊ ᐊᑭᓕᖅᑕᐅᙲᓐᓇᖅᑐᕕᓂᐅᔪᑦ, ᐃᓚᖏᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ  
 ᐊᑭᓕᖅᑕᐅᓇᓱᐊᖅᑐᑦ ᐊᒃᓱᕈᕈᑎᒋᓚᐅᖅᑖ ᑕᒪᓐᓇ ᐊᖏᕐᓗᓂᐅᒃ, ᐊᓯᖏᓪᓗ ᐃᓚᖓᒍᑦ  
 ᐃᑲᔪᕐᓂᖃᓚᐅᖅᐳᖅ ᐱᕕᖃᕈᓐᓇᓚᐅᕐᒪᑕ ᐅᖃᐅᓯᖃᕐᓗᑎᑦ ᐊᑐᖃᑦᑕᕐᓂᑯᕕᓂᖏᖕᓂᑦ ᐃᓄᖕᒧᑦ  
 ᐱᔪᓐᓇᐅᑎᓕᒻᒧᑦ ᓈᓚᑦᑎᐊᓪᓚᑦᑖᕈᓐᓇᖅᑐᒧᑦ.

• ᓴᙱᓂᖓᓗ ᒪᒥᐊᕝᕕᐅᓂᖅ ᒪᒥᓴᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ  
 ᐅᖃᐅᑕᐅᓗᐊᕌᓗᐃᓐᓇᕈᓐᓇᙱᒻᒪᑦ ᐅᖃᐅᓯᕆᔭᐅᖏᓐᓇᕈᓐᓇᖅᖢᓂ. ᐊᐃᕙᐅᑎᖃᖅᑐᖃᕈᓐᓇᖅᐳᖅ  
 ᑕᒻᒪᕐᓂᑯᕕᓂᐅᔪᑦ ᐋᖅᑭᑎᑦᑎᓂᖃᕐᓂᐊᓚᐅᙱᓚᑦ ᓴᐃᒻᒪᖃᑎᒌᓐᓂᐊᓚᐅᙱᓚᓪᓘᓐᓃᑦ  
 ᐅᒡᒍᐊᕐᓂᕋᖅᑐᖃᕐᓂᕋᐃᙱᒃᑯᓂ ᐊᒻᒪᓗ ᖁᓅᒻᒥᕐᓂᕋᐃᔪᒥᓂᐅᔪᖃᙱᒃᑯᓂ. ᑲᓇᑕ ᐊᒻᒪᓗ ᑕᐃᒃᑯᐊ  
 ᑐᒃᓯᐊᕐᕖᑦ ᒪᒥᐊᓐᓂᕋᖅᖢᑎᑦ ᐅᓂᒃᑳᖅᐸᓚᐅᖅᐳᑦ ᐊᑐᓂ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᒧᑦ  
 ᐊᑭᓕᖅᑕᐅᓇᓱᐊᖅᑐᒧᑦ ᑎᑎᖅᑲᑎᒍᑦ ᑎᑎᕋᕐᕕᐅᔪᒪᓐᓂᕋᐃᒻᒪᑕ ᐋᓐᓂᖅᑕᕕᓂᐅᓂᕋᖅᑕᕕᓃᑦ  
 ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᒋᑦ. ᑕᐃᒪᐃᑦᑎᓪᓗᒋᑦ ᓱᓕᔫᓂᖓᓂᒃ ᓇᓗᓇᐃᒃᑯᑕᑖᖅᐸᓚᐅᖅᐳᑦ  
 ᐊᑐᖃᑦᑕᕐᓂᑯᕕᓂᖏᖕᓂᑦ, ᐊᒻᒪᓗ ᐱᒻᒪᕆᐊᓘᓪᓗᓂ ᐃᓚᖓ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑎᒍᑦ ᐃᑲᔪᕐᓂᖃᖅᑐᕕᓂᐅᓂᖓᓂᒃ  
 ᐊᑐᓂ ᒪᒥᓴᕐᓂᖏᖕᓄᑦ ᐃᓄᐃᑦ.

ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑭᒡᓕᓯᓂᐊᖅᑏᑦ ᓈᓚᒃᑎᖏᑕ 
ᐊᓪᓚᒡᕕᐊᓂ ᐃᖅᑲᓇᐃᔭᖅᑎᖏᑦ ᐃᓚᐅᖃᑕᐅᓚᐅᖅᑐᑦ ᐃᖅᑲᐅᒪᑦᑎᓪᓗᑎᑦ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑲᑐᔾᔨᖃᑎᒌᖏᑦ ᕚᓐᑰᕗᕐ−ᒥ.

ᐃᒐᓛᖅ ᐊᒥᐊᖅᓯᒪᔪᖅ ᑲᓇᑕᑉ ᒪᓕᒐᓕᐅᕐᕕᕐᔪᐊᖓᓂ ᐃᖅᑲᐅᒪᑎᑦᑎᒍᑕᐅᕗᖅ 
ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓂᒃ ᐊᒻᒪᓗ ᐃᓚᖏᖕᓂᒃ.

ᐃ

27ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



ᐊᓪᓚᐃᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ 
ᑭᒡᓕᓯᓂᐊᖅᑏᑦ ᓈᓚᒃᑎᖏᑕ ᐊᓪᓚᒡᕕᐊ 

ᑐᑭᓯᒋᐊᕈᑎᒃᓴᖃᖃᑦᑕᓚᐅᖅᐳᑦ ᓵᖃᖅᖢᑎᑦ 
ᑲᓇᑕᒥ ᖃᓄᐃᓕᐅᕈᑎᖃᖅᑎᓪᓗᒋᑦ 

ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ 
ᑭᒡᓕᓯᓂᐊᖅᑏᑦ.

 ᓯᐊᓂᓕ, ᐱᐅᔪᒃᑯᑦ ᐊᑦᑐᐃᓂᖃᕈᓐᓇᕋᔭᕐᓂᖏᑦ ᒪᒥᐊᕝᕕᐅᓪᓗᑎᑦ 
ᒥᒃᖠᑎᑦᑎᓚᐅᖅᐳᖅ ᑐᒃᓯᐊᕐᕕᖕᒥ ᑭᒡᒐᖅᑐᐃᔨᖏᑦ  

 ᖃᐃᖁᔭᐅᓗᐊᕌᓗᒃᐸᓚᐅᙱᒻᒪᑕ ᓈᓚᓐᓂᐅᔪᓄᑦ ᐊᒻᒪᓗ  
 ᐅᖃᐅᓯᖃᓗᐊᕌᓗᒍᓐᓇᓚᐅᕋᑎᑦ ᐱᓪᓚᑦᑖᒃᑯᑦ ᒪᒥᐊᓐᓂᕋᕐᓗᑎᑦ  
 ᐅᒡᒍᐊᕐᓂᕋᕐᓗᑎᑦ ᑲᒪᒋᔭᖃᕐᓗᑎᓪᓗ ᑕᒻᒪᖅᑐᕕᓂᐅᓂᖏᖕᓂᑦ. ᐱᒻᒪᕆᐅᓚᐅᖅᐳᖅ  
 ᐋᓐᓂᖅᑕᐅᒃᑲᓐᓂᖅᑕᐃᓕᒪᒻᒪᕆᓪᓗᑎᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ  
 ᐃᓄᐃᑦ ᐊᑐᓂ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᑭᒡᒐᑐᖅᑕᐅᔪᕕᓃᑦ ᓈᓚᑦᑕᐅᓂᖏᖕᓂ  
 ᐋᓐᓂᖅᑕᕕᓂᐅᓂᕋᖅᑕᕕᓂᖅ ᓈᒻᒪᒃᓴᕐᓂᙱᒃᑯᑎᑦ ᑕᐃᑲᓃᒃᑯᑎᑦ. ᑭᓯᐊᓂᓕ,  
 ᐃᑉᐱᒋᔭᐅᑦᑎᐊᓂᒃᑯᑦ ᑲᒪᒋᔭᐅᓐᓂᕈᑎᑦ, ᐱᐅᓯᕚᓪᓕᖅᓯᒪᔪᑎᒍᑦ ᐊᐅᓚᓂᐅᔪᑦ  
 − ᓲᕐᓗᒃ ᖃᐅᔨᒪᑦᑎᐊᕐᓗᑎᑦ ᑐᒃᓯᐊᕐᕕᒃ ᐃᓕᓐᓂᐊᕐᕕᐅᕙᑦᑐᒥᓂᐅᓪᓗᓂ  
 ᑐᓴᖅᑎᑕᐅᓐᓂᕈᓂᓈᓚᓐᓂᖃᓚᐅᕐᒪᑕ ᑐᒃᓯᐊᕐᕕᒃᑯᑦ ᑎᑎᕋᖅᓯᒪᔪᑎᒍᑦ  
 ᒪᒥᐊᒍᓐᓇᓚᐅᖅᐳᑦ ᑭᖑᕙᓗᐊᙱᑦᑐᒃᑯᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᒧᑦ  
 − ᐃᑲᔪᖅᑐᐃᔪᓐᓇᓚᐅᖅᑐᖅ ᑐᓴᖅᑕᐅᔭᕆᐊᓕᖕᓂᒃ ᑕᐃᒃᑯᓄᖓ ᑎᒥᐅᔪᓄᑦ  
 ᐃᓚᐅᖃᑕᐅᓚᐅᖅᑐᑦ ᐊᐅᓚᓂᕐᒥᒃ ᐊᒻᒪᓗ ᐱᓕᕆᐊᖃᑦᑎᐊᖃᑕᐅᓗᑎᑦ  
 ᑲᒪᒋᔭᖃᕈᒪᔪᕕᓂᐅᓪᓗᑎᑦ ᓴᐃᒻᒪᖃᑎᒌᒐᓱᐊᖅᑐᖃᖅᑎᓪᓗᒍ.

• ᐊᒥᓱᑦ ᐊᑦᑐᖅᑕᐅᓯᒪᔪᑦ ᑕᒪᔅᓱᒧᖓ ᑎᑎᕋᖅᓯᒪᓂᖓ ᒪᒥᓴᕐᓗᓂ ᑭᖑᓂᐊᒍᑦ  
 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᔪᖃᓚᐅᖅᑎᓪᓗᒍ ᐱᒻᒪᕆᐅᓚᐅᖅᐳᖅ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ ᐊᑭᓕᖅᑕᐅᓇᓱᐊᖅᑐᓄᑦ ᒪᒥᓴᐃᓐᓇᖁᓪᓗᒋᑦ.  
 ᐊᑐᕐᓗᒋᓕ, ᑭᓯᐊᓂ, ᓯᕗᓂᒃᓴᒥ ᐸᖅᑭᔭᐅᔾᔪᑎᒃᓴᑦ ᐸᕐᓇᐅᑎᖏᑦ ᐃᑲᔪᕈᓐᓇᕐᓂᐊᓚᐅᖅᐳᑦ  
 ᐅᖃᐅᑕᐅᓯᒪᓪᓚᑦᑖᖃᑦᑕᕐᓗᓂ ᐃᓕᓴᕆᔭᐅᓐᓂᕈᑎᑦ ᐱᒻᒪᕆᐅᓂᖏᑦ ᐊᒻᒪᓗ ᓱᓕᔫᓂᖏᑦ  
 ᐱᖅᑯᓯᑐᖃᖅᑎᒍᑦ ᒪᒥᓴᕈᑎᒋᔭᐅᓲᑦ ᐊᑐᖅᑕᐅᓐᓂᕈᑎᑦ, ᐊᒻᒪᓗ ᐊᔾᔨᒌᙱᑦᑐᒡᒍᑏᑦ  
 ᐊᑭᓕᖅᑕᐅᔭᕆᐊᓖᑦ ᒪᒥᓴᕆᐊᕐᓗᑎᑦ ᒪᓕᖦᖢᒋᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᑉ ᓱᑯᑦᑎᐊᓃᓐᓂᖓ.

• ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓂᖏᑦ, ᐱᓇᓱᐊᒐᖓ ᐊᒻᒪᓗ ᐋᖅᑭᓱᖅᓯᒪᓂᖓ,  
 ᐃᓄᒻᒨᖓᓗᐊᕌᓗᓐᓂᖅᓴᐅᓚᐅᕐᒪᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᕕᓂᕐᒧᑦ.  
 ᐊᑐᓂ ᐃᓄᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓂᑦ ᐊᑭᓕᖅᑕᐅᒍᓐᓇᑎᑦᑎᓚᐅᖅᐳᖅ  
 ᐋᓐᓂᖅᑕᕕᓂᐅᓂᖏᖕᓄᑦ. ᑕᐃᑲᓂᒃᓴᐃᓐᓇᕐᓗ, ᑲᑎᙵᐅᖅᑐᓄᑦ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᒃᓴᖏᑦᑕ ᐱᓕᕆᐊᖅ ᐅᖃᖅᓯᒪᓚᐅᖅᐳᑦ ᓄᓇᖅᑲᑎᒌᑦ ᑲᑎᖁᓪᓗᒋᑦ  
 ᐊᒻᒪᓗ ᒪᒥᓴᖃᑎᒌᖃᑦᑕᕐᓗᑎᑦ ᐅᖃᐅᓯᕐᒥᖕᓂᒃ ᐊᑐᕐᓗᑎᑦ, ᐃᓕᖅᑯᓯᕐᒥᖕᓂᒃ  
 ᐊᑐᕐᓗᑎᑦ ᖃᓄᐃᓕᐅᕈᑎᖃᖅᐸᓪᓗᑎᑦ, ᐱᖃᑎᒥᓂᒃ ᐊᒻᒪᓗ ᐃᓚᒥᓂᒃ  
 ᐱᖃᑎᖃᕐᓗᑎᑦ. ᑭᓯᐊᓂᓕ, ᑲᑎᙵᐅᖅᑐᓄᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  

 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᐱᓕᕆᐊᖓ  
 ᐊᑐᖅᑕᐅᓗᐊᕌᓗᒃᐸᓚᐅᙱᓚᖅ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᓄᑦ ᐊᒻᒪᓗ ᐱᔾᔪᑎᖃᓚᐅᖅᐳᖅ ᐊᓪᓚᒡᕕᓕᕆᓂᕐᒧᑦ  
 ᐅᖁᒪᐃᓗᐊᕈᑎᖃᖃᑦᑕᕐᓂᖏᑦ ᐊᑐᕋᓱᐊᕐᓗᓂ, ᐱᓗᐊᖅᑐᒥᒃ  
 ᐊᑐᖅᑕᐅᒋᐊᓯᕙᓪᓕᐊᑎᓪᓗᒍ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦ.  ᑐᑭᓯᒋᐊᕈᑎᒃᑲᓐᓃᑦ  
 ᑕᒪᔅᓱᒧᖓ ᐱᓕᕆᐊᕐᒧᑦ ᐊᒻᒪᓗ ᐊᓪᓚᒡᕕᓕᕆᓂᕐᒨᖓᔪᑦ ᒪᓕᒐᕋᓛᖏᑦ  
 ᐱᓕᕆᐊᕐᒨᖓᓂᖃᐅᑦᑎᐊᕈᑎᑦ ᐃᑲᔪᕐᓂᖃᕋᔭᓚᐅᖅᑐᑦ ᑕᒪᐃᓐᓂ ᐃᓄᐃᑦ  
 ᒪᒥᓴᕋᓱᐊᕐᓗᑎᑦ.

• ᓴᙱᓂᖃᒻᒪᕆᖕᓂᖓ ᐊᓪᓚᐃᑦ ᐃᓕᓐᓂᐊᕆᐊᕐᕕᒋᕙᓚᐅᖅᓯᒪᔭᖏᑦ  
 ᐊᑦᑐᐃᓂᖃᑐᐃᓐᓇᖅᓯᒪᙱᓚᑦ ᑕᐃᒃᑯᓄᖓᑐᐊᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ  
 ᑭᓯᐊᓂᓕ ᐊᑦᑐᐃᓂᖃᖅᓯᒪᕐᔪᐊᕆᕗᖅ ᐃᓚᒥᓄᑦ, ᕿᑐᕐᖓᖏᖕᓄᑦ, ᐊᒻᒪᓗ  
 ᐃᕐᖑᑕᖏᖕᓄᑦ. ᑕᐃᒪᐃᒻᒪᑦ, ᐃᑲᔪᖅᑐᖅᑕᐅᔭᕆᐊᖃᖅᓯᒪᒋᕗᑦ ᒪᒥᓴᖃᑎᒋᔭᐅᓗᑎᓪᓗ  
 ᑭᖑᕚᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ. ᐃᓗᓕᖏᑦ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑦᑕ ᐱᓕᕆᐊᖓ ᐊᑐᐃᓐᓇᐅᒪᑎᑦᑎᓂᖃᓚᐅᖅᐳᖅ ᐆᒥᖓ:  
 ᐅᖄᓚᐅᑎᒃᑯᑎᒍᑦ ᐊᒃᓱᕈᕐᓇᑐᒃᑰᓗᐊᓕᖅᑐᓄᑦ ᐃᑲᔪᕐᕕᒃᓴᖅ ᐊᑐᐃᓐᓇᐅᒪᕙᓚᐅᖅᖢᓂ  
 ᑕᒪᐃᓐᓄᑦ ᐊᑦᑐᖅᑕᐅᓯᒪᔪᓄᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᓄᑦ, ᐊᒻᒪᓗ  
 ᐃᓚᒋᔭᐅᔪᑦ ᑕᐃᒪᐃᒍᓐᓇᓚᐅᖅᖢᑎᑦ − ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᖅ  
 ᐊᑭᓕᖅᑕᐅᓇᓱᐊᖅᑐᖅ ᑕᐃᒪᐃᒍᒪᓐᓂᕈᓂ − ᓈᓚᓐᓂᕐᒧᑦ ᓈᓚᒋᐊᖅᑐᕐᓗᑎᑦ  
 ᐃᑲᔪᖅᑕᐅᒍᓐᓇᕋᔭᖅᖢᑎᑦ ᓴᐃᒻᒪᖃᑎᒌᖕᓂᕐᒧᑦ ᐋᓐᓂᐊᖅᑕᐃᓕᒪᔪᓕᕆᔩᑦ ᐊᒻᒪᓗ/ 
 ᐅᕝᕙᓘᓐᓃᑦ ᐃᓐᓇᑐᖃᐃᑦ. ᐊᒥᓱᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ  
 ᐊᑭᓕᖅᑕᐅᓇᓱᐊᖅᑐᑦ ᐅᖃᓚᐅᖅᑐᑦ ᐊᑐᖅᑎᓪᓗᒋᑦ ᐃᓛᒃᑰᖓᔪᑎᒍᑦ  
 ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑎᒍᑦ ᐱᐅᔪᒃᑯᑦ ᐊᑦᑐᐃᓂᖃᓚᐅᕐᒪᑕ ᐃᓚᒥᓄᑦ ᐊᒻᒪᓗ  
 ᐃᓅᖃᑎᖃᖃᑦᑕᕐᓂᖏᖕᓂᑦ ᐃᓚᖏᖕᓂ. ᐱᕕᖃᕐᓂᖏᑦ ᑲᑐᔾᔨᓗᑎᑦ ᐃᓄᑉ  
 ᐊᑐᖃᑦᑕᕐᓂᑯᒥᓂᖓ ᐃᓚᒥᓄᑦ ᐃᑲᔪᖅᑐᖅᑕᐅᔪᓐᓇᕐᓗᓂ ᐊᒻᒪᓗ ᓱᓕᔫᓂᖓᓂᒃ  
 ᓇᓗᓇᐃᖅᑐᖃᕈᓐᓇᕐᓗᓂ ᐃᓕᓴᕆᔭᐅᓗᑎᑦ ᐱᒻᒪᕆᐅᔪᒃᑯᑦ ᐱᕙᓪᓕᐊᓂᐅᒍᓐᓇᕆᕗᖅ  
 ᑭᖑᕚᕆᔭᐅᔪᑦ ᒪᒥᓴᕈᓐᓇᕐᓗᑎᑦ. ᑭᓯᐊᓂᓕ, ᓯᕕᑐᓂᖓ ᐅᖓᕙᕆᐊᕋᒃᓴᐅᓚᐅᖅᐳᖅ  
 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᐊᐅᓚᓂᖓ − ᓲᕐᓗᒃ ᑭᖑᓂᐊᒍᑦ  
 ᓈᓚᒃᑕᐅᔪᖃᓚᐅᖅᑎᓪᓗᒍ ᒪᒥᐊᕝᕕᐅᓗᑎᑦ, ᓯᕗᓂᒃᓴᒥ ᐸᖅᑭᔭᐅᓂᖏᖕᓄᑦ  
 ᐸᕐᓇᐅᑎᓕᐅᕐᓗᑎᑦ, ᑲᑎᙵᐅᖅᑐᓄᑦ ᐱᓕᕆᐊᖅᑕᖃᕐᓗᓂ,  
 ᐊᒻᒪᓗ ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᖅᑐᖅᑕᐅᓗᑎᑦ − ᐃᓚᖏᖕᓄᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᓇᖕᒥᓂᖅ ᒪᒥᓴᓕᕈᓐᓇᖁᓪᓗᒋᑦ.

ᑭ

28 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



57 ᑎᑎᕋᖅᓯᒪᓂᖓ H ᑕᐃᑲᓂ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᐅᖃᖅᓯᒪᓚᐅᕐᒪᑦ ᐃᒪᓐᓇ: “ᑖᓐᓇ ᐊᖏᕈᑎᐅᔪᖅ ᐃᓱᒪᒋᔭᐅᓂᐊᙱᓚᖅ ᐸᓯᔭᒃᓴᐅᓂᕋᕈᑕᐅᓗᓂ ᓇᓕᐊᓐᓄᑐᐃᓐᓇᖅ  
 ᐋᓐᓂᖅᓯᔪᕕᓂᐅᓂᕋᖅᑕᐅᓯᒪᔪᓄᑦ ᐊᑦᑎᖅᑕᐅᓯᒪᔪᑦ ᐊᑭᓖᑎᑕᐅᓇᓱᐊᕈᑎᓂᑦ ᐅᕝᕙᓘᓐᓃᑦ ᐊᒥᓱᑦ ᐃᓄᐃᑦ ᐊᓯᖏᑦ ᐊᑦᑐᖅᑕᐅᓯᒪᔪᑦ ᐱᔪᓐᓇᐅᑎᖏᑦ ᐃᖅᑲᖅᑐᐃᕕᒃᑯᑎᒎᖅᑎᑕᐅᓯᒪᓂᖏᖕᓄᑦ ᐋᓐᓂᖅᓯᔪᓐᓇᖅᑐᕕᓃᑦ.”

ᐃᓱᓕᓐᓂᖓ:

ᐃᓚᒋᔭᐅᓪᓗᓂ ᐊᑐᖅᑕᐅᓚᐅᖅᓯᒪᙱᑦᑐᖅ ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ, 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᐊᑐᕋᒃᓴᐅᒍᓐᓇᓚᐅᖅᑐᖅ ᐊᒥᓱᑦ ᐊᕐᕌᒍᑦ 
ᐊᓂᒍᖅᓯᒪᓕᖅᑎᓪᓗᒋᑦ ᐊᒃᓱᕈᕈᑎᒋᓯᒪᔭᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐊᑭᓕᐅᑕᐅᖁᓪᓗᒋᑦ ᐱᑦᑎᐊᖅᑕᐅᖃᑦᑕᙱᔾᔪᑎᒋᕙᓚᐅᖅᓯᒪᔭᖏᑦ 
ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᓄᑦ ᐊᑦᑐᐃᓂᖃᑲᒻᒪᑎᑦᑎᓪᓗᑎᑦ ᐃᓅᓯᕐᒥᖕᓂᒃ. 
ᐱᒻᒪᕆᐅᕆᕗᖅ ᐊᖏᓂᖅᓴᒧᑦ ᐱᓇᓱᐊᒐᖃᕐᓂᖏᖕᓂᑦ ᒪᒥᓴᐃᓇᓱᐊᖅᖢᑎᑦ 
ᐋᓐᓂᕈᑎᒋᔭᐅᓚᐅᖅᓯᒪᔪᓂᑦ ᐅᐊᑦᑎᐊᕈ, ᓯᕗᒧᐊᒋᐊᓯᖁᓪᓗᒋᑦ ᑕᒪᐃᓐᓄᑦ 
ᓴᐃᒻᒪᖃᑎᒌᖕᓂᕐᒧᑦ ᐃᖅᑲᐅᒪᔭᐅᖁᓪᓗᒍ ᑕᐃᒪᐃᒐᓱᐊᓚᐅᖅᓯᒪᒻᒥᒐᒥᒃ, ᐊᒻᒪᓗ 
ᐱᐅᓂᖅᓴᒥᒃ ᓯᕗᓂᒃᓴᖃᑦᑎᐊᕋᓱᐊᓕᖁᓪᓗᒋᑦ.

ᐊᑐᖅᑕᐅᓯᒪᓂᖏᓪᓗ ᐊᑐᓕᖅᑎᑕᐅᓗᓂ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ 
ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑕ ᐱᓕᕆᐊᖓ ᐊᒥᓱᓂᑦ 
ᐊᑐᓚᐅᕆᕗᑦ ᐃᖅᑲᐅᒪᓇᖅᑐᓂᑦ ᐅᖃᐅᓯᕆᔭᒃᓴᓂᑦ ᑕᑯᒃᓴᐅᑎᑦᑎᔪᑦ ᐱᐅᔪᓂᑦ 
ᐊᑐᖅᓯᒪᓂᕐᒥᖕᓂᒃ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓯᒪᔪᓂᑦ. ᑕᒡᕙᐅᒋᕗᑦ, ᐅᐱᓐᓇᕋᓂ, 
ᓈᓴᐅᑏᑦ ᑭᒡᓕᓯᓂᐊᖅᑕᐅᓯᒪᔪᑦ: 38,276 ᐊᑭᓕᖅᑕᐅᔪᒪᔾᔪᑏᑦ ᑎᑎᕋᖅᑕᕕᓃᑦ, 25,707 
ᑭᒡᓕᓯᓂᐊᖅᑕᐅᓪᓗᑎᑦ ᓈᓚᒃᑕᐅᔪᕕᓃᑦ, $3.233 ᕕᓕᐊᓐ ᑮᓇᐅᔭᑦ ᐊᑭᓕᖅᑕᕕᓂᐅᔪᑦ. 
ᓯᕕᑐᓂᖓ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᓗᓇᐃᖅᓯᔾᔪᑕᐅᓚᐅᖅᐳᖅ ᐊᒃᓱᒻᒪᕆᐊᓗᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐊᑐᖅᑕᕕᓂᖏᖕᓂᑦ ᐊᒻᒪᓗ 
ᐋᓐᓂᑎᖅᑕᐅᖃᑦᑕᕐᓂᑯᕕᓂᖏᖕᓂᑦ ᑭᓯᐊᓂᓗ ᐊᑦᑐᐃᓂᖃᐃᓐᓇᕐᓂᖏᑦ ᐅᓪᓗᒥᒧᑦ 
ᑎᑭᖦᖢᒍ ᐅᓪᓗᒥᐅᔪᖅ ᓄᓇᖃᖅᑳᖅᓯᒪᔪᑦ ᓄᓇᓕᖏᖕᓄᑦ ᐊᒻᒪᓗ ᑲᓇᑕᓕᒫᕐᒧᑦ. 

ᐊᒥᓲᓚᐅᕆᕗᑦ ᐊᐅᓚᓂᖓ − ᓲᕐᓗᒃ ᖃᐅᔨᒋᐊᕐᕕᖃᖃᑦᑕᕐᓗᑎᑦ ᐱᓕᕆᐊᖃᕐᓂᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ, ᐱᓕᕆᔨᒻᒪᕇᑦ ᐅᓂᒃᑲᐅᓯᖏᑦ ᐅᖃᐅᑕᐅᓗᑎᑦ ᐊᒻᒪᓗ 
ᑎᑎᖅᑲᑦ ᓂᐱᓕᐊᖑᓗᑎᑦ, ᐋᔩᕋᖃᑎᒌᖦᖢᑎᑦ ᐃᓱᒪᓕᐅᖃᑎᒌᑦᑐᑦ, ᐃᓕᖅᑯᓯᖏᖕᓄᑦ ᐃᑉᐱᒍᓱᑦᑎᐊᕐᓂᖏᑦ, ᐊᒻᒪᓗ ᐊᑐᐃᓐᓇᐅᒪᓂᖏᑦ ᐃᑲᔪᖅᑐᖅᑕᐅᔾᔪᑏᑦ ᐊᑭᓕᖅᑕᐅᔪᒪᔪᓄᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ − ᐃᓕᑉᐹᓪᓕᕈᑎᒋᔭᐅᓯᒪᔪᑦ ᐊᑦᑐᐃᓂᖃᕐᓂᖅᓴᐅᔪᓐᓇᖅᖢᑎᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐃᖅᑲᖅᑐᐃᕕᒻᒨᖅᑎᑦᑎᔪᓐᓇᕐᓂᖏᖕᓂᑦ.

ᓈᓚᒃᑎᐅᔪᑦ ᐅᓂᒃᑳᓚᐅᖅᐳᑦ ᓴᐃᒻᒪᖃᑎᒌᖕᓂᕐᒧᑦ ᑲᓇᑕᒥ ᓱᓕᔪᓐᓂᐊᕐᓂᕐᒧᑦ ᐊᒻᒪᓗ 
ᓴᐃᒻᒪᖃᑎᒌᖕᓂᕐᒧᑦ ᑭᒡᓕᓯᓂᐊᖅᑐᖃᖅᑎᓪᓗᒍ ᐃᐊᑦᒪᓐᑕᓐ−ᒥ.

ᓚᓕᒫᑦᑎᐊᖏᑦ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓂ, ᐃᓛᒃᑰᖓᔪᑎᒍᑦ  

 ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ  
 ᑲᒪᒋᔭᐅᓂᖏᑦ, ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ ᑭᒡᓕᓯᓂᐊᖅᑎᒃᑯᑦ,  
 ᑕᒪᐃᓐᓄᑦ ᐊᑐᖅᑕᐅᖃᑦᑕᖅᓯᒪᔪᑦ ᐊᑭᓕᐅᑏᑦ, ᐊᒻᒪᓗ ᓄᓇᖃᖅᑳᖅᓯᒪᔪᑦ  
 ᒪᒥᓴᕐᓂᕐᒧᑦ ᑎᒥᖏᑦ ᐊᐅᓚᑕᐅᕙᓚᐅᖅᐳᑦ ᐊᒥᓱᓄᑦ ᐃᓛᒃᑰᖓᓪᓗᑎᑦ ᑎᒥᐅᓪᓗᑎᑦ,  
 ᐊᒻᒪᓗ ᓇᖕᒥᓂᖅ ᑐᑭᓯᒋᐊᖅᑎᑦᑎᕙᓚᐅᖅᖢᑎᑦ. ᑕᐃᒪᐃᓐᓂᖏᖕᓄᑦ, ᐃᓚᖓᒍᑦ  
 ᓇᓗᓕᕈᑕᐅᕙᓚᐅᖅᐳᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᑕᒪᒃᑯᐊ  
 ᐃᓗᓕᓕᒫᖏᑦ ᑭᓱᒧᑦ ᐊᑐᖅᑕᐅᑎᑕᐅᓇᓱᐊᖃᑦᑕᕐᓂᕐᒪᖔᑕ. ᐱᐅᓂᖅᓴᒃᑯᑦ  
 ᐅᐸᓗᖓᐃᖅᓯᒪᔭᐅᖃᑦᑕᕈᑎᑦ ᑎᑎᕋᖅᓯᒪᓂᖏᑦ ᑐᑭᓯᒋᐊᕈᑏᑦ ᑕᒪᐃᓐᓂ  
 ᐃᓗᓕᓕᒫᖏᖕᓄᑦ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ  
 ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᑕ ᐃᑲᔪᕈᓐᓇᓚᐅᕆᕗᑦ ᐱᐅᓂᖅᓴᒃᑯᑦ  
 ᑕᐃᒪᐃᒃᑯᑎᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᑐᑭᓯᐅᒪᑦᑎᐊᕐᓗᑎᑦ  
 ᐊᒻᒪᓗ ᐊᑐᕋᒃᓴᐅᔪᑦ ᐊᑑᑕᐅᑦᑎᐊᖁᓪᓗᒋᑦ ᐃᓱᒪᓕᐅᖃᑎᒌᖕᓂᕐᒧᑦ ᐊᖏᕈᑎᖓ  
 ᑕᒪᐃᓐᓂ ᐃᓱᒪᒋᓗᒍ. ᐃᑲᔪᕐᓂᖃᕐᓂᐊᓚᐅᕆᕗᕐᓗ ᑐᑭᓯᐅᒪᔭᑦᑎᐊᓕᕐᓗᑎᑦ  
 ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ ᑲᓇᑕᒥᐅᑕᓕᒫᕐᓄᑦ.

• ᐃᓚᖓᓪᓕ ᐱᔭᕆᐊᑐᓛᖑᓚᐅᖅᑐᖅ ᐱᔾᔪᑎ ᑕᐃᑲᙶᖅᑐᖅ ᐊᓪᓚᐃᑦ  
 ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᓂᒃ  
 ᐊᒻᒪᓗ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ  
 ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᑐᑭᓯᔭᐅᓗᓂ ᐱᓕᕆᐊᖃᕐᓂᖏᑦ ᑮᓇᐅᔭᑦ  
 ᐊᑭᓕᖅᑕᐅᔾᔪᑎᖏᑦ ᒪᒥᓴᕐᓂᕐᒨᖓᔪᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒨᖓᔪᑦ. ᐊᒥᓱᑦ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ ᐊᑭᓕᖅᑕᐅᓇᓱᐊᖅᑐᑦ ᐅᖃᓚᐅᖅᐳᑦ  
 ᓂᕈᐊᓚᐅᙱᓐᓇᒥ ᐃᓚᐅᖃᑕᐅᓂᐊᕐᓗᑎᑦ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖓᒍᑦ  
 ᑮᓇᐅᔭᖅᑖᕋᓱᐊᑐᐃᓐᓇᙱᑦᑐᑎᑦ, ᑭᓯᐊᓂᓕ ᑲᑐᔾᔨᔪᒪᓪᓗᑎᑦ ᐊᑐᓚᐅᖅᓯᒪᔭᖏᑦ  
 ᐊᑦᑐᐃᓂᖃᖅᑐᒥᓂᐅᓂᖏᑦ ᐊᓪᓚᐃᑦ ᐃᓕᓐᓂᐊᕐᕕᓕᐊᕐᕕᐅᕙᓚᐅᖅᓯᒪᔪᑦ.  
 ᑕᐃᒪᐃᑦᑎᓪᓗᒋᑦ, ᑖᓐᓇ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᐋᖅᑭᓱᖅᓯᒪᓂᖓ  

 ᐃᓱᒪᓕᐅᕈᑕᐅᔾᔪᑎᒋᔭᐅᔪᓐᓇᓚᐅᖅᖢᓂ ᐃᓄᐃᑦ  
 ᐃᖅᑲᖅᑐᐃᕕᒻᒨᕈᓐᓇᑎᑦᑎᒍᓐᓇᕐᓂᖏᖕᓄᑦ ᐊᑭᓕᖅᑕᐅᓇᓱᐊᕐᓗᑎᑦ ᑕᐃᒪᐃᑦᑐᑎᑐᑦ  
 ᐊᑐᖅᑕᐅᒍᓐᓇᕐᓂᐊᓚᐅᕋᒥᒃ, ᑕᑯᔭᐅᔭᕆᐊᖃᓚᐅᖅᐳᕐᓕ ᐱᒻᒪᕆᐅᓪᓗᓂ ᐃᓚᖓ  
 ᑕᒪᐃᓐᓄᑦ ᓴᐃᒻᒪᖃᑎᒌᓐᓂᕐᒧᑦ ᐊᐅᓚᓂᖓᒎᕈᑕᐅᓗᓂ. ᑮᓇᐅᔭᖅᑖᑐᐃᓐᓇᕐᓗᓂ  
 ᐅᐊᑦᑎᐊᕈ ᐋᓐᓂᕈᑎᒋᔭᐅᓚᐅᖅᓯᒪᔪᓂᑦ ᐲᖅᓯᓂᑐᐃᓐᓇᐅᙱᒻᒪᑦ. 

• ᑕᐃᒫᒃᓴᐃᓐᓇᕐᓗ, ᑮᓇᐅᔭᖅᑖᖅᑎᑕᐅᓂᖏᑦ ᐃᓕᓴᕆᔭᐅᓪᓚᑦᑖᕈᑎᒋᔭᐅᕙᓚᐅᖅᐳᑦ  
 ᐊᑦᑐᐃᓂᖃᖅᓯᒪᓂᖏᑦ ᐃᓕᓐᓂᐊᕆᐊᖅᑎᑕᐅᓂᐅᕙᓚᐅᖅᓯᒪᔪᓄᑦ.57  
 ᒪᒥᓴᕈᓐᓇᑦᑎᐊᕋᔭᖅᐸᑦ ᓴᐃᒻᒪᖃᑎᒌᑦᑎᐊᕐᓗᑎᓪᓗ ᑕᐃᒃᑯᐊ ᑲᒪᒋᔭᖃᕆᐊᓖᑦ  
 ᐸᓯᔭᐅᓗᑎᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᓂᑦ  
 ᐃᖅᑲᖅᑐᐃᕕᒃᑯᑎᒎᖅᑎᑕᐅᖏᓐᓇᐅᔮᓗᓐᓂᖅᐸᑕ ᐱᖁᔭᒃᑯᑦ ᐊᒻᒪᓗ ᑮᓇᐅᔭᒃᑯᑦ  
 ᑲᒪᒋᔭᖃᖅᑎᑕᐅᓐᓂᕈᑎᑦ ᐋᓐᓂᕈᑎᒋᔭᐅᓯᒪᔪᓄᑦ ᐃᓕᓐᓂᐊᕐᕕᐅᔪᓄᑦ?

• ᐅᖓᕙᕆᐊᖅᑎᑕᐅᓂᖏᑦ ᐊᒻᒪᓗ ᓇᓗᓇᕐᓂᖏᑦ ᖃᐅᔨᒪᓗᓂ  
 ᐱᕚᓪᓕᖅᓯᒪᓂᕆᒐᔭᖅᑕᖏᑕ ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ  
 ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖓᒍᑦ ᑎᑎᖅᑲᖏᑦ  
 ᐊᒻᒪᓗ ᐊᑦᑐᐃᓂᖃᕐᓂᖏᑦ ᑕᐃᒃᑯᓄᖓ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ  
 ᐊᑭᓕᖅᑕᐅᓇᓱᐊᖅᑐᓄᑦ ᑐᑭᓯᒋᐊᕈᑎᖏᑦ ᑲᙳᓇᖅᑐᒦᑎᑕᐅᓂᐊᕐᓂᕋᖅᓯᒪᓪᓗᑎᑦ  
 ᐊᒻᒪᓗᑦᑕᐅᖅ ᐅᐊᑦᑎᐊᕈ ᐊᑐᖅᑕᐅᖃᑦᑕᖅᓯᒪᔪᑐᖃᖅᑎᒍᑦ  
 ᑎᑎᖅᑲᖁᑎᒋᔭᐅᔪᓐᓇᕐᓗᑎᑦ ᐃᓱᒫᓘᑎᒋᔭᐅᓗᐊᖃᑦᑕᓚᐅᖅᐳᖅ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ ᐊᑭᓕᖅᑕᐅᓇᓱᐊᖅᑐᓄᑦ ᐊᒻᒪᓗ  
 ᐃᓚᐅᖃᑕᐅᔪᓄᑦ ᑖᒃᑯᑎᒎᓇᑉ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ  
 ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓᑕ. ᐃᒪᐃᑦᑐᖃᕈᓂ  
 ᐱᐅᓂᖅᓴᐅᒐᔭᕐᓂᐊᕐᓂᕋᖅᑕᐅᓚᐅᖅᑑᒐᓗᐊᖅ ᑐᑭᑖᖅᓯᒪᔪᑎᒍᑦ  
 ᖃᓄᐃᓕᐅᕈᑎᖃᕆᐊᕐᓗᑎᑦ ᐃᓱᒪᓕᐅᕈᑕᐅᓯᒪᓂᖏᑦ ᑎᑎᖅᑲᑦ ᐋᖅᑭᒃᑕᐅᓯᒪᕙᒌᓪᓗᓂ  
 ᐊᐅᓚᓂᑎᒎᖅᑎᓪᓗᒋᑦ, ᑕᐃᒃᑯᐊ ᐃᓚᐅᖃᑕᐅᔪᓕᒫᑦ − ᐱᓗᐊᖅᑐᒥᒃ  
 ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ ᐊᒻᒪᓗ ᐊᑭᓕᖅᑕᐅᓇᓱᐊᖅᑐᑦ −  
 ᓱᖅᑯᐃᓇᖅᑐᒃᑯᑦ ᑐᑭᓯᐅᒪᒐᔭᕐᒪᑕ ᖃᓄᐃᑕᐅᒐᔭᕐᓂᖏᖕᓂᑦ ᑎᑎᖅᑲᖁᑎᖏᑦ,  
 ᓂᐱᓕᐅᖅᓯᒪᔪᑦ, ᐊᒻᒪᓗ ᐊᑐᖃᑦᑕᕐᓂᑯᕕᓂᖏᑦ.

ᐃ

29ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



58 ᑭᒡᓕᓯᓂᐊᖅᑎᒻᒪᕆᒃᑯᑦ ᑲᓇᑕᒥ, ᐃᓄᐃᑦ ᐊᒥᓲᓂᖏᑦᑕ ᓇᓚᐅᒃᑖᖅᑕᐅᓯᒪᓂᖏᑦ ᔪᓚᐃ 1, ᐅᑭᐅᖏᑎᒍᑦ ᐊᒻᒪᓗ ᐊᕐᓇᐅᓂᖏᑎᒍᑦ ᐊᖑᑕᐅᓂᖏᑎᒍᓪᓘᓐᓃᑦ, ᑭᑉᐹᕆᑦᑐᒡᒍᑏᑦ ᓈᓴᐅᑎᓕᒃ 17-10-0005-01, ᐄᐳᕈᓪ 27 2020,  
 https://doi.org/10.25318/1710000501-eng.

ᓯᐊᓂᓕ, ᐃᓱᒪᒋᙱᑲᐃᓐᓇᕐᓗᒋᑦ ᓈᓴᐅᑏᑦ, ᐊᒃᓱᕈᕈᑕᐅᔪᑦ ᐊᒻᒪᓗ 
ᐱᕚᓪᓕᕈᑎᖏᑦ, ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 

ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᐊᒻᒪᓗ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ ᐋᖅᑭᓱᖅᑕᐅᓯᒪᓚᐅᖅᐳᑦ ᐃᓄᐃᑦ ᑕᒪᒃᑯᐊ ᐱᓪᓗᒋᑦ: ᓱᕈᓰᑦ 
ᐋᓐᓂᑎᖅᑕᐅᕙᓚᐅᖅᓯᒪᔪᑦ; ᐊᖓᔪᖅᑳᕆᔭᐅᔪᑦ ᐊᓯᐅᔨᓪᓗᑎᑦ ᐃᓚᒥᖕᓂᒃ; 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᓇᓂᓯᔪᕕᓂᐅᓪᓗᑎᑦ ᖃᓄᐊᓗᑭᐊᖅ 
ᓴᙱᓂᓪᓚᑦᑖᕐᒥᖕᓂᒃ; ᐊᓯᖏᑦ ᐊᓂᒎᑎᖃᕋᓱᐊᖅᑐᑦ ᓱᓕ ᐋᓐᓂᖅᑕᐅᓂᑯᕕᓂᖏᖕᓂᑦ; 
ᓄᓇᖃᖅᑳᖅᓯᒪᔪᑦ ᓄᓇᓖᑦ ᓯᕗᓕᖅᑎᖏᑦ ᐃᑲᒧᖅᑐᐃᕙᓚᐅᖅᑐᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᐊᒻᒪᓗ ᑕᐃᒃᑯᐊ, ᖃᐅᑕᒫᑦᓯᐊᖅ ᓱᓕ, 
ᑲᒪᒋᔭᖃᖃᑦᑕᓲᑦ ᑭᖑᕚᕆᔭᐅᔪᓄᑦ ᐋᓐᓂᕈᑎᒋᔭᐅᓕᕐᓂᑦ; ᑐᒃᓯᐊᕐᕕᒻᒥ ᓯᕗᓕᖅᑎᖏᑦ 
ᑐᑭᓯᓇᓱᐊᖅᑐᑦ ᐅᑉᐱᕆᔭᕐᒥᖕᓂᒃ ᑐᑭᓯᐊᕐᕕᒻᒥᓂᓪᓗ ᐃᓕᓐᓂᐊᕆᐊᖅᐸᓚᐅᖅᓯᒪᔪᓄᑦ 
ᐃᓕᓐᓂᐊᖅᑎᐅᕙᓚᐅᖅᓯᒪᓪᓗᑎᑦ ᐋᓐᓂᖅᑎᕆᕙᓚᐅᖅᓯᒪᓪᓗᑎᓪᓗ ᐅᖁᒪᐃᒃᓴᖅᑐᑦ; 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓈᓚᒃᑐᓅᖃᑦᑕᓚᐅᖅᑐᑦ, ᓈᓚᒃᐸᖦᖢᑎᑦ, 
ᐊᒻᒪᓗ ᒪᒥᐊᑉᐸᖦᖢᑎᑦ ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᓄᑦ; ᑭᒡᓕᓯᓂᐊᖅᑏᑦ 
ᐱᕕᖃᖅᑎᑦᑎᕙᓚᐅᖅᑐᑦ ᒪᒥᓴᕐᓗᑎᑦ ᑲᓱᖅᑎᑦᑎᓇᓱᐊᖅᓯᓐᓈᑦ ᑮᓇᐅᔭᖅᑎᒍᑦ 
ᐊᑭᓕᐅᑕᐅᔾᔪᑎᒃᓴᕆᔭᐅᒐᔭᖅᑐᓂᑦ; ᑕᐃᒃᑯᓗᐊ ᐅᖄᓚᐅᑎᓂᑦ ᑭᐅᕙᓚᐅᖅᑐᑦ 
ᖃᖓᓕᒫᑦᑎᐊᒃᑯᑦ ᐅᓪᓗᒃᑯᑦ, ᐱᖓᓲᔪᖅᑐᑦ ᐊᑕᐅᓯᕐᓗ ᐅᓪᓘᑎᓪᓗᒋᑦ ᐱᓇᓱᐊᕈᓯᕐᒥ, 
ᐃᓄᐃᑦ ᐊᒃᓱᕈᓗᐊᖅᑐᒃᑰᓕᖅᑐᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᓂᖏᖕᓄᑦ 
ᐅᕝᕙᓘᓐᓃᑦ ᐃᖅᑲᐅᒪᑦᑎᓪᓗᑎᑦ; ᒪᓕᒐᓕᕆᔩᑦ ᐊᐅᓪᓚᖅᐸᓚᐅᖅᓯᒪᔪᑦ 
ᐅᖓᓯᑦᑐᓄᑦ ᓄᓇᓕᐅᔪᓄᑦ ᐅᕝᕙᓘᓐᓃᑦ ᐋᓐᓂᐊᕐᕕᓄᑦ ᐱᖁᔭᓕᕆᓂᕐᒥᒃ 
ᐅᖃᐅᔾᔨᒋᐊᖅᑎᐅᔭᖅᑐᖅᖢᑎᑦ ᐊᒻᒪᓗ ᐋᓐᓂᖅᑕᕕᓂᐅᔪᑦ ᐊᑭᓕᖅᑕᐅᖁᓪᓗᒋᑦ; 
ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᐃᖅᑲᓇᐃᔭᖅᑎᓪᓗᒋᑦ ᐅᖃᖃᑎᖃᖃᑦᑕᕐᓂᑯᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓂᑦ ᐃᓅᓯᖏᖕᓅᖓᔪᒻᒪᕆᐅᑎᓪᓗᒋᑦ ᐊᒻᒪᓗ 
ᑲᒪᓇᖅᑐᒻᒪᕆᐅᓪᓗᑎᑦ ᐊᒃᓱᕈᕐᓇᑐᒃᑰᓚᐅᕐᓂᖏᑦ ᐃᓅᓯᖏᖕᓂ ᐊᒻᒪᓗ ᐃᑲᔪᖅᖢᑎᑦ 
ᐊᐅᓚᓂᐅᔪᒃᑯᑦ ᖃᓄᐃᓕᐅᕆᐊᖃᓕᕐᓂᖏᖕᓂᑦ ᑐᑭᓯᒋᐊᖅᑎᑦᑎᖃᑦᑕᖅᖢᑎᑦ; 
ᐊᒻᒪᓗ ᓈᓴᕋᒃᓴᐅᙱᑦᑐᑦ ᐱᖃᓐᓇᕆᔭᐅᔪᑦ, ᐃᓚᒋᔭᐅᔪᑦ, ᐃᓐᓇᑐᖃᐃᑦ, ᐊᒻᒪᓗ 
ᐅᑉᐱᕐᓂᕐᒧᑦ ᓯᕗᓕᖅᑏᑦ, ᓇᖏᖃᑎᖃᖅᐸᓚᐅᖅᑐᑦ ᐊᐃᑉᐸᖃᖅᖢᑎᑦ ᐊᒻᒪᓗ 
ᐃᑲᔪᖅᑐᐃᓪᓗᑎᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓂᑦ. ᐅᓂᒃᑲᐅᑕᐅᓂᖓ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᐱᓕᕆᐊᖅ ᐱᒻᒪᕆᐅᓛᒍᕗᖅ ᑲᑎᖅᓱᖅᑕᐅᓯᒪᓪᓗᑎᑦ 
10,000−ᖏᓐᓃᓗᐊᖅᑐᑦ ᐃᓄᐃᑦ ᐅᓂᒃᑳᖏᑦ, ᐊᑐᖃᑦᑕᖅᓯᒪᓂᖏᑦ, ᐊᒻᒪᓗ ᐃᓅᓯᕐᒥ 
ᐊᑐᖅᓯᒪᔭᖏᑦ.

ᒫᓐᓇᐅᔪᕐᓕ ᐃᓱᒪᒋᔪᒥᓇᖅᑑᒐᓗᐊᖅ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᐅᐊᑦᑎᐊᕈᕐᓂᓴᑐᖃᐅᓕᕋᒥ. ᑭᓯᐊᓂᓕ, 

ᐱᒻᒪᕆᐅᕗᖅ ᐃᖅᑲᐅᒪᓗᓂ 2020−ᐅᓕᕋᓗᐊᖅᑎᓪᓗᒍ, ᐊᕝᕙᖏᑕ ᐊᕝᕙᒃᑲᓐᓂᖏᑦ 
ᑲᓇᑕᒥᐅᑕᐅᔪᑦ ᐃᓅᓚᐅᕐᒪᑕ ᐊᓪᓚᐃᑦ ᐃᓕᓐᓂᐊᕐᕕᒋᕙᓚᐅᖅᑕᖏᑦ ᓱᓕ 
ᒪᑐᐃᖓᓪᓗᑎᑦ.58 ᓄᓇᖃᖅᑳᖅᓯᒪᔪᓄᑦ ᐃᓄᖕᓄᑦ, ᐊᑦᑐᐃᓂᖃᕐᓂᖏᑦ ᐃᓕᓐᓂᐊᕐᕖᑦ 
ᑕᒪᒃᑯᐊ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ, ᐃᓚᒥᖕᓄᑦ, ᐊᒻᒪᓗ ᓄᓇᓕᖕᓄᑦ 
ᖃᐅᔨᒪᔭᐅᑦᑎᐊᖅᐳᑦ ᓱᓕ ᐊᒻᒪᓗ ᐃᑉᐱᓐᓂᐊᒍᑎᒋᔭᐅᓲᖑᓪᓗᑎᑦ. ᐊᒥᓱᓄᓪᓕ 
ᓄᓇᖃᖅᑳᖅᓯᒪᙱᑦᑐᓄᑦ ᑲᓇᑕᒥᐅᑕᐅᔪᑦ, ᑭᓯᐊᓂ, ᖃᐅᔨᒪᓚᐅᖅᓯᒪᙱᒻᒪᕆᑦᑐᑦ 
ᐊᑐᖅᑕᐅᓯᒪᓂᑯᕕᓂᖏᖕᓂᑦ ᐊᒻᒪᓗ ᖃᓄᐃᓚᐅᖅᓯᒪᓂᖏᖕᓂᑦ ᐊᓪᓚᐃᑦ 
ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ. 

ᐃᓕᓴᕆᔭᐅᓂᖏᑦ ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᖃᕐᓂᖓ ᐊᒻᒪᓗ 
ᐊᑦᑐᐃᓂᖃᕐᓂᖏᑦ ᖃᓄᐃᓕᐅᕈᑎᖃᖅᐸᓪᓕᐊᓯᒪᕗᖅ ᐱᐅᓪ ᕙᓐᑕᐃᓐᒧᑦ 
(ᑕᐃᔅᓱᒪᓂ ᐊᖓᔪᖅᑳᒻᒪᕆᐅᓚᐅᖅᓯᒪᔪᖅ ᐊᓪᓚᐃᑦ ᑲᑎᒪᔨᖏᑦ ᒫᓂᑑᕙᑉ 
ᐊᖓᔪᖅᑳᒡᒍᑎᖏᖕᓂᑦ ᓯᕗᓕᖅᑎᐅᔪᓂᑦ ᐊᓪᓚᓂ) ᐃᓄᓕᒫᕐᓄᑦ 
ᑲᑐᔾᔨᓪᓗᓂ ᐋᓐᓂᑎᖅᑕᐅᖃᑦᑕᕐᓂᕆᓚᐅᖅᓯᒪᔭᖏᖕᓂᑦ; ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑭᓇᐅᔭᖅᑖᖅᑎᑕᐅᓂᖏᑦᑕ 
ᐊᖏᕈᑎᖓ; ᑲᓇᑕᒥ ᓯᕗᓕᖅᑎᕐᔪᐊᖓ ᒪᒥᐊᑦᑐᕕᓂᐅᓚᐅᖅᓯᒪᓪᓗᓂ; ᐊᒻᒪᓗ 
ᐃᖅᑲᓇᐃᔮᖃᕐᓂᖏᑦ ᓄᓇᖃᖅᑳᖅᓯᒪᔪᑦ ᒪᒥᓴᕐᓂᖏᖕᓄᑦ ᑎᒥᖁᑎᖓᓂᒃ. 
ᑲᔪᖏᖅᓴᕈᑎᒋᔭᒻᒪᕆᐅᓕᓚᐅᖅᓯᒪᒋᕗᖅ ᓱᓕᔪᕐᓂᐊᕐᓂᕐᒧᑦ ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ 
ᑭᒡᓕᓯᓂᐊᖅᑎᖏᑦ ᖃᓄᐃᓕᐅᖅᑎᑦᑎᔭᕌᖓᑦᑕ, ᐅᖃᐅᓯᖃᕈᓐᓇᓕᓚᐅᖅᓯᒪᓪᓗᑎᑦ 
ᐃᓄᐃᑦ ᐊᑐᖃᑦᑕᕐᓂᕐᒥᖕᓂᒃ, ᐊᒻᒪᓗ ᐱᕙᓪᓕᐊᔪᓕᕆᔨᒃᑯᓐᓄᑦ 
ᑐᓴᕋᓱᐊᕐᕕᐅᒐᓱᐊᖃᑦᑕᓕᖅᖢᓂ ᐃᑲᔪᖅᑐᕕᓂᐅᓪᓗᓂᓗ ᑕᒪᓐᓇ ᐃᖅᑲᐅᒪᒋᔭᐅᓗᑎᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ. ᐃᖅᑲᐅᒪᒋᔭᐅᓂᖏᑦ ᑕᒪᒃᑯᐊ 
ᓴᖅᑮᑎᑦᑎᓚᐅᖅᐳᖅ ᖃᐅᔨᒪᓂᕆᔭᐅᔪᓂᑦ, ᖃᐅᔨᒪᓂᐅᔪᕐᓗ ᑐᑭᓯᕚᓪᓕᑎᑦᑎᒍᓐᓇᕐᒪᑦ; 
ᐊᒻᒪᓗ ᑐᑭᓯᕚᓪᓕᖅᓯᒪᓪᓗᑎᑦ ᑐᙵᕕᐅᒍᓐᓇᓲᖑᕗᖅ ᐱᑲᒻᒪᓐᓂᕆᔭᐅᕙᓚᐅᖅᓯᒪᔪᑦ 
ᐋᖅᑭᒍᑎᒋᔭᐅᓗᑎᑦ, ᒪᒥᓴᓕᕐᓗᑎᑦ, ᐊᒻᒪᓗ ᓴᐃᒻᒪᖃᑎᒌᓪᓗᑎᑦ.

ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᐱᓕᕆᐊᖓ ᑕᐃᒪᓐᓇᑎᒋᓕ 
ᑐᓴᐅᒪᔭᐅᓗᐊᕌᓗᓚᐅᙱᓚᖅ ᐃᓄᑐᐃᓐᓇᕐᓄᑦ ᑕᒪᒃᑯᐊ ᐊᓯᖏᑦ 
ᖃᓄᐃᓕᐅᕈᑎᒋᔭᐅᔪᑦ ᓴᓂᐊᓂ. ᐋᖅᑭᓱᖅᑕᐅᓯᒪᓚᐅᕋᒥᓕ ᐃᓄᐃᑦ 
ᐊᑐᓂ ᐊᑭᓕᖅᓱᖅᑕᐅᔾᔪᓯᐅᒐᔭᕐᓗᓂ ᐊᒻᒪᓗ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ 
ᓈᓚᒃᑕᐅᒍᓐᓇᙱᓪᓗᑎᑦ ᐊᒻᒪᓗ ᓴᐳᔾᔭᐅᓯᒪᔪᒥᒃ ᐱᕕᖃᖅᑎᑕᐅᔾᔪᑕᐅᓪᓗᓂ 
ᐃᓄᐃᑦ ᐅᖃᐅᓯᖃᕈᓐᓇᑦᑎᐊᖁᓪᓗᒋᑦ ᐊᓯᖏᖕᓄᑦ ᑐᓴᖅᑕᐅᖁᙱᑕᒥᓄᑦ 
ᐊᒻᒪᓗ ᓱᕋᒃᑕᕕᓂᐅᓂᖏᑦ ᐃᓅᓯᖏᖕᓂ ᐅᓂᒃᑲᐅᓯᖃᕐᕕᐅᔪᓐᓇᓚᐅᕐᒪᑕ. 
ᑭᓯᐊᓂᓕ, ᑕᐃᒫᒃᓴᐃᓐᓇᕐᓗ, ᐱᒻᒪᕆᐅᓚᐅᖅᐳᖅ ᐃᓚᒋᔭᐅᓪᓗᓂ 
ᑮᓇᐅᔭᖅᑖᖅᑎᑕᐅᓂᖏᑦᑕ ᐊᖏᕈᑎᖓᓄᑦ, ᑕᒪᐃᓐᓂᓕᒫᖅ ᖁᓚᕐᓇᙱᖦᖢᓂ 
ᐊᓯᔾᔩᔾᔪᑕᐅᓚᐅᖅᓯᒪᔪᖅ ᐅᖃᐅᓯᖃᖃᑦᑕᕐᓂᖏᑦᑕ ᑲᓇᑕᒥ ᒐᕙᒪᒃᑯᑦ ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᕕᓂᖏᖕᓂ.  

ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ 
ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ 
ᐊᐅᓚᓂᖓᒍᑦ ᑲᒪᒋᔭᐅᓂᖏᑦ ᓴᐃᒻᒪᖃᑎᒌᖕᓂᖅ ᐊᑐᖅᑕᐅᔭᕇᖅᓯᒪᔪᑐᐃᓐᓇᐅᙱᓚᖅ, 
ᑐᑭᓕᐊᑦᑐᑯᓘᓪᓗᓂᓗ ᐊᑐᖅᑕᐅᒍᓐᓇᙱᓚᖅ; ᐱᕙᓪᓕᐊᓂᖃᐅᖅᐳᖅ ᐊᒻᒪᓗ 
ᓄᖅᑲᖅᑕᖅᑕᕈᑎᖃᕈᓘᔭᓲᖑᓪᓗᓂ. ᑕᐅᓴᖏᓐᓃᑦᑐᓂᑦ, ᐊᕐᕌᒎᓯᒪᓕᖅᑐᓂᑦ, 
ᐅᓂᒃᑲᐅᓯᖃᖅᓯᒪᔪᖃᖅᐳᖅ ᐱᕙᓪᓕᐊᔪᓂᑦ ᑐᕌᖓᔪᑦ ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᓂᖏᑦ, ᐋᓐᓂᕈᑎᒋᔭᐅᓯᒪᑐᐃᓐᓇᙱᑦᑐᓪᓕ 
ᑭᓯᐊᓂᓗ ᐅᓪᓗᒥᐅᔪᖅ ᐊᑲᐅᒍᓐᓃᑎᑦᑎᓲᑦ ᐊᒻᒪᓗ ᓂᕆᐅᓐᓂᕆᔭᕕᓂᕋᓗᐊᖏᑦ 
ᓱᓕ ᐱᕚᓪᓕᖅᓯᒪᙱᑦᑐᑦ ᓯᕗᓂᒃᓴᒧᑦ ᐃᑲᔫᑎᖃᕈᓐᓇᖅᑐᑦ. ᓲᕐᓗᓕᖃᐃ 
ᐱᓕᕆᐊᒃᓴᕆᔭᐅᓂᐊᕐᓂᖓ ᐊᖏᔪᒃᑲᓐᓂᒻᒪᕆᐅᓛᖅᑐᖅ ᓴᐃᒻᒪᖃᑎᒌᖕᓂᕐᒧᑦ ᓯᕗᓂᒃᓴᒥ 
ᐱᕚᓪᓕᕈᑎᒋᔭᐅᒍᓐᓇᓛᖅᐳᖅ. ᑭᓯᐊᓂᓕ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᑮᓇᐅᔭᖅᑖᖅᑎᑕᐅᓂᖏᑕ ᐊᖏᕈᑎᖓ ᐊᒻᒪᓗ ᐃᓛᒃᑰᖓᔪᑎᒍᑦ 
ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ 
ᑲᒪᒋᔭᐅᓂᖏᑦ ᐱᓕᕆᐊᖅ ᑭᒡᒐᖅᑐᐃᓚᐅᖅᐳᑦ ᐱᓕᕆᖃᑎᒌᒍᑎᖃᕋᓱᐊᖅᖢᑎᑦ 
ᐊᓪᓚᐃᑦ ᓯᕗᓕᖅᑎᖏᑦ, ᒐᕙᒪᒃᑯᑦ ᐊᒻᒪᓗ ᑐᑭᓯᐊᕐᕕᖕᒥ ᑭᒡᒐᖅᑐᐃᔨᖏᑦ, 
ᐊᒻᒪᓗ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᐃᓄᖕᓄᑦ ᑲᑐᔾᔨᓚᐅᖅᓯᒪᓪᓗᑎᑦ 
ᐊᑐᖃᑦᑕᕐᓂᑯᕕᓂᖏᖕᓂᑦ ᐊᒻᒪᓗ ᐅᓂᒃᑳᖏᖕᓂᑦ ᑲᑐᔾᔨᓚᐅᖅᓯᒪᓪᓗᑎᑦ, 
ᑐᙵᕕᓕᐅᖅᖢᑎᓪᓗ ᒪᒥᓴᕆᐊᓯᕕᒃᓴᒥᒃ ᐊᒻᒪᓗ ᓴᐃᒻᒪᖃᑎᒌᒋᐊᓯᕕᒃᓴᒥᒃ. ᐊᒻᒪᓗ 
ᐱᓇᓱᐊᒐᖃᕐᓂᖏᑦ ᖃᐅᑕᒫᑦ ᐃᖅᑲᐅᒪᔾᔪᑕᐅᖃᑦᑕᕐᓗᑎᑦ ᐱᓕᕆᐊᖃᕈᒪᓂᖏᖕᓂᑦ 
ᐊᒻᒪᓗ ᑲᒪᐃᓐᓇᕈᒪᓂᖏᖕᓂᑦ ᑕᐃᒃᑯᐊ ᐃᖅᑲᓇᐃᔮᖃᕈᒪᔪᑦ ᑕᒪᒃᑯᓂᖓ ᐱᔾᔪᑎᓂᑦ. 

ᑭ

30 ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)



ᓴᖅᑭᐸᓪᓕᐊᑐᐃᓐᓇᖅᐳᑦ ᐊᒻᒪᓗ ᓴᖅᑭᐸᓪᓕᐊᑎᑦᑎᒍᒪᓂᖃᖅᖢᑎᑦ ᑕᒪᒃᑯᐊ 
ᐊᑐᖅᑕᐅᖃᑦᑕᖅᑐᕕᓃᑦ ᕿᒪᓪᓗᑎᒍᑦ ᐃᖅᑲᓇᐃᔮᖃᕆᐊᓯᓂᐊᕋᑦᑕ ᓴᙱᓂᖅᓴᒥᒃ ᐊᒻᒪᓗ 

ᐋᓐᓂᐊᓇᙱᓐᓂᖅᓴᒥᒃ ᓯᕗᓂᒃᓴᖃᖁᓪᓗᑕ ... ᑕᒪᓐᓇ ᐊᖏᔪᐊᓘᕗᖅ ᐱᓕᕆᐊᕆᓂᐊᕐᓂᕋᕐᓗᒍ 
ᓄᑖᕐᓂᒃ ᐃᓅᖃᑎᖃᕆᐊᓯᓕᕐᓗᑕ ᐃᓕᓴᖅᓯᓯᒪᖃᑎᒌᓪᓗᑕ ᐊᒻᒪᓗ ᐃᑉᐱᒍᓱᑦᑎᐊᕐᓗᑕᓗ 

ᓯᕗᓂᒃᓴᖃᑦᑎᐊᑎᑦᑎᒍᑎᒋᓛᖅᑕᑎᓐᓂᒃ.  ᓱᓕᔫᓂᖏᑦ ᐊᑐᖃᑦᑕᓚᐅᖅᓯᒪᔭᑦᑕ ᐊᔾᔨᒌᑦᑐᒡᒍᑕᐅᔪᑦ 
ᐃᑲᔪᕐᓂᐊᖅᐳᑦ ᑕᕐᓂᑦᑎᓐᓂᑦ ᓴᒃᑯᐃᓗᑎᑦ ᐊᒻᒪᓗ ᓴᐃᒻᒪᖃᑎᒌᒍᑕᐅᒋᐊᓯᓕᕐᓗᑎᑦ.

− ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐃᓱᒪᓕᐅᖃᑎᒌᖕᓂᖏᖕᓄᑦ ᐊᖏᕈᑎᖓ, ᐋᖅᑭᓱᖅᓯᒪᓂᖓ “N”

ᐱᓕᕆᐊᒃᓴᖅ ᑕᒪᓐᓇ ᐊᑐᖅᑕᐅᓂᑰᓯᒪᓂᖓᓄᑦ ᐃᖅᑲᐅᒪᓇᕈᑎᒋᔭᐅᓂᐊᖅᐳᖅ, ᐊᒃᓱᕈᕈᑏᑦ 
ᐊᒥᓱᒻᒪᕆᐅᓗᑎᑦ, ᐊᒻᒪᓗ ᖃᐅᔨᓴᕋᒃᓴᐅᒐᔭᕋᓂᓗ ᐱᓕᕆᐊᕆᓗᒍ ᖁᕕᐊᓇᕐᓂᕆᔪᓐᓇᖅᑕᖓ.

ᐊᓪᓚ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᖅ ᔪᕌᓂᒨ “ᐃᖃᓗᒃ” ᕼᐃᐊᓐᓄᕆ ᑕᑯᑎᑦᑎᕗᖅ ᐊᑎᓕᐅᖅᑐᕕᓂᐅᓪᓗᓂ ᖁᐊᖅᑕᖅᑐᒧᑦ ᐊᕙᓗᒧᑦ ᒨᕼᐋᒃ ᐊᓪᓚᐃᑦ ᐃᓕᓐᓂᐊᕐᕕᖓᓂ 
ᐃᓕᓐᓂᐊᖅᑎᐅᕙᓚᐅᖅᓯᒪᔪᖅ ᑕᐃᑲᓂ ᐃᓕᓐᓂᐊᕐᕕᒻᒥ ᕗᕌᓐᑦᕗᐊᑦ, ᐋᓐᑎᐅᕆᔪᒥ.

ᐊᔾᔨᓕᐊᖓ ᐆᒪ Michael Tansey, Eric Lefebvre, Christi Belcourt ᐊᒻᒪᓗ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 
ᐃᓱᒪᓕᐅᕆᔨᑦ ᐸᐸᑦᓯᔨᑦ ᐅᖃᐅᓯᕆᔭᖏᑦ ᐅᓂᒃᑳᖅᓯᒪᔭᓯ ᑕᕐᕆᔭᒐᒃᓴᖅ

31ᐃᓛᒃᑰᖓᔪᑎᒍᑦ ᖃᐅᔨᓴᖅᑕᐅᓂᖏᖕᓄᑦ ᑮᓇᐅᔭᖅᑖᕆᔭᐅᔾᔪᑕᐅᓇᓱᐊᖅᑐᑦ ᐊᐅᓚᓂᖓᒍᑦ ᑲᒪᒋᔭᐅᓂᖏᑦᑕ ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᖏᑦᑕ (ᓯᑎᐱᕆ 2021)




